
ᐱᒻᒪᕆᐅᑎᑕᐅᓂᖏᑦ 

ᖃᐅᔨᓴᓚᐅᖅᑕᕗᑦ ᓄᓇᕘᑉ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓ (2008) ᐃᓇᖏᖅᓯᕗᖅ 
ᐃᓕᓐᓂᐊᕐᓂᓕᕆᕐᒥᒃ ᐊᒻᒪᓗ ᐋᖅᑭᒃᓱᖅᓯᒪᓂᖓᓂᒃ ᐊᑐᖅᑕᐅᕙᓚᐅᖅᑐᑦ 
ᓄᓇᕗᑦ ᓄᓇᔅᓯᐊᕐᒧᑦ ᐊᑕᓱᖓᖅᑎᓪᓗᒍ. ᑐᕌᒐᕆᔭᖓᑦ ᓄᑖᖅ ᐱᖁᔭᖅ 
ᑲᔪᓯᑦᑎᐊᖁᓪᓗᒍ ᑕᐅᑐᖅᑰᖅᑕᐅᓯᒪᓂᖓᑕ ᖃᓄᐃᓕᖓᔭᕆᐊᖃᕐᓂᕆᔭᖓ 
ᐊᒻᒪᓗ ᐅᒃᐱᕆᔭᐅᔪᑦ ᐃᓕᓐᓂᐊᕐᓂᓕᕆᓂᕐᒥᒃ ᑎᒍᒥᐊᖅᑕᐅᔪᑦ ᓄᓇᕘᕐᒥᐅᓄᑦ 
ᐃᕕᖅᑎᔾᔪᑎᓯᒪᖕᒪᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᐅᔪᓄᑦ ᓄᓇᕘᒥ. ᐅᓇ 
ᐃᓚᒋᖃᓯᐅᑎᔪᖅ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕈᓐᓇᕐᓗᑎᒃ 
ᐃᓕᓐᓂᐊᖅᑐᓕᒫᑦ ᑎᑭᐅᑎᕙᓪᓕᐊᓂᖓᓂ 2019-20. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᒃᓴᖃᖅᑐᑦ ᐊᑐᓕᖅᑕᐅᑎᓪᓗᒍ ᓄᓇᕘᒥ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ (2008), ᐃᓚᒋᖃᓯᐅᑎᓪᓗᒍ ᑲᔪᓯᓂᖃᑦᑎᐊᖁᓪᓗᒋᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᕖᑦ ᓄᓇᕘᒥ 
ᐊᑐᕆᐊᖃᖅᑕᓕᒫᖏᓐᓂᒃ ᓈᒪᑦᑎᐊᕐᓗᑎᒃ ᑲᔪᓯᔪᓐᓇᑦᑎᐊᖁᓪᓗᒋᑦ 
ᐱᓕᕆᐊᒃᓴᓕᒫᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᑉ ᐃᓗᐊᓂ ᐊᒻᒪᓗ 
ᐊᒃᑑᑎᓯᒪᔪᑦ ᒪᓕᒐᕋᓛᑦ. ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖅᑖᓚᐅᖅᑐᑦ ᖃᓂᒋᔮᓂ 
$17.5 ᒥᓕᔭᓂᒃ ᑎᑭᐅᑎᓯᒪᔪᓐᓇᖅᑐᓂᒃ ᒫᔾᔨ 2012-ᒧᑦ ᐊᑐᓕᖅᑕᐅᖁᓪᓗᒍ 
ᐱᖁᔭᖅ. 

ᖃᐅᔨᓴᑦᑎᐊᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑦᑎᕙᖕᒪᖔᑕ 
ᐊᑐᓕᖅᑎᑦᑎᕙᓪᓕᐊᖕᒪᖔᑕ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ. 
ᐱᓕᕆᐊᕆᓯᒪᔭᑦᑎᓐᓂ ᕿᒻᒥᕐᕈᓪᓚᕆᖕᓂᕆᓚᐅᖅᑕᕗᑦ 6-ᖑᔪᑦ ᐃᓗᓕᖏᓂᒃ 
ᐱᖁᔭᐅᑉ: ᐃᓕᓐᓂᐊᖅᑎᑦ ᐅᐸᖃᑦᑕᕐᓂᖏᑦ, ᖃᐅᔨᓴᖃᑦᑕᕐᓂᖅ, ᒪᕐᕈᖕᓂᒃ 
ᐅᖃᐅᓰ `ᓂᒃ ᐃᓕᓐᓂᐊᕐᑎᑦᑎᓂᖅ, ᑭᒃᑯᓕᒫᓂᒃ ᐃᓚᓕᐅᔾᔨᓯᒪᓂᕐᒥᒃ, 
ᐃᓕᓐᓂᐊᕈᑎᒃᓴᓕᕆᓂᖅ, ᐊᒻᒪᓗ ᐃᓚᐅᑎᑦᑎᓂᖅ ᐊᖓᔪᖅᑳᕆᔭᐅᔪᓂᒃ. 
ᖃᐅᔨᓴᖅᓯᒪᓐᖏᑕᕗᑦ ᖃᓄᖅ ᐋᖅᑭᑦᑎᐊᖅᓯᒪᑎᒋᖕᒪᖔᑦ ᐃᓕᓐᓂᐊᕐᓂᓕᕆᓂᖅ 
ᓄᓇᕘᒥ. 

ᖃᐅᔨᓴᖅᓂᕆᔭᕗᑦ ᑖᔅᓱᒧᖓ ᐅᓂᒃᑳᓕᐊᖑᓯᒪᔪᒧᑦ ᐱᔭᕇᓚᐅᖅᑐᖅ 
31 ᒪᐃ 2013-ᒥ. ᓇᓗᓇᐃᔭᑦᑎᐊᖅᓯᒪᑲᓐᓂᖅᑐᑦ ᐅᓂᒃᑳᓕᐊᖑᔫᑉ 
ᐱᓕᕆᔭᐅᓚᐅᕐᓂᖓ ᖃᐅᔨᓴᕈᑎᐅᓚᐅᖅᑐᑦ ᖃᐅᔨᓴᕈᑕᐅᓂᖏᑦ ᐃᓗᐊᓂ 
ᑖᔅᓱᒪ ᐅᓂᒃᑳᓕᐊᖑᔫᑉ ᐃᓱᐊᓃᑦᑐᑦ. 

ᐱᒻᒪᕆᐅᔾᔪᑎᒋᔭᖏᑦ ᐊᑐᓕᖅᑎᑕᐅᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᐱᓗᐊᖅᑐᒥᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ, ᐊᖏᔫᓗᓂ ᐱᒻᒪᕆᐅᓂᖅᐹᖑᔪᖅ 
ᐱᓕᕆᐊᕆᓇᓱᒡᓗᒍ. ᐊᒥᓲᔪᑦ ᐊᒃᑐᐊᖓᔪᑦ ᐊᑐᓕᖅᑎᑕᐅᔭᕆᐊᖃᖅᑐᑦ 
ᐊᑯᓂᐅᔪᒃᑯᑦ ᐱᓕᕆᐊᖑᔭᕆᐊᖅᑲᖅᐳᑦ, ᐃᓚᒋᔭᐅᓪᓗᓂᓗ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪᓗ ᓴᖅᑭᑦᑎᕙᓪᓕᐊᓂᖅ ᓴᓇᕙᓪᓕᐊᓂᖅ 
ᓄᑖᓂᒃ ᐃᑲᔫᑎᒃᓴᓂᒃ ᐊᒻᒪᓗ ᐃᑲᔪᖅᓯᕐᓗᒋᑦ ᖃᓄᐃᑦᑐᑐᐃᓐᓇᐃᑦ 
ᑎᒍᒥᐊᕐᑎᐅᔪᑦ ᓇᖕᒥᓂᖃᖃᑕᐅᔪᑦ, ᓲᕐᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᑦ. ᑲᔪᓯᑦᑎᐊᕈᓐᓇᕐᓂᕆᔭᖓ 
ᐊᐅᓚᓂᖃᑦᑎᐊᕈᓐᓇᖅᑐᖅ ᐃᓕᓐᓂᐊᕐᓂᓕᕆᔨᒃᑯᑦ ᑭᓯᐊᓂ 
ᐃᓚᐅᖃᑕᐅᑦᑎᐊᖅᐸᑕ ᐃᓕᓐᓂᐊᖅᑐᑦ, ᐊᖓᔪᖅᑳᕆᔭᐅᔪᑦ, ᐊᒻᒪᓗ ᓄᓇᓕᐅᔪᑦ. 
ᑕᒪᓐᓇ ᐱᒻᒪᕆᐅᔪᖅ ᑲᔪᓯᓂᖃᑦᑎᐊᖁᓪᓗᒍ ᐃᓕᓐᓂᐊᖅᑐᑦ ᓄᓇᕘᒥ 
ᐱᐅᓂᖅᐹᒥᒃ, ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᓯᒪᔪᓐᓇᕐᓗᑎᒃ 
ᐱᒻᒪᕆᐅᓂᕆᖕᒪᒍ ᓯᕗᓂᒃᓴᒧᑦ ᖃᓄᐃᖏᑦᑎᐊᕈᓐᓇᐅᑎᒋᔪᓐᓇᕐᒪᑦ 
ᑭᒃᑯᑐᐃᓐᓇᕐᓄᑦ ᓄᓇᖅᑲᑎᒌᓄᓪᓗ. 

ᖃᐅᔨᓂᕆᓚᐅᖅᑕᕗᑦ • ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑎᑦᑎᑦᑎᐊᙱᑦᑐᑦ ᑕᒪᐃᓐᓂᑦᑎᐊᐸᓗᒃ 
ᐊᑐᓕᖅᑎᑕᐅᔭᕆᐊᖃᖅᓯᒪᔪᓂᒃ ᐃᓕᓐᓂᐊᕐᓂᓕᕆᓂᕐᒧ ᐱᖁᔭᕐᒥᒃ. 
ᑭᓯᐊᓂᓕ ᓴᕿᑦᑎᓯᒪᕗᑦ ᐸᕐᓇᐅᑎᓂᒃ ᑐᑭᒧᐊᒍᑕᐅᓂᐊᖅᑐᓂᒃ 
ᐊᑐᓕᖅᑎᑕᐅᓂᖓᓄ ᐱᖁᔭᖅ ᐊᒻᒪᓗ ᐱᓕᕆᕙᓪᓕᐊᔭᖏᑦ 
ᑲᔪᓯᑦᑎᐊᖅᓗᑎᒃ, ᐱᕙᓪᓕᐊᓂᖃᑦᑎᐊᕐᓗᑎᒃ ᐊᒥᓲᔪᓂ 
ᐱᕚᓪᓕᐊᕆᐊᖃᖅᑐᓕᒫᓂ, ᓲᕐᓗ ᒪᕐᕈᖕᓂᒃ ᐅᖃᐅᓰᖕᓂᒃ, 
ᐃᓕᓐᓂᐊᕈᑎᒃᓴᓕᕆᓂᖅ, ᐊᒻᒪᓗ ᑭᒃᑯᓕᒫᓂᒃ ᐃᓚᓕᐅᔾᔨᓂᖅ 
ᐃᓕᓐᓂᐊᕐᓂᕐᒧᑦ, ᐊᒥᒐᖅᓯᓯᒪᖕᒪᑕ. ᖃᓄᐃᓕᖓᑎᑕᐅᓂᖏᑦ 
ᐊᑐᓕᖅᑎᑦᑎᓂᕐᒧᑦ, ᖃᐅᔨᓴᖅᑕᐅᕙᓪᓕᐊᖏᓐᓇᖃᑦᑕᕆᐊᖃᕐᓂᖓᓄᑦ, 
ᐊᒻᒪᓗ ᐅᓂᒃᑳᓕᐊᕆᔭᐅᖃᑦᑕᕆᐊᓖᑦ ᓈᒻᒪᙱᓗᐊᖅᓯᒪᔪᑦ, 
ᐱᐅᓯᕚᓪᓕᕆᐊᖃᖅᑐᑦ ᐃᖏᕐᕋᕙᓪᓕᐊᓂᕆᔭᖓᑦ ᓯᕗᒻᒧᑦ. 

• ᐱᓇᔪᒃᑲᓗᐊᖅᖢᑎᒃ ᐅᓄᖅᓯᕚᓪᓕᖅᑎᑦᑎᓐᓇᓱᒃᖢᑎᒃ ᒪᕐᕈᖕᓂᒃ 
ᐅᖃᐅᓯᓕᖕᓂᒃ ᐃᓕᓴᐃᔨᓂᒃ, ᐃᓕᓐᓂᐊᕐᓂᓕᕆᔨᒃᑯᑦ ᐊᖑᒻᒪᑎᖏᑦᑐᑦ 
ᐱᖁᔭᕐᒥᒃ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑕᐅᔭᕆᐊᖃᖅᑑᒐᓗᐊᖕᓂᒃ. 
8-ᖑᔪᓂᑦ ᐃᓕᓐᓂᐊᕐᕕᖕᓂᑦ ᖃᐅᔨᓴᓚᐅᖅᑕᑦᑎᓐᓂ, ᑕᓪᓕᒪᑦ 
ᐃᓕᓐᓂᐊᖅᑎᑦᑎᔪᓐᓇᓚᐅᖅᑐᑦ ᐃᓕᓐᓂᐊᓕᓵᖅᑐᓂᑦ ᑎᑭᓪᖢᒍ 
ᖁᕝᕙᓯᖕᓂᓕᖕᓄᑦ 3-ᒧᑦ. ᐅᑯᓇᓂ ᐊᕐᕌᒍᓂ 2011-12-ᒥ 
ᐃᓕᓐᓂᐊᕐᓇᐅᑎᓪᓗᒍ, ᐊᑕᐅᓯᑯᓗᒃ ᑖᒃᑯᓇᖓᑦ ᑕᓪᓕᒪᓂᑦ 
ᐃᓕᓐᓂᐊᓂᕐᕕᖕᓂᑦ ᐊᑐᖅᓯᓚᐅᖅᑐᑦ ᐊᑐᕆᐊᖃᖅᑐᓂᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᕐᒥᒃ ᑖᒃᑯᓇᙵᑦ ᖁᑦᑎᖕᓂᓕᖕᓂᒃ. ᓱᓕ, 
ᐊᑕᐅᓯᑯᓗᒃ ᑕᒃᑯᓇᙵᑦ ᑕᓪᓕᒪᓂᑦ ᐃᓕᓐᓂᐊᕐᕕᖕᓂᑦ 
ᓂᕆᐅᖕᓂᖃᑦᑎᐊᖅᑐᑐᐊᖑᕗᖅ ᐊᑐᕆᐊᖃᖅᑕᒥᖕᓂᒃ ᐊᖑᒻᒪᑎᔪᓐᓇᕐᓗᑎᒃ 
ᖁᕝᕙᓯᖕᓂᓕᖕᓄᑦ 4 ᒪᕐᕈᖕᓂᒃ ᐅᖃᐅᓰᖕᓂᒃ ᐊᑐᕆᐊᖃᖅᑕᖏᓐᓂᒃ 
ᐊᑐᖅᑕᐅᔭᕆᐊᖃᓕᕈᒫᖅᑐᒥᒃ ᐅᑭᐊᒃᓵᖓᓂ 2013. ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᕐᑎᑦᑎᔭᕆᐊᖃᕐᓂᖅ ᐊᖏᓕᕙᓪᓕᐊᕋᐅᔭᕐᓂᖃᖅᑎᓪᓗᒍ—

ᐱᖁᔭᖅ ᑕᐃᒪᓐᓇᐅᖁᔨᓯᒪᓂᖓᓄᑦ—ᐃᓕᓐᓂᐊᕐᕖᑦ 
ᐱᔭᕐᓂᖏᑦᑐᑰᖃᑦᑕᕐᓂᐊᖅᑐᑦ ᐊᖑᒻᒪᑎᑦᑎᐊᕋᓱᒡᓗᑎᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓇᓱᒃᓯᒪᖏᑦᑐᑦ ᓱᓕ ᖃᔅᓯᓂᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ ᐃᓕᓴᐃᔨᑕᖃᕐᓂᐊᕐᒪᖔᑦ 
ᐊᒡᒋᖅᑐᓂ ᖃᔅᓯᑲᓪᓚᖕᓂᒃ ᐊᕐᕌᒍᓂᒃ ᐊᑐᓕᖅᑕᐅᔪᓐᓇᕐᓂᐊᕐᓗᓂ 
ᑎᑭᐅᑎᓂᐊᕐᓗᒍ ᐱᖁᔭᑦ 2019-20-ᒥ ᐊᑐᓕᖅᑕᐅᔭᕆᐊᓖᑦ ᒪᓕᒡᓗᒋᑦ 
ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᖅ. 

• ᐃᓕᓐᓂᐊᕐᓂᓕᕆᔨᒃᑯᑦ ᐱᑕᖃᖅᑎᑦᑎᓯᒪᒐᓗᐊᖅᑎᓪᓗᒋᑦ 
ᑲᔪᓯᑦᑎᐊᕈᑎᒃᓴᖏᓐᓂᒃ, ᒪᑯᓂᖓ ᒪᓕᒐᕆᔭᕆᐊᖃᖅᑕᖏᓐᓂᒃ 
ᐊᖑᒻᒪᑎᑦᑎᐊᕈᓐᓇᕐᓂᐊᕐᓗᑎᒃ ᐊᑐᕆᐊᖃᖅᑐᓂᒃ ᐱᖁᔭᕐᒦᑦᑐᓂᒃ, ᓱᓕ 
ᐊᒥᓲᖕᒪᑕ ᓱᓇᓕᕆᔾᔪᑎᒃᓴᑦ ᐊᒻᒪᓗ ᐃᑲᔫᑎᐅᔪᓐᓇᖅᑐᑦ 
ᐊᑐᖅᑕᐅᔭᕆᐊᖃᕐᓂᐊᖅᑐᑦ. ᐅᑯᓂᖓ ᐃᓚᖃᖃᓯᐅᑎᓪᓗᑎᒃ 
ᐃᓕᓐᓂᐊᕈᑎᒃᓴᓂᒃ ᐱᕕᒃᓴᓂ, ᓲᕐᓗ ᓇᓗᓇᐃᔭᐅᑎᓂᒃ ᐅᖃᓕᒫᒐᕐᓂᒃ 
ᐊᒻᒪ ᐊᑐᖅᓯᔾᔪᑎᓂᒃ, ᐃᓕᓐᓂᐊᕈᑎᒃᓴᖃᖅᑎᑦᑎᓂᐊᕐᓗᓂ. 
ᐱᕕᒃᓴᖃᕋᓗᐊᖅᑎᓪᓗᒍ ᐃᑲᔪᕈᑕᐅᔪᒃᓴᑦ ᐃᓕᓴᐃᔨᑦ ᐃᓚᓕᐅᔾᔨᓂᕐᒥᒃ 
ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᓕᓐᓂᐊᖅᑎᓄᑦ ᐊᔾᔨᒌᖏᑦᑑᑎᓂᒃ 
ᐊᔪᙱᓐᓂᖃᖅᑐᓂᒃ ᐊᑕᐅᓯᕐᒥ ᐃᒡᓗᕈᓯᖃᑎᒌᒃᑐᓂᒃ, 
ᐃᓕᓐᓂᐊᖅᑎᑕᐅᑦᑎᐊᖅᓯᒪᖏᓐᓂᖃᕐᒪᑦ ᐃᑲᔪᖅᑐᐃᓂᐊᕐᓗᓂ 
ᐃᓕᓐᓂᐊᖅᑎᑦᑎᓂᐊᕐᓗᓂ ᑕᐃᒪᐃᑦᑐᓂᒃ ᐃᓕᓴᐃᓂᕐᒥᒃ 
ᐃᑲᔪᖅᑐᐃᓂᕐᒥᒡᓗ. 

• ᐃᓚᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓇᓱᒃᑕᖏᑦ 
ᐊᑐᓕᖅᑎᑦᑎᓇᓱᖕᓂᕐᒧᑦ ᐱᖁᔭᕐᒥᒃ ᐱᕚᓪᓕᖅᐸᓪᓕᐊᔪᓐᓇᐃᓪᓕᓯᒪᔪᑦ 
ᐊᔭᖅᑭᑖᕈᑎᑕᖃᐅᕐᓂᖓᓄᑦ ᐊᐅᓚᑦᑎᓂᖃᕐᕕᒋᙱᑕᖏᓐᓄᑦ. 
ᐃᓕᓐᓂᐊᕆᐊᖃᑦᑕᖅᑐᑦ ᐅᐸᖃᑦᑕᖏᓐᓂᖏᑦ ᐊᑲᐅᙱᓕᐅᕈᑕᐅᒻᒪᕆᒃᐳᖅ 
ᓄᓇᕘᒥ. ᑕᒪᓐᓇ ᐊᒃᑐᖅᓯᓯᒪᓪᓚᕆᒃᑐᖅ ᐃᓕᓐᓂᐊᖅᑐᓂᒃ 
ᐃᓕᑦᑐᓐᓇᓚᐅᖅᑕᕋᓗᐊᖏᓐᓂᒃ 
ᐳᖅᑐᓂᖅᓴᒧᐊᕈᓐᓇᖅᓯᔾᔪᑎᒃᓴᕋᓗᐊᖏᓐᓄᑦ. ᓱᓕ, 
ᖃᓪᓗᓇᐅᔭᓗᐊᖃᑦᑕᕐᓂᕆᓕᖅᑕᖏᑦ ᐊᖏᕐᕋᒥᖕᓂ ᐊᒃᑐᐃᓯᒪᔪᖅ ᐃᓄᒃᑐᑦ 
ᐅᖃᐅᓯᕐᒥᒃ ᐅᖃᓪᓚᒍᓐᓇᑦᑎᐊᕐᓂᕐᒥᒃ ᐃᓕᓐᓂᐊᖅᑐᑦ 
ᐃᓕᓐᓂᐊᕆᐊᕌᖓᑕ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᑕᖃᙱᓗᐊᖅᑐᖅ 
ᑕᒪᓐᓇ ᐱᔾᔪᑕᐅᕗᖅ ᐃᓱᒫᓘᑕᐅᔪᑦ ᐅᑯᐊ ᓄᓇᕗᑦ ᒐᕙᒪᒃᑯᑦ 
ᓵᙵᔭᖃᕆᕗᑦ ᐊᒃᑐᐃᓯᒪᖕᒥᔪᓂᒃᑕᐅᖅ ᐊᑐᓕᖅᑎᑕᐅᔭᕆᐊᖃᖅᑐᓂᒃ 
ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ. 

ᐱᓕᕆᕝᕕᒃ ᑭᐅᔾᔪᑎᖓ. ᐱᓕᕆᕝᕕᒃ ᐊᖏᕈᑎᒋᓗᒃᑖᖅᐸᖏᑦ ᐊᑐᓕᖁᔭᐅᔪᓗᒃᑖᑦ. 
ᓇᓗᓇᐃᔭᑦᑎᐊᖅᓯᒪᔪᑦ ᑭᐅᔾᔪᑎᖏᑦ ᒪᓕᒃᐳᖅ ᐊᑐᓕᖁᔭᐅᓯᒪᔪᓂᒃ ᐊᑐᓂ 
ᐅᓂᒃᑳᓕᐊᓃᑦᑐᓂᒃ. 

ᐱᒋᐊᕈᑦ ᖃᐅᔨᑎᑦᑎᓂᖅ 

1. ᓄᓇᕗᑦ ᒐᕙᒪᒃᑯᑦ ᑕᐅᑦᑐᖕᓂᕆᔭᖓᑦ ᐃᓕᓐᓂᐊᓐᓂᓕᕆᓂᖅ 
ᐱᒻᒪᕆᐅᓂᖓᓂᒃ ᐊᑑᑎᖃᕐᓂᖅᐸᐅᔪᖅ ᓯᕗᓂᒃᓴᑦᑎᓐᓄᑦ ᐱᕙᓪᓕᐊᑎᑦᑎᓂᕐᒧᑦ 
ᓄᓇᕘᓕᒫᒥᒃ ᐊᒻᒪᓗ ᓇᓗᓇᐃᖅᓯᕗᖅ ᐃᓕᓐᓂᐊᖅᓯᒪᑦᑎᐊᕐᓂᖅ 
ᓯᕗᓪᓕᖅᐸᐅᑎᔭᐅᓯᒪᓂᐊᖅᑐᖅ. ᒐᕙᒪᒃᑯᑦ ᐃᓕᓴᖅᓯᓯᒪᔪᑦ ᐱᐅᓯᕚᓪᓕᖅᑎᓪᓗᒍ 
ᐃᓕᓐᓂᐊᕐᓂᕐᒧᑦ ᑲᐅᔨᒪᔾᔪᑕᐅᔪᑦ ᐱᒻᒪᕆᐅᓂᖅᐹᖑᕗᖅ ᓄᓇᕘᓕᒫᒧᑦ 
ᐃᓅᓯᓕᕆᓂᕐᒨᖓᔪᒧᑦ ᐊᒻᒪᓗ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ. 

2. ᑭᓯᐊᓂ, ᐃᓕᓐᓂᐊᖅᑐᑦ ᐱᔪᓐᓇᖅᓯᕙᓪᓕᐊᓂᕆᔭᖏᑦ ᐊᒻᒪᓗ 
ᑕᑯᒃᓴᕈᕐᓂᕆᔭᖏᑦ ᓄᓇᕘᒥ ᐊᑦᑎᖕᓂᖅᓴᐅᔪᖅ ᑕᒪᐃᓐᓂᑦ ᑲᓇᑕᓕᒫᒥ. 
36% ᐳᓴᐅᔪᑦ ᓄᓇᕘᒥᐅᑦ ᐃᓕᓐᓂᐊᖅᑐᑦ ᐃᓱᓕᑦᑎᓯᒪᔪᑦ ᖁᕝᕙᓯᖕᓂᓕᖕᒥᒃ 
12-ᓂᒃ 2011-ᖑᑎᓪᓗᒍ. ᐅᓄᖏᓐᓂᖅᓴᒋᐊᓪᓚᐃᑦ ᐳᓴᐅᔪᑦ ᓄᓇᕘᒥ 
ᖁᕝᕙᓯᖕᓂᓕᖕᒥᒃ 12-ᒥᒃ ᐃᓱᓕᑦᑎᓯᒪᔪᑦ ᖁᑦᑎᖕᓂᖅᓴᒧᑦ 
ᐃᓕᓐᓂᐊᕆᐊᒃᑲᓐᓂᖅᓯᒪᔪᑦ. ᐃᓕᓐᓂᐊᕐᓂᖅᑕᖃᙱᑉᐸᑦ, ᓄᓇᕘᒥᐅᑦ 
ᐊᔪᖅᓴᕐᓂᖅᓴᐅᓂᐊᖅᑐᑦ ᑎᒍᒥᐊᕆᐊᒃᓴᖅ ᐃᖅᑲᓇᐃᔮᒻᒪᕆᐅᔪᓂᒃ 
ᐱᒻᒪᕆᐅᑕᐅᔪᓂᒃ ᓄᓇᓕᒥᖕᓂ ᐊᒻᒪᓗ ᒐᕙᒪᒃᑯᓂ. 

3. ᐃᓕᓐᓂᐊᕆᐊᖃᑦᑕᖅᑐᑦ ᐅᓄᕐᓂᖏᑦ ᓱᓕ ᐊᑦᑎᓗᐊᖅᑐᑦ. ᐊᕐᕌᒎᔪᓂ 
2009-10-ᒥ ᐃᓕᓐᓂᐊᕐᓇᐅᑎᓪᓗᒍ, ᐃᓕᓐᓂᐊᖅᑐᑦ ᐃᓕᓐᓂᐊᓂᓵᖅᑐᓂᑦ 
ᖁᕝᕙᓯᖕᓂᓕᖕᓄᑦ 6-ᒧᑦ ᐃᓕᓐᓂᐊᓚᐅᖅᑐᑦ 80% ᐳᓴᐅᒐᔪᒃᑐᑦ. ᕿᑎᐊᓂ 
ᐃᓕᓐᓂᐊᖅᑐᑦ (ᖁᕝᕙᓯᖕᓂᓖᑦ 7-ᒥᑦ 9-ᒧᑦ), ᐃᓕᓐᓂᐊᕆᐊᖃᑦᑕᕐᓂᖏᑦ 
ᐊᑦᑎᒃᓯᓯᒪᓚᐅᖅᑐᑦ 68% ᐳᓴᐅᔪᓂᒃ; ᑖᒃᑯᐊ ᖁᑦᑎᓛᓂ ᐃᓕᓐᓂᐊᖅᑐᑦ 
(ᖁᕝᕙᓯᖕᓂᓖᑦ 10-ᒥᑦ 12-ᒧᑦ), 57% ᐳᓴᐅᓪᓗᑎᒃ. ᐊᕐᕌᒎᔪᓂ 2010-11 
ᐃᓕᓐᓂᐊᕐᓇᐅᑎᓪᓗᒍ, ᐃᓕᓐᓂᐊᕆᐊᖃᖅᑕᕐᓂᕆᔭᖏᑦ 71% ᐳᓴᐅᓚᐅᖅᑐᑦ 
ᑕᒪᐃᓐᓄᑦ ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ. ᑎᑭᐅᑎᑕᐃᓐᓇᕋᓗᐊᖅᖢᑎᒃ 
ᖁᕝᕙᓯᓛᒧᑦ ᐃᓕᓐᓂᐊᖅᑐᑦ ᐃᓕᓐᓂᐊᕆᐊᕐᓂᕆᖃᑦᑕᖅᑕᖏᑦ 
ᐃᓕᓐᓂᐊᙱᓐᓂᖃᖅᓯᒪᓕᕇᓯᒪᖃᑦᑕᑦᑕᖅᑐᑦ ᓴᓂᒧᓪᓗᐊᖓᓂᒃ 
ᐅᖓᑖᓄᓪᓘᓐᓃᑦ ᐃᓕᓪᓚᑦᑖᕆᐊᖃᖅᑕᒥᖕᓂᒃ ᐊᓐᓇᐃᖃᑦᑕᖅᓯᒪᕗᑦ ᐊᕐᕋᒍᓂᒃ 
ᐱᖓᓱᓪᓗᐊᓂᒃ. 

4. ᐃᓕᓐᓂᐊᕐᓂᓕᕆᓂᖅ ᓄᓇᕘᒥ ᐱᔭᕐᓂᖏᑦᑐᒻᒪᕆᐅᔪᖅ ᐱᔾᔪᑎᒋᓪᓗᒋᑦ 
ᐊᓯᖏᑦᑕᐅᖅ, ᓲᕐᓗ ᒪᑯᐊ 

• ᐃᒡᓗᑭᒃᓴᕐᓂᖅ, ᐃᒡᓗᒥ ᐃᓄᒋᐊᓗᐊᖅᖢᑎᒃ ᐃᒡᓗᒋᔭᐅᔪᓪᓗ 
ᓂᕈᑭᓗᐊᖅᖢᑎᒃ ᑕᒪᓐᓇ ᐊᒃᑐᐃᓂᖃᓪᓚᕆᒃᓯᒪᔪᖅ ᐃᓂᖃᕋᑎᒃ 
ᐃᓕᓐᓂᐊᕈᑎᒥᖕᓂᒃ ᐱᓕᕆᔭᕆᐊᒃᓴᖅ ᐊᒻᒪᓗ 
ᓯᓂᒡᕕᒃᓴᖃᑦᑎᐊᖃᑦᑕᖏᑦᑐᑦ; 

• ᐃᒡᓗᒥᐅᖃᑎᒌᑦ ᓂᕆᔭᒃᓴᖃᕈᓐᓇᐃᓕᖃᑦᑕᕐᓂᖏᓐᓄᑦ; 

• ᖃᓄᐃᙱᑦᑎᐊᕐᓂᕐᒧᑦ ᑎᒥᒃᑯᑦ ᖃᓄᐃᓕᖓᓂᖏᑦ ᓄᓇᕘᒥᐅᑦ, 
ᑕᑯᒃᓴᐅᓪᓚᕆᒃᑐᒥᒃ ᐊᑦᑎᖕᓂᖅᐹᖑᔪᑦ ᑲᓇᑕᒥᐅᑕᐅᖃᑎᓕᒫᒥᖕᓂᑦ; ᐊᒻᒪᓗ 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 
 

 
6 ᐅᓂᒃᑳᓕᐊᖑᔪᖅ ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᖕᒧᑦ ᓄᓇᕘᑉ ᒪᓕᒐᓕᐅᕐᕕᖓᓄᑦ—ᓄᕕᐱᕆ 2013 
 

• ᐃᓅᓯᕐᒥ ᐊᑲᐅᙱᓕᐅᕈᑕᐅᕙᒃᑐᑦ, ᓲᕐᓗ ᐊᒥᓲᓂᖅᓴᐅᖃᑕᕐᓂᖏᓐᓄᑦ 
ᒪᒃᑯᓗᐊᖅᑐᑦ ᓯᖓᐃᓕᖃᑦᑕᖅᑐᑦ ᐊᒻᒪᓗ ᐋᖓᔮᕐᓇᖅᑐᖅᑐᖃᑦᑕᖅᑐᑦ 
ᖁᕝᕙᓯᖕᓂᖅᐹᖑᔪᑦ ᑲᓇᑕᒥᐅᑕᐅᖃᑎᓕᒫᒥᖕᓂᑦ. 

5. ᑕᒪᒃᑯᐊ ᐱᔾᔪᑕᐅᔪᑦ ᐊᒃᑐᐃᓯᒪᓂᖃᓪᓚᕆᒃᑐᑦ ᐃᓕᓐᓂᐊᕆᐊᖃᑕᕐᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑐᑦ ᐃᓕᓐᓂᐊᑦᑎᐊᕆᐊᓕᖏᓐᓂᒃ, ᐱᔭᕆᑦᑐᐃᓯᒪᔪᖅ ᓄᓇᕗᑦ 
ᒐᕙᒪᒃᑯᑦ ᐃᓕᓐᓂᐊᖅᑎᑦᑎᔾᔪᑎᒋᓇᓱᐊᖅᑕᖏᓐᓂᒃ. ᖃᓄᐃᓕᖓᓚᐅᕈᓯᖓᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᓱᓕ ᑲᔪᓯᓂᖃᕐᒪᑦ ᐱᐅᖏᑦᑐᓂᒃ 
ᓴᖅᑭᔮᖅᑎᑦᑎᕗᖅ ᐃᑲᔪᖅᑕᐅᓇᓱᒃᑲᓗᐊᖅᖢᑎᒃ ᓄᓇᕘᒥᐅᑦ 
ᐃᓕᓐᓂᐊᓪᓚᑦᑖᖃᑕᐅᔪᓐᓇᖁᓪᓗᒋᑦ. 

ᓴᖅᑭᑉᐸᓪᓕᐊᓯᒪᓂᖓ ᓄᓇᕘᒥ ᐃᓕᓐᓂᐊᕐᓂᓕᕆᓂᐅᑉ ᐋᖅᑭᒃᓱᖅᓯᒪᓂᖓ 

6. ᐃᓕᓐᓂᐊᕐᓂᓕᕆᓂᐅᑉ ᑕᐅᑐᒃᑕᐅᓂᖓ ᐊᒻᒪᓗ 
ᐃᓕᓐᓂᐊᕐᑎᑦᑎᔾᔪᑕᐅᓂᖓ ᓄᓇᕘᒥ ᐊᓯᔾᔨᖅᓯᒪᕐᔮᓪᓚᒡᔪᐊᖅᓯᒪᔪᖅ ᑕᐃᒪᖓᓂᑦ. 
1950-ᓂ, ᑕᒫᓂ ᓄᓇᓂ ᐊᕕᒃᑐᖅᓯᒪᔪᑦ ᐃᓕᓐᓂᐊᕐᓂᓕᕆᓂᕆᓚᐅᖅᓯᒪᔭᖓᑦ 
ᐱᔨᑦᑎᕋᕈᑕᐅᓚᐅᖅᑐᖅ ᐅᒃᐱᕐᓂᓕᕆᔨᓄᑦ ᐊᒻᒪᓗ ᒐᕙᒪᑐᖃᒃᑯᓂᑦ ᑕᒪᐅᓐᓇ 
ᐊᔾᔨᒌᙱᑦᑐᑎᒍᑦ ᐃᓕᓐᓂᐊᕐᕕᖁᑎᖏᑎᒍᑦ, ᒪᓐᓇ ᐃᓚᒋᔭᐅᓚᐅᖅᑕᖓ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᖢᑎᒃ ᓄᓇᖓᑕ ᐊᓯᐊᓄᑦ ᐊᒻᒪᓗ ᑭᖑᓂᖓᒍᑦ 
ᐅᓪᓗᒃᑯᑦ ᓄᓇᒥᖕᓂ ᐃᓕᓐᓂᐊᕐᕕᖃᓕᖅᑎᓪᓗᒋᑦ ᐃᓕᓐᓂᐊᕆᐊᖅᐸᓚᐅᖅᑐᑦ. 
1969-ᒥ, ᑲᑐᔾᔨᖃᑎᒌᖕᓂᖓᑦ ᐅᒃᐱᕐᓂᓕᕆᔩᑦ ᑲᓇᑕᐅᓪᓗ ᒐᕙᒪᒃᑯᖏᑦ 
ᓄᖅᑲᖅᑎᑦᑎᓚᐅᖅᑐᑦ ᑕᒪᑐᒥᖓ ᐊᒻᒪᓗ ᓄᓇᔅᓯᐊᑉ ᒐᕙᒪᒃᑯᖏᑦ 
ᐱᓕᕆᐊᖃᖔᓕᖅᖢᑎᒃ ᐃᓕᓐᓂᐊᕐᓂᓕᕆᓂᕐᒥᒃ. ᑕᐃᒪᓐᓇᐅᒐᓗᐊᕐᑎᓪᓗᒍ, 
ᒐᕙᒪᑐᖃᒃᑯᑦ ᓱᓕ ᑲᔪᓯᓪᓗᑎᒃ ᐊᐅᓚᑦᑎᓚᐅᖅᑐᑦ ᐃᓚᖏᓐᓂᒃ 
ᐃᓕᓐᓂᐊᕆᐊᖅᑎᑦᑎᖃᑦᑕᖅᖢᑎᒃ, ᑭᖑᓪᓕᖅᐹᖅ ᑲᓇᑕᒥ ᒪᑐᓚᐅᖅᑐᖅ 
1996-ᖑᑎᓪᓗᒍ. 

7. ᐱᒋᐊᖅᖢᑎᒃ 1980-ᓂ, ᐅᑭᐅᖅᑕᖅᑑᑉ ᑲᓇᖕᓇᖓᓂ 
ᐊᐅᓚᑦᑎᓕᓚᐅᖅᑐᑦ ᐊᑐᒐᒃᓴᖏᓐᓂᒃ ᑎᓕᔭᐅᓯᒪᔾᔪᑎᖃᖅᖢᑎᒃ ᐱᖓᓲᓪᓗᑎᒃ 
ᐃᓄᐃᑦ ᐃᓕᓐᓂᐊᕐᕕᖏᓐᓄᑦ ᐃᓕᓐᓂᐊᕐᓂᓕᕆᔨᒻᒪᕆᖕᓂᒃ, 
ᑕᐃᒪᐃᒃᑯᐊᖃᑎᖃᖅᖢᑎᒡᓗ ᐃᓕᓐᓂᐊᕐᓂᓕᕆᔨᒻᒪᕆᖕᓂᒃ ᑲᓇᑕᐅᑉ 
ᓄᓇᓕᖏᑦᑕ ᐊᕕᒃᑐᖅᓯᒪᔪᖏᓐᓂᒃ ᐃᓕᓐᓂᐊᕐᓂᓕᕆᔨᒻᒪᕆᐅᑎᑕᐅᕙᒃᑐᓂᒃ. 
ᒪᓕᒃᖢᒍ ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒻᒪᕇᓪᓗ ᐱᔭᒃᓴᖃᓚᐅᖅᑐᑦ 
ᑮᓇᐅᔭᒃᓴᖏᓐᓂᒃ ᑲᒪᔨᐅᓂᕐᒥᒃ, ᐃᖅᑲᓇᐃᔭᖅᑎᑖᕐᓂᖅ, ᐊᑐᐊᒐᐅᓂᐊᖅᑐᓂᒃ, 
ᐊᒻᒪᓗ ᐱᓕᕆᐊᒃᓴᐅᓂᐊᖅᑐᓂᒃ. ᑖᒃᑯᐊ ᐃᒻᒥᑰᓚᐅᖅᑐᑦ ᓄᓇᔅᓯᐊᑉ 
ᒐᕙᒪᒃᑯᖏᓐᓂ ᐃᓕᓐᓂᐊᕐᓂᓕᕆᔨᐅᓪᓗᑎᒃ ᐊᒻᒪᓗ ᐃᒻᒥᒍᑦ 
ᐃᓕᓐᓂᐊᕐᓂᓕᕆᐅᖃᑎᒌᒃᖢᑎᒃ. ᓴᖅᑭᑕᐅᓚᐅᖅᑎᓐᓇᒍ ᓄᓇᕗᑦ 1999-ᒥ, 
ᐃᓕᓐᓂᐊᕐᓂᓕᕆᔨᒻᒪᕇᑦ ᑲᑎᑦᑎᑎᓚᐅᖅᑐᑦ ᐊᑕᐅᓯᕈᖅᑎᑦᑎᓪᓗᑎᒃ 
ᐋᖅᑭᒃᓱᐃᔾᔪᑎᒋᔭᒥᖕᓂᒃ ᐊᒻᒪᓗ ᐃᑲᔫᑎᕚᓪᓕᕈᑎᒃᓴᒥᖕᓂᒃ. ᓄᓇᕗᑦ 
ᓴᖅᑭᑕᐅᑎᓪᓗᒍ, ᒑᕙᒪᐅᓕᓵᖅᑐᖅ ᓄᑖᖑᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ 
ᑲᔪᓰᓐᓇᓚᐅᖅᑐᑦ ᐊᑐᐃᓐᓇᖅᖢᓂᔾᔪᒃ ᐊᐅᓚᓂᕆᔭᑎᒃ ᒪᓕᒐᖅᑖᕆᓯᒪᔭᒥᒃᑎᒍᑦ 
ᐱᓚᐅᖅᑕᑎᒃ ᓄᓇᔅᓯᐊᑉ ᒐᕙᒪᒃᑯᖏᓐᓂᑦ. ᐃᓕᓐᓂᐊᕐᓂᓕᕆᔨᒃᑯᑦ ᓄᖑᑎᖅᖢᑎᒃ 
ᑲᑎᒪᔨᖏᓐᓂᒃ ᐊᒻᒪᓗ ᐃᓇᒋᖅᖢᓂᔾᔪᒃ ᓄᓇᓄᑦ ᐊᕕᒃᑐᖅᓯᒪᔪᓄᑦ 

ᑎᑎᕋᕐᕕᒃᑖᖅᑐᖅᖢᑎᒃ, ᑖᒃᑯᐊᓗ ᓴᖅᑭᑦᑎᒃᑲᓐᓂᕆᐊᖃᓕᖅᖢᑎᒃ 
ᐱᔨᑦᑎᕋᐅᑎᒋᓂᐊᖅᑐᓂᒃ ᑭᖑᓂᕐᒥ ᑲᑎᒪᔨᐅᓚᐅᖅᑐᓂᒃ. 

8. 2002-ᒥ, ᑐᒃᓯᕋᖅᑕᐅᔫᒐᓗᐊᖅ ᓴᓇᔭᐅᓯᒪᔪᖅ ᓄᓇᕘᒥ 
ᐱᒋᐊᖅᑎᑕᐅᓯᒪᔪᖅ ᐃᓕᓐᓂᐊᕐᓂᓕᕐᓂᕐᒧᑦ ᐱᖁᔭᖅ ᐊᖏᖅᑕᐅᓚᐅᙱᑦᑐᖅ 
ᒪᓕᒐᓕᐅᕐᕕᖕᒥ. ᐊᓯᒃᑲᓐᓂᖓᓂᒃ ᐱᖁᔭᒃᓴᒥᒃ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᔪᖏᓐᓄᑦ ᕿᒥᕐᕈᐊᖃᑎᖃᖅᖢᑎᒃ ᐊᒻᒪᓗ ᑲᔪᓯᑎᑕᐅᓪᓗᓂ 
ᒪᓕᒐᙳᓚᐅᖅᐳᖅ 2008-ᒥ. ᓄᓇᕘᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᑐᓕᖅᑎᑕᐅᓚᐅᖅᑐᖅ ᔪᓚᐃ 2009-ᒥ, ᐃᓇᖐᓪᓗᓂ ᓄᓇᔅᓯᐊᑉ 
ᒪᓕᒐᖁᑎᖏᓐᓂᒃ. 

9. ᖃᓂᒋᔮᓂ 85% ᐳᓴᐅᔪᑦ ᓄᓇᕘᒥᐅᑦ ᐃᓄᒃᑐᑦ ᐅᖃᓪᓚᓲᑦ (ᐃᓄᒃᑐᑦ 
ᐃᓄᐃᓐᓇᖅᑐᓪᓘᓐᓃᑦ) ᐅᖃᐅᓯᑐᖃᕆᓪᓗᓂᔾᔪᒃ. ᑭᓯᐊᓂᓕᑦᑕᐅᖅ, ᓄᓇᕘᒥ 
ᑕᐃᒪᖓᓕᒫᖅ ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᖏᓐᓇᓕᒫᖅᓯᒪᕗᑦ. 
ᐃᓄᐃᓐᓇᖅᑐᑦ ᐅᖃᓪᓚᓲᓂ ᓄᓇᓕᖕᓂ, ᖃᓪᓗᓈᑎᑐᑐᐃᓐᓇᖅ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑕᐅᓯᒪᔪᑦ ᐃᓕᓐᓂᐊᖅᑐᖁᑎᓕᒫᑦᑎᐊᖏᑦ; ᐊᓯᖏᓐᓂᓕ ᓄᓇᓕᖕᓂ, 
ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᓪᓗᑎᒃ ᐃᓄᒃᑐᑦ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓂᖃᖅᑐᓄᑦ 3-ᒧᑦ, ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᕙᓪᓕᐊᓕᖃᑦᑕᖅᑐᑦ 
ᖁᕝᕙᓯᖕᓂᖃᓕᕌᖓᑕ 4-ᓂᒃ. ᑕᕝᕙᓂ ᖁᕝᕙᓯᖕᓂᖃᓕᕌᖓᑕ, 
ᐃᓄᒃᑎᑑᖅᓴᕆᐅᕈᑎᒋᔭᐅᓪᓗᓂ ᐃᓛᒃᑰᖅᖢᓂᔾᔪᒃ ᐃᓕᓐᓂᐊᕐᓂᐅᔪᓂᒃ, ᓲᕐᓗ 
ᐅᖃᐅᓯᖅᑖᓵᕆᓂᑯᕆᓪᓗᓂᔾᔪᒃ. ᐃᒪᐃᓕᖓᓂᕋᖅᑕᐅᔪᓂ 2006 
ᐋᖅᑮᖃᑎᒌᒑᓱᐊᖅᑎᐅᑉ ᑭᖑᓪᓕᖅᐹᖅᓯᐅᑎᓂ ᐅᓂᒃᑳᓕᐊᖏᓐᓂ: ᑖᓐᓇ 
ᓄᓇᕘᒧᑦ ᖃᐅᔨᓴᕈᑎ, ᑎᑎᕋᖅᓯᒪᔭᖓ ᐃᖃᖅᑐᐃᔨᐅᑉ ᑑᒪᓯ ᐴᔾᔫᑉ, 
ᖃᐅᔨᓕᓚᐅᕐᒪᑕ ᑕᒪᓐᓇ ᐃᓄᒃᑐᑦ ᐃᓕᓯᒪᑦᑎᐊᕐᓂᕆᓚᐅᖅᑕᖓᑦ 
ᑭᒡᓕᖃᓪᓚᑦᑖᑲᐅᑎᒋᓗᐊᖅᖢᓂ ᖃᓪᓗᓇᐅᔭᖃᑦᑕᕆᐊᖃᓕᑳᓪᓚᒃᖢᑎᒃ 
ᑐᖓᐅᖅᑯᑦᑎᔪᒥᒃ ᐃᓕᓐᓂᐊᖅᑐᑦ ᑐᑭᓯᐊᓂᖃᓕᖃᑦᑕᕐᓂᖏᓐᓂᒃ ᑕᒪᒃᑮᖕᓂᒃ 
ᐅᖃᐅᓰᖕᓂᒃ, ᑕᒪᓐᓇ ᓄᓇᕘᒥ ᐃᓕᓐᓂᐊᖅᑐᓄᑦ ᓄᖃᕈᑕᐅᑐᐃᓐᓇᖃᑦᑕᖅᓯᒪᔪᖅ 
ᐊᒥᓱᐊᓗᖕᓄᑦ. 

2008-ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

10. 2008-ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓇᓗᓇᐃᔭᐃᓯᒪᕗᖅ 
ᐃᓕᓐᓂᐊᕐᓂᖅ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ ᓄᓇᕘᒥ, 
ᑭᒃᑯᑐᐃᓐᓇᐃᑦ ᐃᓕᓐᓂᐊᕈᓐᓇᖅᑐᑦ, ᐊᒻᒪᓗ ᐃᓕᓐᓂᐊᕐᕕᑦ ᑎᓕᔭᐅᓯᒪᔪᑦ 
ᑲᔪᓯᑎᑦᑎᔭᕆᐊᖃᖅᖢᑎᒃ. ᐅᓇ ᓄᑖᖅ ᒪᓕᒐᐅᓕᖅᑐᖅ ᐃᓚᖃᖅᑐᖅ 
ᐊᓯᔾᔨᕐᓂᐅᔪᓂᒃ ᐃᓕᓐᓂᐊᕐᓂᓕᕆᓂᐅᑉ ᐋᖅᑭᒃᓱᖅᓯᒪᓂᕆᔭᖓᓂᒃ ᐊᒻᒪᓗ 
ᓴᓇᓯᒪᓂᕆᔭᖓᓂᒃ ᓴᓇᔭᐅᓂᑯ ᓴᕿᑕᐅᓚᐅᖅᑐᖅ ᓄᓇᑦᓯᐊᑉ ᒪᓕᒐᖁᑎᖏᑎᒍᑦ. 
ᐅᓇ ᑐᕌᒐᕆᔭᕗᑦ ᓄᑖᖅ ᐱᖁᔭᖅ ᐃᓕᓯᒪᑦᑎᐊᕐᓂᐊᕐᒪᑕ ᓯᕗᒻᒧᑦ 
ᑕᐅᑐᖅᑰᕐᓂᖃᑦᑎᐊᕐᓂᖅ ᐊᒻᒪᓗ ᐅᒃᐱᕆᔭᖏᑦ ᐃᓕᓐᓂᐊᕐᓂᕐᒥᒃ ᐊᑐᖅᑕᐅᓗᑎᒃ 
ᓄᓇᕘᒥᐅᓄᑦ ᐊᑦᑕᑕᖅᓯᒪᑦᑎᐊᕐᓗᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕐᓂᕐᒧᑦ 
ᐃᓕᓐᓂᐊᖅᑐᑦ ᐃᓕᓐᓂᐊᕈᑎᖏᓐᓂ ᓄᓇᕘᒥ. ᐱᖁᔭᐅᑉ ᐃᓚᖏᑦ ᐃᓗᐊᓂ 
ᑐᓂᓯᓯᒪᕗᑦ ᒪᓕᒐᕐᑎᒍᑦ ᐊᑐᖅᑕᐅᔭᕆᐊᓖᑦ ᐋᕿᒃᑕᐅᕙᒌᖅᓯᒪᔪᑦ ᓄᓇᕘᑉ 
ᐃᓕᓐᓂᐊᕐᕕᖏᓐᓂ. ᐊᓯᖏᑦᑕᐅᖅ ᐱᖁᔭᐅᑉ ᐃᓗᓕᖏᑦᑕ ᐃᓚᖏᑦ 

ᓴᖅᑭᑦᑎᓯᒪᖕᒥᔪᑦ ᐃᒃᐱᖕᓇᓪᓚᕆᒃᑐᒥᒃ ᐊᖏᔪᓂᒃ ᐊᓯᔾᔨᕐᓂᐅᔪᓂᒃ 
ᐱᓕᕆᐊᕆᔭᕆᐊᖃᕐᓂᐊᖅᑐᓄᑦ ᐱᔭᕐᓂᖏᑦᑐᓂᒃ ᐃᓕᓐᓂᐊᕐᓂᓕᕆᓂᐅᑉ 
ᐋᖅᑭᒃᓱᖅᓯᒪᓂᕆᔭᖓ. ᐱᒻᒪᕆᐅᓂᖏᑦ ᐅᑯᐊᖑᕗᑦ ᐊᓯᔾᔨᖅᑕᐅᖃᑕᐅᓚᐅᖅᑐᑦ 

• ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᖅ ᐃᓕᓐᓂᐊᖅᑐᓕᒫᓄᑦ 
ᑎᑭᐅᑎᓚᐅᖅᑎᓐᓇᒍ 2019-20 ᐃᓕᓐᓂᐊᕐᓂᐅᑉ ᐊᕐᕌᒍᖏᓐᓂᒃ (ᐃᓄᐃᑦ 
ᐅᖃᐅᓯᖓ ᐊᒻᒪᓗ ᓇᓕᐊᖕᓂᑐᐃᓐᓇᖅ ᖃᓪᓗᓈᑎᑐᑦ ᐅᒡᕙᓘᓐᓃᑦ 
ᐅᐃᕖᑎᑐᑦ); 

• ᐃᓚᓕᐅᑎᓗᒋᑦ ᐃᓄᐃᑦ ᐱᐅᓯᑐᖃᖏᑦ ᑕᒪᐃᓐᓄᓕᒫᖅ 
ᐃᓕᓐᓂᐊᕈᑎᐅᓂᐊᖅᑐᓕᒫᓄᑦ ᐋᖅᑭᒃᓱᖅᑕᐅᔪᓗᒃᑖᑦ, ᐃᓚᒋᔭᐅᓗᑎᒃ 
ᓄᓇᓕᖕᓂᒃ ᑐᓴᐅᒪᑎᑦᑎᑦᑎᐊᕐᓗᑎᒃ ᐃᓚᐅᑎᑦᑎᑦᑎᐊᖅᐸᒡᓗᑎᒡᓗ 
ᐃᓐᓇᒻᒪᕆᖕᓂ; 

• ᐊᑐᓪᓚᑦᑖᕆᐊᖃᖅᑕᖏᑦ ᐊᒻᒪᓗ ᐱᓕᕆᐊᒃᓴᕆᔭᖏᑦ ᓂᕈᐊᖅᑕᐅᓯᒪᔪᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ; ᐊᒻᒪᓗ 

• ᐃᑲᔪᖅᑕᐅᑲᓐᓂᕈᑎᒃᓴᖅᑕᖃᕐᓗᓂ ᐃᑲᔪᖅᑕᐅᕚᓪᓕᕈᑎᒃᓴᖏᓐᓄᑦ 
ᐃᓕᓐᓂᐊᖅᑐᑦ ᐃᓕᓐᓂᐊᑦᑎᐊᖏᓐᓇᕈᓐᓇᐅᑎᒃᓴᖏᓐᓂᒃ ᐊᒻᒪᓗ 
ᑲᔪᓯᑦᑎᐊᕈᓐᓇᕈᑎᒃᓴᖏᓐᓂᒃ ᐃᓕᓐᓂᐊᕈᑎᒥᖕᓂᒃ (ᐃᓚᒋᖃᓯᐅᑎᓪᓗᒋᑦ 
ᐃᓕᓴᐃᔨᖃᕐᓂᖅᓴᐅᓕᕐᓂᖅ ᐊᒻᒪᓗ ᐊᓯᖏᓪᓗ ᐃᖅᑲᓇᐃᔭᖅᑏᑦ). 

11. ᐱᔭᕆᑦᑐᖅᓯᒪᔪᒻᒪᕆᐅᔪᖅ ᐱᓕᕆᐊᕆᔭᐅᔭᕆᐊᖃᕐᓂᖓ. 
ᐃᓕᓴᕆᔭᐅᓯᒪᕗᖅ ᑕᒪᐃᓐᓂᑦ ᐃᓕᓐᓂᐊᕐᓂᓕᕆᔨᒃᑯᑦ ᐃᓗᐊᓂ ᓯᓚᑖᓂᓗ 
ᐊᑐᓕᖅᑕᐅᑎᓐᓇᓱᒡᓗᒍ ᐱᖁᔭᖅ ᐊᖏᔫᓂᐊᖅᑐᖅ ᐱᔭᕆᑐᔫᓗᓂ ᐊᒻᒪᓗ 
ᐊᑯᓂᐊᓘᖅᓂᐊᖅᖢᓂ, ᑖᓐᓇᒃᓴᑐᐊᖑᔾᔮᖏᓂᖓᓄᑦ ᐱᔭᒃᓴᑦ ᑭᓯᐊᓂᓕ 
ᐱᔾᔪᑎᒋᓪᓗᒍ ᐱᓕᕆᐊᖑᕙᒌᕆᐊᖃᓚᐅᕋᓗᐊᕐᒪᑦ ᐊᑐᖅᑕᐅᓗᓂᓗ ᓄᓇᕘᑉ 
ᐃᓕᓐᓂᐊᕐᓂᓕᕆᓂᖓ ᐱᕈᓪᓚᕆᒃᓯᒫᓂᙱᑎᓪᓗᒍ. ᐊᒥᓲᔪᑦ ᐊᑐᖁᔭᐅᔪᑦ 
ᒪᓕᒡᓗᒋᑦ ᐃᓗᐊᓃᑦᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐃᓚᖃᕐᒪᑦ 
ᐊᑯᓂᐅᔪᒥᒃ ᐱᓕᕆᓇᓱᒋᐊᓕᖕᓂᒃ, ᐃᓚᖃᖃᓯᐅᑎᓪᓗᓂ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪᓗ ᓴᕿᑦᑎᕙᓪᓕᐊᓂᖅ ᓄᑖᓂᒃ 
ᐃᑲᔫᑎᐅᔪᓐᓇᖅᑐᓂᒃ, ᐊᒻᒪᓗ ᐱᑕᖃᖅᑎᑦᑎᓗᑎᒃ ᐃᑲᔪᖅᓯᓂᖃᑦᑎᐊᕐᓗᑎᒃ 
ᐱᓕᕆᖃᑦᑎᒋᔭᒥᖕᓄᑦ (ᓲᕐᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᒻᒪᓗ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑐᓂᒃ). ᐃᓕᓴᕆᔭᐅᓯᒪᒋᕗᖅᑕᐅᖅ 
ᐊᑐᓕᖅᑎᑦᑎᕙᓪᓕᐊᓗᓂ ᐱᒻᒪᕆᐅᔪᓂᒃ ᐃᓗᓕᕆᓂᐊᖅᑕᖏᓐᓂᒃ 
ᐃᓕᓐᓂᐊᕐᓂᓕᕆᓂᒧᑦ ᐱᖁᔭᕐᒥ, ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᓂᖅ, 
ᐱᓕᕆᔭᐅᓇᓱᒋᐊᖃᕐᓂᐊᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓄᑐᐊᖑᖏᑦᑐᖅ 
ᐊᖓᔪᖅᑳᕆᔭᐅᔪᓪᓗᑦᑕᐅᖅ, ᐃᓕᓐᓂᐊᖅᑐᓪᓗ, ᐊᒻᒪᓗ ᓄᓇᓕᐅᔪᑦ 
ᐃᑲᔪᖅᓯᖃᑕᐅᔭᕆᐊᖃᖅᑐᑦ. 

12. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᕆᐊᖃᖅᑕᖏᑦ ᐊᒻᒪᓗ ᐱᓕᕆᐊᒃᓴᖏᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᒃᓴᖓᑦ ᓴᓇᖃᑎᒌᑦᑎᐊᕐᓗᑎᒃ ᐃᑲᔪᖅᑎᒌᒡᓗᑎᒃ 
ᐱᕈᖅᑎᑉᐸᓪᓕᐊᓗᒍ ᑭᒡᓕᖃᙱᑦᑐᒥᒃ ᐃᓕᓐᓂᐊᕐᐸᓪᓕᐊᑎᑦᑎᕐᓂᖅ 
ᐃᓕᕝᕕᐅᑦᑎᐊᕈᓐᓇᖅᑐᒥᒃ ᐊᑐᖅᑕᐅᔪᓐᓇᕐᓗᓂ ᐃᓕᓐᓂᐊᕈᒪᔪᓄᑦ ᑕᒪᐃᓐᓄᑦ 
ᐊᕐᕌᒍᖃᑎᒌᙱᑦᑐᓄᑦ, ᐱᐅᓂᖅᐹᖑᔪᓂᒃ ᐊᔪᖏᓐᓂᖃᑦᑎᐊᕈᓐᓇᖅᓯᓗᑎᒃ 
ᐃᓕᓐᓂᐊᖅᑎᐅᔪᑦ ᐊᒻᒪᓗ ᐃᓕᓴᐃᔩᑦ, ᐊᒻᒪᓗ ᖁᕝᕙᕆᐊᖅᑎᓪᓗᒋᑦ 
ᐃᓅᓯᕆᔭᐅᔪᑦ ᐊᒻᒪᓗ ᓄᓇᖃᑎᒌᑦ ᖃᓄᐃᖏᑦᑎᐊᕈᑎᒃᓴᖏᓐᓂᒃ. 
ᐃᓕᓐᓂᐊᕐᓂᓕᕆᓂᖅ ᓄᓇᕗᑦ ᒐᕙᒪᒃᑯᓐᓂ ᐊᖏᓛᖑᖃᑕᐅᔪᖅ 
ᐱᓕᕆᕝᕕᖏᓐᓂ. ᑮᓇᐅᔭᖅᑐᕐᓂᕆᓚᐅᖅᑕᖓᑦ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓂᓕᖕᓄᑦ 12-ᒧᑦ ᐃᓕᓐᓂᐊᕐᕖᑦ ᐊᐅᓚᔾᔪᑎᒃᓴᖏᓐᓄᑦ ᐊᒻᒪᓗ 
ᐃᓕᓐᓂᐊᕈᑎᒃᓴᓕᐅᕈᑎᑦ ᐊᒻᒪᓗ ᐃᓕᓐᓂᐊᕐᕕᖕᓂ ᐱᔨᑦᑎᕋᐅᑎᓄᑦ 
ᐊᑭᖃᓚᐅᖅᑐᑦ ᖃᓂᒋᔭᖓᓂ $171 ᒥᓕᔭᓐᑐᓚᐅᖅᑐᖅ 2012-13 ᐊᕐᕌᒍᓕᒫᒧᑦ. 

13. ᐃᓕᓐᓂᐊᕐᓂᓕᕆᕐᒧᑦ ᒥᓂᔅᑕ ᐱᓕᕆᐊᒃᓴᖃᖅᑐᖅ ᑕᒪᐃᓐᓂᒃ 
ᐊᐅᓚᓂᓕᒫᑦᑎᐊᖓᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ, ᐃᓚᒋᖃᓯᐅᑎᓪᓗᒋᑦ 
ᑲᔪᓯᑦᑎᐊᖁᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 
ᐃᓕᓐᓂᐊᕐᕖᑦ ᐃᓕᓐᓂᐊᕐᓂᕐᒨᖓᔪᓂᒃ ᐃᑲᔫᑎᒃᓴᓂᒃ ᓈᒪᒐᓗᐊᕐᒪᖔᑕ 
ᑲᔪᓯᓂᖃᑦᑎᐊᖁᓪᓗᒋᑦ ᐱᔭᒃᓴᖏᑦ ᒪᓕᒃᑕᐅᔭᕆᐊᓖᑦ ᒪᓕᒡᓗᒋᑦ ᐱᖁᔭᕐᒦᑦᑐᑦ 
ᐊᒻᒪᓗ ᐊᒃᑑᑎᓯᒪᔪᑦ ᐊᑐᖅᑕᐅᔭᕆᐊᓖᑦ ᒪᓕᖁᔭᐅᔪᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᒃᓴᖏᑦ ᐊᒻᒪᓗ ᐱᔭᒃᓴᕆᔭᖏᑦ ᐱᖁᔭᕐᒦᑦᑐᑦ ᑲᔪᓯᑎᑕᐅᔪᑦ ᑖᒃᑯᓇᖓᑦ 
ᐊᖓᔪᖅᑳᖑᔪᓂᑦ ᐱᖓᓲᔪᓄᑦ ᓄᓇᓂ ᐊᕕᒃᑐᖅᓯᒪᔪᓂ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᐅᓚᑦᑎᔨᐅᔪᑦ ᐊᒡᓚᒡᕕᖏᓐᓂ, ᐅᐃᕖᒃᑯᑦ 
ᐃᓕᓐᓂᐊᕐᕕᖏᓐᓂ ᓄᓇᕘᒥ, ᐱᖓᓲᔪᑦ ᐃᓕᓐᓂᐊᕈᑎᒃᓴᓕᐅᕐᑎᑦ ᐊᒻᒪᓗ 
ᐃᓕᓐᓂᐊᕐᕕᖕᓄᑦ ᐱᔨᑦᑎᕋᖅᑎᒃᑯᑦ ᐊᒡᓚᒡᕕᖏᑦ, ᐊᐅᓚᑦᑎᕕᖏᑦᑕ 
ᐊᖓᔪᖅᑳᖃᕐᕕᖏᑦ, ᐊᒻᒪᓗ 43-ᖑᔪᑦ ᐃᓕᓐᓂᐊᕐᕕᐅᔪᑦ ᓄᓇᕘᒥ 25-ᖑᔪᓄᑦ 
ᓄᓇᓕᐅᔪᑦ. (ᑕᑯᔭᒃᓴᖅ 1). 

14. ᐃᓕᓐᓂᐊᕈᒃᓴᑦ ᐊᒻᒪ ᐃᓕᓐᓂᐊᕐᕕᓄᑦ ᐱᔨᑦᑎᕋᖅᑎᑯᑦ ᐱᓕᕆᕝᕕᖓ 
ᖃᐅᔨᓴᕐᓂᖃᖃᑦᑕᖅᐳᑦ ᐃᓄᐃᑦ ᖃᐅᔨᓴᒪᑐᖃᖏᓐᓂᒃ, ᐃᓄᑦᑎᑐᑦ ᑕᐃᒎᓯᖅ 
ᑐᑭᓕᒃ “ᖃᐅᔨᒪᔭᐅᔪᑐᖃᐃᑦ ᑕᐃᒪᙵᓂ ᐃᓄᖕᓄᑦ.” ᑖᓐᓇ ᐅᖃᐅᓯᖅ 
ᑐᙵᕝᕕᐅᕗᖅ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪ ᐃᓱᒪᒋᔾᔪᑎᒋᕙᒃᑕᖏᓐᓂᒃ, 
ᐃᓕᑕᕆᔾᔪᑎᒋᕙᒃᖢᓂᔾᔪᒃ ᐃᓄᐃᑦ ᐱᐅᓯᖏᓐᓂᒃ. ᐃᖅᑲᓇᐃᔭᖅᑎᑦ ᐊᑐᖅᐸᒃᑐᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕝᕕᒋᓪᓗᓂᔾᔪᒃ ᓴᖅᑭᑦᑎᓂᕐᒥᒃ 
ᐃᓕᓐᓂᐊᕈᑎᒃᓴᓂᒃ, ᐊᒃᑐᐊᓂᓕᖕᓂ ᐃᓕᓐᓂᐊᖅᑎᑦᑎᓂᕐᒥᒃ ᐃᑲᔫᑎᑦ, ᐊᒻᒪᓗ 
ᐃᓕᓐᓂᐊᖅᑎᓄᑦ ᖃᐅᔨᓴᕈᑎᒃᓴᖏᓐᓂᒃ (ᑕᑯᔭᒃᓴᖅ 2). 

ᑕᑯᔭᒃᓴᖅ 1  ᐊᑐᖅᑕᐅᔭᕆᐊᖃᖅᑐᑦ ᐊᒻᒪᓗ ᐱᓕᕆᐊᒃᓴᕆᔭᐅᔪᑦ ᓄᓇᕘᒥ ᐃᓕᓐᓂᐊᓕᓵᖅᑐᓂᑦ ᑎᑭᓪᓗᒋᑦ ᖁᕝᕙᓯᖕᓂᓕᖕᓄᑦ 
12-ᒧᑦ ᐃᓕᓐᓂᐊᕐᓂᓕᕆᓂᐅᑉ ᐋᖅᑭᒃᓱᖅᓯᒪᓂᖓ ᐊᑐᖅᑕᐅᔪᑦ ᐊᒥᓱᓄᑦ 

 

 
ᐱᕝᕕᒋᔭᖅ: ᓄᓇᕗᑦ ᒐᕙᒪᒃᑯᖏᑦᑕ ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ, 2013 

  



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᑕᑯᔭᒃᓴᖅ 2  ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ ᐊᑐᕐᓂᖅ ᓄᓇᕘᑉ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ 

ᑐᙵᕕᖏᑦ ᑐᑭᖏᑦ 

ᐃᓅᖃᑎᒌᑦᑎᐊᕐᓂᖅ ᐃᒃᐱᒍᓱᑦᑎᐊᕐᓂᖅ, ᐃᓚᒌᑦᑎᐊᕐᓂᕐᓗ, ᐊᒻᒪᓗ 
ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ 

ᑐᙵᓇᕐᓂᖅ ᒪᑐᐃᖓᓂᖅ, ᑐᙵᓇᕐᓂᖅ, ᐊᒻᒪᓗ 
ᐃᓚᓕᐅᔾᔨᓂᖅ 

ᐱᔨᑦᑎᕋᕐᓂᖅ ᐃᓚᑦᑎᓐᓂᒃ ᐃᕘᖃᑎᑦᑎᓐᓂᒃ 
ᓄᓇᖅᑲᑎᑦᑎᓐᓂᒡᓗ,ᐱᔨᑦᑎᕈᑎᖃᕐᓗᓂ 

ᐋᔩᖃᑎᒌᖕᓂᖅ ᐃᓱᒪᓕᐅᖃᑎᒌᒡᓗᓂ ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᐊᖏᖃᑎᒌᖕᓂᒃᑯᑦ 

ᐱᓕᒻᒪᒃᓴᓂᖅ / ᐱᔭᕆᐅᖅᓴᓂᖅ ᐊᔪᕈᓐᓃᖅᓴᓂᖅ ᓱᓇᓕᕆᓗᓂ 
ᐱᓇᓱᐃᓐᓇᕐᓂᒃᑯᑦ, ᐱᓇᓱᖕᓂᒃᑯᑦ, 
ᐆᒃᑐᕋᕐᓂᒃᑯᓪᓗ 

ᐱᓕᕆᖃᑎᒌᖕᓂᖅ/ 
ᐃᑲᔪᖅᑎᒌᖕᓂᖅ 

ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᒃ ᐊᑕᐅᓯᕐᒥᒃ 
ᐃᖅᑲᓇᐃᔭᖃᑎᖃᕐᓗᓂ 

ᖃᓄᖅᑑᕐᓂᖅ ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᓂᒃ 
ᐋᖅᑭᒃᓯᓇᓱᒡᓗᓂ 

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥᒃ, 
ᓂᕐᔪᑎᓂᒃ, ᐊᕙᑎᑦᑎᓐᓂᒡᓗ 

ᑐᑭᓯᓂᐊᕐᕕᒃᓴᖅ: ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᓄᓇᕗᑦ, 2008 

15. ᐃᓕᓐᓂᐊᕈᑎᒃᓴᓕᕆᓂᖅ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ 
ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓ ᑲᒪᒋᔭᖃᖃᑦᑕᕐᒥᔪᑦ ᐃᓕᓐᓂᐊᖅᑐᑦ 
ᑎᑎᖃᖁᑎᖏᓐᓂᒃ, ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔪᓐᓇᕐᓂᕐᒧᑦ ᐸᐃᑉᐹᖏᓐᓂᒃ, 
ᐊᒻᒪᓗ ᐃᓕᓴᐃᔨᐅᓂᕐᒧᑦ ᓯᕗᓕᖅᑎᕈᖅᓴᔪᓄᓪᓗ ᐱᕙᓪᓕᐊᑎᑦᑎᓂᕐᒥᒃ 
ᐱᓕᕆᐊᒃᓴᓂᒃ. ᓄᓇᓂ ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒻᒪᕆᐅᔪᑦ 
ᐊᐅᓚᑦᑎᔨᐅᔪᑦ ᐊᒡᓚᒡᕕᖏᑦ ᐱᔭᒃᓴᖃᖅᑐᑦ ᖃᐅᑕᒫᖅᓯᐅᑎᓂᒃ 
ᐊᐅᓚᓂᕆᔭᐅᔪᓄᑦ ᐃᓕᓐᓂᐊᕐᕕᓕᒫᓂ, ᑲᒪᒋᔭᖃᕐᓂᖅ ᐃᓕᓴᐃᔨᓂᒃ 
ᐃᖅᑲᓇᐃᔭᕐᑎᓂᒃ, ᐊᐅᓚᑦᑎᖃᑎᖃᕐᓂᕐᓗ ᐃᑲᔪᖅᑐᐃᓪᓗᑎᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ ᑲᒪᒋᔭᐃᓐᓇᕆᓪᓗᒋᑦ 
ᐃᓕᓐᓂᐊᕐᑎᑦᑎᔾᔪᑕᐅᔪᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ 
ᐃᓕᓐᓂᐊᖅᑐᓄᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᓄᑦ. ᓄᓇᓂ 
ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒻᒪᕆᐅᔪᑦ ᐊᐅᓚᑦᑎᔨᐅᔪᑦ ᐃᖅᑲᓇᐃᔭᕐᑎᖏᑦ 
ᑐᓂᓯᓯᒪᔪᑦ ᐃᓕᓐᓂᐊᒃᑲᓐᓂᖅᑎᑦᑎᔪᓐᓇᖅᖢᑎᒃ ᐊᒻᒪᓗ ᐱᔭᕆᐅᖅᓴᑎᓪᓗᒋᑦ 
ᐃᓕᓐᓂᐊᕐᕕᖕᓂ. ᐃᓕᓴᐃᔩᑦ ᐊᖓᔪᖅᑳᖏᑦ ᐊᑐᓂ ᐱᔭᒃᓴᖃᖅᑐᑦ 
ᐊᐅᓚᑦᑎᔨᐅᓗᑎᒃ ᐃᓕᓐᓂᐊᕐᕕᖁᑎᒥᖕᓂᒃ, ᐊᐅᓚᖃᓯᐅᑎᓪᓗᓂᔾᔪᒃ 

ᐃᓕᓐᓂᐊᕐᓂᓕᕆᓂᕐᒧᑦ ᑎᒥᖁᑎᖓᑦ, ᐊᐅᓚᑦᑎᕕᒋᔭᖏᒃ 
ᐊᐅᓚᓂᕆᓕᕆᔭᖏᓪᓗ. 

16. ᐱᓕᕆᐊᒃᓴᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᕐᓂᓕᕆᓂᐅᑉ 
ᓯᓚᑖᓂ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᑎᒥᐅᔪᑦ ᐃᓕᓐᓂᐊᕐᓂᓕᕆᔨᒃᑯᑦ 
ᓯᓚᑖᓃᑦᑐᑦ ᐱᔭᒃᓴᖃᕐᒥᔪᑦ. ᐱᖁᔭᖅ ᑎᓕᓯᓯᒪᕗᖅ ᐊᖏᔪᒥᒃ ᐱᔭᕆᑐᔪᓂᒃ 
ᐱᔭᒃᓴᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᑐᓂ ᓄᓇᓖᑦ 
ᓂᕈᐊᖅᑕᒥᖕᓂᒃ ᑲᑎᒪᔨᖃᓲᖑᖕᒪᑕ, ᐱᔭᒃᓴᖃᕆᓪᓗᑎᒡᓗ ᐋᖅᑭᒃᓱᐃᔨᐅᓲᖑᔪᑦ 
ᐃᓕᓐᓂᐊᕐᕖᑦ ᐊᑐᐊᒐᖏᓐᓂᒃ ᐱᓪᓗᒋᑦ ᐃᓕᓐᓂᐊᖅᑐᑦ 
ᐃᓕᖅᑯᓯᕆᔭᕆᐊᖃᖅᑕᖏᓐᓂᒃ, ᐃᓕᓐᓂᐊᕆᐊᖃᖅᑕᕐᓂᖏᓐᓂᒃ, ᐊᒻᒪᓗ 
ᐃᓄᑦᑎᐊᕙᙳᖅᓴᓗᒋᑦ, ᐊᒻᒪᓗ ᖁᕝᕙᕆᐊᖅᐹᓪᓕᖅᑎᓪᓗᒋᑦ ᐱᒻᒪᕆᐅᔪᑦ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑐᓄᑦ, ᐊᖓᔪᖅᑳᕆᔭᐅᔪᓄᑦ, ᐊᒻᒪᓗ 
ᓄᓇᖃᑎᒌᓕᒫᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔭᒃᓴᖃᖅᑐᑦ 
ᖃᐅᔨᓴᖅᓯᒪᑦᑎᐊᖃᑦᑕᕆᐊᖃᖅᖢᑎᒃ ᐃᓕᓐᓂᐊᕐᕕᐅᑉ ᐸᕐᓇᐅᑎᖏᓐᓂᒃ ᐊᒻᒪᓗ 
ᑐᑭᒧᐊᒃᑎᑦᑎᔨᐅᓗᑎᒃ ᐃᓕᓴᐃᔩᑦ ᐊᖓᔪᖅᑳᖏᓐᓂᒃ ᖃᓄᖅ ᐃᓕᓐᓂᐊᕐᕖᑦ 
ᐊᐅᓚᑕᐅᔭᕆᐊᖃᕐᒪᖔᑕ. ᐃᓕᓴᐃᔩᑦ ᐊᖓᔪᖅᑳᖏᑦ ᐊᒻᒪᓗ ᓄᓇᓂ 
ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕖᑦ ᐃᓕᓐᓂᐊᖅᑐᓕᕆᔨᒻᒪᕆᖏᑦ ᓂᕆᐅᒋᔭᐅᔪᑦ 
ᐃᑲᔪᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᔪᓯᑦᑎᐊᕐᑎᓪᓗᒋᑦ 
ᐱᓕᕆᖁᔭᐅᔪᑦ. 

17. ᐅᓇ ᐱᖁᔭᖅ ᐃᓕᓴᖅᓯᓯᒪᔪᖅ ᐱᒻᒪᕆᐅᓂᖅᐹᖑᓂᖓᓂᒃ 
ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑐᖁᑎᓖᑦ. ᐱᔭᒃᓴᖃᖅᑐᑦ 
ᐃᓕᓐᓂᐊᕆᐊᖅᑎᑦᑎᑦᑎᐊᖃᑦᑕᕐᓗᑎᒃ ᕿᑐᕐᖓᒥᖕᓂᒃ 
ᐃᓕᓐᓂᐊᕆᐊᕈᒪᑦᑎᐊᕐᓗᑎᒡᓗ, ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑐᑦ 
ᐃᓕᑉᐸᓪᓕᐊᓂᖏᓐᓂᒃ, ᐊᒻᒪᓗ ᑲᑎᒪᖃᑎᖃᖃᑦᑕᕐᓗᑎᒃ ᕿᑐᕐᖓᖏᑦᑕ 
ᐃᓕᓴᐃᔨᖏᓐᓂᒃ ᐅᒡᕙᓘᓐᓃᑦ ᐃᓕᓴᐃᔨᒃᑯᑦ ᐊᖓᔪᖅᑳᖓᓐᓂᒃ 
ᐊᐱᕆᔭᐅᔭᕌᖓᒥᒃ ᑲᑎᒪᖃᑎᒋᔭᐅᔪᒪᓗᑎᒃ ᐅᐸᒍᑎᕙᒡᓗᑎᒃ. ᑭᖑᓪᓕᖅᐹᒥᒡᓕ, 
ᐱᖁᔭᖅ ᐱᔭᕆᐊᖃᕐᑎᑦᑎᔪᖅ ᐃᓕᓐᓂᐊᖅᑐᑦ ᐃᓕᓐᓂᐊᕆᐊᖃᑦᑕᕐᓗᑎᒃ ᖃᐅᑕᒫᑦ 
ᐊᒻᒪᓗ ᑭᖑᕙᖃᑦᑕᖏᓪᓗᑎᒃ. 

18. ᓄᓇᕘᑉ ᒪᓕᒐᓕᐅᕐᑎᖏᑦ ᐱᔭᒃᓴᖃᖅᑐᑦ ᕿᒥᕐᕈᓗᑎᒃ ᐱᖁᔭᕐᒥᒃ. 
ᒪᓕᒐᓕᐅᖅᑏᑦ ᕿᒥᕐᕈᔭᕆᐊᖃᓚᐅᖅᑐᑦ ᐊᕐᕌᒍᒥ 2011-12 ᐃᓕᓐᓂᐊᕐᓇᒥ 
ᐊᒻᒪᓗ ᑭᖑᓂᖓᒍᑦ ᕿᒥᕐᕈᖃᑦᑕᕆᐊᖃᖅᖢᑎᒃ ᐊᕐᕌᒍᐃᑦ ᑕᓪᓕᒪᑕᒫᑦ. 
ᐅᖃᖅᓯᒪᖕᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᕿᒥᕐᕈᖃᓯᐅᔾᔨᖃᑦᑕᕐᓂᐊᖅᑐᑦ 
ᖃᐅᔨᓴᑦᑎᐊᕐᓗᒍ ᓱᖅᑯᐃᑦᑎᐊᕐᓗᒍ ᐊᐅᓚᑦᑎᔾᔪᑕᐅᔪᖅ ᐊᒻᒪᓗ ᐊᑐᖅᑎᑕᐅᓂᖓ 
ᐱᖁᔭᖅ, ᐊᑑᑎᖃᑦᑎᐊᕋᓗᐊᕐᒪᖔᑕ ᒪᓕᒃᑕᐅᔭᕆᐊᓖᑦ ᑎᑎᕋᖅᓯᒪᔪᑦ, ᐊᒻᒪᓗ 
ᑲᔪᓯᑦᑎᐊᕋᓗᐊᕐᒪᖔᑕ ᑐᕌᒐᕆᔭᖏᑦ. ᕿᒥᕐᕈᓂᖅ ᐃᓚᖃᓲᖅ ᐊᑐᓕᖁᔭᐅᔪᑦ 
ᐊᓯᔾᔨᐅᑎᒃᓴᓄᑦ ᐱᖁᔭᕐᒥ. ᐃᓕᓐᓂᐊᕐᓂᓕᕆᕐᒧᑦ ᒥᓂᔅᑕ ᐅᖃᓚᐅᖅᑐᖅ 
ᓈᒻᒪᖕᓂᖅᓴᐅᓂᕋᖅᖢᓂᐅᒃ ᒫᓐᓇᐅᔪᖅ ᐋᕿᒋᐊᖅᑕᐅᙱᓚᐅᑲᒡᓗᓂ ᐱᖁᔭᖅ 
ᖃᐅᔨᓴᖅᑕᐅᖅᑳᓚᐅᖏᓐᓂᖏᓐᓂ ᓴᖅᑭᑕᐅᓚᐅᖏᓐᓂᖏᓐᓂ ᒪᓕᒐᓕᐅᕐᕕᖕᒥ. 

ᕿᒥᕐᕈᐊᖅᑕᐅᓪᓚᕆᒃᑐᑑᓂᕆᔭᖏᑦ ᖃᐅᔨᓴᖅᑕᐅᓂᖏᑦ 

19. ᕿᒥᕐᕈᓚᐅᖅᑐᒍᑦ ᖃᓄᖅ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐊᐅᓚᑦᑎᑦᑎᐊᖅᓯᒪᒐᓗᐊᕐᒪᖔᑕ ᐊᑐᓕᖁᔭᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥᒃ ᑕᐃᒪᙵᓂᑦ ᐱᖁᔭᖅ ᑲᔪᓯᖁᔭᐅᓚᐅᖅᑎᓪᓗᒍ. ᑕᒪᓐᓇ ᐱᓪᓗᒍ, 
ᕿᒥᕐᕈᓂᖃᓪᓚᕆᓚᐅᖅᑐᒍᑦ 6-ᖑᔪᓂᒃ ᕿᒻᒥᕈᔭᐅᔭᕆᐊᖃᓪᓚᕆᒃᑐᓂᒃ 
ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐱᖁᔭᕐᒥ: 

• ᐃᓕᓐᓂᐊᕆᐊᖃᑦᑕᕐᓂᖅ, 

• ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦ, 

• ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᓂᖅ, 

• ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᖅ, 

• ᐃᓕᓐᓂᐊᖅᑎᑦᑎᔾᔪᑎᒃᓴᑦ, ᐊᒻᒪᓗ 

• ᐊᖓᔪᖅᑳᕆᔭᐅᔪᓂᒃ ᐃᓚᖏᐅᔾᔨᓂᖅ. 

ᖃᐅᔨᓴᓚᐅᙱᑕᕗᑦ ᖃᓄᖅ ᐱᐅᑎᒋᖕᒪᖔᑦ ᐃᓕᓐᓂᐊᕐᓂᓕᕆᓂᖅ ᓄᓇᕗᒥ. 

20. ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᑐᖅᑕᐅᓕᖅᑎᓪᓗᒍ 2009-ᒥᑦ, ᐋᖅᑭᒃᓯᓚᐅᕋᑦᑕ ᖃᐅᔨᓴᕈᒪᓪᓗᑕ 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐱᖁᔭᖅ. 
ᓂᕆᐅᒋᔭᖃᓚᐅᖅᑐᒍᑦ ᓇᓗᓇᐃᑦᑎᐊᕐᓗᑎᒍᑦ ᓴᖅᑭᑦᑕᕆᐊᖃᖅᑐᑦ 
ᐱᓕᕆᔭᐅᔭᕆᐊᓖᑦ ᐅᒡᕙᓘᓐᓃᑦ ᐱᖁᔭᐅᓇᔭᖅᑐᑦ ᓄᑖᕈᕆᐊᓖᑦ 
ᐱᒋᐊᖅᑕᐅᔭᕆᐊᓖᑦ ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᕙᓪᓕᐊᑎᓪᓗᒋᑦ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ. ᑕᒪᑐᒥᖓ ᑐᓴᐅᒪᑎᑦᑎᓂᖅ ᐊᑐᖅᑕᐅᔪᓐᓇᖅᑐᖅ 
ᒪᓕᒐᓕᐅᖅᑎᓂᑦ ᕿᒥᕐᕈᐊᖅᑕᐅᑎᓪᓗᒍ. 

21. ᓇᓗᓇᐃᔭᑦᑎᐊᑲᓐᓂᖅᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ ᑐᕌᒐᕆᔭᖏᓐᓂᒃ, 
ᐊᖏᔫᑎᒋᓂᖏᓐᓂᒃ ᐱᓕᕆᐊᖏᑦ, ᐱᒋᐊᕈᑎᖏᓐᓂᒃ, ᐊᒻᒪᓗ 
ᖃᐅᔨᓴᖅᑕᐅᓂᕐᒨᖓᔪᖅ ᕿᒥᕐᕈᐊᖅᑕᐅᓂᖏᑦ ᖃᐅᔨᓴᖅᑕᐅᓂᕕᓂᖏᑦ, 
ᐅᓂᒃᑳᓕᐊᖑᔫᑉ ᐃᓱᐊᓃᑦᑐᑦ. 

ᖃᐅᔨᓴᕈᑎᐅᓚᐅᖅᑐᑦ ᐊᒻᒪᓗ ᐊᑐᓕᖁᔭᐅᔪᑦ 

ᐸᕐᓇᒃᐸᓪᓕᐊᓂᖅ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖓᓂᒃ 

22. ᓄᓇᕘᑉ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓ ᐱᓕᕆᖁᔨᓯᒪᕗᖅ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ. ᖃᐅᔨᓴᖅᓯᒪᕗᒍᑦ ᓄᓇᕘᒥ ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᑦᑎᐊᖅᓯᒪᖕᒪᖔᑕ ᐊᑐᓕᖅᑎᓂᐊᕐᓗᒍ ᐱᖁᔭᖅ. ᐱᓗᐊᖅᑐᒥᒃ, 
ᖃᐅᔨᓴᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᒃᓯᒪᔭᖏᓐᓂᒃ 
ᖃᓄᐃᓕᐅᕈᑎᕕᓂᖏᓐᓂᒃ ᑕᐃᒪᖓᑦ ᐱᖁᔭᙳᖅᑎᑕᐅᓚᐅᖅᑎᓪᓗᒍ, 
ᑐᕌᒐᖃᖅᖢᑕ ᖃᐅᔨᑦᑎᐊᕈᒪᓪᓗᑎᒍᑦ ᖃᓄᐃᓕᐅᕈᑎᒋᔭᐅᓚᐅᖅᑐᑦ 

ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ 
ᐃᓕᓐᓂᐊᕐᓂᖅ—ᐱᕕᖃᕐᑎᑦᑎᓂᖅ 
ᑕᒪᐃᓐᓄᑦ ᐃᓕᓐᓂᐊᖅᑐᓄᑦ, 
ᑭᓇᐅᒐᓗᐊᖅᐸᑦ ᐱᔭᕐᓂᖏᒃᑲᓗᐊᖅᐸᑦ 
ᐊᔾᔨᒌᖏᒃᑲᓗᐊᕈᑎᒡᓘᓐᓃᑦ, 
ᐃᓚᒋᔭᐅᓗᑎᒃ ᐃᓕᓐᓂᐊᖃᑕᐅᔪᓐᓇᖅᑐᑦ 
ᓄᑕᖅᑲᓂ ᐊᕐᕌᒍᖃᑎᒌᒃᑯᑎᒃ, ᐊᒻᒪᓗ 
ᐃᓕᓐᓂᐊᖅᑎᑕᐅᓗᑎᒃ ᒪᓕᒡᖢᒍ 
ᐊᑐᓂ ᑐᕌᒐᕆᔭᖏᑦ 
ᐱᔭᕇᑦᑎᐊᖃᑕᐅᔪᓐᓇᕐᓗᑎᒡᓗ 
ᐊᑐᕐᓂᖅᑲᑦᑎᐊᖅᑐᑎᒍᑦ 
ᐃᑲᔪᖅᑕᐅᓂᒃᑯᑦ. 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᑎᑎᕋᖅᑕᐅᓯᖕᒪᖔᑕ, ᐊᑐᖅᑕᐅᑦᑎᐊᕐᒪᖔᑦ 
ᐸᕐᓇᒃᑕᐅᓂᖓ ᐱᑐᐃᓐᓇᕆᐊᖃᓕᖅᓯᒪᖕᒪᖔᑦ ᐊᑐᖅᑕᐅᓂᐊᓕᕐᓂᖓ ᐱᖁᔭᖅ. 
ᖃᐅᔨᓴᓚᐅᖅᑐᒍᑦ ᓇᖢᓇᐃᔭᖅᖢᑎᒍᑦ ᑎᑎᕋᖅᑕᐅᓯᒪᔪᑦ 
ᐸᕐᓇᐅᑎᖏᓐᓃᖃᑕᐅᒐᓗᐊᕐᒪᖔᑕ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂ 
ᐱᖁᔭᖅ, ᓲᕐᓗ ᒪᑯᐊᖑᔪᑦ ᑲᑎᒪᐅᑎᕕᓂᕆᔭᐅᔪᑦᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᐸᕐᓇᒃᑎᐅᔪᑦ ᐊᒻᒪᓗ ᑕᒪᒃᑯᓄᖔᖓᔪᓄᑦ 
ᑎᑎᕋᖅᑕᐅᓯᒪᔪᓄᑦ. ᐊᐱᖅᓱᖃᑦᑕᓚᐅᕐᒥᔪᒍᑦ ᐃᓕᓐᓂᐊᕐᓂᓕᕆᔨᒃᑯᓂᖔᖅᑐᓂᒃ 
ᐃᓕᓐᓂᐊᕐᓂᓕᕆᔨᒻᒪᕆᐅᔪᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᐅᑎᓕᐅᖅᓯᒪᔪᑦ ᒪᓕᒐᒃᓴᓂᒃ 
ᑐᑭᒧᐊᒍᑕᐅᓂᐊᖅᑐᓂᒃ ᐊᑐᓕᖅᑕᐅᓂᐊᖅᑐᓂᒃ 

23. ᓇᓂᓯᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᖅᑕᖏᓐᓂᒃ 
ᐊᑐᖅᑕᐅᔪᓐᓇᖅᓯᑎᑦᑎᓯᒪᔪᑦ ᓴᖅᑭᑎᑎᔾᔪᑎᒋᓂᐊᖅᑕᒥᖕᓂᒃ ᐸᕐᓇᐅᑎᒥᒃ 
ᐊᑐᓕᕐᑎᑦᑎᓂᐊᖅᑐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ. ᐸᕐᓇᒃᑎᐅᔪᑦ 
ᑲᑎᒪᔩᑦ ᓴᖅᑭᓚᐅᖅᑐᑦ 2009-ᒥ, ᐅᑯᐊᖑᓪᓗᑎᒃ ᒥᓂᔅᑕᐅ ᑐᖏᓕᖓ ᐊᒻᒪᓗ 
ᐊᐅᓚᑦᑎᔩᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖃᕐᕕᖓᓂ ᐊᒻᒪᓗ ᓄᓇᓂ 
ᐱᖓᓱᐃᓕᖅᑲᖓᔪᓂᑦ ᐊᕕᒃᑐᖅᓯᒪᔪᓂᑦ. ᑖᒃᑯᐊ ᐸᕐᓇᒃᑎᐅᔪᑦ ᑲᑎᒪᔩᑦ 
ᓴᖅᑭᑎᑕᐅᓚᐅᖅᑐᑦ ᑲᑎᒪᕙᒡᓗᑎᒃ ᐅᖃᓄᖅᑑᖃᑎᒌᒡᓗᑎᒃ, 
ᐃᓱᒪᒃᓴᖅᓯᐅᖃᑎᒌᒃᐸᒡᖢᑎᒃ, ᐊᒻᒪᓗ ᖃᓄᖅᑑᖅᑎᐅᓗᑎᒃ ᑕᒪᐃᓐᓂᒃ 
ᐃᓕᓐᓂᐊᕐᓂᓕᕆᓂᕐᒨᖓᔪᓕᒫᓂᒃ ᐊᑐᓕᖅᑕᐅᔭᕆᐊᓕᖕᓂᒃ 
ᖃᓄᐃᓕᐅᕈᑎᒋᔭᐅᔪᑦ ᑐᕌᖓᔪᑦ ᑐᕌᕈᑎᖃᖅᖢᑎᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥ ᐊᑐᖅᑕᐅᔭᕆᐊᓖᑦ. ᑖᒃᑯᐊ ᐸᕐᓇᒃᑎᐅᔪᑦ ᑲᑎᒪᔩᑦ ᐱᔭᒃᓴᖃᖅᑐᑦ 
ᑐᑭᒧᐊᒃᑎᑦᑎᔨᐅᓗᑎᒃ ᐊᒻᒪᓗ ᐱᔪᓐᓇᖅᓂᖃᕐᖢᑎᒃ ᐊᖏᕈᑎᓂᒃ 
ᐱᕙᓪᓕᐊᑎᑕᐅᓂᐊᖅᑐᓂᒃ ᐊᒻᒪᓗ ᐊᐅᓚᑕᐅᓂᐊᖅᑐᓂᒃ ᐊᕐᕌᒍᓄᑦ 
ᐊᒥᓱᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᑐᓕᕐᑎᑕᐅᓂᖏᓐᓄᑦ 
ᐸᕐᓇᐅᑎᑦ. ᐸᕐᓇᒃᑎᐅᔪᑦ ᑲᑎᒪᔩᑦ ᑲᑎᒪᖃᑦᑕᓚᐅᖅᑐᑦ 
ᑲᑎᒪᕝᕕᒃᓴᓕᐊᕆᓯᒪᔭᓕᒫᑦᑎᐊᒥᒃᑎᒍᑦ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᖅᖢᑎᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᒪᔨᒋᔭᖓᓐᓄᑦ. 

24. ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓯᒪᔪᑦ ᐸᕐᓇᐅᑎᒥᒃ ᐃᓗᓕᖃᖅᖢᓂ 
ᑭᙴᒪᒋᔭᐅᔪᓂᒃ ᐊᑐᓕᕐᑎᑦᑎᓂᐊᕐᓗᓂ ᐱᖁᔭᕐᒥᒃ ᐅᑭᐊᒃᓵᖓᓂ 2009. 
ᐸᕐᓇᐅᑎ ᐃᓚᖃᖅᑐᖅ ᓴᖅᑭᑦᑎᔭᕆᐊᖃᖅᖢᑎᒃ ᒪᓕᒐᕐᓂᒃ, 
ᑐᑭᒧᐊᒍᑕᐅᓂᖅᑐᓄᑦ ᓇᓗᓇᐃᔭᐃᔾᔪᑎᒃᓴᓂᒃ, ᖃᓄᐃᓕᐅᕆᐊᕈᑎᓂᒃ, 
ᐊᒻᒪᓗ ᐃᓕᓐᓂᐊᓯᓐᓈᑦ ᐱᔭᕆᐅᖅᓴᐅᑎᒃᓴᓂᒃ. ᐃᓚᖃᒃᑲᓐᓂᖅᖢᓂ 
ᐱᔭᕆᐅᖅᓴᑎᑦᑎᔾᔪᑎᒃᓴᓂᒃ ᐃᓕᓐᓂᐊᕐᓂᒃᑯᑦ ᐃᓕᓐᓂᐊᕐᕕᖕᓄᑦ ᐊᒻᒪᓗ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᐸᕐᓇᐅᑎᓕᐅᕐᓂᖅ 
ᑲᑎᒪᖃᑎᖃᖃᑦᑕᕐᓂᖅ ᐅᖃᐅᔾᔪᐃᕙᓪᓕᐊᓂᒃᑯᑦ. ᖃᐅᔨᓚᐅᖅᑐᒍᑦ 
ᐸᕐᓇᐅᑎᖏᓐᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᔭᐃᓯᒪᔪᓂᒃ 
ᓯᕗᓪᓕᐅᑎᔭᐅᔭᕆᐊᓕᖕᓂᒃ, ᐊᒻᒪᓗ ᕿᒥᕐᕈᐊᖃᑎᒌᒍᑕᐅᔭᕆᐊᓕᖕᓂᒃ 
ᐊᒻᒪᓗ ᐊᖏᖃᑎᒌᒍᑎᒋᓯᒪᓂᐊᖅᑕᖏᓐᓂᑦ ᑎᒍᒥᐊᖅᑎᐅᖃᑦᑕᐅᔪᓄᑦ. 

25. ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖅᑖᖅᓯᒪᔪᑦ ᖃᓂᒋᔮᓂ $17.5 ᒥᓕᔭᓐᓂ 
ᑎᑭᐅᑎᓪᓗᒍ 31 ᒫᔾᔨ 2012-ᒧᑦ ᐃᑲᔫᑎᐅᓂᐊᖅᑐᓄᑦ ᐊᑐᓕᖅᑎᑦᑎᓂᕐᒧᑦ 
ᐱᖁᔭᕐᒥᒃ. ᑕᒃᑯᐊ ᑮᓇᐅᔭᑦ ᑐᓂᔭᐅᓯᒪᔪᑦ ᐃᓚᒋᖃᓯᐅᑎᓯᒪᔪᑦ 
ᑮᓇᐅᔭᖃᖅᑎᑕᐅᖃᓯᐅᑎᓪᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪᓗ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑏᑦ. ᐊᖓᔪᖅᑳᖑᔪᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑐᓴᕐᑎᑦᑎᓚᐅᖅᑐᑦ ᐅᕙᑦᑎᓐᓂᒃ ᐅᒃᐱᕈᓱᓚᐅᖅᑐᒡᒎᖅ 
ᑮᓇᐅᔭᖅᑖᕆᔭᑎᒃ ᓈᒻᒪᓚᐅᖅᑐᑦ ᐱᓕᕆᐊᕆᔭᕆᐊᓕᖕᓄᑦ ᐊᑐᖅᑕᐅᔭᕆᐊᓕᖕᓄᑦ 
ᐸᕐᓇᐅᑎᐅᑉ ᐃᓗᐊᓃᖃᓯᐅᑎᔪᑦ, ᑭᓯᐊᓂ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᖕᓂᖅ 
ᐱᔭᕐᓂᖅᓯᒪᖏᑦᑐᖅ.  

ᐱᕙᓪᓕᐊᓂᖓ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐱᖁᔭᕐᒥᒃ 

26. ᐊᑐᓕᖅᑎᑎᕙᓪᓕᐊᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᐱᒻᒪᕆᐊᓘᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᐊᖑᒻᒪᑎᔪᓐᓇᕐᓗᑎᒃ 
ᓴᖅᑭᑕᐅᔭᕆᐊᓕᖕᓂᒃ ᓄᓇᓂ ᐊᕕᒃᑐᖅᓯᔪᓂ ᐱᔪᒪᔭᐅᔪ ᓄᓇᕘᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᒃᑕᐅᓯᒪᓂᐊᖅᑐᓂᒃ. ᐃᓕᓐᓂᐊᕐᓂᓕᕆᕐᒧᑦ ᒥᓂᔅᑕ 
ᐱᔭᒃᓴᖃᖅᑐᖅ ᐊᑐᓕᖅᑕᐅᑎᑦᑎᓂᕐᒥᒃ ᐱᖁᔭᕐᒥᒃ ᐊᒻᒪᓗ ᐱᔭᒃᓴᖃᕆᓪᓗᓂ 
ᑭᒡᒐᖅᑐᐃᓗᓂ ᐃᓕᓐᓂᐊᕐᓂᓕᕆᔨᒃᑯᓄᑦ. ᑖᓐᓇ ᐱᖁᔭᖅ ᐊᒻᒪᓗ 
ᒪᓕᒃᑕᐅᔭᕆᐊᓖᑦ ᐋᖅᑭᒃᓯᒪᓂᖏᑦ ᐅᓪᓗᖏᑦ ᓱᒃᑲᐃᓗᐊᖅᓯᒪᔪᑦ 
ᐊᑐᓕᖅᑕᐅᕕᒋᔭᕆᐊᓕᖏᑦ. 

27. ᕿᒥᕐᕈᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᑐᓂᓯᑦᑎᐊᖅᓯᒪᒐᓗᐊᕐᒪᖔᑕ ᐱᓕᕆᔾᔪᑎᒃᓴᓂᒃ ᐊᒻᒪᓗ 
ᐃᑲᔫᑎᒃᑲᓐᓂᐅᔪᓐᓇᖅᑐᓂᒃ ᐊᔪᖏᔾᔪᑕᐅᓂᐊᖅᑐᓂᒃ ᐊᑐᖁᔭᐅᔪᑦ ᐱᖁᔭᕐᒦᑦᑐᑦ 
ᐊᑐᕐᓗᒋᑦ ᐊᒻᒪᓗ ᐃᓚᒋᔭᖃᓯᐅᑎᔭᖏᑦ ᒪᓕᒃᑕᐅᔭᕆᓖᑦ ᑐᑭᒧᐊᒍᑎᒃᓴᐃᓪᓗ. 
ᐱᓕᕆᔾᔪᑎᒃᓴᑦ ᐊᒻᒪᓗ ᐃᑲᔫᑎᒃᑲᓐᓂᐅᔪᑦ ᐊᑐᐃᓐᓇᐅᑎᑕᐅᔭᕆᐊᓖᑦ 
ᐊᔪᕐᓇᖏᑦᑐᖅᓯᐅᑦᑎᐊᕐᓂᐊᕐᒪᑕ ᑕᒪᕐᒥᒃ ᑲᔪᓯᑎᑦᑕᕆᐊᖃᖅᑐᓕᒫᓂᒃ 
ᐱᔭᒃᓴᕆᔭᓖᒫᖏᓐᓂᒃ. ᐅᓇ ᐆᒃᑑᑎᒋᓗᒍ, ᐃᒪᓐᓇᐅᒐᓗᐊᖅᑎᓪᓗᒍ ᐃᓕᓴᐃᔩᑦ 
ᐊᒻᒪᓗ ᐃᓕᓴᐃᔩᑦ ᐊᖓᔪᖅᑳᖏᑦ ᐃᓕᓐᓂᐊᖅᑎᑦᑎᔭᕆᐊᖃᖅᑐᑦ 
ᐃᓕᓐᓂᐊᕈᑎᓕᐊᖑᓯᒪᔪᓂᒃ, ᐃᓕᓐᓂᐊᕐᓂᓕᕆᔨᒃᑯᑦ ᑭᓯᐊᓂ 
ᓴᖅᑭᑦᑕᕆᐊᖃᖅᑕᖏᑦ. 

28. ᕿᒥᕐᕈᓚᐅᕐᒥᔪᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᑐᓴᐅᒪᔭᕆᐊᖃᖅᑕᒥᖕᓂᒃ ᐊᑐᖅᓯᒪᖕᒪᖔᑕ ᐸᕐᓇᒍᑎᒋᓚᐅᖅᑕᒥᖕᓄᑦ ᐊᒻᒪᓗ 
ᑲᑎᖅᓱᖅᓯᒪᔭᑎᒃ ᐊᑐᓕᖅᑎᑦᑎᓂᕐᒧᑦ ᐱᖁᔭᕐᒥᒃ ᖃᐅᔨᓴᑦᑎᐊᖅᓯᒪᓗᓂᔾᔪᒃ 
ᐊᒃᑐᐃᓂᖏᑦ ᒪᓕᒐᓕᐊᖑᔪᑦ ᒫᓐᓇᒧᑦ ᐊᒻᒪᓗ ᐱᐅᓯᕙᓪᓕᐊᑎᓪᓗᒋᑦ ᑲᔪᓯᔪᒥᒃ 
ᐊᑐᓕᖅᑕᐅᕙᓪᓕᐊᓂᖓᓄᑦ. ᑕᐃᒪᓐᓇᐃᓕᐅᓚᐅᖅᑕᕗᑦ ᑖᒃᑯᓄᖓ 6-ᖑᔪᓄᑦ 
ᐊᑐᖅᑕᐅᔭᕆᐊᖃᓪᓚᕆᒃᑐᓄᑦ ᐱᖁᔭᕐᒥ ᑖᓐᓇᓗ ᖃᐅᔨᓴᓚᐅᖅᑕᑦᑎᓐᓂ. 
ᐃᓱᒪᒋᓪᓗᒍ ᑕᒪᓐᓇ ᑐᓴᐅᒪᑎᑕᐅᓂᖏᑦ ᖃᐅᔨᒪᑎᑕᐅᓂᖏᑦ 
ᐱᕕᖃᖅᕈᑎᒋᓂᐊᕐᒪᔾᔪᒃ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᔾᔪᑎᒋᔪᓐᓇᕐᓗᓂᔾᔪᒃ 
ᖃᓄᖅ ᐱᖁᔭᖅ ᐊᓯᔾᔨᖅᐹᓪᓕᖅᓯᒪᖕᒪᖔᑦ ᐊᒻᒪᓗ ᖃᐅᔨᔾᔪᑎᒋᔪᓐᓇᕐᓗᓂᔾᔪᒃ 
ᐃᓕᓐᓂᐊᕐᓂᓕᕆᔨᒃᑯ ᐊᓯᔾᔨᖅᓂᖅᑕᖃᕆᐸᖃᕐᓂᖅᐸᑦ ᐱᓕᕆᐊᕆᓇᓱᒃᑕᖏᓐᓂ. 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 
 

 
16 ᐅᓂᒃᑳᓕᐊᖑᔪᖅ ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᖕᒧᑦ ᓄᓇᕘᑉ ᒪᓕᒐᓕᐅᕐᕕᖓᓄᑦ—ᓄᕕᐱᕆ 2013 
 

29. ᖃᐅᔨᓴᖅᓯᒪᓚᐅᖅᑐᒍᑦ 8-ᖑᔪᓂᒃ ᐃᓕᓐᓂᐊᕐᕕᖕᓂᒃ (ᑲᒪᒋᓚᐅᖅᑕᕗᑦ 
ᐃᓕᓐᓂᐊᓂᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ) ᑕᓪᓕᒪᐅᔪᓂᑦ ᓄᓇᓕᖕᓂᑦ, 
ᑖᒃᑯᓇᖓᑦ ᐱᖓᓱᐃᓕᖅᑲᖓᔪᓂᑦ ᓄᓇᓂ ᐊᕕᒃᑐᖅᓯᒪᔪᓂ. ᐊᐱᖅᓱᓚᐅᕐᒥᔪᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒻᒪᕆᒃᑯᖏᓐᓂᒃ, 
ᐊᐱᖅᓱᖃᓯᐅᑎᓪᓗᑎᒍᑦ ᐃᓕᓐᓂᐊᕐᕕᖕᒥ ᐊᒡᓚᒃᑎᐅᔪᑦ ᐊᒻᒪᓗ ᐃᓕᓴᐃᔩᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖃᕐᕕᖓᓂ ᐊᒻᒪᓗ ᐅᑯᓇᓂ 
ᐱᖓᓱᐃᓕᖅᑲᖓᔪᓂ ᓄᓇᓂ ᐊᕕᒃᑐᖅᓯᒪᔪᓂ. 

30. ᑕᒪᐃᓐᓂᒃ, ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᔾᔪᑎᒋᓇᓱᒃᑕᖏᑦ ᐊᑐᓕᖅᑎᑕᐅᓗᑎᒃ ᐱᖁᔭᕐᒥᒃ ᑭᓯᐊᓂᑦᑕᐅᖅ ᓱᓕ 
ᐊᒥᓲᖕᒪᑕ ᐱᕙᓪᓕᐊᔭᕆᐊᓕᐅᒐᓗᐊᑦ ᑲᔪᓯᔪᓐᓇᐃᓪᓕᖃᑦᑕᖅᓯᒪᔪᑦ 
ᐱᓕᕆᔾᔪᑎᒃᓴᖃᑦᑎᐊᙱᒧᑦ. ᖃᐅᔨᓚᐅᖅᑐᒍᑦ ᐃᓚᖏᑦ ᑲᔪᓯᔭᕆᐊᓖᑦ 
ᐱᕙᓪᓕᐊᒐᓗᐊᖅᑎᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ ᑎᑭᐅᑎᓯᒪᔭᕆᐊᓕᒥᖕᓂᒃ 
ᑎᑭᐅᑎᖃᑦᑕᖅᓯᒪᙱᑦᑐᑦ ᑐᕌᒐᕆᔭᒥᖕᓂᒃ ᐊᑐᓕᖅᑎᓇᓱᒃᖢᒍ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᕐᒥᒃ. ᖃᐅᔨᓚᐅᖅᑐᒍᑦ ᐱᔾᔪᑎᒋᔭᖏᓐᓂᒃ 
ᑕᒪᐃᓐᓂ ᐃᓕᓐᓂᐊᕐᓂᓕᕆᔨᒃᑯᑦ ᐃᓗᐊᓂ ᓯᓚᑖᓂᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐊᐅᓚᑕᖓᑦ ᐊᔪᓕᖅᑎᑦᑎᓯᒪᖃᑦᑕᖅᑐᑦᑦ ᑲᔪᓯᔭᕆᐊᓕᖕᓂᒃ 
ᐊᑐᓕᖅᑕᐅᔭᕆᐊᖃᖅᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. 

ᐃᓕᓐᓂᐊᕐᓂᓕᕆᔨᒃᑯᑦ ᒥᒃᓴᐅᑦᑎᓯᒪᑦᑎᐊᙱᓗᐊᕐᓂᖏᑦ 
ᐊᒃᓱᕉᑕᐅᔭᕆᐊᖃᖅᑐᓂᒃ ᐊᑐᓕᖅᑎᑕᐅᔭᕆᐊᖃᖅᑐᓂᒃ ᐱᖁᔭᕐᒥᒃ 

31. ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᒥᒃᓴᐅᑦᑎᓯᒪᑦᑎᐊᙱᓗᐊᖅᓯᒪᔪᑦ ᐊᖏᔫᓂᕆᔭᖓᓂᒃ, 
ᐱᓕᕆᔭᐅᕙᓪᓕᐊᓇᓱᖕᓂᖏᑦ ᐱᔭᕇᕆᐊᓖᑦ 
ᐱᔭᕇᖅᓯᔭᒪᔭᕆᐊᖃᖅᑎᑕᐅᓪᓗᑎᒡᓗ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂ. 
ᐅᓇ ᐆᒃᑑᑎᒋᓗᒍ, ᐃᖅᑲᓇᐃᔭᖅᑎᐅᔪᑦ ᑎᓕᔭᐅᓯᒪᔪᑦ 
ᐊᑐᓕᖅᑎᑦᑎᔾᔪᑎᒃᓴᐅᓂᐊᖅᑐᓂᒃ ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐃᖅᑲᓇᐃᔮᖏᑦᑕ 
ᖄᒃᑲᓐᓂᖓᒍᑦ ᐱᔭᒃᓴᖃᓪᓚᒃᑎᑕᐅᓪᓗᑎᒃ ᐃᖅᑲᓇᐃᔮᕕᖃᕋᓗᐊᕐᒥᑎᓪᓗᒋᑦ 
ᐃᓕᓐᓂᐊᕐᓂᓕᕆᔨᒃᑯᓂ. ᓄᓇᓂ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕖᑦ 
ᐃᖅᑲᓇᐃᔭᕐᑎᖏᑦ, ᓲᕐᓗ ᐅᑯᐊ ᐃᓕᓐᓂᐊᖅᑐᓕᕆᔨᒻᒪᕇᑦ ᐊᒻᒪᓗ 
ᐊᖓᔪᖅᑲᐅᑎᐅᔪᑦ ᑐᑭᒧᐊᒃᑎᑦᑎᔩᑦ, ᑎᓕᔭᐅᓚᐅᖅᑐᑦ ᐱᔭᒃᓴᖃᖅᑎᑕᐅᓪᓗᑎᒃ 
ᓴᓇᔭᕆᐊᖃᖅᖢᑎᒃ ᐱᕙᓪᓕᐊᑎᑦᑎᓗᑎᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᔾᔪᑎᓂᒃ 
ᐊᒻᒪᓗ ᐃᓕᓐᓂᐊᒃᑲᓐᓂᕐᓂᒃᑯᑦ ᐱᔭᕆᐅᖅᓴᑎᑦᑎᓗᑎᒃ; 
ᑕᒪᓐᓇᐅᖤᐱᒃᑲᓗᐊᖅᑎᓪᓗᒍ, ᖄᒃᑲᓐᓂᖓᒍᑦ ᐃᖅᑲᓇᐃᔮᖏᑦᑕ 
ᐱᔭᒃᓴᖃᒃᑲᓐᓂᖅᖢᑎᒃ ᐊᐅᓚᑦᑎᓗᑎᒃ ᓄᓇᓂ ᐊᕕᒃᑐᖅᓯᒪᔪᓂ 
ᐊᖓᔪᖅᑳᖃᕐᕕᖏᓐᓂ ᐊᒡᓚᒡᕕᐅᔪᓂ, ᖃᐅᔨᓴᐃᓐᓇᕆᐊᖃᖅᖢᑎᒡᓗ 
ᑎᓕᔭᐅᔾᔪᑎᒋᓯᒪᔭᕐᒥᖕᓂᒃ ᐃᓕᓐᓂᐊᕕᖁᑎᒥᖕᓂᒃ, ᑲᑎᒪᑎᑦᑎᖃᑦᑕᖅᖢᑎᒡᓗ 
ᓱᕈᓰᑦ ᐃᓕᓐᓂᐊᕆᐊᖃᕐᓂᖏᓐᓂᒃ, ᐃᑲᔪᖅᓰᓐᓇᖅᖢᑎᒡᓗᖢᒋᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐊᒻᒪᑕᐅᖅ ᓱᓕ, 
ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᓚᐅᖅᑐᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᓂᖏᓐᓂᒃ 

ᖃᓄᐃᑦᑐᑐᐃᓐᓇᓂᒃ ᐃᓗᓕᕆᔭᖏᓐᓂᒃ ᐱᖁᔭᐅᑉ, ᐱᔭᕆᐊᑦᑐᖅᓯᒪᓈᖅᓯᓚᐅᖅᑐᑦ 
ᐃᓕᓐᓂᐊᒃᑲᓐᓂᕆᐊᖃᖅᑐᑦ ᐱᔭᕆᐊᑐᔫᓂᖓᓂᒃ, ᐱᓗᐊᖅᑐᒥᒃ ᐱᔾᔪᑎᒋᓪᓗᒋᑦ 
ᑮᓇᐅᔭᓕᕆᓂᖅ ᐊᒻᒪᓗ ᐊᒡᓚᒡᕕᖕᒥ ᑎᑎᖅᑭᕆᔾᔪᑎᓂᒃ. ᑕᒻᒪᖅᖢᑎᒃ 
ᖃᓄᑎᒋᐅᓇᔭᕐᓂᖓᓂ ᒥᓴᐅᓴᓚᐅᕐᓂᕆᔭᖓᑦ ᐱᓕᕆᐊᒃᓴᑦ ᐱᖃᓯᐅᑎᓪᓗᒋᑦ, 
ᐊᒻᒪᓗ ᓱᓕ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᖏᑦᑐᑦ, ᐱᔭᕆᑦᑐᕈᑎᒃᑲᓐᓂᓚᐅᖅᑐᑦᑦ 
ᐊᑐᓕᖅᑎᑕᐅᓂᒃᓴᖓᓄ ᐱᔭᕇᖅᓯᒪᙱᑦᑐᓪᓗ ᐅᕝᕙᓘᓐᓃᑦ ᑭᖑᕙᖅᑎᑕᐅᓯᒪᔪᑦ 
ᐱᓪᓗᒋᑦ. 

ᐱᕙᓪᓕᐊᑎᑕᐅᓂᖏᑦ ᑲᔪᓯᓂᖃᑦᑎᐊᖅᑐᑦ ᓴᓇᔭᐅᕙᓪᓕᐊᓂᖏᑦ 
ᒪᓕᒃᑕᐅᔭᕆᐊᓖᑦ ᐊᒻᒪᓗ ᐃᓕᓐᓂᐊᒃᑲᓐᓂᖅᑎᑦᑎᕙᓪᓕᐊᔭᕆᐊᖃᕐᓂᖅ 

32. ᒪᓕᒐᕆᔭᐅᓂᐊᖅᑐᑦ ᐱᕙᓪᓕᐊᑎᑕᐅᓂᖏᑦ. ᐱᕙᓪᓕᐊᑎᑕᐅᓂᖏᑦ 
ᒪᓕᒐᕆᔭᐅᓂᐊᖅᑐᑦ ᓯᕗᓪᓕᖅᐸᐅᑎᑕᐅᕗᑦ ᐃᓕᓐᓂᐊᕐᓂᓕᕆᔨᒃᑯᓂᑦ. 
ᐃᓚᖃᒃᑲᓐᓂᖅᖢᓂ ᐱᔭᕇᖅᓯᒪᔭᕆᐊᖃᖅᖢᑎᒃ ᒪᓕᒐᙳᖅᑐᒃᓴᓄᑦ 
ᓴᓇᔭᐅᕙᓪᓕᐊᓂᕆᔭᖓ ᐊᔪᖏᑎᑦᑎᓂᐊᖅᑐᖅ ᑕᒪᐃᓐᓂᒃ 
ᐊᑐᓕᖅᑎᑦᑕᕆᐊᖃᖅᑐᓕᒫᓂᒃ ᑎᑎᕋᖅᑕᐅᓯᒪᔪᓗᒃᑖᓂᒃ ᐱᖁᔭᕐᒥ, 
ᒪᓕᒐᕆᔭᐅᓂᐊᖅᑐᑦ ᑐᓂᓯᓯᒪᔾᔪᑎᐅᕙᖕᒪᑕ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᓇᓗᓇᐃᔭᑦᑎᐊᖅᓯᒪᔪᓂᒃ ᖃᐅᔨᒪᓂᐊᖅᑕᖏᓐᓂᒃ ᖃᓄᖅ 
ᐃᖅᑲᓇᐃᔭᖅᑎᒋᔭᐅᓗᑎᒃ ᐱᓕᕆᔭᕆᐊᖃᖅᑕᖏᓐᓂᒃ ᐊᔪᖏᑦᑎᐊᕈᑎᒃᓴᖏᓐᓂᒃ. 

33. ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᓴᕿᑦᑎᓯᒪᔪᑦ ᖃᓄᖅ 
ᐊᑯᓂᐅᑎᒋᔪᓐᓇᕐᓂᖓᓂᒃ ᐊᓯᙳᖅᑎᑕᐅᕙᓪᓕᐊᖃᑦᑕᕐᒪᑦ. ᒫᓐᓇᐅᔪᖅ 
ᐸᕐᓇᐅᑎᓕᐊᕆᔭᐅᓯᒪᔪᖅ ᐱᔭᕇᖅᓯᒪᔭᕆᐊᖃᖅᑎᑦᑎᔪᖅ ᒪᓕᒐᕆᔭᐅᓂᐊᖅᑐᓂᒃ 
ᐃᓕᓐᓂᐊᕐᓇᐅᑉ ᕿᑎᓪᓗᐊᖓᓂ 2014-15 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. 
ᑕᐃᑲᓂ ᖃᐅᔨᓴᓕᖅᑎᓪᓗᑕ, ᐃᓕᓐᓂᐊᕐᓂᓕᕆᔨᒃᑯᑦ ᓈᒪᒃᑐᒃ 
ᐊᖑᒻᒪᑎᑦᑎᐊᕐᓂᖃᓚᐅᖅᑐᑦ ᐊᖑᒪᑎᑦᑎᐊᖅᖢᑎᒃ ᓄᑖᕈᕆᐊᖅᑕᐅᓯᒪᔪᑦ 
ᐋᖅᑭᒋᐊᖅᓯᒪᔪᑦ ᐱᕙᓪᓕᐊᑎᑕᐅᓂᖓ ᒪᓕᒐᕆᔭᐅᓂᐊᖅᑐᓕᕆᓂᖅ. ᐅᓇ 
ᐆᒃᑑᑎᒋᓗᒍ, ᒐᕙᒪᒃᑯᑦ ᑐᓂᓯᓚᐅᖅᑐᑦ ᒪᓕᒐᕆᔭᐅᓂᐊᖅᑐᓂᒃ ᐱᔾᔪᑎᒋᓪᓗᒍ 
ᐅᖃᐅᓯᖅ ᐃᓕᓐᓂᐊᖅᑎᑕᐅᔾᔪᑎᖓᑦ ᐊᒻᒪᓗ ᐃᓚᓕᐅᔾᔨᓯᒪᓂᖅ 
ᐃᓕᓐᓂᐊᖅᑐᓕᕆᓂᕐᒥ. ᐅᖃᐅᓯᖅ ᐃᓕᓐᓂᐊᖅᑎᑕᐅᔾᔪᑎᒋᔭᖅ 
ᒪᓕᒐᕆᔭᐅᓂᐊᖅᑐᓂᒃ ᓇᓗᓇᐃᖅᓯᔾᔪᑎᐅᖕᒪᑦ ᐃᔾᔪᐊᒐᒃᓴᑦᑎᐊᕙᐅᓂᕆᔭᖓ 
ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᕈᓐᓇᖅᑕᖏᓐᓂᒃ ᓄᓇᓕᒥᖕᓄᑦ. 

34. ᐱᔭᕆᐅᖅᓴᑎᑦᑎᓂᖅ ᐃᓕᓐᓂᐊᒃᑲᓐᓂᕐᓂᒃᑯᑦ. ᐱᒻᒪᕆᐅᕗᖅ ᐃᓄᐃᑦ 
ᑎᓕᔭᐅᓯᒪᔪᑦ ᐱᔭᒃᓴᓖᑦ ᑲᒪᔨᐅᑎᑕᐅᔪᑦ ᐊᑐᓕᖅᑎᑦᑎᓂᕐᒧᑦ ᑐᑭᓯᐅᒪᓗᑎᒃ 
ᐱᔭᒃᓴᒥᖕᓂᒃ ᒪᓕᒃᖢᒋᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᒻᒪᓗ 
ᐊᔪᖏᓐᓂᖃᑦᑎᐊᕐᓗᑎᒃ ᐊᔪᖏᑦᑕᕆᐊᖃᖅᑕᓕᒫᒥᖕᓂᒃ ᐊᑐᖅᑕᐅᔭᕆᐊᓖᑦ 
ᑎᓕᔾᔪᑎᒋᔭᐅᓯᒪᔪᓄᑦ. ᐅᓇ ᐆᒃᑑᑎᒋᓗᒍ, ᑐᑭᓯᐅᒪᔭᕆᐊᖃᖅᑐᑦ ᒪᓕᒐᐅᔪᓂᒃ 
ᑲᔪᓯᑎᑦᑎᔪᓐᓇᑦᑎᐊᕐᓂᐊᕐᒪᑕ ᐋᖅᑭᑦᑎᐊᖅᓯᒪᔪᓂᒃ ᐱᖁᔭᕐᒥᒃ ᐊᒻᒪᓗ 
ᒪᓕᒃᑕᐅᔭᕆᐊᖃᖅᑐᓂᒃ. ᖃᐅᔨᓴᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓯᒪᖕᒪᖔᑕ ᐊᒻᒪᓗ ᐱᔭᕆᐅᖅᓴᑎᑦᑎᕙᖕᒪᖔᑕ 

ᐃᓕᓐᓂᐊᒃᑲᓐᓂᕐᓂᒃᑯᑦ ᐃᑲᔪᖅᓯᓗᑎᒃ ᐱᓕᕆᑦᐊᕈᓐᓇᖅᑐᑦ ᐃᓄᐃᑦ 
ᐱᓕᕆᑦᑎᐊᕈᓐᓇᖁᓪᓗᒋᑦ ᐃᖅᑲᓇᐃᔮᒥᒃᑎᒍᑦ ᐱᔭᒃᓴᕆᔭᒥᖕᓂᒃ 
ᒪᓕᒃᖢᒍ ᐱᖁᔭᖅ. 

35. ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕆᐅᖅᓴᑎᑦᑎᕙᒃᑐᑦ 
ᐃᓕᓐᓂᐊᒃᑲᓐᓂᖅᑎᑦᑎᓂᒃᑯᑦ ᐊᒥᓲᔪᓄᑦ ᑐᙵᕕᐅᔪᑎᒍᑦ ᓄᑖᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᑕᐃᒪᙵᓂᑦ ᐊᑐᓕᓚᐅᒪᓂᑦ, ᓲᕐᓗ 
ᐱᔭᕆᐅᖅᓴᑎᑕᐅᓪᓗᑎᒃ ᐃᓕᓐᓂᐊᒃᑲᓐᓂᕐᓂᒃᑯᑦ ᐊᒃᑐᐊᓂᖃᖅᖢᓂ 
ᐱᐅᔪᒥᒃ ᐃᓕᓐᓂᐊᕐᕕᓕᒫᑦ ᐊᕙᑎᖃᖅᑎᓪᓗᒋᑦ. ᑕᒪᓐᓇ ᐃᓚᓕᒃ 
ᑲᑎᒪᕕᒡᔪᐊᖅᑎᑦᑎᖃᑦᑕᕐᓂᐅᓚᐅᖅᑐᑦ ᐱᔭᕆᐅᖅᓴᑎᑦᑎᒃᑲᓐᓂᖅᖢᑎᒃ 
ᐃᓕᓐᓂᐊᒃᑲᓐᓂᖅᑎᑦᑎᓂᒃᑯᑦ ᐃᓕᓴᐃᔩᑦ ᐊᖓᔪᖅᑳᖏᓐᓂᒃ ᐊᒻᒪᓗ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑭᒡᒐᖅᑐᖅᑎᖏᓐᓂᒃ. ᖃᐅᔨᓚᐅᕐᒥᔪᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔭᐅᔪᒪᖃᑦᑕᓚᐅᖅᑐᑦ ᐃᓚᐅᔪᓂᑦ ᑖᒃᑯᓇᓂ 
ᑲᑎᒪᕕᒡᔪᐊᖃᑕᐅᔪᓂᑦ ᖃᓄᖅ ᑕᒪᓐᓇ ᑲᑎᒪᓂᕆᕆᕋᑖᖅᑕᖓᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐊᑑᑎᖃᕐᒪᖔᑦ; ᓇᓗᓇᐃᔭᐃᖁᔨᕙᒃᖢᑎᒃ 
ᖃᐅᔨᒃᑲᓐᓂᕈᑎᒋᔪᒪᓪᓗᓂᔾᔪᒃ ᑕᒃᑯᒃᓴᐅᓂᖃᓚᐅᖅᑐᖅ, ᑭᐅᔾᔪᑎᕕᓂᖏᑦᑎᒍᑦ, 
ᑕᐃᒃᑯᐊ ᑲᑎᒪᓂᕐᔪᐊᒃᑯᑦ ᐃᓕᓐᓂᐊᒃᑲᓐᓂᖅᑎᑕᐅᖃᑦᑕᓚᐅᖅᑐᑦ 
ᓈᒻᒪᒃᓴᑦᑎᐊᕐᓂᕋᖅᑐᐃᓐᓇᐅᓚᐅᖅᑐᑦ ᐱᓕᒻᒪᒃᓴᑎᑕᐅᓂᕐᒥᖕᓂᒃ 
ᐃᓕᓐᓂᐊᖅᐹᓪᓕᖅᑎᑕᐅᓂᕐᒥᖕᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᖑᒻᒪᑎᖏᑦᑐᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᕐᑎᑦᑎᓂᕐᒥᒃ ᐱᖁᔭᕐᒥ ᐊᑐᖅᑕᐅᔭᕆᐊᖃᖅᑎᑕᐅᑎᓪᓗᒍ 

36. ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ ᑐᙵᕕᓪᓚᕆᐅᖕᒪᑦ 
ᐱᖁᔭᕐᒥ. ᐅᓇ ᐱᔾᔪᑖ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ ᓄᓇᕘᒥ 
ᓴᖅᑭᑦᑎᓂᐊᕐᒪᑦ ᐃᓕᓐᓂᐊᕌᓂᒃᑐᑦ ᐅᖃᕈᓐᓇᑦᑎᐊᕐᓗᑎᒃ ᒪᕐᕉᖕᓂᒃ ᐅᖃᐅᓰᖕᓂᒃ 
ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᐃᕖᑎᑐᑦ 
ᐅᖃᕆᐅᖅᓯᒪᑦᑎᐊᕐᓗᑎᒃ. ᐱᖁᔭᖅ ᓇᓗᓇᐃᖅᓯᔪᖅ ᐃᓕᓐᓂᐊᖅᑐᓕᒫᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᑐᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐊᒻᒪᓗ ᑕᒪᓐᓇ 
ᐊᑐᕆᐊᓕᒃ, ᑎᑭᐅᑎᓇᓱᖕᓂᖓᓂ 2019-20 ᐃᓕᓐᓂᐊᕐᓇᖅ ᐊᕐᕌᒎᔪᖅ, 
ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᖅ ᐊᑐᖅᑕᐅᓪᓚᑦᑖᕆᐊᖃᖅᑐᑦ 
ᑕᒪᐃᓐᓄᑦ ᖁᕝᕙᓯᓕᕇᓕᒫᓄᑦ ᐃᓕᓐᓂᐊᖅᑎᐅᔪᓕᒫᓄᑦ. 
ᐊᑐᖅᑕᐅᓪᓚᑦᑖᕆᐊᖃᖅᑎᑕᐅᓯᒪᓂᕆᔭᖓ ᐊᑐᓕᖅᑎᑕᐅᕙᓪᓕᐊᓗᑎᒃ 
(ᑕᑯᔭᒃᓴᖅ 3) ᒪᓕᒡᖢᒍ ᑖᒃᑯᐊ ᐃᓚᒐᑦ ᐱᖓᓲᔪᓂᑦ ᐅᖃᐅᓯᕐᓂᒃ ᒪᕐᕈᖕᓂᒃ 
ᐃᓕᓐᓂᐊᕐᑎᑦᑎᓂᕐᒧᑦ ᒪᓕᒐᒃᓴᑦᑎᐊᕙᐅᔪ ᓂᕈᐊᖅᑕᐅᓚᐅᖅᑐᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. 

ᑕᑯᔭᒃᓴᖅ 3  ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐋᖅᑭᒃᓯᓯᒪᔪᖅ ᐊᑐᖅᑕᐅᓂᐊᖅᑐᓂᒃ 
ᐊᕕᒃᑐᖅᓯᒪᐅᖅᑐᓂᒃ ᒪᕐᕈᖕᓂᒃ ᐅᖃᐅᓯᖕᓂᒃ ᐃᓕᓐᓂᐊᕐᑎᑦᑎᓂᖅ 

ᖁᕝᕙᓯᖕᓂᖏᑦ ᐃᓕᓐᓂᐊᖅᑎᐅᔪᑦ 

ᐃᓕᓐᓂᐊᕐᓂᖅ ᐊᕐᕌᒍᓕᒫᒧᑦ ᒪᕐᕈᖕᓂᒃ 
ᐅᖃᐅᓰᖕᓂᒃ* 

ᐃᓕᓐᓂᐊᖅᑕᐅᔭᕆᐊᖃᖅᑐᑦ 
ᐊᑐᓕᖅᑎᓪᓗᒋᑦ 

ᐃᓕᓐᓂᐊᓕᓵᖅᑐᓂᑦ  
ᖁᕝᕙᓯᖕᓂᓕᖕᓄᑦ 3-ᒧᑦ 2009-10 

4 2013-14 

5 2014-15 

6 2015-16 

7 2016-17 

8 2017-18 

9 2018-19 

10, 11, 12 2019-20 

* ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ: ᐃᓕᓐᓂᐊᖅᑎᑦᑎᓂᖅ ᐃᓄᒃᑐᑐᐃᓐᓇᖅ, ᐊᒻᒪᓗ 
ᐅᕝᕙᓘᓐᓃᑦ ᓇᓕᐊᑐᐃᓐᓇᕐᓂᒃ ᖃᓪᓗᓈᑎᑐᑦ ᐅᐃᕖᑎᑕᓪᓘᓐᓃᑦ. 

ᑐᑭᓯᒋᐊᕐᕕᐅᓯᒪᔪᖅ: ᓄᓇᕗᑦ ᒐᕙᒪᖓᑕ, ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᑎᑦᑎᔾᔪᑕᐅᔪᑦ 
ᒪᓕᒐᕆᔭᖏᑦ 

37. ᐊᑐᓕᕐᑎᑕᐅᓂᖓ ᐃᓕᓐᓂᐊᕐᓂᓕᕐᓂᖅ ᐱᖁᔭᖅ ᐱᓪᓗᒍ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ ᐱᒻᒪᕆᐅᓂᖓᓂᒃ ᐱᔭᕆᑐᔫᓂᖓᓂᒃ 
ᐱᓕᕆᐊᕆᓇᓱᒡᓗᒍ. ᐃᓕᓐᓂᐊᖅᑎᑦᑎᔾᑕᐅᔭᕆᐊᖃᕐᓂᖓᓄᑦ ᐃᓕᓯᒪᑦᑎᐊᖅᑐᓂᑦ 
ᐅᖃᐅᓯᕐᓂᒃ ᐃᓕᓴᐃᔨᓂᑦ, ᐊᑐᖅᓯᔪᓐᓇᖅᑐᓂᒃ ᒪᕐᕉᖕᓂ ᐅᖃᐅᓯᓕᖕᓄᑦ 
ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᑭᓱᓕᕆᔾᔪᑎᐅᓂᐊᖅᑐᓂᒃ. ᐊᑐᓕᖅᑎᑕᐅᓗᓂ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑲᔪᓯᑦᑎᐊᖁᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᑐᓴᐅᒪᔭᕆᐊᖃᖅᑐᑦ ᓈᒻᒪᖕᒪᖔᑕ ᐅᓄᕐᓂᕆᔭᖏᑦ ᒪᕐᕉᖕᓂᒃ ᐅᖃᐅᓰᖕᓂᒃ 
ᐃᓕᓴᐃᔨᐅᔪᓐᓇᖅᑐᓂᒃ ᐊᙳᑎᔪᓐᓇᖅᓯᑦᑎᐊᖁᓪᓗᒋᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᐃᓕᓐᓂᐊᖅᑐᓄᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 3-ᒧᑦ, ᐊᒻᒪᓗ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓴᐃᔨᐅᔪᒫᖅᑐᑦ ᓯᕗᓂᑦᑎᓐᓂ. 

38. ᖃᐅᔨᓴᑦᑎᐊᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑭᑦᑎᑎᓯᒪᖕᒪᖔᑕ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ 
ᐊᑐᖅᑕᐅᖃᑦᑕᕆᐊᓖᑦ ᐃᑲᔫᑎᒃᓴᐅᔪᑦ ᐋᖅᑭᒃᓯᒪᑦᑎᐊᓕᕐᓗᑎᒃ 
ᐃᓂᒋᓂᐊᖅᑕᖏᓐᓂ ᐊᑐᓕᖅᑎᑦᑎᓂᐊᕐᓗᓂ ᒪᕐᕈᖕᓂᒃ ᐅᖃᐅᓰᖕᓂᒃ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ ᐱᖁᔭᕐᒥ, ᐊᒻᒪᓗ ᐃᓕᓐᓂᐊᕐᕖᑦ 

ᖃᐅᔨᓴᓚᐅᖅᑕᕗᑦ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᑎᑭᐅᑎᕙᓪᓕᐊᑎᓪᓗᒍ 
ᒪᕐᕈᖕᓂ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᔭᕆᐊᖃᖅᑎᑕᐅᓂᕐᒧᑦ. 

39. ᑖᒃᑯᓇᖓᑦ 8-ᖑᔪᓂ ᐃᓕᓐᓂᐊᕐᕕᖕᓂᑦ ᖃᐅᔨᓴᖅᑕᑦᑎᓂ, ᑕᓪᓕᒪᑦ 
ᐱᑕᖃᓚᐅᖅᑐᑦ ᐃᓕᓐᓂᐊᖅᑎᑕᐅᓂᖏᓐᓂᒃ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓕᖕᓄᑦ 3-ᒧᑦ. ᓇᓂᓯᓚᐅᖅᑐᒍ 2011-12 ᐃᓕᓐᓂᐊᕐᓇᐅᑎᓪᓗᒍ 
ᐊᕐᕌᒍᖓᓂ, ᐃᓕᓐᓂᐊᕐᓂᓕᕆᔨᒃᑯᑦ ᒪᓕᑦᑎᐊᓚᐅᕐᓂᖏᓐᓂᒃ ᐊᑐᖁᔭᐅᔪᓂᒃ 
ᒪᕐᕈᖕᓂ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᑖᒃᑯᓇᓂ ᖁᕝᕙᓯᖕᓂᓕᖕᓄᑦ 
ᐃᓕᓐᓂᐊᖅᑐᓄᑦ ᐊᑕᐅᓰᓐᓇᕐᒥᒃ ᖃᐅᔨᓴᖅᑕᐅᓚᐅᖅᑐᓂ ᑖᒃᑯᓇᖓᑦ ᑕᓪᓕᒪᓂᑦ 
ᐃᓕᓐᓂᐊᕐᕕᖕᓂᑦ. ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᔪᑦ 
ᐃᓄᖅᓴᐅᑎᓯᒪᕐᓂᖏᓐᓂᒃ ᐊᑐᕆᐊᓕᐅᒐᓗᐊᑦ ᐊᒥᒐᓗᐊᕐᓂᖏᓐᓄᑦ 
ᐃᖅᑲᓇᐃᔭᕐᑎᖏᑦ ᒪᕐᕉᖕᓂ ᐅᖃᐅᓰᖕᓂᒃ ᐃᓕᓐᐊᖅᑎᑦᑎᔪᓐᓇᖅᑐᑦ, 
ᖃᐅᔨᓚᐅᖅᑐᒍᑦ ᖃᐅᔨᒪᖃᑦᑕᖏᓐᓂᖏᓐᓂᒃ ᖃᓄᑎᒋᑦ ᐊᖑᒻᒪᑎᖕᒪᖔᑕ 
ᖁᕝᕙᓯᖕᓂᕆᔭᐅᔭᕆᐊᖃᖅᑑᒐᓗᐊᓂᒃ ᓄᓇᕘᒥ ᐃᓕᓐᓂᐊᕐᕖᑦ ᒫᓐᓇᐅᔪᖅ 
ᒪᕐᕈᖕᓂᒃ ᐅᖃᐅᓰᓂᒃ ᐃᓕᓐᓂᐊᖅᑎᑕᐅᔭᕆᐊᓖᑦ ᐃᓕᓐᓂᐊᓕᓵᖅᑐᓂᒃ 
ᖁᕝᕙᓯᖕᓂᓕᖕᓄᑦ 3-ᒧᑦ. ᐊᒻᒪᓗ ᓱᓕ, ᖃᐅᔨᓚᐅᕐᒥᔪᒍᑦ 
ᐊᑕᐅᓯᑐᐊᖑᓚᐅᖅᑐᖅ ᑖᒃᑯᓇᖓᑦ ᑕᓪᓕᒪᓂᑦ ᐃᓕᓐᓂᐊᕐᕕᖕᓂᑦ 
ᖃᐅᔨᓴᖅᑕᑦᑎᓐᓂ ᓂᕆᐅᒋᔭᐅᔪᑑᓚᐅᖅᑐᑦ ᖁᕝᕙᓯᖕᓂᓖᑦ 4-ᒥᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓯᒪᑦᑎᐊᕐᓂᐊᕋᓱᒋᔭᐅᓯᒪᔪᑦ ᐊᑐᖁᔭᐅᔪᑦ ᒪᓕᒃᖢᒋᑦ 
ᐊᓕᖅᑎᑕᐅᓚᐅᖅᑐᑦ 2013-ᒥᒃ. ᐃᓕᓐᓂᐊᕐᕖᑦ ᐱᔭᕐᓂᖏᑦᑐᒃᑰᓂᖅᓴᐅᓂᐊᖅᑐᑦ 
ᐱᔭᕆᑐᔪᓂᒃ ᑎᑭᐅᑎᓯᒪᓇᓱᒡᓗᒍ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᒥᒃ 
ᐊᑐᖅᑕᐅᔭᕆᐊᓖᑦ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐃᓕᓐᓂᐊᕈᑎᑦ 
ᖁᕝᕙᓯᓕᕇᖕᓂᖏᑦ ᐊᖑᒻᒪᑎᔭᕆᐊᓖᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᓯᑦᑎᐊᕋᓱᖕᓂᐊᕐᓗᑎᒃ. 

40. ᐱᑕᖃᙱᓗᐊᕐᓂᖓᓄᑦ ᐱᔪᓐᓇᐅᑎᖃᑦᑎᐊᖅᑐᓂᒃ ᒪᕐᕉᖕᓂᒃ 
ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᓂᒃ ᑲᑦᑐᖓᔾᔪᑕᐅᓕᖅᑐᖅ 
ᐱᕙᓪᓕᐊᔭᕆᐊᖃᕐᓂᖓ ᐊᙳᑎᑎᑦᑎᐊᕋᓱᒡᓗᒍ ᒪᕐᕈᖕᓂ ᐅᖃᐅᓰᖕᓂᒃ 
ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ. ᐅᖃᐅᑎᔭᐅᓚᐅᖅᑐᒍᑦ 
ᐃᓕᓐᓂᐊᕐᓂᓕᕆᔨᒻᒪᕆᒃᑯᑦ ᐊᖓᔪᖅᑕᐅᑎᖏᓐᓄᑦ ᐊᕐᕌᒎᔪᖅ 2019-20 
ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᓯᒪᑦᑎᐊᕐᓂᖅ ᑐᕌᒐᓕᐊᕆᔭᐅᓯᒪᔫᒐᓗᐊᑦ 
ᐊᖑᒻᒪᑎᔾᔮᖏᓐᓂᖏᓐᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᓱᓕ ᐃᓱᒪᓕᐅᖅᓯᒪᖏᑦᑐᑦ 
ᖃᓄᑎᒋ ᐊᒥᓲᑎᒋᔪᓂᒃ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ 
ᐃᓕᓴᐃᔨᖃᕆᐊᖃᕐᓂᐊᕐᒪᖔᑕ ᐊᖑᒻᒪᑎᓂᐊᕈᑎᒃ 2019-20-ᒥ ᑐᕌᒐᕆᔭᐅᔪᑦ 
ᒪᓕᒡᓗᒋᑦ. ᑭᓯᐊᓂ ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓴᖅᓯᓯᒪᔪᑦ ᐱᔭᕆᐅᖅᓴᑎᑦᑎᔭᕆᐊᖃᕐᓂᕐᒥᖕᓂᒃ ᐃᓕᓐᓂᐊᒃᑲᓐᓂᖅᑎᑦᑎᓂᒃᑯᑦ 
ᒪᕐᕉᖕᓂ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᒃᓴᓂᒃ ᓯᕗᓂᑦᑎᓂ. 
2006-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᖅ ᓄᓇᕘᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂᒃ ᓴᖅᑭᑦᑎᖃᑎᖃᕈᒪᓪᓗᑎᒃ 10 ᐊᕐᕌᒍᓄᑦ 
ᐃᓕᓴᐃᔨᒃᓴᐃᑦ ᐃᓕᓴᐃᔨᕈᖅᓴᑎᑕᐅᔾᔪᑎᒃᓴᖏᓐᓄᑦ ᐸᕐᓇᐅᑎᓕᐊᖑᓯᒪᔪᑦ; 
ᑖᓐᓇ ᐃᓚᖃᖅᑐᖅ ᐊᑐᓕᖁᔭᐅᔪᓂ ᐅᖃᐅᓯᐅᓂᖓ ᐊᒥᒐᓗᐊᕐᓂᕆᔭᖏᓐᓂᒃ 
ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ, ᓲᕐᓗ ᒪᑯᑎᒎᓇᖅ 
ᐅᖓᓯᒋᔭᕋᓗᐊᒥᖕᓂᒃ ᐃᓕᓐᓂᐊᖅᑎᑦᑎᔪᓐᓐᓇᕐᓗᑎᒃᑦ. 

41. ᑕᒪᔾᔭᐅᒐᓗᐊᖅᑎᓪᓗᒋᑦ ᐱᓕᕆᔾᔪᑕᐅᓇᓱᒃᑐᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐅᕙᑦᑎᓂᒃ ᐅᖃᐅᔾᔨᓚᐅᖅᑐᑦ ᓄᓇᕘᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᕕᒃ 
ᐊᖑᒻᒪᑎᖏᑦᑐᖅ ᐃᓕᓐᓂᐊᕌᓂᒃᐸᓪᓕᐊᔪᓂᒃ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ ᐊᖑᑎᑦᑎᑦᑎᓇᓱᒡᓗᑎᒃ. ᑕᐃᒪᐃᒻᒪᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᓱᓕ ᐱᔪᓐᓇᖅᓯᓯᒪᖏᑦᑐᖅ ᑲᔪᓯᑦᑎᐊᖅᑎᑦᑎᔭᕆᐊᒃᓴᖅ 
ᓈᒻᒪᒃᓯᔪᐃᓐᓇᐅᔾᔪᑎᒃᓴᖏᓐᓂᒃ 2019-20-ᒥ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ ᐃᓕᓐᓂᐊᕐᕕᖃᕐᓂᒥᒃ ᑐᕌᕆᔭᖓᑦ. ᐱᑕᖃᙱᓗᐊᕐᓂᖓᓄᑦ 
ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ ᐊᒃᑐᐃᓂᖃᕐᓂᐊᖅᑐᖅ 
ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᓐᓇᓱᒃᑕᖏᓐᓂᒃ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ ᐃᓕᓐᓂᐊᕌᓂᒍᓐᓇᖅᑐᓂᒃ ᑲᔪᓯᔪᓐᓇᕐᓂᐊᖅᑐᓂᒃ 
ᐃᓕᓐᓂᐊᑲᓐᓂᕐᓗᑎᒃ ᐊᒻᒪᓗ ᐊᔪᙱᔾᔪᑎᖃᒃᑲᓐᓂᕐᓗᑎᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐅᖃᕈᓐᓇᑦᑎᐊᕐᓗᑎᒃ ᐃᓕᓴᐃᔨᐅᓕᕈᓐᓇᕐᓂᖏᓐᓂᒃ. 

42. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐃᒪᓐᓇᐅᔭᕆᐊᓖᑦ 

• ᖃᐅᔨᓇᓱᒍᓐᓇᕐᓂᓕᒫᒃ ᖃᐅᔨᓇᓱᒋᐊᓖᑦ ᓇᓕᐊᒃ ᐃᓕᓐᓂᐊᕐᕖᑦ ᒪᕐᕈᖕᓂᒃ 
ᐅᖃᐅᓰᖕᓂᒃ ᐊᑐᖁᔭᐅᔪᑦ ᐃᓕᓐᓂᐊᓕᓵᖅᑐᓂ ᖁᕝᕙᓯᖕᓂᓕᖕᓄᑦ 3-ᒧᑦ; 

• ᖃᐅᔨᓇᓱᒡᓗᑎᒃ ᖃᔅᓯᓂᒃ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ 
ᐃᓕᓴᐃᔨᑖᕆᐊᖃᕐᓂᐊᕐᒪᖔᑕ ᕿᓚᒻᒥᐊᔪᒃᑯᑦ, ᐊᑯᓂᐅᓗᐊᖏᑦᑐᑯᑦ, 
ᐊᒻᒪᓗ ᐊᑯᓂᐅᔪᒃᑯᑦ ᐃᓕᓴᐃᓕᐅᖃᑦᑕᕐᓂᐊᖅᑐᓂᒃ 
ᐊᖑᒻᒪᑎᑦᑎᐊᖁᓪᓗᒋᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ ᐊᑐᕆᐊᖃᖅᑎᑕᐅᔪᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᖃᐅᔨᓴᕈᑎᒋᓗᒋᑦ ᐊᑐᖅᑕᐅᔭᕆᐊᓖᑦ 
ᖃᓄᑎᒋᐅᓂᐊᕐᒪᖔᑕ ᒫᓐᓇᐅᔪᒃᑯᑦ ᐊᒻᒪᓗ ᓂᕆᐅᒋᔭᐅᔪᑦ 
ᐃᓕᓴᐃᔨᕈᕐᓂᐊᖅᑐᑦ, ᐊᒻᒪᓗ ᓇᓗᓇᐃᕐᓗᒋᑦ ᑕᒪᐃᓐᓂᒃ 
ᐃᓄᖅᓴᐅᑎᓯᒪᓂᖏᑦ ᐊᔪᕈᑎᐅᔪᑦ; ᐊᒻᒪᓗ 

• ᖃᐅᔨᓇᓱᒡᓗᑎᒃ ᖃᓅᑎᒋ ᐊᕗᖓᐅᔨᓯᒪᓂᐊᕐᒪᖔᑕ ᒫᓐᓇᐅᔪᖅ 
ᐸᕐᓇᐅᑎᓕᐊᖑᓯᒪᔪᑦ ᐱᓕᕆᐊᕆᓗᒋᑦ ᐱᔾᔪᑕᐅᓂᖏᓐᓄᑦ 
ᐅᓄᖏᓗᐊᕐᓂᖏᓐᓄᑦ ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᑦ ᐃᓕᓴᐃᔩᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ ᐊᒻᒪᓗ ᐃᓱᒪᓕᐅᕈᑕᐅᓂᐊᖅᖢᓂ 
ᖃᓄᐃᓕᐅᑲᓐᓂᖅᑐᖃᕆᐊᖃᕐᓂᐊᕐᒪᖔᑦ ᐊᑐᕆᐊᖃᖅᑐᑦ ᒪᓕᒃᖢᒋᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓴᖅᓯᔪᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᕐᓂᕐᒥᒃ ᐃᓚᓕᐅᔾᔨᓯᒪᓂᐅᔪᖅ 
ᓄᓇᕘᑉ ᑐᑭᒧᐊᒍᑎᒋᓂᐊᖅᑕᖏᓐ, ᒫᓐᓇᐅᔪᖅ ᐸᕐᓇᐅᑎᓕᐊᕆᓯᒪᔭᕗᑦ 
ᐋᖅᑭᐊᓂᒃᓯᒪᖏᒻᒪᑕ ᐋᖅᑭᒋᐊᖅᑕᐅᒃᑲᓐᓂᕆᐊᖃᖅᑐᑦ 
ᓯᕗᓪᓕᖅᐸᐅᑎᑦᑕᕆᐊᖃᕐᒪᑦ ᐊᒻᒪᓗ ᖃᓄᐃᓕᐅᖅᑐᖃᑲᓐᓂᕆᐊᖃᖅᐳᖅ 
ᓯᕗᒻᒧᐊᒍᓐᓇᕐᓂᐊᕐᓗᓂ. 

ᒫᓐᓇᐅᔪᖅ, ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᔪᑦ ᖃᔅᓯᐅᓂᖏᓐᓂᒃ ᐃᓕᓴᐃᔩᑦ ᐊᒻᒪᓗ 
ᐅᖃᐅᓯᓕᕆᔩᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ. ᐊᖏᖃᑎᒋᔭᑦᑎᒋᑦ 

ᑐᓴᐅᒪᒃᑲᓐᓂᕆᐊᖃᖅᑐᒍᑦ ᓇᓗᓇᐃᔭᑦᑎᐊᖅᓯᒪᑲᓐᓂᖅᑐᓂᒃ ᐊᒥᒐᓗᐊᕈᑎᐅᔪᓂᒃ 
ᐃᖅᑲᓇᐃᔭᖅᑐᓕᕆᕝᕕᑦᑎᓐᓂ ᐊᙳᑎᑦᑎᓐᓇᓱᒡᓗᒍ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᕐᑎᑦᑎᓂᖅ ᑕᐃᒪᓐᓇᐅᔭᕆᐊᖃᕐᓂᖓᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓂᐊᖅᑐᑦ ᖃᕆᓴᐅᔭᑎᒍᑦ ᑐᖅᑯᖅᑐᐃᕙᓪᓕᐊᕕᖕᒥᒃ 
ᓄᐊᑦᑎᓂᐊᖅᑐᒥᒃ ᖃᐅᔨᒪᔾᔪᑎᐅᓗᓂ ᐃᓕᓴᐃᔩᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᓪᓚᒍᓐᓇᖅᑐᑦ ᐊᔪᖏᓐᓂᖏᑦ ᓇᓗᓇᐃᖅᓯᒪᔪᓐᓇᕐᓂᐊᕐᓗᑎᒃ ᑕᒪᐃᓐᓄᑦ 
ᐃᓕᓐᓂᐊᕐᕕᖕᓄᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᖅᐹᓄᑦ ᑎᑭᓪᓗᒍ 
ᐃᓕᓐᓂᐊᕐᕕᓕᒫᓂ. ᐃᓚᖃᕐᓂᐊᖅᑐᖅ ᐃᓕᓴᐃᔨᓂᒃ ᐃᓕᓐᓂᐊᖅᓯᒪᓂᖏᑦ ᐊᒻᒪᓗ 
ᐅᖃᐅᓯᓕᕆᓂᕐᒥ ᐊᔪᙱᑕᖃᑦᑎᐊᖅᑐᑦ ᐊᒻᒪᓗ ᓇᓂ ᐃᓄᖅᓴᐅᑎᖃᓂᖏᑦ ᐊᒻᒪᓗ 
ᓇᒧᑦ ᐃᓕᔭᐃᔪᓐᓇᕐᓂᖏᑦ ᐃᓕᓴᐃᔩᑦ ᐅᖃᐅᓯᓕᕆᔨᐅᓂᕐᒧᑦ ᑎᓕᔭᐅᓯᒪᓂᐊᖅᑐᑦ. 
ᑖᓐᓇ ᑐᓴᖅᑕᐅᕙᓪᓕᐊᔪᓂᒃ ᐃᑲᔫᑎᐅᓂᐊᖅᑐᖅ ᐃᓱᒪᓕᐅᕈᓐᓇᓕᕐᓗᑕ ᖃᓄᖅ 
ᑎᑭᐅᑎᔪᓐᓇᕐᓂᐊᕐᒪᖔᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑕᐅᔭᕆᐊᓖᑦ 
ᑭᓚᒻᒥᐅᔪᒃᑯᑦ ᐊᒻᒪᓗ ᐊᑯᓂᐅᓗᐊᖏᑦᑐᒃᑯᑦ ᐃᓕᓐᓂᐊᕐᓇᖓᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖃᑎᒌᖃᑎᖃᕐᓂᐊᖅᑐᑦ ᓄᓇᕘᒥ ᐃᓕᓴᐃᔨᒃᓴᐃᑦ 
ᐃᓕᓐᓂᐊᕐᕕᖓᓐᓂᒃ ᓴᖅᑭᑦᑎᓗᑎᒃ ᑐᑭᓯᐅᒪᖃᑎᒌᒍᑎᒥᒃ ᓄᐊᑦᑎᓯᒪᕝᕕᖕᒥᒃ 
ᑎᑎᕋᖅᓯᔪᓂᒃ ᑐᓴᐅᒪᖃᑎᒌᖕᓂᕐᒧᑦ ᖃᐅᔨᒪᔾᔪᑎᒋᓂᐊᕐᒪᔾᔪᒃ ᓇᓂᑦᑎᓯᒋᓗᓂᔾᔪᒃ 
ᖃᐅᔨᓴᕐᓂᐊᕐᓗᓂᔾᔪᒃ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᑦ ᐃᓕᓐᓂᐊᖅᑐᑦ 
ᐃᓕᓐᓂᐊᕆᐊᖃᑦᑕᖅᑐᑦ ᐱᔭᕇᑦᑎᐊᕐᓗᑎᒡᓗ ᐃᓕᓐᓂᐊᖅᑕᒥᖕᓂ 
ᐃᓱᓕᑦᑎᑦᑎᐊᖅᑐᑦ ᐊᕐᕌᒍᑕᒫᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᐃᓚᐅᖃᑕᐅᑦᑎᐊᕈᒪᓗᑎᒃ ᑕᒪᐃᓐᓄᑦ 
ᐊᒡᒋᖅᑐᓂ ᕿᒥᕐᕈᐊᖅᑕᐅᔪᒪᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᑖᒃᑯᓇᖓᑦ 
ᒪᓕᒐᓕᐅᖅᑎᓂᑦ ᐸᕐᓇᒃᑕᐅᕙᓪᓕᐊᓕᖅᐸᑦ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᕗᑦ 
ᐃᓱᒪᒋᑦᑎᐊᕐᓗᒋᑦ ᐊᓯᔾᔨᖅᑐᒃᓴᕈᑐᐃᓐᓇᕆᐊᓖᑦ ᒪᓕᒐᐃᑦ ᐃᓗᓕᖏᓐᓃᑦᑐᑦ, 
ᐱᓪᓗᒍ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ ᐱᔭᕆᐊᖃᑐᐊᖅᐸᑦ. 

ᐃᓕᓐᓂᐊᕐᓂᓕᕆᔨᒃᑯᖅ ᐃᓕᓐᓂᐊᒃᑲᓐᓂᖅᐹᓪᓕᕈᑎᒃᓴᖃᖅᑎᑦᑎᖏᑦᑐᑦ 
ᐃᖅᑲᓇᐃᔭᖅᑎᑖᕆᕙᓪᓕᐊᔭᒥᖕᓂᒃ ᐊᒥᒐᖅᑐᓂᒃ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ ᐃᓕᓴᐃᔨᐅᖃᑕᐅᓕᖅᑐᓂᒃ 

43. ᐱᓕᕆᐊᕆᓇᓱᒃᖢᒋᑦ ᐅᓄᖏᓗᐊᕐᓂᕆᔭᖏᑦ ᐊᔪᖏᑦᑐᑦ ᒪᕐᕈᖕᓂᒃ 
ᐅᖃᐅᓰᖕᓂᒃ ᐅᖃᕈᓐᓇᖅᑐᑦ ᐃᓕᓴᐃᔨᐅᔪᐅᔪᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᑎᑎᕋᖃᑦᑕᖅᓯᒪᕗᑦ ᐱᔪᓐᓇᕐᓂᐅᔾᔪᑎᒋᔭᐅᓪᓗᓂ ᐊᖏᖅᑕᐅᔾᔪᑎᒋᔭᐅᓂᐊᖅᑐᓂᒃ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᐅᕈᓐᓇᖅᑐᓂᒃ 
ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ ᐊᑐᖅᑕᐅᔭᕆᐊᖃᖅᑎᓪᓗᒍ. ᑎᑎᕋᖅᑕᐅᔪᑦ 
ᐱᔪᓐᓇᖅᑎᑦᑎᓂᕐᒧᑦ ᐱᔪᓐᓇᐅᑎᒋᔭᐅᓲᑦ, ᐃᓕᓐᓂᐊᕐᓂᓕᕆᓂᐅᑉ 
ᐱᖁᔭᖓᑦᑎᒍᑦ, ᑕᒪᓐᓇ ᐊᔪᙱᑎᑦᑎᔾᔪᑕᐅᓲᖅ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᔪᓐᓇᕐᖢᑎᒃ ᑭᒃᑯᑐᐃᓐᓇᕐᓂᒃ ᐃᓕᓴᐃᔨᐅᓂᕐᒧᑦ 
ᐱᔪᓐᓇᐅᑎᖃᖏᑦᑐᓂᒃ ᐃᓕᓴᐃᔨᐅᓚᐅᑲᑐᐃᓐᓇᕐᓂᐊᖅᑐᓂᒃ ᐃᓕᓴᐃᔨᓪᓚᑖᓂᒃ 
ᐃᓐᓄᒃᑕᐅᓇᓱᖕᓂᖏᓐᓂ. ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᑖᖃᑦᑕᖅᑐᑦ 
ᐃᓕᓴᐃᔨᐅᓂᕐᒧᑦ ᐱᔪᓐᓇᐅᑎᖃᖏᑦᑐᓂᒃ ᐃᓕᓴᐃᔨᐅᑎᑕᐅᓪᓗᑎᒃ 

ᐃᓕᓐᓂᐊᖃᑦᑕᓕᓵᕐᓂᑯᓄᑦ ᐃᓄᐃᑦ ᐅᖃᐅᓯᖓᓂᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑎᑦᑎᑎᑕᐅᓪᓗᑎᒃ ᐃᓄᐃᑦ ᐅᖃᐅᓯᖓᓂᒃ ᖁᕝᕙᓯᖕᓂᓕᖕᓂᒃ 12-ᓂᒃ 
ᐃᓕᓐᓂᐊᕐᕕᖕᓂ. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓲᖑᒋᕗᑦ ᐅᖃᐅᓯᓕᕆᓂᕐᒥ 
ᖃᐅᔨᒪᔨᑕᒻᒪᕆᐅᔪᓂᒃ ᑲᒪᒋᔭᖃᕆᐊᖃᖏᖦᖢᑎᒡᓗ ᐃᓕᓐᓂᐊᕈᑎᖏᑦᑕ 
ᖁᕝᕙᖅᐸᓪᓕᐊᓂᖏᓐᓂ ᑭᓯᐊᓂᓕ ᐅᖃᐅᓯᓕᕆᕐᒥᒃ ᐅᕝᕙᓘᓐᓃᑦ ᐃᓄᐃᑦ 
ᐱᐅᓯᑐᖃᖏᓐᓂᒃ ᐃᓕᓐᓂᐊᖅᑎᑦᑎᑎᑕᐅᑐᐃᓐᓇᖅᖢᑎᒃ. 

44. ᐅᑯᐊ ᐱᓕᕆᔾᔪᑕᐅᔪ ᐃᑲᔪᖅᓯᒪᔪᑦ ᐃᓕᓐᓂᐊᕐᓂᓕᕆᔨᒃᑯᓂᒃ 
ᐃᑲᔫᑎᐅᓪᓗᑎᒃ ᐃᓚᖏᓐᓄᑦ ᐅᑯᓄᖓ ᐊᒥᒐᖅᑐᓄᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᓗᑎᒃ ᐃᓄᒃᑐᑦ 
ᐊᒻᒪᓗ ᐃᓄᐃᓐᓇᖅᑐᑦ ᐃᓕᓐᓂᐊᖅᑐᓄᑦ. ᑭᓯᐊᓂ, ᐃᓕᓴᐃᔩᑦ ᐊᒻᒪᓗ 
ᐊᖓᔪᖅᑳᖑᓂᖅᓴᐅᔪᑦ ᐊᐅᓚᑦᑎᔨᐅᔪᑦ ᐅᖃᖅᓯᒪᔪᑦ ᐃᓱᒫᓘᑎᖃᕐᓂᕋᖅᖢᑎᒃ 
ᐃᓚᖏᑦ ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ 
ᐱᔪᓐᓇᖅᑎᑦᑎᓂᕐᒧᑦ ᐱᔪᓐᓇᐅᑎᖃᖅᖢᑎᒃ ᐊᑐᖅᑕᐅᑎᓪᓗᒋᑦ ᑎᑎᖅᑲᑎᒍᑦ 
ᐊᖏᖅᓯᓂᕐᒧᑦ ᑎᑎᖅᑲᖅ ᐃᖅᑲᓇᐃᔭᓕᖅᑎᑦᑎᔾᔪᑎᒋᔭᐅᕙᒃᑐᖅ 
ᐃᓕᓐᓂᐊᒃᑲᓐᓂᕈᑎᒃᓴᖃᖅᑎᑦᑎᙱᓗᐊᖅᑐᑦ ᒪᑯᓂᖓ ᐃᓕᓐᓂᐊᖅᑎᑦᑎᔾᔪᓯᕐᓂ 
ᐊᒻᒪᓗ ᖃᐅᔨᓴᖅᓯᓂᕐᒥᒃ, ᐊᒻᒪᓗ ᑕᒪᓐᓇ ᐊᑐᖅᑕᐅᖃᑦᑕᕐᓂᖓᓄᑦ ᐊᒃᑐᐃᓯᒪᔪᖅ 
ᐃᓕᓐᓂᐊᕈᑎᑦᑎᐊᕙᐅᔾᔪᑎᒋᓇᔭᖅᑕᕋᓗᐊᖏᓐᓂᒃ ᐃᓕᓐᓂᐊᕈᑕᐅᕙᒃᑐᑦ 
ᐃᓕᓐᓂᐊᖅᑐᓄᑦ. 

45. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᔭᕆᐊᖃᖅᑐᑦ 
ᐃᓕᓐᓂᐊᒃᑲᓐᓂᖅᑕᐅᔭᕆᐊᖃᖅᑐᓂᒃ ᐅᖃᐅᓯᓕᕆᔨᒻᒪᕆᐅᔪᓄᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐃᖅᑲᓇᐃᔮᖅᑖᖅᑎᑕᐅᔪᑦ ᐱᔪᓐᓇᖅᑎᑦᑎᓂᕐᒧᑦ 
ᐱᔪᓐᓇᐅᑎᖃᖅᖢᑎᒃ ᑎᑎᖅᑲᑎᒍᑦ ᐃᓐᓄᒃᑕᐅᖁᓪᓗᒋᑦ ᐃᓕᓴᐃᔨᐅᓂᕐᒧᑦ 
ᐃᖅᑲᓇᐃᔮᒃᓴᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. ᐅᑯᐊ 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᕿᒥᕐᕈᐊᕐᓗᒋᑦ ᓂᕆᐅᒋᔭᐅᔪᑦ ᐊᒻᒪᓗ 
ᐃᓕᓐᓂᐊᑦᑲᓐᓂᕈᑎᒃᓴᓄᑦ ᐱᓕᕆᐊᒃᓴᐃᑦ ᐅᖃᐅᓯᓕᕆᔨᒻᒪᕆᐅᔪᓄᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐱᔪᓐᓇᖅᑎᑕᐅᓂᕐᒧᑦ ᑎᑎᖅᑲᑎᒍᑦ ᐊᖏᖅᑕᐅᓯᒪᔪᑦ. ᑕᒪᓐᓇ 
ᐃᓚᖃᕐᓂᐊᖅᑐᖅ ᕿᒥᕐᕈᐊᖅᑕᐅᖃᑦᑕᕐᓂᐊᖅᓗᑎᒃ ᖃᓄᖅ ᐱᔪᓐᓇᖅᑎᑦᑎᓂᕐᒧᑦ 
ᐱᔪᓐᓇᐅᑎᖃᕐᓗᑎᒃ ᑎᑎᖅᑲᑎᒍᑦ ᑐᓂᔭᐅᕙᒃᑐᑦ ᐃᓕᓴᐃᔨᓄᑦ, ᐊᒻᒪᓗ ᖃᓄᖅ 
ᖃᐅᔨᒪᔭᐅᖏᓐᓇᕈᓐᓇᕐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᑎᑦᑎᔪᑦ 
ᐱᔪᓐᓇᖅᑎᑕᐅᓂᕐᒧᑦ ᑎᑎᖅᑲᑎᒍᑦ ᐃᖅᑲᓇᐃᔭᖅᑎᑕᐅᔪᑦ. ᑕᒪᕐᒥᒃ 
ᕿᒥᕐᕈᐊᖅᑕᐅᓂᐊᕐᓂᕐᒧᑦ ᐸᕐᓇᒃᑕᐅᓯᒪᔪᑦ ᑕᒪᑐᒪᓂ ᐊᒡᒋᖅᑐᒥ ᐃᓕᓐᓂᐊᕐᓇᐅᔫᑉ 
ᐊᕐᕌᒍᖓᓂ (2013-14-ᒥ). 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕘᒥ ᐅᑭᐅᖅᑕᖅᑐᒥ 
ᓯᓚᖅᑐᖅᓴᕕᖓᓂᒃ ᐱᕚᓪᓕᖅᑎᒃᑲᓐᓂᕋᓱᒡᓗᒍ ᐅᖃᐅᓯᖅ ᐊᒻᒪᓗ ᐱᐅᓯᓕᕆᓂᕐᒧᑦ 
ᐃᓱᓕᑦᑎᔾᔪᑎᑖᕈᑏᑦ ᐱᓕᕆᑎᑦᑎᔾᔪᑕᐅᔪᖅ, ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᖁᓪᓗᒋᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐱᓕᕆᐊᒃᓴᓂᒃ ᐅᖃᐅᓯᓕᕆᔨᒻᒪᕆᐅᔪᓂᒃ ᐊᒻᒪᓗ 
ᐅᖃᐅᓯᓕᕆᔨᙳᕈᒫᖅᑐᓄᑦ ᐃᓄᖕᓄᑦ ᐃᓕᓴᐃᔨᕈᓛᖅᑐᓄᑦ. ᑖᓐᓇ 
ᕿᒥᕐᕈᐊᖅᑕᐅᓂᖓ ᐃᓚᖃᕐᓗᓂ ᐃᑲᔪᖃᑎᒌᒡᓗᑎᒃ ᓄᓇᕘᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᓇᓗᓇᐃᕐᓯᓂᐊᕐᓗᑎᒃ ᖃᓄᖅ 
ᐃᓕᑕᕆᔭᐅᔾᔪᑎᒃᓴᖅᑖᖅᑎᑦᑎᔭᕆᐊᒃᓴᖅ ᐃᓕᓐᓂᐊᑕᖏᓐᓄᑦ 
ᐃᓕᓐᓂᐊᕆᐊᖅᑳᖅᑎᓐᓇᒋᑦ, ᐊᒻᒪᓗ ᑲᓲᑎᒋᔭᖃᕐᓗᑎᒃ ᐃᓕᓐᓂᐊᕐᓂᕐᒧᑦ 
ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᒐᒃᓴᓂᒃ.  

ᑕᒪᓐᓇ ᕿᒥᕐᕈᓂᖅ ᐃᓚᖃᕐᓂᐊᕆᕗᖅ ᓇᓗᓇᐃᔭᐃᓂᕐᒥᒃ ᖃᓄᖅ 
ᐅᖃᐅᓯᓕᕆᔨᒻᒪᕆᒃ ᐱᓕᕆᐊᖃᕐᒪᖔᑦ ᒪᕐᕉᖕᓂ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᐊᒻᒪᓗ ᖃᓄᖅ ᖁᑦᑎᖕᓂᖃᓪᓚᕆᒋᐊᖃᕐᒪᖔᑕ 
ᐃᓕᓐᓂᐊᖅᑐᓕᕆᔾᔪᑎᓂᒃ.  

ᐃᖏᕐᕋᓂᕆᔭᖓ ᐃᓕᓐᓂᐊᕈᑎᒃᓴᓕᐅᖅᐸᓪᓕᐊᓂᕐᒧᑦ ᓄᑖᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ ᓱᒃᑲᐃᓗᐊᖅᑐᖅ 

46. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐃᓕᓴᖅᓯᓯᒪᕗᖅ ᐃᓚᒌᒍᓯᖏᓐᓂᒃ 
ᐃᓕᑉᐸᓪᓕᐊᓂᖅ, ᐅᖃᐅᓯᓕᕆᓂᖅ, ᐊᒻᒪᓗ ᐱᐅᓯᑐᖃᓕᕆᓂᖅ, ᐊᒻᒪᓗ 
ᐱᒻᒪᕆᐅᓂᖓᓂᒃ ᐃᒃᐱᒍᓱᑦᑎᐊᕐᓂᖅ ᐃᓚᒌᒍᓯᕐᒥᒃ ᐱᕙᓪᓕᐊᑎᑦᑎᓂᖅ ᐊᒻᒪᓗ 
ᐃᓕᓐᓂᐊᖅᑕᐅᔪᓐᓇᖅᓯᓗᑎᒃ ᓄᓇᕗᑦ ᐃᓕᓐᓂᐊᕈᑎᒃᓴᖁᑎᖏᑦ. ᐱᖁᔭᖅᑎᒍᑦ, 
ᒥᓂᔅᑕ ᓴᖅᑭᑦᑎᔭᕆᐊᖃᖅᑐᖅ ᐃᓕᓐᓂᐊᕈᑎᒃᓴᕆᔭᐅᓂᐊᖅᑐᓂᒃ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 1-ᒥᑦ 12-ᒧᑦ. ᓱᓕ, ᐃᓕᓐᓂᐊᕈᑎᒃᓴᑦ 
ᒪᓕᒋᐊᓖᑦ ᑐᙵᕕᐅᔪᓂᑦ ᐅᒃᐱᕆᔭᐅᔪᓂᑦ ᐊᒻᒪᓗ ᐃᓱᒪᒋᔭᐅᓯᒪᓂᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᖔᖅᑐᓂᒃ (ᑕᑯᔭᒃᓴᑦ 2-ᒥ). ᐃᓱᒪᒋᔭᐅᓂᖏᑦ 
ᖃᐅᔨᒪᔭᐅᔭᕆᐊᖃᖅᑐᓪᓗ ᖃᓄᖅ ᑕᒪᓐᓇ ᐱᔭᐅᕙᖕᒪᖔᑦ ᑎᑎᕋᖅᓯᒪᔪᓂᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᑐᙵᕕᒃᓴᐅᔪᓂᒃ ᑎᑎᕋᖅᓯᒪᔪᑦ ᒪᓕᒡᓗᒋᑦ 
ᓴᖅᑭᑦᑎᓯᒪᓂᐊᖅᐳᑦ ᐃᓕᓐᓂᐊᕐᓂᓕᕆᔨᒃᑯᑦ. ᑎᑎᕋᖅᑕᐅᓯᒪᔪᑦ ᑕᐃᒃᑯᐊ 
ᐃᖅᑲᐅᒪᑎᑦᑎᒋᐊᕈᑕᐅᓗᐊᕐᓂᐊᖅᐳᑦ ᐱᒻᒪᕆᐅᓂᖓᓂᒃ ᓄᓇᕘᒥ ᓴᓇᓯᒪᔪᓂᒃ 
ᐃᓕᓐᓂᐊᕈᑎᖃᕐᓂᕐᒥᒃ. 

47. ᐃᓕᓐᓂᐊᕈᑎᓕᐅᕐᓂᖅ ᐅᑯᐊᖑᔪᑦ ᐅᓄᖅᑐᑦ ᑭᓱᑐᐃᓐᓇᒥᒃ ᐱᔾᔪᑎᓖᑦ 
ᐃᓕᓐᓂᐊᖅᑕᐅᓂᐊᖅᑐᑦ ᐃᓕᓐᓂᐊᕐᕕᖕᒥ. ᑐᓂᓯᓂᐊᕐᓗᓂ ᐃᓐᓂᐊᕈᑎᒃᓴᖏᓐᓂᒃ, 
ᐃᓕᓴᐃᔩᑦ ᐱᑕᖃᕆᐊᖃᖅᐳᑦ ᐃᓕᓐᓂᐊᖅᑎᑦᑎᔾᔪᒃᓴᖏᓐᓂᒃ, ᒪᑯᓂᖓ 
ᐅᖃᓕᒫᒐᒃᓴᓂᒃ ᒪᓕᒐᒃᓴᓂᒡᓗ, ᑐᑭᒧᐊᒍᑎᒃᓴᐅᔪᓂᒃ ᖃᓄᖅ 
ᐱᓕᕆᔭᐅᔭᕆᐊᖃᖅᑐᓂᒃ ᓇᓗᓇᐃᖅᓯᓯᒪᔪᓂᒃ. ᓄᓇᕘᒥ, ᐃᓕᓴᐃᔩᑦ 
ᐱᖃᕆᐊᖃᖅᑐᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 
ᐃᑲᔫᑎᓕᖕᓂᒃ ᐃᓕᓐᓂᐊᕈᑎᒃᓴᓂᒃ ᐃᓄᒃᑐᑦ ᐊᒻᒪᓗ ᐃᓄᐃᓐᓇᖅᑐᓐ. 
ᖃᐅᔨᓴᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᕙᖕᒪᖔᑕ 
ᐃᓕᓐᓂᐊᕐᑎᑦᑎᓂᐊᖅᑐᓂᒃ ᓴᓇᔭᐅᓯᒪᔪᓂᒃ ᓄᓇᕘᒥᑦ ᐊᒻᒪᓗ ᑕᒪᑐᒪᖓ 
ᐃᓕᓐᓂᐊᕈᑎᒃᓴᕆᔭᐅᔪᓄᑦ ᐊᑐᓕᖅᑎᑕᐅᓗᑎᒃ, ᐃᓚᖃᖅᖢᑎᒃ 
ᐊᑐᖅᑕᐅᔭᕆᐊᖃᖅᑎᑕᐅᔪᓂᒃ ᐃᓄᒃᑑᕆᐊᓕᑦ ᐊᒻᒪᓗ ᐃᓄᐃᓐᓇᖅᑑᕆᐊᓖᑦ. 
ᕿᒥᕈᐊᓚᐅᖅᑕᕗᑦ ᑎᑎᕋᖅᑕᐅᓯᒪᔪᑦ ᐃᓚᒋᖃᓯᐅᑎᔪᑦ ᐱᕙᓪᓕᐊᑎᑦᑎᓂᕐᒥᒃ 
ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐃᑲᔫᑎᒃᓴᓂᒃ, 
ᐊᐱᖅᓱᖅᖢᑎᒍᓪᓗ ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖏᑦ ᐃᓚᒋᔭᐅᓪᓗᑎᒃ 
ᐃᓕᓴᐃᔩᑦ. 

48. ᐃᓕᓐᓂᐊᓕᓵᖅᑐᓂᑦ ᐊᒻᒪᓗ ᖁᕝᕙᓯᖕᓂᓕᖕᓂᑦ 1-ᒥᑦ ᑎᑭᓪᖢᒍ 
ᖁᕝᕙᓯᖕᓂᓕᖕᓄᑦ 12-ᒧᑦ, ᓇᓂᓯᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑭᑦᑎᓯᒪᔪᑦ ᐃᓕᓐᓂᐊᕈᑎᒃᓴᓂᒃ ᐱᓯᒪᔪᓂᒃ ᑐᙵᕕᒋᔭᐅᔪᓂᑦ ᐅᑯᐊ 
ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᓯᒪᔪᑦ 
ᖃᓄᐃᓕᐊᓂᕆᔭᖏᓐᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᖅᖢᓂᔾᔪᒃ 
ᑎᓴᒪᐃᓕᖅᑲᖓᔪᑦ ᐃᕕᖅᑎᓯᖃᑎᒌᖕᓂᖏᑦ, ᐊᑐᓂ ᐊᑑᑎᓖᓐᓇᐅᔪᑦ 
ᑕᒪᐃᓐᓄᑦ ᐃᓕᓐᓂᐊᖅᑐᓕᒫᓄᑦ. ᐊᕐᕌᒍᑕᒫᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑭᑦᑎᕙᒃᑐᑦ ᑐᑭᒧᐊᒍᑎᒃᓴᓂᒃ ᖃᓄᐃᑦᑐᑐᐃᓐᓇᓂᒃ ᓇᓗᓇᐃᖅᓯᒪᑦᑎᐊᖅᖢᒋᑦ 
ᐊᖏᖅᑕᐅᓯᒪᔪᑦ ᐃᓕᓐᓂᐊᕈᑎᒃᓴᐅᔪᑦ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑎᒃᓴᑦ 
ᑭᓱᓕᕆᔾᔪᑎᒃᓴᖏᑦ ᐊᑐᐃᓐᓇᐅᓪᓗᑎᒃ ᐃᑲᔫᑎᐅᔪᑦ ᐊᑐᖅᑕᐅᓂᐊᖅᑐᑦ 
ᐃᓕᓐᓂᐊᕐᕕᖕᓂᑦ. ᑐᑭᒧᐊᒍᑕᐅᔭᕆᐊᖃᖅᑐᑦ ᐃᓚᖃᖅᑐᖅ 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᐃᑲᔫᑎᐅᔪᑦ ᓴᖅᑭᑕᐅᓯᒪᔪᑦ ᒫᓐᓇᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ. ᐊᒻᒪᓗᑦᑕᐅᖅ ᐃᓚᖃᒃᑲᓐᓂᕆᓪᓗᓂ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᑲᔫᑎᐅᔪᓂᒃ ᐊᑐᖅᑐᐊᖅᑕᐅᓯᒪᔪᑦ 
ᓄᓇᖅᑲᑎᒋᙱᑕᒥᖕᓂᑦ ᓈᒻᒪᒃᓯᔾᔪᑎᒃᓴᖏᓐᓄᑦ ᓄᑖᖑᔪᑦ ᐃᑲᔫᒃᓴᑦ 
ᓴᖅᑭᑕᐅᓚᐅᑎᓐᓂᖏᓐᓂ ᐃᓕᓐᓂᐊᕐᓂᓕᕆᔨᒃᑯᓂᑦ. 

49. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᑲᔪᓯᑎᑕᐅᓚᐅᖅᑎᓪᓗᒍ 
2008-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᓴᓇᕙᒌᖅᓯᒪᓚᐅᖅᑐᑦ ᐊᕐᕌᒍᓄᑦ ᖁᓕᓄᑦ 
ᓴᖅᑭᑦᑎᓇᓱᒃᖢᑎᒃ ᓄᓇᕘᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ. 
ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓯᒪᔪᑦ 50% ᐳᓴᐅᔪᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᑲᔫᑎᒃᓴᓂᒡᓗ ᒫᓐᓇᒧᑦ ᐊᖑᒻᒪᑎᔪᓂᒃ. 
ᐃᓱᒪᒋᔭᑦᑎᓐᓂ, ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᒃᑲᓐᓂᕆᖃᕐᓂᐊᖅᑐᑦ 
ᐱᒋᐊᕈᑎᒋᓯᒪᔭᒥᖕᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒥᐊᒃᑯᖏᓐᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᖏᑕ. 

50. ᖃᔅᓯᑲᓪᓚᐅᔪᑦ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐊᖓᔪᖅᑳᖏᑦ ᐅᖃᐅᔾᔨᓚᐅᖅᑐᑦ ᐅᕙᑦᑎᓂᒃ ᐱᕙᓪᓕᐊᓂᕆᔭᖓᑦ 
ᓱᒃᑲᐃᓗᐊᖅᑐᖅ ᐃᓕᓐᓂᐊᕈᑎᒃᓴᓕᐅᕐᓂᖏᑦ ᐃᓄᒃᑐᑦ ᐅᖃᐅᓯᖓᑦᑎᑐ 
ᓴᓇᓯᒪᔪᓂᒃ, ᐅᑯᐊᓗ ᐃᓄᐃᓐᓇᖅᑐᑦ ᐊᖑᒻᒪᑎᔪᓐᓃᖅᐸᓪᓕᐊᑐᐃᓐᓇᖅᑐᑦ. 
ᑕᒪᓐᓇ ᑕᐃᒪᐃᓕᖓᑎᓪᓗᒍ ᐊᒥᒐᖅᓯᔾᔪᑕᐅᓪᓚᕆᒃᑐᖅ ᐃᓄᒃᑎᑑᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᐊᑐᖅᑕᐅᔭᕆᐊᖃᖅᑑᒐᓗᐊᓂᒃ ᐃᓕᓐᓂᐊᕐᕕᖕᓂ. 
ᐃᑲᔫᑎᕚᓪᓕᕋᓱᒃᖢᑎᒃ, ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ ᐃᓕᓴᐃᔩᑦ 
ᓇᖕᒥᓂᖅ ᓴᓇᖃᑦᑕᖅᑐᑦ ᐃᓕᓐᓂᐊᖅᑎᑦᑎᔾᔪᑎᒃᓴᒥᖕᓂᒃ ᐅᕝᕙᓘᓐᓃᑦ 
ᐃᓄᒃᑎᑑᖓᓕᖅᑎᑦᑎᓪᓗᑎᒃ ᖃᓪᓗᓈᑎᑑᖓᔪᓂᒃ ᐱᑕᖃᙱᓐᖓᓄᑦ 
ᐃᓄᒃᑎᑑᖓᔪᓂᒃ ᖃᓪᓗᓈᑎᑐᑐᐃᓐᓇᖅ ᑭᓯᐊᓂ. ᐊᖓᔪᖅᑳᓂᑦ 
ᐅᖃᐅᑎᔭᐅᓚᐅᖅᑐᒍᑦ ᐊᔾᔨᒌᙱᑑᑕᐅᔪᑦ ᐱᔭᕐᓂᖏᑦᑑᑕᐅᔪᑦ 
ᐱᕙᓪᓕᐊᔪᓐᓇᐃᓪᓕᑎᑦᑎᓯᒪᔪᑦ ᓴᓇᔭᐅᓇᓱᒃᑐᓂᒃ ᐃᓄᒃᑎᑑᖓᔪᑦ 
ᐃᓕᓐᓂᐊᕈᑎᒃᓴᑦ ᐃᑲᔫᑎᒃᓴᖏᓐᓂᒃ. ᐅᓇ ᐆᒃᑑᑎᒋᓗᒍ, 
ᐱᔭᕐᓂᖃᑦᑕᖅᓯᒪᖏᑦᑐᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᖢᑎᒃ ᐱᔪᓐᓇᐅᑎᖃᑦᑎᐊᖅᑐᓂᒃ ᓴᓇᔪᓐᓇᖅᑐᓂᒃ 
ᓄᑖᓂᒃ ᐃᑲᔫᑎᒃᓴᓂᒃ, ᐱᓗᐊᖅᑐᒥᒃ ᐃᓄᒃᑎᑑᖓᔪᓂᒃ. ᑕᐃᒪᓐᓇᐅᓂᖓᓄᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᐱᕕᖃᒃᑲᓐᓂᕆᐊᖃᖅᑐᑦ ᐃᓄᒃᑎᑑᓕᖅᑕᐅᓇᓱᒡᓗᑎᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐃᑲᔫᑎᒃᓴᑦ ᐱᕙᓪᓕᐊᑎᑕᐅᓚᐅᖅᑎᓪᓗᒍ. 

51. ᐱᑕᖃᙱᓗᐊᖅᑐᑦ ᐃᓕᓐᐊᓂᖅᑎᑦᑎᔾᔪᑎᒃᓴᓄᑦ ᐱᕚᓪᓕᕈᑎᒃᓴᓂᒃ 
ᐃᑲᔫᑎᐅᔪᓐᓇᖅᑐᓂᒃ ᑐᓗᖅᑕᕈᑎᖃᖅᐳᑦ ᓄᖅᑲᖓᑎᑦᑎᔪᓂᒃ 
ᑎᑭᐅᑎᓇᓱᒃᑕᖓᓐᓄᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᕐᒧᑦ 
ᑕᐃᒪᓐᓇᐅᔭᕆᐊᖃᖅᑐᓂᒃ ᐱᖁᔭᒃᑯᑦ. ᐱᑕᖃᖏᑉᐸᑦ ᓄᓇᕘᒥ ᓴᓇᔭᐅᔪᓂᒃ 
ᐃᓕᓐᓂᐊᕈᑎᒃᓴᓄᑦ ᐱᕚᓪᓕᕈᑎᒃᓴᖏᓐᓂᒃ ᐃᑲᔫᑎᐅᔪᓐᓇᖅᑐᓂᒃ, 
ᐃᓕᓐᓂᐊᕐᓂᐅᑉ ᐋᖅᑭᒃᓱᖅᓯᒪᓂᕆᔭᖓ ᑕᑯᒃᓴᐅᓂᖃᖅᑎᑦᑎᑦᑎᐊᔾᔮᖏᑦᑐᖅ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖓᓂᒃ ᐊᑐᖅᑕᐅᓇᓱᐊᖅᑎᓪᓗᒋᑦ 
ᐃᓕᓐᓂᐊᕈᑎᒃᓴᓕᐅᕈᑕᐅᓪᓗᑎᒃ ᑐᙵᕕᒋᔭᐅᑎᓪᓗᒍ. 

52. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᑦᑎᐊᑲᓐᓂᕆᐊᖃᖅᑐᑦ 
ᐸᕐᓇᐅᑎᒥᖕᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒥᐊᒃᑯᒋᔭᖏᓐᓂᒃ ᓴᓇᔭᐅᔭᕆᐊᖃᖅᑐᑦ 
ᓱᓕ ᐱᕚᓪᓕᕈᑎᒃᓴᐅᔪᑦ ᐃᓕᓐᓂᐊᕈᑎᒃᓴᓄᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ, ᑕᒪᓐᓇ 
ᐊᑐᕆᐊᖃᖅᑕᖓᑦ ᐅᖃᐅᓯᓕᕆᓂᕐᒨᖓᖕᒪᑦ, ᐊᒻᒪᓗ ᖃᐅᔨᓴᕐᓗᑎᒃ ᖃᓄᑎᒋ 
ᖃᖓᒃᑯᓪᓗ ᐋᖅᑭᒋᐊᖅᑕᐅᔭᕆᓖᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ. 
ᐊᓯᖏᓐᓂᒡᓗᑦᑕᐅᖅ, ᐱᕚᓪᓕᕈᑕᐅᔪᓐᓇᖅᑐᓂᒃ ᕿᓂᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ 
ᓄᓇᕘᒥ ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᒃᓱᖅᓯᒪᔭᖏᓐᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ 
ᕿᒥᕐᕈᓂᐊᖅᑐᑦ ᒫᓐᓇᐅᔪᖅ ᐸᕐᓇᐅᑎᒥᒃ ᓴᖅᑭᑦᑎᓂᐊᕐᓗᑎᒃ ᐃᓕᓐᓂᐊᕐᕈᑎᒃᓴᓂᒃ 
ᐃᑲᔫᑎᓂᒃ ᐊᒻᒪᓗ ᖃᐅᔨᓴᕆᐊᒃᑲᓐᓂᕐᓗᓂᔾᔪᒃ ᒪᓕᑦᑎᐊᕐᓂᖃᕐᓗᑎᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓱᒪᑦᑎᐊᖅᑐᑦ ᐊᑐᖃᑦᑕᕈᓐᓇᕐᓂᕐᒥᒃ ᐱᑕᖃᕇᖅᑐᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎᓂᒃ ᐊᓯᖏᓐᓂᒃ ᓄᓇᖅᑲᑎᒋᙱᑕᒥᖕᓂᒃ ᒪᓕᒡᓗᑎᒃ 
ᑐᑭᒧᐊᒍᑎᑦ ᑐᓂᔭᐅᓯᒪᔪᑦ ᒥᓂᔅᑕᒋᔭᑦᑎᓐᓂ. ᑭᓯᐊᓂᑦᑕᐅᖅ, ᓄᓇᕗᑦ 
ᐊᔾᔨᐅᙱᓐᓂᖃᕐᒪᑦ ᓄᓇᓕᐅᔪᓂᒃ ᐊᓯᖏᓐᓂᒃ, ᐃᒪᐃᓕᖓᓪᓗᐊᖅᑐᒥᒃ 
ᐱᐅᓯᖃᖅᖢᑎᒃ ᐊᒻᒪ ᐅᖃᐅᓯᕐᒧᑦ ᐱᔭᕆᐊᖃᖅᑕᖏᓐᓂᒃ ᑕᐅᑐᒡᓗᒋᑦ ᐊᓯᖏᑦ 
ᓄᓇᓕᐅᔪᑦ. ᐃᓕᓐᓂᐊᕐᓕᕆᓂᕐᒧᑦ ᐱᖁᔭᕗᑦ ᑐᑭᒧᐊᒍᑎᒋᒐᑦᑎᕗᑦ 
ᐊᑐᕐᓂᐊᕐᓗᑎᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕝᕕᒋᓪᓗᑎᕗᑦ 
ᖃᓄᐃᓕᐅᓂᓕᒫᑦᑎᓐᓂᒃ. ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎᑦ ᐊᓯᖏᓐᓂᒃ 
ᓄᓇᓕᖕᓂ ᐊᑐᖅᑕᐅᔪᓐᓇᖅᓯᑎᑕᐅᓂᐊᖅᑐᑦ ᓄᓇᕗᑦ ᐱᐅᓯᖏᓐᓄᑦ ᐊᒻᒪ 
ᐅᖃᐅᓯᓕᕆᔾᔪᑎᖏᓐᓄᑦ ᓯᕗᓪᓕᐅᑎᔭᕆᐊᖃᖅᑕᖏᓐᓂᒃ, ᑐᙵᕝᕕᒋᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ. 

ᐊᑐᓕᖅᑎᑦᑎᓂᖅ ᐃᓚᓕᐅᔾᔨᑦᑎᐊᕐᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐃᑲᔪᖅᑐᖅᑕᐅᓂᖃᕆᐊᖃᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓂᑦ 

53. ᓄᓇᕗᑦ ᐃᑲᔪᖅᓯᔪᖅ ᐃᓚᓕᐅᔾᔨᓂᖃᑦᑎᐊᕐᓂᕐᒥᒃ 
ᐃᓕᓐᓂᐊᕐᓂᓕᕆᓂᖓᑕ ᐋᖅᑭᒃᓱᖅᓯᒪᓂᖓᓂ (ᑕᑯᔭᒃᓴᖅ 4). 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐃᓕᓐᓂᐊᖅᑐᑦ ᐊᔪᙱᑎᑕᐅᔪᑦ 
ᐃᓕᓐᓂᐊᕐᓂᕈᑎᒋᔪᒪᔭᒥᖕᓂᒃ ᐱᓕᕆᐊᒃᓴᓂᒃ ᐋᖅᑭᒋᐊᖅᑕᐅᑎᑦᑎᒃᑲᓐᓂᕐᓂᕐᒥᒃ, 
ᐊᒻᒪᓗ ᓈᒻᒪᑦᑎᐊᖅᑐᓂᒃ ᐃᑲᔪᖅᑕᐅᑦᑎᐊᕐᓗᑎᒃ ᐊᙳᑎᓯᒪᑦᑎᐊᖁᓪᓗᒋᑦ 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᐃᓕᑦᑎᕙᓪᓕᐊᓂᖏᑦ ᐊᔪᖏᑦᑕᕆᐊᓕᖏᓪᓗ ᐃᓕᓐᓂᐊᕈᑎᓕᐊᕆᔭᐅᓯᒪᔪᑎᒍᑦ. 
ᐃᓚᓕᐅᔾᔨᓂᖃᑦᑎᐊᕐᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᑕᖃᕆᐊᖃᖅᑐᖅ 
ᐃᓕᓴᐃᔨᓂᒃ ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ ᐊᔾᔨᒌᙱᑦᑑᑕᐅᔪᓂᒃ 
ᐱᒋᐊᕈᑎᖃᕐᓂᖅ ᐃᓕᓐᓂᐊᕈᑎᓕᐅᕐᓂᕐᒧᑦ (ᑕᑯᔭᒃᓴᑦ 4). ᑕᐃᒪᓐᓇᐅᓂᐊᕐᓗᓂ, 
ᐃᓕᓴᐃᔩᑦ ᐱᓕᕆᖃᑦᑕᕆᐊᖃᖅᑐᑦ ᑲᔪᓯᔪᒥᒃ ᐃᓕᑕᐅᕙᓪᓕᐊᔪᓂᒃ 
ᖃᐅᔨᓴᐃᓐᓇᖃᑦᑕᕐᓗᑎᒃ ᖃᐅᔨᒪᓂᐊᕐᒪᑕ ᓇᓃᑎᒋᓕᕐᒪᖔᑕ 
ᐃᓕᓐᓂᐊᖅᑐᑦ ᐃᓕᓐᓂᐊᕈᑎᖏᑦ. ᐃᓕᓴᐃᔩᑦ ᐊᑦᑕᑕᖅᑎᑦᑎᓕᕐᒥᓗᑎᒃ 
ᐃᓕᓐᓂᐊᖅᑎᑦᑎᔾᔪᑎᒋᓂᐊᖅᑕᑎᒃ ᐋᖅᑭᒃᓱᖅᓯᒪᑦᑎᐊᕐᓗᓂᔾᔪᒃ. ᐃᓕᓐᓂᐊᕐᕖᑦ 
ᐃᑲᔪᕆᐊᕈᑎᒃᓴᖃᒃᑲᓐᓂᓲᑦ ᓱᕈᓯᕐᓂᒃ ᐃᑲᔪᖅᑕᐅᑲᓐᓂᕆᐊᖃᖅᑐᓂᒃ. 

ᑕᑯᔭᒃᓴᑦ 4  ᐃᓱᒪᒋᔭᐅᔪᑦ ᐃᓚᓕᐅᔾᔨᓂᖃᑦᑎᐊᕐᓂᕐᒥᒃ ᐃᓕᓐᓂᐊᕐᓂᓕᕆᓂᕐᒥ 

ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᖅ—ᐱᕕᖃᖅᑎᑦᑎᕗᖅ 
ᐃᓕᓐᓂᐊᖅᑐᓕᒫᓂᒃ, ᐊᔾᔨᒌᒃᑎᑦᑎᓂᖅ ᑭᓇᑐᐃᓐᓇᕐᒥᒃ ᐱᔭᕐᓂᕈᓱᖏᒃᑲᓗᐊᕈᓂ 
ᐊᔾᔨᖐᖏᑦᑐᓂᒃ ᐅᒃᐱᕆᔭᖃᕋᓗᐊᕈᑎᒃ, ᐃᓕᓐᓂᐊᕆᐊᖃᑦᑕᐃᓐᓇᕐᓗᑎᒃ ᓱᕈᓰᑦ 
ᓇᓕᒧᒌᕈᔪᐃᑦ ᐊᕐᕌᒍᖃᑎᒌᑦ, ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᒪᓕᒡᓗᒍ ᐃᒻᒥᒃᑯᑦ 
ᐃᓛᒃᑯᑦ ᐃᓕᓐᓂᐊᖅᑐᑦ ᑐᕌᒐᕆᔪᒪᔭᒥᓂᒃ ᐊᒻᒪᓗ ᐱᔭᕇᕈᒪᔭᒥᓂᒃ ᐊᑐᕐᓗᑎᒃ 
ᐃᑲᔫᖅᑐᖅᑕᐅᑦᑎᐊᕐᓗᑎᒡᓗ. 

ᐊᔾᔨᒌᖏᑦᑑᑕᐅᓂᕆᔭᖏᑦ ᐃᓕᑉᐸᓪᐊᔾᔪᓰᑦ—ᐊᔾᔨᒌᖏᑦᑑᑕᐅᓂᕆᔭᖏᑦ 
ᐃᓕᓐᓂᐊᖅᑎᑦᑎᔾᔪᓰᑦ ᐃᓕᑦᑎᔪᓐᓇᖅᓯᓪᓚᑖᖁᓪᓗᒋᑦ ᐃᓕᓐᓂᐊᖅᑐᓕᒫᑦ ᐊᑐᓂ 
ᐃᓕᓐᓂᐊᖅᑐᑦ ᐃᓕᑦᑎᔪᓐᓇᕐᓂᑎᒃ, ᓴᙱᓂᖏᑦ ᐊᒻᒪᓗ ᐊᑐᕆᐊᖃᖅᑕᖏᑦ 
ᐱᔭᕆᐊᖃᖅᑕᖏᑦ ᐃᓚᐅᖃᐅᓂᕐᒥᒃᑎᒍᑦ ᐃᓕᑦᑎᓂᖅ, ᖃᓄᖅ ᐃᓕᑕᐅᕙᒃᐸᑦ 
ᐅᕝᕙᓘᓐᓃᑦ ᖃᓄᖅ ᐃᓕᑦᑎᕙᓪᓕᐊᓂᖅ ᖃᐅᔨᓴᖅᑕᐅᕙᓪᓕᐊᓂᕆᖃᑦᑕᖅᑕᖏᑦ. 
ᐊᔾᔨᒌᖏᑦᑑᑕᐅᓂᕆᔭᖏᑦ ᐃᒡᓗᕈᓰᑦ ᐃᓕᓐᓂᐊᕐᕕᒋᔭᐅᔪᑦ ᐱᑕᖃᖅᑎᑦᑎᕗᖅ 
ᐃᓕᓐᓂᐊᖅᑐᓂᒃ ᐊᔾᔨᒌᖏᑦᑑᑎᓂᒃ ᐱᕕᖃᖅᑎᓪᓗᒋᑦ ᐊᒻᒪᓗ ᐊᖅᑯᓯᐅᖅᐸᓪᓕᐊᓗᒋᑦ 
ᐃᓕᑦᑎᕙᓪᓕᐊᓂᖏᑦ ᓄᑖᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᐊᑐᖅᓗᑎᒃ 
ᐊᔾᔨᒌᖏᑦᑐᑎᒍᑦ ᐃᓕᓐᓂᐊᖅᑎᑦᑎᔾᔪᓯᑎᒍᑦ ᐋᖅᑭᒃᑕᐅᓯᒪᔪᑎᒍᑦ, ᑎᓕᔭᐅᓯᒪᓂᕐᒥᖕᓄᑦ, 
ᐃᓕᓐᓂᐊᕈᓯᕆᔾᔪᑎᑎᒍᑦ, ᐊᒻᒪᓗ ᖃᐅᔨᓴᖃᑦᑕᕐᓂᖅ ᖁᕝᕙᕆᐊᖅᐸᓪᓕᐊᓂᖏᑦ 
ᐃᓕᑉᐸᓪᓕᐊᓂᖏᓐᓂᒃ. 

ᑲᔪᓯᔪᒥᒃ ᐱᕙᓪᓕᐊᓂᖃᖅᑐᑦ—ᖁᕝᕙᕚᓪᓕᖅᑎᐊᓲᑦ ᐃᓕᓐᓂᐊᖅᑐᑦ ᑕᒪᐅᓐᓇ 
ᖃᓕᕇᓕᒃᑎᒍᑦ ᐃᓕᑉᐸᓪᓕᐊᓗᑎᒃ, ᑕᐃᑲᖓᑦ ᓄᑕᕋᓛᖑᓂᕐᒥᓂᑦ ᑎᑭᓪᓗᒍ 
ᖁᑎᖕᓂᓕᖕᒧᑦ 12, ᐃᒻᒥᒍᑦ ᐊᑐᓂ ᐃᖏᕐᕋᓂᑎᒃ ᓈᒪᒋᔭᒥᒍᑦ 
ᐃᓕᑉᐸᓪᓕᐊᔪᓐᓇᕐᓂᕐᒥᒍᑦ. ᐃᓕᓐᓂᐊᕐᓂᓕᕆᔨᒃᑯᑦ ᓱᖅᑯᐃᖅᓯᓇᓱᐊᖅᐸᒃᑐᑦ ᖃᓄᖅ 
ᐱᕙᓪᓕᐊᑎᒋᖕᒪᖔᑕ. ᐃᓕᓐᓂᐊᖅᑐᑦ ᓅᐸᓪᓕᐊᕙᒃᑐᑦ ᖁᑦᑎᒃᓯᕙᓪᓕᐊᔭᖏᓐᓂᒃ 
ᐃᓕᓐᓂᐊᖃᑎᒌᒃᑕᒥᓂᒃ ᑭᓯᐊᓂᓕ ᖃᐅᔨᖅᑕᐅᑦᑎᐊᖅᐸᒡᖢᑎᒃ ᐃᓕᓐᓂᐊᕈᑎᖏᑦ 
ᐊᕐᕌᒍᑕᒫᑦ ᑕᑯᓇᓱᒡᖢᒋᑦ ᓇᓃᒻᒪᖔᑕ ᐃᓕᓐᓂᐊᕈᑎᒋᔭᒥᖕᓂ. ᐅᓇ ᐃᑲᔫᑎᔪᖅ 
ᑭᖑᓪᓕᕐᒧᑦ ᖁᑦᑎᒃᓯᕙᓪᓕᐊᓂᐊᕐᓗᑎᒃ ᐃᓕᓴᐃᔨᑖᕐᓗᓂ ᖃᐅᔨᒪᓗᓂ ᐊᑐᓂ 
ᐃᓕᓐᓂᐊᖅᑐᑦ ᓴᖕᖏᓂᖏᓐᓂᒃ ᐊᒻᒪᓗ ᐱᐅᓯᕚᓪᓕᕈᑎᒋᔪᓐᓇᖅᑕᖏᓐᓂᒃ. 

ᐅᑭᐅᖏᑦ ᒪᓕᒃᑕᐅᓪᓗᑎᒃ ᖁᕝᕙᕆᐊᖅᓯᖃᑦᑕᕐᓂᖅ—ᐅᓇ ᐱᓕᕆᔾᔪᑕᐅᔪᖅ 
ᐊᔪᖏᑎᑦᑎᓗᑎᒃ ᐃᓕᓐᓂᐊᖅᑐᓂᒃ ᑲᔪᓯᒋᐊᕈᓐᓇᕐᓗᑎᒃ ᐃᓕᓐᓂᐊᕈᑎᖏᑦ 
ᐳᖅᑐᓯᒋᐊᕐᓗᑎᒃ ᐱᔭᕇᖅᓯᓯᒪᓐᖏᑲᓗᐊᕈᓂ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ, ᐊᒻᒪᓗ 
ᐃᓕᓐᓂᐊᕈᑎᒥᖕᓂ ᐸᕐᓇᐅᑎᖃᓐᖏᑲᓗᐊᕈᓂ ᐃᑲᔫᑎᒐᔭᖅᑐᓂᒃ 
ᓄᑖᕈᕆᐊᕐᑎᑦᑎᔾᔪᑎᒃᓴᓄᑦ ᐱᕈᕈᑎᒃᓴᖏᓐᓄᓘᓐᓃᑦ. 

ᐱᕕᐅᔪᖅ: ᓄᓇᕗᑦ ᒐᕙᓴᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᓯᒪᔭᖏᑦ 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

54. ᖃᓄᖅ ᐊᔾᔨᒌᓐᖏᑑᑕᐅᓂᖃᖅᐸᑦ ᐱᒋᐊᖅᓯᔾᔪᑎ ᐱᔭᕆᐊᑭᒡᓕᕈᑕᐅᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐊᖕᖏᖅᓯᒪᓂᕐᒥᖕᓄᑦ ᑲᔪᓯᔪᒥᒃ ᐱᕙᓪᓕᐊᖑᔭᕐᓂᐊᕐᒪᑕ. 
ᐅᓇ ᐊᔾᔨᒋᓐᖏᑕᖓ ᐅᑭᐅᖏᑦ ᒪᓕᒃᑕᐅᓪᓗᑎᒃ ᖁᕝᕙᕆᐊᖅᓯᖃᑦᑕᕐᓂᖅ, 
ᑕᐃᑲᓂ ᐃᓕᓐᓂᐊᖅᑐᑦ ᐱᔭᕇᖅᓯᓪᓗᑎᒃ ᐃᓕᑦᑎᓪᓗᑎᒃ 
ᖁᑦᑎᒃᓯᕙᓪᓕᐊᓂᕆᔭᖓᓂᒃ ᐃᓕᓐᓂᐊᖃᑎᒌᓪᓗ ᐃᓕᑦᑎᓐᖏᑲᓗᐊᕐᑎᓪᓗᒋᑦ 
ᐃᓕᑕᕆᔭᐊᖃᖅᑕᖏᓂᒃ ᐊᒻᒪᓗ ᐱᑎᑕᐅᓯᒪᓇᑎᒃ ᑖᔅᓱᒧᖓ ᐃᓄᖕᒧᑦ 
ᐃᓕᐸᓪᓕᐊᓂᐊᖅᑕᖏᓐᓄᑦ ᐸᕐᓇᐅᑎᒥᒃ. ᑕᐃᒪᓐᓇᐅᔭᕆᐊᖃᕐᓇᕐᒪᑦ, 
ᐃᓕᓐᓂᐊᖅᑐᑦ ᓇᓕᒧᒋᔭᐅᔫᒐᓗᐊᑦ. ᐊᑖᒍᑦ ᐊᔾᔨᒌᓐᖏᑑᑕᐅᓂᖃᖅᑐᑦ 
ᓇᓕᖃᕇᓐᖏᓂᖏᓐᓄᑦ ᐱᒋᐊᖅᑎᑦᑎᔾᔪᑖᑦ, ᑕᐃᒪᓐᓇᐅᒐᓗᐊᕐᑎᓪᓗᒍ, 
ᐃᓕᓴᐃᔨ ᐱᔭᒃᓴᖃᕐᒪᑦ ᐃᓄᒋᐊᓂᒃ ᐃᓕᓐᓂᐊᖅᑐᓂᒃ ᐊᔾᔨᒌᓐᖏᑑᑕᐅᓪᓗᑎᒃ 
ᐱᔭᕆᐅᖅᓯᒪᓂᕆᔭᖏᑦ, ᐃᓕᑦᑎᕙᒡᖢᑎᒃ ᐊᔾᔨᒌᓐᖏᑑᑎᓂᒃ ᐊᒻᒪᓗ 
ᐊᑐᖅᓯᓪᓗᑎᒃ ᐊᔾᔨᒋᓐᖏᑕᖏᓐᓂᒃ ᐃᓕᓐᓂᐊᕈᑎᒃᓴᖏᓐᓂᒃ. ᑕᐃᒪᓐᓇᐅᑎᓪᓗᒍ 
ᐃᓄᒃ ᐊᑯᓂᐅᓂᖅᓴᐅᔪᖅ ᐊᒻᒪᓗ ᐱᔭᕆᑐᓂᐊᖅᓴᐅᔪᓂᒃ ᐃᓕᓴᐃᔨᓄᑦ. 

55. ᖃᐅᔨᓴᖅᓯᒪᕗᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᖕᒪᖔᑕ 
ᐃᓕᓐᓂᐊᕐᕕᖕᒥ ᓴᓇᕐᕈᑎᓂᒃ ᐊᒻᒪᓗ ᐃᑲᔫᑎᓂᒃ ᐱᔭᕆᐊᖃᖅᑕᒥᖕᓂ 
ᑭᙴᒪᒋᔭᒥᖕᓂᒃ ᐊᑐᓕᖅᑎᑕᐅᓯᒪᓂᐊᕐᓗᒍ ᐃᓚᓕᐅᑎᓯᒪᓂᕐᒧᑦ 
ᐃᓕᓐᓂᐊᕐᑎᑦᑎᓂᖅ. ᒪᑯᓂᖓ ᐃᓚᖃᖃᑕᐅᔪᑦ 

• ᐊᖏᖅᑕᐅᓯᒪᔪᑦ ᒪᓕᒐᖏᑦ, ᑐᑭᒧᐊᒍᑎᑦ, ᐊᒻᒪᓗ ᐅᖃᓕᒫᒐᒃᓴᓂᒃ; 

• ᐃᓕᓐᓂᐊᒃᑲᓐᓂᖅᑎᑦᑎᓂᖅ ᖃᓄᖅ ᑐᓂᓯᔪᓐᓇᕐᓗᓂ 
ᐃᓕᓐᓂᐊᕐᑎᑦᑎᓂᕐᒥᒃ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᕐᒥᒃ 
ᐊᒻᒪᓗ ᖃᐅᔨᓴᖅᑕᐅᕙᓪᓕᐊᓂᕆᖃᑦᑕᖅᑕᖏᑦ; ᐊᒻᒪᓗ 

• ᐃᑲᔫᑎᑦ ᓱᕈᓯᕐᓄᑦ ᐃᑲᔪᖅᑕᐅᑲᓐᓂᕆᐊᖃᖅᑐᑦ. 

56. ᐱᓕᕆᔾᔪᑎᑦ ᐊᒻᒪᓗ ᐃᑲᔫᑎᑦ. ᓇᓂᓯᓯᒪᔪᒍᑦ ᐅᑯᐊ ᒐᕙᒪᒃᑯᑦ 
ᑐᓂᓯᕙᒃᑐᑦ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᖅᑐᓕᕆᓂᕐᒥ ᒪᓕᒐᖏᑦ 
ᑕᐃᑲᓂ ᓯᑎᐱᕆ 2011, ᐊᒻᒪᓗ ᐅᑯᐊ ᓄᓇᓂ ᐊᕕᒃᑐᖅᓯᒪᔪᑦ ᐱᒋᐊᕐᖓᐅᒻᒥ 
ᐃᓚᓕᐅᔾᖦᓂᖃᑦᑎᐊᕐᓂᒃᑯᑦ ᐃᓕᓐᓂᐊᖅᑐᓕᕆᓂᕐᒥ ᐃᓕᓐᓂᐊᕐᑎᑦᑎᔪᑦ 
ᐅᖃᓕᒫᒐᒃᓴᖃᕐᒪᑕ ᐊᒻᒪᓗ ᖃᐅᔨᒪᔨᑕᓂᒃ ᑕᒪᔾᔭᐅᕗᑦ ᐃᑲᔪᕐᓂᐊᖅᖢᑎᒃ 
ᐃᓕᓴᐃᔨᓂᒃ ᐊᑐᓕᕐᑎᑦᑎᓂᕐᒥᒃ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᕐᒥᒃ. 
ᐃᓕᓐᓂᐊᕐᕖᑦ ᐱᖃᖅᐳᑦ ᐃᓕᓐᓂᐊᖅᑐᓂ ᐃᑲᔪᖅᑎᓂᒃ ᐃᓂᓴᐃᔨᓂ, 
ᐱᒋᐊᖅᑎᑦᑎᕙᒃᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᐅᓚᑦᑎᓂᕐᒥᒡᓗ ᐱᓕᕆᐊᓂᒃ 
ᐃᓕᓐᓂᐊᖅᑐᓄᑦ ᑕᐃᒃᑯᓂᖓ ᐱᓕᕆᐊᓂᒃ ᐋᖅᑭᒋᐊᒃᑲᓐᓂᕆᐊᖃᖅᑐᓂᒃ 
ᐅᒡᕙᓘᓐᓃᑦ ᐊᔾᔨᐅᙱᑦᑐᒥᒃ ᐃᑲᔫᑎᖃᕆᐊᖃᖅᑐᓂᒃ. 

57. ᑕᐃᒪᓐᓇᐃᒃᑲᓗᐊᕐᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖏᑦ, 
ᐃᓚᒋᔭᖃᓯᐅᑎᓪᓗᒋᑦ ᐃᓕᓴᐃᔨᑦ, ᓇᓗᓇᐃᖅᓯᓚᐅᖅᐳᑦ ᐅᕙᑦᑎᓂᒃ 
ᐊᑐᓕᖅᑎᓐᓇᓱᒡᖢᒍ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᖅ ᐱᔭᕐᓂᓐᖏᑦᑐᖅ 
ᐊᒥᓱᓂᒃ ᐱᔾᔪᑎᖃᖅᖢᑎᒃ. ᐃᓚᖓ ᐱᔾᔪᑎᒋᔭᐅᔪᒥᒃ ᐅᖃᐅᑎᔭᐅᓯᒪᕗᒍᑦ 
ᐃᓕᓐᓂᐊᖅᑲᓐᓂᕈᑎᖃᙱᓗᐊᕐᒪᑕ ᓄᓇᕗᒻᒥ ᐃᓕᓴᐃᔨᒃᓴᐃᑦ ᐊᒻᒪᓗ 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᐃᓕᓐᓂᐊᖅᑐᓄᑦ ᐃᑲᔪᖅᑎᑦ ᖃᓄᖅ ᐊᔾᔨᒌᙱᑦᑑᑎᓂᒃ ᐃᓕᑦᑎᔾᔪᑎᓂᒃ, 
ᐱᒻᒪᕆᐅᓂᖃᕐᒪᑕ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᓂᕐᒧᑦ. ᐊᓯᖓᓂᒃ 
ᐱᔾᔪᑎᖃᕆᕗᖅ, ᐃᓛᓐᓂᒃᑯᑦ, ᐃᓕᓐᓂᐊᖅᑐᑦ ᐃᑲᔪᖅᑎᖏᑦ ᐃᓕᓴᐃᔨᓂᒃ 
ᐱᓕᕆᔭᕆᐊᖃᖃᑦᑕᕐᒪᑕ ᐊᓯᖏᓐᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ, 
ᐱᕕᑭᒃᓴᓕᖃᖅᑕᕐᒪᑕ ᐊᑐᐃᓐᓇᐅᔪᓐᓇᕋᔭᕐᓂᖏᑦᑎᒍᑦ ᐃᑲᔪᕐᓗᑎᒃ ᐃᓕᓴᐃᔨᓂᒃ 
ᐊᒻᒪᓗ ᐃᓕᓐᓂᐊᖅᑐᓂᒃ. 

58. ᐱᔭᕐᓂᙱᑦᑐᑦ. ᐃᓕᓐᓂᐊᕆᐊᖃᑦᑕᓐᖏᓗᐊᖅᑐᓄᑦ ᐃᓚᓕᐅᔾᔨᓯᒪᕗᖅ 
ᐱᔭᕐᓂᙱᑦᑐᓄᑦ ᐊᑐᓕᖅᑎᑦᑎᓂᕐᒥᒃ ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ 
ᐃᓕᓐᓂᐊᕐᓂᕐᒥ. ᐃᓕᓐᓂᐊᑐᑦ ᐃᓕᓐᓂᐊᕐᕕᖕᒦᓐᖏᑎᓪᓗᒋᑦ, ᐱᔭᕐᓂᓐᖏᑦᑐᖅ 
ᐃᓕᓴᐃᔨᑦ ᖃᐅᔨᓴᑦᑎᐊᖏᓐᓇᐅᔭᕐᓂᖅ ᐊᔪᕐᒪᑕ. ᐃᓛᓐᓂᒃᑯᑦ, ᖃᐅᔨᓯᒪᕗᒍᑦ, 
ᐃᓕᓴᐃᔨᑦ ᖃᐅᔨᓴᕈᓐᓇᖏᓐᓂᖏᓐᓂᒃ ᐃᓕᓐᓂᐊᖅᑐᑦ ᖃᓄᖅ 
ᐃᓕᓐᓂᐊᑦᑎᐊᕐᒪᖔᑕ ᐊᒻᒪᓗ ᐃᓕᓐᓂᐊᕈᑎᒃᓴᖏᓐᓂᒃ ᖃᓅᑎᒋᐅᓕᖅᓯᒪᖕᒪᖔᑕ 
ᐱᔾᔪᑎᒋᓪᓗᒍ ᐃᓕᓐᓂᐊᕆᐊᑦᑎᐊᕈᓐᓇᙱᓂᖏᓐᓄᑦ. ᓱᓕᒃᑲᓐᓂᖅ, ᐃᓕᓴᐃᔨ 
ᓴᖅᑭᑦᑎᒍᓂ ᐊᓯᖔᖓᒍᑦ ᐊᑐᖅᐸᒃᑕᖓᓂᒃ ᐃᓕᓐᓂᐊᖅᑐᖁᑎᖏᓐᓄᑦ 
ᐊᒻᒪᑦᑕᐅᖅ ᐃᓕᓐᓂᐊᕆᐊᖅᐸᖕᓂᖏᑦ ᐊᔾᔨᒌᙱᓗᐊᖅᐸᑕ, ᐃᓕᓴᐃᔩᑦ 
ᐊᓯᔾᔩᒋᐊᖃᖃᑦᑕᕐᓂᐊᖅᑐᑦ ᐊᑐᖅᐸᒃᑕᖏᓐᓂᒃ ᖃᐅᑕᒫᑦᑎᐊᖅ. 
ᕿᒥᕐᕈᐊᖅᓯᒪᕗᒍᑦ ᐆᒃᑑᑕᐅᓯᒪᔪᓂᒃ ᑕᕿᑕᒫᑦ ᐃᓕᓐᓂᐊᕆᐊᖃᑦᑕᕐᓂᕐᒧᑦ 
ᐅᓂᒃᑳᓕᐊᓂᒃ ᑐᓂᔭᐅᓯᒪᔪᑦ ᐃᓕᓐᓂᐊᕐᕕᖕᓄᑦ. ᐊᒥᓱᑦ ᐅᓂᒃᑳᓕᐊᕆᔭᐅᓯᒪᔪᑦ 
ᐅᖃᖅᓯᒪᔪᑦ ᐃᓕᓐᓂᐊᖅᑐᑦ ᐃᓕᓐᓂᐊᕆᐊᖃᑦᑕᖅᓯᒪᓂᖏᑦ ᑐᖔᓃᑦᑐᑦ 50% 
ᐳᓴᖏᓐᓂᒃ ᑕᐃᒪᖓᓂᑦ, ᐃᓕᓐᓂᐊᕆᐊᖅᐸᒃᑐᑦ ᐊᑦᑎᒃᓯᕙᓪᓕᐊᓂᖃᖅᖢᑎᒃ 
27% ᐳᓴᓐᒥᒃ. ᑕᐃᒪᓐᓇᐃᓕᖓᑎᓪᓗᒍ, ᐃᓕᓴᐃᔨᐅᑉ ᐱᒋᐊᖅᓯᔾᔪᑎᖏᑦ 
ᐃᓕᑦᑎᔾᔪᑎᒋᓇᓱᒃᑕᒥᖕᓂᒃ ᐊᒃᑐᖅᑕᐅᖃᑦᑕᕐᒪᑕ ᐃᓕᓐᓂᐊᖅᑐᑦ 
ᐃᓕᐸᓪᓕᐊᓂᖓᑎᒍᑐᐃᓐᓇᐅᙱᑦᑐᖅ ᑭᓯᐊᓂᑦᑕᐅᖅ ᖃᓄᑎᒋ 
ᐃᓕᓐᓂᐊᕆᐊᖃᑦᑕᕐᓂᕆᔭᖏᑦ ᒪᓕᒃᖢᒋᑦ. 

59. ᐃᑲᔪᖅᓯᑲᓐᓂᕐᓂᖅ. ᐊᑐᓂ ᐃᓕᓐᓂᐊᖅᑐᓄᑦ ᐃᑲᔫᑎᒃᓴᐃᑦ 
ᐸᕐᓇᐅᑎᖏᑦ ᑎᑎᕋᖅᓯᒪᔪᑦ ᐃᑲᔫᑎᖏᓐᓂᒃ, ᐱᔨᑦᑎᕋᐅᑎᓂᒃ, ᑐᕌᕆᔭᖏᓐᓂᒃ, 
ᐊᒻᒪᓗ ᓂᕆᐅᒋᔭᐅᔪᓂᒃ ᐋᕿᐅᑎᒋᓂᐊᖅᑐᓂᒃ ᐃᓕᓐᓂᐊᖅᑐᓄᑦ 
ᐃᑲᔪᖅᑕᐅᑲᓐᓂᕆᐊᖃᖅᑐᓂᑦ. ᐸᕐᓇᐅᑎᑦ ᓴᓇᕐᕈᑕᐅᕗᑦ ᐱᓕᕆᔾᔪᑕᐅᓂᐊᕐᓗᑎᒃ 
ᓇᓪᓕᐊᖕᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᔭᐅᔭᕆᐊᓕᓂᒃ ᐊᑐᓂ ᐃᓕᓐᓂᐊᖅᑐᑦ 
ᐊᒻᒪᓗ ᐃᑲᔪᕐᓂᐊᕐᓗᒋᑦ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ ᐃᒡᓗᕈᓯᕐᒥ. ᐸᕐᓇᐅᑎ 
ᓴᖅᑭᑕᐅᔪᒃᓴᐅᕗᑦ ᐅᖃᖃᑎᒋᔭᐅᓗᑎᒃ ᐊᖓᔪᖅᑳᖑᔪᑦ ᐊᒻᒪᓗ 
ᖃᐅᔨᓴᖅᑕᐅᕋᐅᔭᖅᐸᒡᓗᑎᒃ ᑕᐃᑲᖓᓂ. ᑕᐃᒃᑯᓄᒐ 8 ᐃᓕᓐᓂᐊᕐᕕᑦ 
ᖃᐅᔨᓴᖅᓯᒪᔭᑦᑎᓂ, ᕿᒥᕐᕈᐊᖅᓯᒪᕗᒍᑦ ᐊᑐᓂ ᐃᓕᓐᓂᐊᖅᑐᑦ ᐃᑲᔫᑕᐅᔪᓂᒃ 
ᐸᕐᓇᐅᑎᖏᓐᓂᒃ 35 ᐃᓕᓐᓂᐊᖅᑐᓄᑦ. 

60. ᓇᓂᓯᓚᐅᖅᑐᒍᑦ ᑎᑎᕋᖅᓯᒪᔪᑦ ᐅᖃᖅᓯᒪᔪᖃᙱᓐᓂᖏᓐᓄᑦ ᖃᓄᖅ 
ᐃᓕᓐᓂᐊᖅᑐᑦ ᐱᑎᑕᐅᕙᖕᒪᖔᑕ ᐱᔪᒪᔭᐅᓂᖃᖅᑐᓂᒃ ᐱᔨᑦᑎᕋᐅᑎᓂᒃ 
ᐅᒡᕙᓘᓐᓃᑦ ᐋᖅᑭᒋᐊᕈᑎᒃᓴᓂᒃ ᑕᐃᒪᖓᓂ 75% ᐳᓴᐅᒐᔪᒃᑐᓂ. ᑐᖅᑯᖅᓯᒪᔪᑦ 
ᑎᑎᕋᖅᑕᐅᕙᓪᓕᐊᔪᓂᑦ ᐅᖃᖅᓯᒪᔪᖃᖃᑦᑕᓚᐅᙱᑦᑐᑦ ᖃᓄᖅ ᐱᔨᑦᑎᕋᐅᑎᑦ 
ᑐᓂᔭᐅᕙᖕᓂᕐᒪᖔᑕ ᐱᔭᐅᔭᕆᐊᖃᕐᓃᑦ ᒪᓕᒡᓗᒋᑦ, ᐅᕝᕙᓘᓐᓃᑦ 
ᑕᒻᒪᖅᓯᒪᓐᖏᑦᑐᓂᒃ ᐱᔨᑦᑎᕋᐅᑎᖃᕐᓂᕐᒪᖔᑕ, ᓲᕐᓗ ᐃᓱᒪᒃᑯᑦ 

ᖃᓄᐃᙱᑦᑎᐊᕐᓂᕐᒧᑦ ᐃᑲᔫᑎᑦ ᐊᑐᐃᓐᓇᐅᓚᐅᕐᒪᖔᑕ. ᐃᓚᖏᓐᓂ 
ᐸᕐᓇᐅᑎᓂᒃ, ᐅᖃᐅᑎᔭᐅᓚᐅᖅᑐᒍᑦ ᐃᓕᓐᓂᐊᖅᑐᑦ ᐱᑎᑕᐅᖏᑦᑐᕕᓃᑦ 
ᐱᔨᑦᑎᕋᐅᑎᓂᒃ ᐱᔾᔪᑎᒋᓪᓗᒍ ᐱᓕᕆᔨᐅᔪᓂᒃ ᐱᑕᖃᓐᖏᓂᖓᓂ 
ᓄᓇᖓᓂ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑦ ᐊᑎᓕᐅᓚᐅᙱᓂᖏᑦᑐᐃᑦ 
ᐊᖏᖅᓯᔾᔪᑎᖏᓐᓂᒃ ᐊᖏᖅᓯᒪᓂᖏᓐᓄᑦ ᕿᑐᕐᖓᖏᑦ ᐃᑲᔪᖅᑕᐅᔪᓐᓇᕐᓂᕐᒥᒃ. 
ᐅᖃᐅᑎᔭᐅᓚᐅᕆᕗᒍᑦ ᐱᔨᑦᑎᕋᐅᑎᑦ ᑐᓂᔭᐅᔪᕕᓂᐅᒐᓗᐊᑦ 
ᐋᕿᒋᐊᖅᑕᐅᓯᒪᓪᓗᑎᒡᓘᓐᓃᑦ ᑭᓯᐊᓂᓕ ᑎᑎᕋᖅᑕᐅᓯᒪᙱᑐᐃᓐᓇᖅᑐᕕᓃᑦ. 
ᖃᐅᔨᓚᐅᕐᒥᔪᒍᑦ ᐅᑯᐊ 65% ᐳᓴᐅᔪᑦ ᐸᕐᓇᐅᑎᑦ ᖃᐅᔨᓴᖅᑕᑦᑎᓂ, 
ᓇᓂᓇᓱᒡᖢᒋᑦ ᐃᓕᓐᓂᐊᖅᑐᑦ ᐱᕙᓪᓕᐊᓂᖏᑦ ᐅᒡᕙᓘᓐᓃᑦ ᐸᕐᓇᐅᑎᓂ 
ᖃᐅᔨᓴᖅᑕᑦᑎᓐᓂᒃ, ᖃᐅᔨᒋᐊᖅᑕᐅᒃᑲᓐᓂᕐᓂᖏᑦ ᐃᓕᓐᓂᐊᖅᑎᐅᑉ 
ᐱᕙᓪᓕᐊᓂᖓ ᐅᕝᕙᓘᓐᓃᑦ ᐸᕐᓇᐅᑎᐅᑉ ᐊᑑᑎᖃᕐᓂᖓ 
ᑎᑎᕋᖅᑕᐅᓯᒪᓚᐅᓐᖏᑦᑐᑦ. 

61. ᑕᐃᒪᓗ ᐃᓕᓐᓂᐊᖅᑐᑦ ᐊᑐᖅᑐᓄᑦ ᐊᑐᓂ ᐃᑲᔫᑎᓂᒃ ᐃᓕᓐᓂᐊᖅᑐᓄᑦ 
ᐸᕐᓇᐅᒻᒥᒃ ᓴᖅᑭᑦᑎᓯᒪᔪᖃᕐᓂᖅᐸᑦ ᐱᑎᑕᐅᙱᒃᑯᑎᒃ ᐱᔨᑦᑎᕋᐅᑎᓪᓗᐊᕐᒥ ᐊᒻᒪ 
ᐃᑲᔫᑎᓂᒃ, ᐊᑐᓕᖅᑎᑕᐅᓂᖓ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ ᐃᓕᓐᓂᐊᕐᑎᑦᑎᓂᖅ 
ᐊᔪᕐᓇᕐᓂᖅᓴᐅᓕᖃᑦᑕᖅᐳᑦ. ᐃᓕᓐᓂᐊᖅᑏᑦ ᐃᓕᓐᓂᐊᕈᑎᖏᑦ 
ᑎᑭᐅᑎᔭᐅᙱᓚᑦ, ᑭᓯᐊᑦᑕᐅᖅ ᐃᓕᓴᐃᔨᑦ ᐊᑐᓕᖅᐸᒃᑕᖏᑦ 
ᐅᓄᖅᓯᕙᓪᓕᐊᓗᑎᒃ ᐃᓂᖃᕐᑎᑦᑎᑎᐊᕈᓐᓇᐃᓪᓕᓗᑎᒃ ᑕᒪᐃᓐᓂᒃ 
ᐃᓕᓐᓂᐊᖅᑐᓂᒃ. 

62. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐃᓐᓇᐅᑎᑦᑎᔭᕆᐊᖃᖅᐳᑦ 
ᒪᓕᒃᑕᐅᓚᕆᒋᐊᖃᖅᑐᒥᒃ ᐃᓕᓐᓂᐊᒃᑲᓐᓂᕈᑎᒃᓴᒥᒃ ᐊᔾᔨᒌᙱᑑᑎᓂᒃ 
ᐃᓕᓐᓂᐊᕐᑎᑦᑎᔾᔪᑎᖏᓄᑦ ᐊᒻᒪᓗ ᐊᒃᑐᐊᓂᓕᖕᓂ ᑲᔪᓰᓐᓇᐅᔭᖅᑐᒥᒃ 
ᖃᐅᔨᓴᖅᑕᐅᓗᑎᒃ ᑕᒪᕐᒥᒃ ᓄᓇᕗᒻᒥ ᐃᓕᓴᐃᔨᐅᔪᓂᒃ ᐊᒻᒪᓗ ᐃᓕᓐᓂᐊᖅᑐᑦ 
ᐃᑲᔪᖅᑎᐅᔪᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᐃᓚᒋᓪᓗᒍ 
ᐱᒋᐊᖅᓯᔾᔪᑎᒋᔭᑦᑕ ᐃᓚᓕᐅᔾᔨᓂᖃᑦᑎᐊᕐᓂᕐᒥᒃ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᖏᖅᓯᒪᑦᑎᐊᖅᑐᑦ ᐊᔾᔨᒌᓐᖏᑑᑎᓂᒃ ᐃᓕᓐᓂᐊᕐᑎᑦᑎᓂᕐᒥᒃ ᐊᒻᒪᓗ 
ᐱᓕᕆᐊᕆᓗᒋᑦ ᐊᑭᖏᓐᓂᒃ ᖃᐅᔨᓴᕐᓂᕐᒥᒃ ᐱᕙᓪᓕᐊᑎᑦᑎᓂᐊᕐᓂᕐᒧᑦ 
ᐊᒻᒪᓗ ᑐᓂᓯᓂᐊᕐᓂᕐᒧᑦ ᐊᔾᔨᒌᓐᖏᑑᑕᐅᔪᓂᒃ ᐃᓕᓐᓂᐊᕈᑎᓂᒃ 
ᐃᓕᓐᓂᐊᒃᑲᓐᓂᕈᑎᒃᓴᖃᖅᑎᑦᑎᓗᑎᒃ ᐃᓕᓴᐃᔨᐅᔪᓄᑦ. ᐃᓱᒪᒃᓴᖅᓯᐅᖅᑐᒍᑦ 
ᖃᓄᖅ ᑎᓕᓯᔾᔪᑎᒋᔪᓐᓇᕐᓂᑦᑎᓂᒃ ᐊᔾᔨᒌᓐᖏᑦᑑᑎᓂᒃ ᐃᓕᓴᐃᓂᕐᒧᑦ 
ᐃᓕᓐᓂᐊᒃᑲᓐᓂᕈᑎᒃᓴᓂᒃ ᑕᒪᐃᓐᓄᑦ ᐃᓕᓴᐃᔨᐅᔪᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᕿᒥᕐᕈᓂᐊᖅᑐᑦ ᐱᐅᓂᖅᐹᓂᒃ ᐊᑐᒐᒃᓴᐅᔪᓂᒃ ᐊᔾᔨᒌᙱᑦᑑᑎᐅᔪᓂᒃ ᐃᓕᓴᐃᓂᕐᒥᒃ 
ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐊᓯᖏᓐᓂᒃ ᓄᓇᓕᐅᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᔭᕇᕐᓂᐊᖅᑐᑦ ᐱᖓᓱᓂᒃ ᐊᕐᕌᒍᓄᑦ ᐱᓕᕆᔾᔪᑎᒃᓴᒥᒃ ᓴᖅᑮᓂᐊᕐᓗᓂ, 
ᐊᑐᓕᖅᑎᑦᑎᓗᓂ, ᐊᒻᒪᓗ ᖃᐅᔨᓴᕐᓗᓂᔾᔪᒃ ᐊᔨᔾᒌᙱᑦᑑᑎᑦ ᐃᓕᓴᐃᓂᕐᒥᒃ 
ᐃᓕᓐᓂᐊᒃᑲᓐᓂᕈᑎᒃᓴᓂᒃ. ᐃᓕᓴᐃᔨᑦ ᐃᓕᓂᐊᖅᑐᓄᑦ ᐃᑲᔪᖅᑎᖏᓐᓂᒃ 
ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ ᐃᓚᖃᕐᓂᐊᕐᒥᔪᑦ ᑕᔅᓱᒪ ᐃᓚᒋᖃᑕᐅᓗᓂᐅᒃ. 

63. ᐊᑐᓕᖁᔭᐅᔪᖅ. ᐃᓕᓐᓂᕐᓕᕆᔨᒃᑯᑦ ᐃᒪᓐᓇᐃᓕᐅᕋᔭᖅᑐᑦ 

• ᒪᓕᒃᐸᓪᓕᐊᖏᓐᓇᕐᓗᑎᒃ ᐱᕙᓪᓕᐊᓂᕆᔭᖏᓐᓂᒃ ᐊᑐᓂ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᐸᕐᓇᐅᑎᓕᐊᖑᓯᒪᔪᑦ ᐊᒻᒪᓗ 
ᐊᑑᑎᖃᖅᑎᒋᓂᖏᓐᓂᒃ ᐃᑲᔪᕈᑕᐅᔾᔪᑎᖃᑦᑎᐊᕋᓗᐊᕐᒪᖔᑕ 
ᐱᑕᖃᕆᐊᖃᖅᑐᓂᒃ ᐃᓕᓐᓂᐊᖅᑐᓄᑦ ᐊᑐᐃᓐᓇᐅᑎᑕᐅᓗᓂ 
ᖃᔅᓯᐅᓂᖏᑦ ᒪᓕᒡᓗᒋᑦ; ᐊᒻᒪᓗ 

• ᑐᑭᓯᐅᒪᓇᑦᑎᐊᖅᑐᒥᒃ ᑐᑭᓯᐅᒪᑎᑦᑎᖃᑕᕐᓗᑎᒃ ᐱᕙᓪᓕᐊᓂᖏᓐᓂᒃ 
ᐊᑐᓂ ᐃᓕᓐᓂᐊᑎᓄᑦ ᐃᑲᔪᑎᒃᓴᐃᑦ ᐸᕐᓇᐅᑏᒃᓴᖏᓐᓂᒃ ᐃᓕᓴᐃᔨᓄᑦ 
ᐊᒻᒪᓗ ᐃᑲᔪᖅᑎᖏᓐᓄᑦ ᐱᓕᕆᖃᑎᖃᕐᓂᐊᖅᑐᓂᒃ ᐃᓕᓐᓂᐊᖅᑐᓂᒃ, 
ᐃᓚᒋᖃᓯᐅᑎᓗᒋᑦ ᑕᐃᒃᑯᐊ ᐃᑲᔫᑎᒃᓴᐃᑦ ᐊᑐᓂ ᐃᓕᓐᓂᐊᖅᑎᓄᑦ 
ᐃᑲᔪᑏᑦ ᐸᕐᓇᐅᑎᖏᓐᓂᒃ ᐊᑐᐃᓐᓇᐅᔪᓐᓇᕐᒪᖔᑕ, ᐊᒻᒪᓗ 
ᐊᔪᕐᓇᕐᓂᐊᕈᑎᒃ, ᐅᖃᖅᓯᒪᔭᕆᐊᖃᖅᓱᑎᒃ ᓲᖅ ᐊᔪᕐᓇᕐᒪᖔᑕ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᑕᐃᑲᓂ 2012-13-ᒥ 
ᐃᓕᓐᓂᐊᕐᓂᐅᑉ ᐊᕐᕌᒍᖓᓂ, ᐃᓕᓐᓂᐊᖅᑐᑦ ᐃᑲᔪᖅᑎᖏᑦ ᐱᓕᕆᔨᐅᑎᑕᐅᔪᑦ 
ᓴᖅᑭᑦᑎᓚᐅᖅᐳᑦ ᑕᒪᐃᓐᓄᖓᔪᓂᒃ ᐊᔾᔨᒌᒃᑐᐃᓐᓇᐅᑎᑕᐅᔪᓂᒃ 
ᖃᓄᐃᓕᐅᕈᑎᒃᓴᖏᓐᓄᑦ ᐊᑐᓂ ᐃᓕᓐᓂᐊᑎᓄᑦ ᐃᑲᔪᑎᒃᓴᓂᒃ ᐸᕐᓇᐅᑎᒃᓴᓂᒃ. 
ᑕᒪᓐᓂᓇ ᐱᒋᐊᖅᓯᔾᔪᑦ ᓂᕈᑐᔪᒥᒃ ᓂᕆᐅᒋᔭᐅᔪᑦ ᑲᔪᓰᓐᓇᕋᔭᖅᑐᒥᒃ 
ᖃᐅᔨᓴᖅᑕᐅᕙᓪᓕᐊᓇᔭᕐᓂᖏᓐᓂᒃ ᐊᒻᒪᓗ ᖃᐅᔨᓴᖅᑕᐅᖃᑕᕐᓂᖏᓐᓂᒃ 
ᐸᕐᓇᐅᑎᓂᒃ. ᐃᓕᓐᓂᐊᕐᕕᖕᓂ ᐱᓕᕆᖃᑎᒌᒃᑐᒃᓴᐃᑦ ᓂᕆᐅᒋᔭᐅᔪᑦ 
ᕿᒥᕐᕈᐊᕈᒫᕐᓂᖏᓐᓂᒃ ᐊᑐᓂ ᐊᑐᓂ ᐃᓕᓐᓂᐊᖅᑎᓄᑦ ᐃᑲᔪᖅᑎᒃᓴᓄᑦ 
ᐸᕐᓇᐅᑎᓂᒃ ᑲᔪᓯᕙᓪᓕᐊᖏᓐᓇᕋᔭᖅᑐᓂᒃ ᐃᓕᓐᓂᐊᕐᓂᐅᑉ ᐊᕐᕋᒍᖓᓂ. 

ᐊᒻᒪᒃᑲᓐᓂᖅ, ᐃᖃᓇᐃᔭᕐᕕᖓᓐᓂᒃ ᐃᓕᓐᓂᐊᕐᓂᓕᕆᔨᒃᑯᑦ ᐱᓂᐊᕐᓂᖃᖅᐳᖅ 
ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᑐᖏᓐᓂᒃ ᐊᑐᓂ ᐃᓕᓐᓂᐊᖅᑏᑦ 
ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᖏᓐᓂᒃ ᐊᑐᕐᓗᒋᑦ ᓄᑖᑦ ᓴᓇᔭᐅᓵᖅᓯᒪᓕᖅᑐᑦ 
ᐃᓕᓐᓂᐊᖅᑏᑦ ᒥᒃᓴᓄᑦ ᑐᑭᓯᒋᐊᕈᑎ ᐋᕿᐅᒪᔭᐅᓕᕐᓂᖏᓐᓂᒃ. ᑕᐃᒃᑯᐊ 
ᖃᐅᔨᒪᔾᔪᑎᒃᓴᐅᓂᐊᖅᑐᑦ ᐱᑕᖃᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᓂᒃ ᐱᔾᔪᑎᖃᖅᑐᓂᒃ 
ᐃᓕᓐᓂᐊᖅᑏᑦ ᐱᕙᓪᓕᐊᓯᒪᓂᖏᓐᓂᒃ ᑐᕌᒑᓕᐊᖑᓯᒪᔪᓂᒃ ᐃᓱᒪᒋᓪᓗᒋᑦ 
ᐋᕿᒃᑕᐅᓯᒪᔪᑦ ᐃᓗᐊᓂ ᐃᑲᔫᑕᐅᓂᖏᓐᓄᑦ ᐸᕐᓇᐅᑎᓃᑦᑐᓂᒃ. ᓯᓚᑎᒥᙶᖅᑐᒥᒃ 
ᕿᒥᕐᕈᓂᖅ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐸᕐᓇᐅᑕᐅᕗᖅ, 
ᐊᒻᒪᓗ ᓇᓗᓇᐃᖅᓯᓗᓂ ᐊᑯᓐᓂᕈᑕᐅᓯᒪᔪᑦ ᐃᑲᔪᕈᑎᒥᒃ ᐃᑲᔪᖅᑐᐃᓂᕐᓂᒥᒡᓗ 
ᐃᓕᓐᓂᐊᖅᑐᓂᒃ ᐊᑐᓂ ᐃᓕᓐᓂᐊᖅᑐᓄᑦ ᐃᑲᔫᑕᐅᓂᖏᓐᓄᑦ ᐸᕐᓇᐅᑎᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᓂᐊᖅᑐᑦ ᐱᓕᕆᕝᕕᖓᓂᒃ 
ᐋᓐᓂᐊᖃᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓂ, ᓴᕿᑎᓂᐊᕐᓗᑎᒃ 
ᒪᓕᒐᒃᓴᐅᓂᐊᖅᑐᑦ ᑲᒪᒋᔭᖃᕐᓂᐊᕐᓗᑎᒃ ᐃᓱᒪᓘᑕᐅᔪᓄᑦ 
ᐱᔨᑦᑎᕋᐅᑕᐅᔪᓐᓇᖅᑐᓄᓪᓗ ᐃᓕᓐᓂᐊᖅᑎᓄᑦ ᐃᑲᔪᖅᑕᐅᒃᑲᓐᓂᕆᐊᖃᖅᑐᓂᒃ 
ᐃᓕᓐᓂᐊᑐᓕᕆᕝᕕᓄᑦ ᐊᑐᐃᓐᓇᐅᑎᑕᐅᔪᓐᓇᙱᑦᑐᓂᒃ. ᑕᒪᓐᓇ 
ᐱᓕᕆᐊᖑᕙᓪᓕᐊᔪᖅ ᑐᑭᓯᐅᒪᓐᓇᑦᑎᐊᖅᑐᒥᒃ ᐅᖃᐅᓯᐅᓂᐊᖅᑐᖅ 
ᐃᓕᓴᐃᔨᓄᑦ ᐊᖓᔪᖅᑳᕆᔭᐅᔪᓄᓪᓗ. 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᔭᐃᖃᑦᑕᖏᑦᑐᑦ ᐊᒻᒪᓗ ᐊᑐᖃᑦᑕᙱᑦᑐᑦ 
ᐱᒻᒪᕆᐅᑕᐅᔪᓂᒃ ᑐᑭᓯᐅᒪᔾᔪᑎᓂᒃ 

64. ᐅᖃᐅᓯᐅᕌᓂᒃᓯᒪᔪᓂ ᑕᐃᒪ ᑎᑎᖃᐃᑦ ᐊᕕᒃᑐᖅᓯᒪᓂᖏᓐᓂᒃ 28-ᒥ, 
ᑕᑯᒋᐊᓚᐅᕋᑦᑎᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᖃᑦᑕᕐᒪᖔᑕ ᑐᑭᓯᒋᐊᕈᑎᓂᒃ 
ᑲᑎᖅᓱᖅᑕᐅᓯᒪᔪᑦ ᐊᒻᒪᓗ ᐋᖅᑭᒃᓱᖅᑕᐅᓯᒪᔪᖅ ᐊᑐᓕᖅᑎᑦᑎᓂᕐᒥᒃ ᐱᖁᔭᕐᒥ 
ᓇᓗᓇᐃᕈᑕᐅᓂᐊᕐᓗᓂ ᐊᒃᑐᐊᓂᕆᔭᖏᑦ ᐱᖁᔭᐅᑉ ᒫᓐᓇᒧᑦ ᐊᒻᒪᓗ 
ᐱᐅᓯᕚᓪᓕᕈᑕᐅᓗᓂ ᐊᑐᓕᖅᑎᑕᐅᕙᓪᓕᐊᓂᖓ. ᖃᐅᔨᓚᐅᖅᑐᒍᑦ ᑐᑭᓯᐅᒪᔾᔪᑎᑦ 
ᐱᒻᒪᕆᐅᑎᐅᓂᖏᓐᓂᒃ ᐃᓚᖏᓐᓂᒃ ᐱᖁᔭᐅᑉ, ᐱᓗᐊᖅᑐᒥᒃ ᖃᐅᔨᓴᕐᓂᖅ 
ᐊᒻᒪᓗ ᐃᓕᓐᓂᐊᕆᐊᖃᑦᑕᕐᓂᐅᔪᑦ, ᐊᑐᖅᑕᐅᖃᑕᖏᒻᒪᑕ ᓇᓗᓇᐃᕈᑕᐅᓗᑎᒃ 
ᖃᓄᖅ ᐊᒃᑐᖅᑕᐅᓯᒪᓂᖃᕐᒪᖔᑦ ᐱᖁᔭᖅ ᐅᓪᓗᒥᒧᑦ ᐊᒻᒪᓗ 
ᐱᐅᓯᒋᐊᖅᑕᐅᔪᓐᓇᕐᓂᖏᓐᓄᑦ ᐊᑐᓕᖅᑎᑕᐅᕙᓪᓕᐊᓂᖏᓐᓂ. 

65. ᐃᓕᓐᓂᐊᕆᐊᑦᑎᐊᖃᑕᕐᓂᖅ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐃᓕᓴᐃᔨᑦ ᐊᖓᔪᖅᑳᖓ ᒪᓕᒋᐊᖃᖅᑎᑕᐅᕗᖅ ᖁᕝᕙᓯᒋᐊᖅᑎᑦᑎᓇᓱᐊᕐᓗᓂ 
ᐃᓕᓐᓂᐊᕆᐊᖏᓐᓇᐅᔭᖃᑦᑕᕐᓂᕐᒥᒃ ᐊᒻᒪᓗ ᑭᖑᕙᖃᑕᙱᓐᓂᕐᒥᒃ. 
ᒪᓕᒋᐊᖃᖅᑎᑦᑎᒋᕗᖅ ᐃᓕᓴᐃᔨᑦ ᐊᖓᔪᖄᖏᑦ 
ᐊᑐᐃᓐᓇᐅᑎᑦᑎᖃᑦᑕᕆᐊᖃᕐᓂᖏᓐᓂᒃ ᐱᓕᕆᐊᓂᒃ ᐊᒻᒪᓗ 
ᐱᐅᓯᕆᔭᐅᕙᖕᓂᐊᖅᑐᓂᒃ ᐱᔫᒥᓴᖅᑕᐅᔾᔪᑎᒃᓴᓂᒃ ᐊᖓᔪᖄᕆᔭᐅᔪᓄᑦ 
ᐊᒻᒪᓗ ᓄᓇᓕᖕᒥᐅᑕᑦ ᐃᓚᐅᓂᖅᓴᐅᖃᑦᑕᖁᔭᐅᓂᖏᓐᓂᒃ ᐃᓕᓐᓂᐊᕐᕕᖕᓂ. 
ᕿᒥᕐᕈᐊᓚᐅᖅᑐᒍᑦ ᖃᓄᖅ ᐃᓕᓐᓂᐊᕐᕖᑦ ᐊᔭᐅᕈᑎᖃᖅᐸᓪᓕᐊᖕᒪᖔᑕ 
ᐃᓕᓐᓂᐊᕆᐊᑦᑎᐊᖃᑕᖁᔨᕙᖕᓂᒥᒃ ᐊᒻᒪᓗ ᐊᖓᔪᖄᕆᔭᐅᔪᑦ ᐃᓕᓐᓂᐊᖅᑎᓄᑦ 
ᐃᓚᐅᓂᖅᓴᐅᑎᑕᐅᖁᔭᐅᖃᑕᕐᓂᖏᓐᓂᒃ ᐊᒻᒪᓗ ᐊᒃᑐᖅᑕᐅᓯᒪᓂᖏᓐᓂᒃ 
ᑐᑭᓯᓂᐊᕐᓂᕐᒥᒃ ᑕᒪᒃᑯᓄᖓ ᐱᒋᐊᖅᑎᑕᐅᔾᔪᑎᓂᒃ. ᖃᐅᔨᓚᐅᖅᑐᒍᑦ 
ᑕᒪᐃᓐᓂᑦᑎᐊᖅ ᐃᓕᓐᓂᐊᕐᕕᑦ ᕿᒥᕐᕈᐊᓚᐅᖅᑕᑎᓐᓂᒃ ᐱᒋᐊᖅᑎᑦᑎᓯᒪᔪᑦ 
ᐃᓕᓐᓂᐊᖅᑐᓄᑦ ᐊᖓᔪᖄᕆᔭᐅᔪᓂᒃ ᐃᓚᐅᑎᑦᑎᕙᓪᓕᐊᔪᒪᓂᕐᒧᑦ 
ᑭᓯᐊᓂ ᑕᐃᒃᑯᐊ ᐱᒋᐊᖅᑎᑕᐅᓯᒪᓂᖏᑦ ᐊᑐᖅᑕᐅᖃᑕᕐᓂᖏᓐᓂᒃ 
ᖃᖓᑐᐃᓐᓇᓗᐊᖑᔪᖅ. ᐅᓇ ᐆᒃᑑᑎᒋᓗᒍ, ᐃᓕᓐᓂᐊᕐᕖᑦ ᓄᓇᓕᖕᓂ 
ᓂᕆᕕᒡᔪᐊᖅᑎᑎᖃᑕᕐᒪᑦ ᐅᕝᕙᓗᓐᓃᑦ ᖃᐃᖁᔨᖃᑦᑕᕐᒪᑦ ᐃᓕᓐᓂᐊᖅᑎᑦ 
ᐊᖓᔪᖄᒃᑯᖏᓐᓂᒃ ᐃᓚᒋᔭᐅᓂᕐᒧᑦ ᐃᓚᒌᒃᑐᓄᑦ ᖃᑕᖑᑎᒌᒃᑐᓄᑦ 
ᐅᖃᓕᒫᕈᓐᓇᕐᓂᕐᒧᑦ ᐱᒋᐊᖅᑎᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ. 
ᖃᐅᔨᓚᐅᖅᑐᒍᑦ ᐃᓕᓐᓂᐊᕆᐊᑦᑎᐊᖃᑦᑕᖁᔭᐅᓂᖏᑦ ᐃᓕᓐᓂᐊᕐᕕᖕᒥ 
ᓴᖅᑭᔮᖅᑎᑕᐅᕙᓪᓕᐊᖃᑦᑕᕐᓂᖏᓐᓄᑦ ᐃᓕᓐᓂᐊᕐᕕᓂᒃ ᐊᑐᖅᖢᑎᒃ 
ᐱᔫᒥᓵᕆᖃᑦᑕᕐᓂᕐᒥᒃ ᓲᕐᓗ ᐃᓕᓐᓂᐊᕐᕖᑦ ᓯᓚᑖᒍᑦ 
ᖃᓄᐃᓕᐅᕈᓘᔭᖅᑎᑦᑎᖃᑕᖅᑎᓪᓗᒋᑦ ᐊᒻᒪᓗ 
ᓵᓚᒃᓴᐅᓯᐊᖅᑖᖅᑎᑕᐅᖃᑕᕐᓂᖏᓐᓂᒃ ᐃᓕᓐᓂᐊᕆᐊᑦᑎᐊᖃᑕᕐᓂᖏᑦ. 

66. ᑭᓯᐊᓂᑦᑕᐅᖅ, ᐃᓕᓴᐃᔨᓄᑦ ᐊᖓᔪᖄᕆᔭᐅᔪᑦ ᑐᑭᓯᓂᐊᖃᑦᑕᖏᒻᒪᑕ 
ᐅᕝᕙᓗᓐᓃᑦ ᑎᑎᕋᖅᐸᒐᑎᒃ ᐱᒋᐊᖅᑎᓯᒪᔭᖏᑦ ᐊᓯᔾᔨᖅᓯᔾᔪᑕᐅᕙᓪᓕᐊᖕᒪᖔᑕ 
ᐃᓚᐅᖃᑕᕐᓂᖏᓐᓄᑦ ᐃᓕᓐᓂᐊᖅᑏᑦ ᐊᖓᔪᖄᖏᑦ ᐅᕝᕙᓗᓐᓃᑦ 
ᐃᓕᓐᓂᐊᕆᐊᑦᑎᐊᕐᓂᖅᓴᐅᖃᑕᕐᒪᖔᑕ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᒪᓕᒐᖃᖅᑎᑕᐅᖏᒃᑭᓪᓗᑎᒃ ᑕᐃᒪᐃᓕᐅᖃᑦᑕᕆᐊᖃᖅᑎᑕᐅᓂᕐᒥᒃ. ᐊᒻᒪᑕᐅᖅ, 
ᐃᓕᓐᓂᐊᕐᕕᖕᓂ ᐱᒋᐊᖅᑎᑕᐅᓯᒪᔪᑦ ᐊᔾᔨᒌᖏᑦᑑᑏᑦ ᐊᓯᖏᓐᓄᑦ 

ᐅᖃᐅᓯᐅᖏᓐᓇᖃᑦᑕᖏᓇᒥᒃ ᓄᓇᓂ ᐊᕕᒃᑐᖅᓯᒪᓂᓕᖕᓂ ᑕᒪᐃᓐᓂᒃ 
ᐃᓕᓐᓂᐊᖅᕖᑦ ᐃᓕᑎᔪᓇᕋᔭᖅᑎᓪᓗᒋᑦ ᐱᐅᓂᖅᐹᓂᒃ ᐱᐅᓯᖃᓕᕈᓐᓇᕐᓂᖏᓐᓂᒃ 
ᐊᒻᒪᓗ ᐊᑐᓕᖅᑎᑦᑎᔪᓐᓇᖃᑕᕐᓂᖏᓐᓂᒃ ᑕᒪᒃᑯᐊ ᐱᒋᐊᖅᑎᑕᐅᓯᒪᓂᖏᓐᓂᒃ 
ᐃᓕᓐᓂᐊᕐᕕᖏᓐᓂᑦᑕᐅᖅ. 

67. ᖃᐅᔨᓇᓱᑦᑎᐊᕐᓗᒋᑦ. ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ ᐊᑐᕆᐊᖃᖅᑎᑦᑎᕗᖅ ᐃᓕᓐᓂᐊᑎᓂᑦ 
ᖃᐅᔨᓴᖅᑕᐅᑦᑎᐊᖃᑦᑕᕆᐊᖃᐃᓐᓇᕐᓂᖏᓐᓂᒃ ᐊᑯᓚᐃᑦᑐᓂᒃ. 
ᒪᓕᒡᓗᒍ ᐊᐅᓚᑦᑎᓂᕐᒧᑦ ᐅᖃᓕᒫᒐᖏᑦ ᓄᓇᕗᒻᒥ ᐃᓕᓐᓂᐊᕐᕖᑦ, 
ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓚᖃᖅᐳᑦ ᐊᑐᒐᒃᓴᙳᖅᑎᑕᐅᓯᒪᔪᑦ 
ᖁᑦᑎᖕᓂᓕᖕᓂ 12-ᒥᒃ ᖃᐅᔨᓴᕈᑎᖏᑦ ᓴᓇᔭᐅᓯᒪᔪᑦ ᐃᐅᓪᐴᑕ ᒐᕙᒪᒃᑯᖏᓐᓄᑦ. 
ᑕᒪᕐᒥᒃ ᐃᓕᓐᓂᐊᖅᑐᑦ ᐳᖅᑐᓂᖕᓕᖕᓃᑦᑐᑦ 12-ᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ 
ᐊᑐᒐᒃᓴᙳᖅᑎᑕᐅᓯᒪᔪᒥᒃ ᖃᐅᔨᓴᕈᑎᒥᒃ ᐃᓕᓐᓂᐊᕌᓂᒍᑎᒃᓴᒥᒃ 
ᐃᓕᓐᓂᐊᕐᕕᒡᔪᐊᒥ. ᐃᓕᓐᓂᐊᖅᑎᐅᑉ ᑭᖑᓪᓕᖅᐹᖅᓯᐅᑎᖏᓐᓂᒃ ᖃᐅᔨᓴᕈᑎᑦ 
ᓈᓴᐅᑎᖏᑦ ᑲᑎᑕᐅᖃᑦᑕᖅᐳᑦ ᐃᓕᓴᐃᔨᒋᔭᐅᔪᒧᑦ ᐊᒻᒪ ᑭᖑᓪᓕᖅᐹᖅᓯᐅᑎᐅᑉ 
ᖃᐅᔨᓴᕈᑎᒥᙶᖅᑐᖅ. ᖃᐅᔨᓴᓕᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᓄᐊᑦᑎᕙᖕᒪᖔᑕ ᐊᒻᒪᓗ ᑐᑭᓯᓂᐊᖃᑕᕐᓗᒋᑦ ᖃᐅᔨᒪᔾᔪᑎᒃᓴᐃᑦ ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᓯᒪᑎᒋᓂᖏᓐᓂᒃ ᑕᐃᒃᑯᓂᖓ ᓇᓗᓇᐃᒃᑯᑦᑎᖅᑕᐅᓯᒪᕙᖕᓂᖏᓐᓂᒃ 
ᐱᔾᔪᑎᖃᖅᑐᓂᒃ ᐃᑲᔫᑕᐅᔪᓂᐊᕐᓗᓂ ᐱᕙᓪᓕᐊᑎᑦᑎᔪᓐᓇᕐᓂᕐᒧᑦ 
ᓄᓇᕗᓕᒫᒨᖓᔪᓐᓇᖅᑐᓂᒃ ᖃᐅᔨᓴᕆᐊᖃᕐᓂᕐᒧᑦ 2014-ᒥ 
ᐊᑐᓕᖅᑎᑕᐅᓯᒪᓂᐊᖅᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ ᒪᓕᒡᓗᓂ. 

68. ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᑲᑎᖅᓱᐃᖃᑦᑕᕐᓂᖏᓐᓂᒃ 
ᐊᔾᔨᒌᖏᓐᓂᖏᓐᓂᒃ ᓇᓗᐃᓇᒃᑯᑦᑎᖅᑕᐅᓯᒪᓂᖏᓐᓂᒃ ᐃᓕᓐᓂᐊᑎᐅᔪᑦ 
ᐃᒡᓗᕈᓯᖏᓐᓃᓂᖏᓐᓂᒃ ᐃᓕᓐᓂᐊᕐᕕᖕᒥᓂ ᐊᒻᒪᓗ 
ᓇᓗᓇᐃᒃᑯᑦᑎᖅᑕᐅᓯᒪᓂᖏᓐᓂᒃ ᐊᑐᒐᒃᓴᙳᖅᑎᑕᐅᓯᒪᔪᓂᒃ ᐃᐅᓪᐴᑕᒥᒃ 
ᖃᐅᔨᓴᕈᑎᓂᒃ. ᑐᑭᓯᓂᐊᑦᑎᐊᓚᐅᖅᑐᒍᑦ ᑕᐃᒃᑯᓂᖓ ᑐᑭᓯᒋᐊᕈᑎᖏᓐᓂᒃ 
ᑕᒪᐃᓐᓂᑦ ᐃᓕᓐᓂᐊᖅᓯᒪᔪᓂᒃ ᐳᖅᑐᓂᓕᖕᓂᒃ 12-ᓂᒃ, ᓄᓇᕗᒻᒥ. 
ᑕᐃᒪᐃᓕᖓᒐᔪᒃᐳᖅ ᑕᐃᒪᓐᓂ, ᖃᐅᔨᒪᓚᐅᖅᑐᒍᑦ ᐱᖓᓱᓂᒃ 
ᐃᓕᓐᓂᐊᕐᓇᐅᔪᓂᒃ ᐊᕐᕌᒍᓂᒃ ᖃᐅᔨᓴᓚᐅᖅᑕᑦᑎᓐᓂᒃ, ᐃᓕᓐᓂᐊᕐᕖᑦ 
ᐃᒡᓗᕈᓯᖏᓐᓂᒃ ᐃᓕᓐᓂᐊᖅᓯᒪᓂᖃᑎᒋᓂᖏᑦ 26% ᐳᓴᓐᑎᐅᑎᒋᔪᒥᒃ 
ᖁᕙᓯᖕᓂᖅᓴᐅᖃᑦᑕᓚᐅᖅᑐᑦ ᓴᓂᐊᓂᒃ ᐊᑐᒐᒃᓴᙳᖅᑎᑕᐅᓯᒪᔪᒥᒃ 
ᖃᐅᔨᓴᕈᑎᖏᓐᓂᒃ ᐃᓕᓐᓂᐊᖅᓯᒪᑎᒋᓂᖏᓐᓂᒃ. ᐃᓕᓐᓂᐊᓇᐅᓂᖓᓂᒃ 
2010-11-ᒥ ᐊᕐᕋᒍᒥ, ᐊᔾᔨᒌᙱᓐᓂᖃᖅᑎᒋᓚᐅᖅᑕᖅᑦ 30% ᐳᓴᓂᒃ. ᐊᓯᖏᓐᓂ 
ᑕᑯᓪᓗᒋᑦ, ᐃᓕᓐᓂᐊᕐᕕᖕᓂ ᐅᐊᐃᑦᕼᐅᐊᔅ, ᔪᑳᓐᒥ, ᐃᓕᓐᓂᐊᕐᕕᖕᓂ 
ᓇᓗᓇᐃᒃᑯᑦᑎᖅᑕᐅᓯᒪᓂᖏᑦ ᐊᔾᔨᒌᖏᑦᑑᑎᐅᔪᓂᒃ ᐃᓕᓐᓂᐊᕈᑎᓂᒃ 
ᐃᓕᓐᓂᐊᖅᓯᒪᓂᖏᓐᓂᒃ ᐋᖅᑭᐅᒪᓂᖃᕋᔪᓚᐅᖅᑐᑦ 4% ᐳᓴᐅᔪᒥᒃ 
ᐳᖅᑐᓂᖅᓴᐅᓂᖃᖅᑎᒋᔪᓂᒃ ᓴᓂᐊᓂᒃ ᑕᐃᒃᑯᐊ ᐊᔾᔨᒌᒃᑐᐃᓐᓇᐅᑎᑕᐅᔪᓂᒃ 
ᖃᐅᔨᓴᖅᑕᐅᓂᖏᓐᓂᒃ ᓇᓗᓇᐃᒃᑯᑦᑎᖅᑕᐅᓯᒪᑎᒋᓂᖏᓐᓂᒃ ᐊᕐᕋᒍᒥᒃ. 

69. ᓂᕆᐅᒋᔭᖃᓚᐅᖏᓚᒍᑦ ᐃᓕᓐᓂᐊᕐᕕᖕᓂ ᐃᒡᓗᕈᓯᖏᓐᓂᒃ 
ᐊᒻᒪᓗ ᑕᒪᐃᓐᓂᒃ ᐃᓪᓕᓐᓂᐊᖅᓯᒪᑎᒋᓕᕐᓂᖏᓐᓂᒃ ᖃᐅᔨᓴᖅᑕᐅᓂᖏᑦ 
ᐊᔾᔨᒌᓂᖃᕐᓂᐊᕋᓱᒋᓚᐅᙱᑕᕗᑦ. ᑭᓯᐊᓂ, ᐅᔾᔨᖅᑐᑦᑎᐊᕈᒪᓂᕐᒧᑦ 

ᐱᐅᓯᕚᓪᓕᕈᑎᒃᓴᐃᑦ ᑲᔪᓰᓐᓇᖅᑎᑕᐅᒐᓗᐊᕐᒪᖔᑕ ᐃᓕᓐᓂᐊᕐᓂᕐᒧᑦ 
ᐱᓇᓱᐊᖅᑕᐅᖏᓐᓇᖁᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ ᑐᑭᓯᐅᒪᔭᕆᐊᖃᖅᑐᑦ 
ᓲᖅ ᐊᖏᓗᐊᖅᑐᐊᓗᖕᒥᒃ ᐊᔾᔨᒌᖏᓐᓂᖃᕐᒪᖔᑕ ᑕᒡᕘᓇ. ᐱᓕᕆᕝᕕᐅᑉ 
ᐊᖓᔪᖅᑲᐅᑎᖏᑦ ᐅᖃᖃᑦᑕᓚᐅᖅᑐᑦ ᐱᔾᔪᑕᐅᓂᖏᑦ ᐅᖃᐅᓯᓕᕆᓂᕐᒧᑦ 
ᖃᐅᔨᓴᕈᑎᖏᓐᓂᙶᒪᑕ—ᖃᐅᔨᓴᕈᑏᑦ ᑎᑎᕋᖅᑕᐅᖃᑦᑕᕐᓂᖏᓐᓂᒃ 
ᐃᓕᓐᓂᐊᖅᑏᑦ ᐅᖃᐅᓯᑐᖃᖓᒍᑦ—ᐊᒻᒪᓗ ᑐᑭᓯᓂᐊᖅᑕᐅᓂᖏᓐᓄᑦ 
ᐱᐅᓯᕆᔭᐅᕙᒃᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ ᐱᔾᔪᑕᐅᖃᑕᐅᕙᖕᓂᖏᓐᓄᑦ. 
ᖃᐅᔨᓚᐅᖅᑐᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᑐᑭᓯᓂᐊᕋᓱᐊᖃᑦᑕᖅᓯᒪᖏᑦᑎᐊᕐᓂᖏᓐᓂᒃ ᑕᒪᒃᑯᐊ 
ᐊᔾᔨᒌᖏᓗᐊᖃᑦᑕᕐᓂᖏᓐᓂᒃ. ᑐᑭᓯᓂᐊᖅᑕᐅᑦᑎᐊᖃᑦᑕᖏᑐᐊᕈᑎᓂᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᔪᓐᓇᖏᒻᒪᑕ ᐃᓕᓐᓂᐊᖅᑏᑦ 
ᐸᕐᓇᒃᓯᒪᑎᑕᐅᖃᑦᑕᕐᒪᖔᑕ ᐃᓕᓐᓂᐊᕐᕖᑦ ᐃᒡᓗᕈᓯᕐᒥᓂᒃ 
ᖃᐅᔨᓴᖅᑕᐅᔾᔪᑎᒃᓴᒥᓄᑦ, ᐃᓕᓴᐃᔨᓪᓗᓐᓃᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᖔᑕ 
ᐃᒡᓗᕈᓯᖏᓐᓂ ᐃᓕᓐᓂᐊᕐᕕᑦ ᖃᐅᔨᓴᖅᑕᐅᓂᐊᕐᓂᖏᓐᓂᒃ, ᐅᕝᕙᓗᓐᓃᑦ 
ᐊᔾᔨᒌᖏᑦᑐᓂᒃ ᖃᐅᔨᓴᕈᑎᒃᓴᓂᒃ ᐱᓕᕆᐊᖃᕈᑎᒃᓴᓂᒃ ᐱᑕᖃᕆᐊᖃᕐᒪᖔᑕ 
ᐊᒻᒪᓗ ᐊᓯᖔᖏᓐᓂᒃ ᐱᐅᓯᖃᑎᑎᔭᕆᐊᖃᕐᒪᖔᑕ. 

70. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ 
ᑐᑭᓕᐅᕈᑎᒃᓴᖃᑦᑎᐊᕆᐊᖃᓕᖅᐳᑦ ᖃᐅᔨᒋᐊᑦᑎᐊᕐᓗᒋᑦ ᑐᑭᓯᒋᐊᕈᑎᒋᔭᖏᑦ 
ᐊᔾᔨᒌᖏᓐᓂᖃᕐᓂᖏᓐᓂᒃ ᓇᓗᓇᐃᒃᑯᑦᑎᖅᑕᐅᓂᕆᖃᑦᑕᖅᖏᑦ ᐃᓕᓐᓂᐊᖅᑏᑦ 
ᐃᒡᓗᕈᓯᕐᒥᓂᒃ ᖃᐅᔨᓴᕈᑎᓂᒃ ᐊᑐᕌᖓᑕ ᐊᒻᒪᓗ ᐃᐅᓪᐴᑕᒥ ᐊᔾᔨᖃᖅᑐᓂᒃ 
ᖃᐅᔨᓴᖅᑕᐅᓕᕌᖓᒥᒃ, ᐊᒻᒪᓗ ᓇᓗᓇᐃᖅᑕᐅᔭᕆᐊᖃᖅᓱᑎᒃ ᓇᐅᒃᑯᑦ 
ᐱᐅᓯᒋᐊᖅᑕᐅᔪᓐᓇᕋᔭᖅᑐᔮᕐᒪᖔᑕ ᑐᖓᕕᐅᓗᑎᒃ ᑐᑭᓯᐅᒪᔾᔪᑎᒋᓕᕋᔭᖅᑕᖏᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᐅᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓯᕗᓪᓕᖅᐸᐅᑎᑕᐅᓯᒪᔪᖅ ᐊᒥᓱᓄᑦ ᑕᕿᓄ 
ᐊᓂᒍᖅᑐᓄᑦ ᐊᒻᒪ ᑐᑭᓯᐊᒋᐊᕋᓱᐊᖅᓯᒪᒐᑦᑕ ᑕᒪᒃᑯᐊ ᐊᔾᔨᒌᖏᓐᓂᐅᔪᑦ ᐊᕐᕌᒍᑦ 
ᐱᖓᓲᓕᖅᑐᓂᒃ. ᑲᒪᒋᓇᓱᐊᕐᓗᒋᑦ ᐊᒥᒐᕐᓂᖏᑦ ᐊᔪᕈᑎᐅᔪᑦ ᐃᓕᓐᓂᐊᕐᕕᖕᒥ 
ᐃᒡᓗᕈᓯᕐᒥᓂ ᓇᓗᓇᐃᒃᑯᑦᑎᖅᑕᐅᓂᖏᑦ ᖃᐅᔨᓴᕐᓂᕐᒧᑦ, ᐅᑯᐊ ᓴᓇᖃᑎᒌᒃᑐᑦ 
ᐃᓕᓐᓂᐊᕐᓂᓕᕆᔨᒃᑯᓂ ᐱᔭᕇᖅᓯᓯᒪᓕᖅᑐᑦ ᑐᑭᒧᐊᒃᑎᑦᑎᔪᑎᒃᓴᓂᒃ ᖃᓄᖅ 
ᓇᓗᓇᐃᒃᑯᓯᕈᑎᒋᔭᑎᒃ ᐊᔾᔨᒌᓐᖏᓂᕆᔭᖏᓐᓂᒃ. ᐅᑯᐊ ᑐᑭᒧᐊᒃᑎᑦᑎᔾᔪᑏᑦ 
ᐱᔨᑦᑎᕋᐅᓂᐊᖅᑐᑦ ᐊᒡᒋᖅᑐᓂ ᐊᕕᒃᑐᖅᓯᒪᔪᓂᐅᔪᓂ ᐃᓴᐃᔨᑦ ᐊᖓᔪᖅᑳᖏᑕ 
ᑲᑎᒪᓂᕆᓂᐊᖅᑕᖏᓐᓂ ᐱᒋᐊᓕᓵᕐᓂᖓᓂ 2013-14 ᐃᓕᓐᓂᐊᕐᓇᐅᑎᓪᓗᒍ 
ᐊᕐᕌᒍᐊᓂ. 

ᐅᓂᒃᑳᓕᐊᖑᖃᑦᑕᖅᑐᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐱᖁᔭᕐᒥᒃ 
ᑐᖓᐅᖅᑯᑦᑎᓯᒪᔪᑦ 

71. ᑕᐃᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐅᓂᒃᑳᓕᐅᖃᑦᑕᖁᔨᕗᖅ 
ᐃᓗᐊᓐᓂ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᒪᓕᒐᓕᐅᕐᕕᒃᑯᓄᑦ. ᐃᓕᓐᓂᐊᕐᕕᑦ 
ᑐᓂᓯᖃᑦᑕᕆᐊᖃᖅᑐᑦ ᐅᓂᒃᑳᓕᐊᕆᓯᒪᔭᒥᖕᓂᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ ᑲᑎᒪᔨᖏᓐᓄᑦ. ᐃᓗᐊᓂ 12 ᑕᕿᑦ 
ᐊᓂᒍᕌᖓᑦ ᐃᓕᓐᓂᐊᖅᑐᑦ ᐊᕐᕌᒍᐊᑦ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓄᑦ 

ᐅᓂᒃᑳᕆᐊᖃᖅᑐᖅ ᒪᓕᒐᓕᐅᕐᕕᖕᒧᑦ ᐱᓪᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. 
ᖃᐅᔨᓴᖅᓯᒪᔪᒍᑦ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᑎᑭᐅᑎᓯᒪᖕᒪᖔᑕ 
ᐱᒻᒪᕆᐅᓂᖅᐹᖑᔪᓂᒃ ᐅᓂᒃᑳᓕᐅᖃᑦᑕᕆᐊᖃᕈᓯᕐᒥᖕᓄᑦ. 

72. ᐃᓗᐊᓐᓂ ᐃᓕᓐᓂᐊᕐᓂᓕᕆᔨᒃᑯ ᐅᓂᑳᓕᐅᖃᑦᑕᕐᓂᖅ. 
ᐊᐅᓚᑦᑎᔾᔪᑕᐅᔪᓄᑦ ᒪᓕᒋᐊᓕᑦ ᐅᖃᓕᒫᒐᖏᑦ ᐱᑕᖃᕐᒪᑕ ᓄᓇᕗᑦ 
ᐃᓕᓐᓂᐊᕐᕕᖕᓄᑦ ᐊᑐᕆᐊᖃᖅᑎᑦᑎᔪᑦ ᐅᑯᐊ ᐃᓕᓴᐃᔨᑦ ᐊᖓᔪᖅᑳᑦ 
ᐅᓂᒃᑳᓕᐅᖃᑦᑕᕐᓗᑎᒃ ᑕᖅᑭᑕᒫᑦ ᑖᒃᑯᓄᖓ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᖕᓂ 
ᐊᐅᓚᑦᑎᔨᐅᔪᓄᑦ ᑎᑎᕋᕐᕕᖏᓐᓄᑦ, ᐊᔾᔨᒋᙱᑦᑑᑎᓂᒃ ᑐᑭᓯᒋᐊᕈᑎᒃᓴᓂᒃ. 
ᐊᑖᒍᑦ ᐱᖁᔭᐅᑉ, ᐃᓕᓴᐃᔨᑦ ᐊᖓᔪᖅᑳᑦ ᑐᓂᓯᔭᕆᐊᖃᖅᑐᑦ ᐊᐅᓚᑎᑕᒥᖕᓄᑦ 
ᐸᕐᓇᐅᑎᓂᒃ ᐃᓕᓐᓂᐊᕐᕕᖕᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐱᔪᒪᓯᒪᔪᑦ 
ᐃᓕᓐᓂᐊᕐᕕᑦ ᐸᕐᓇᐅᑎᖏᑦ ᐃᓚᖃᕐᓗᑎᒃ ᑐᕌᕆᔭᖏᓐᓂᒃ ᐊᒡᒋᑦᑐᓄᑦ ᐊᕐᕌᒍᓄᑦ 
ᐊᒻᒪᓗ ᐱᓕᕆᐊᒃᓴᐅᓂᐊᖅᑐᓂᒃ ᐃᑲᔪᕐᓂᐊᕐᓗᒋᑦ ᑲᔪᓯᑦᑎᐊᕐᓂᐊᕐᒪᑕ. ᐅᓂᒃᑳᑦ 
ᑐᓴᕐᑎᑦᑎᔾᔪᑕᐅᖃᑦᑕᕐᒪᑕ ᑐᑭᓯᒋᐊᕈᑎᓂᒃ ᐃᓕᓐᐊᓂᕐᕕᑦ ᐊᑐᓕᖅᑎᑦᑎᓯᒪᓂᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔭᖁᔭᕐᒥᒃ, ᓲᕐᓗ ᐅᖃᐅᓯᖃᕐᓂᖅ ᒪᕐᕈᖕᓂᒃ 
ᐃᓕᓐᓂᐊᖅᑎᑕᐅᓂᖓ, ᐃᓕᓐᓂᐊᕆᐊᑦᑎᐊᖃᑕᖅᑐᑦ ᐅᓄᖕᓂᖏᑦ, ᐊᒻᒪᓗ 
ᖃᓄᐃᓕᐅᖅᑕᐅᖃᑦᑕᖅᑐᑦ ᐃᓕᓐᓂᐊᕐᕕᑦ ᐃᓗᐊᓂ. ᐃᓕᓴᐃᔨᑦ ᐊᖓᔪᖅᑳᖏᑦ 
ᐅᖃᖅᓯᒪᔪᑦ ᐊᑯᓂᐅᔪᒥᒃ ᐃᓂᖃᕐᑎᑦᑎᔭᕆᐊᖃᖅᑐᑦ ᐊᒻᒪᓗ ᐱᓕᕆᓇᓱᒡᓗᒋᑦ 
ᐅᓂᒃᑳᓕᐅᖅᓯᒪᔪᑦ. ᐊᓯᖏᑦᑕ ᐱᓕᕆᔭᕆᐊᖃᖅᑕᒥ, ᓇᓂᓯᓚᐅᖅᑐᒍᑦ ᐅᑯᐊ, 
ᐃᓕᓴᐃᔨᑦ ᐊᖓᔪᖅᑳᑦ ᑎᑎᕋᐃᓐᓇᖃᑦᑕᓐᖏᑦᑐᑦ ᐊᒻᒪᓗ ᑐᓂᓰᓐᓇᖃᑦᑕᕋᑎᒃ 
ᐅᓂᒃᑳᓕᐊᕆᓯᒪᔭᒥᖕᓂᒃ. ᐊᒻᒪᑕᐅᖅ ᓱᓕ, ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᑦ 
ᐊᐅᓚᑦᑎᔨᖏᑦ ᐃᖅᑲᓇᐃᔭᕐᑎᑦ ᐅᖃᓚᐅᖅᑐᑦ ᐅᕙᑦᑎᓄᑦ ᑕᐅᑯᐊ 
ᐅᓂᑦᑳᓕᐊᕆᓯᒪᔪᑦ ᑎᑭᐅᑎᓯᒪᕙᓐᖏᑦᑐᑦ ᐃᖅᑲᓇᐃᔭᖅᑎᑦ 
ᐊᑐᕈᓐᓇᙱᓐᓂᕋᐃᓪᓗᑎᒃ ᐊᒻᒪ ᓇᓗᓇᐃᕈᑕᐅᓗᑎᒃ 
ᖃᓄᐃᓕᐅᖅᐸᓪᓕᐊᒐᓗᐊᕐᒪᖔᑕ ᐅᒡᕙᓘᓐᓃᑦ ᑭᓱᑦ ᐱᐅᓂᖅᓴᐅᔪᒥᒃ 
ᐱᓕᕆᔾᔪᑕᐅᔪᓐᓇᕐᓂᐊᖅᐸᑦ ᐃᓕᓐᓂᐊᕐᕕᑦ. ᑕᐃᒪᓐᓇᐃᓂᖏᓐᓄᑦ, 
ᐅᓂᒃᑳᓕᐅᕆᐊᖃᑦᑕᕐᓂᖏᑦ ᐱᔭᕆᑐᔫᕙᒃᐳᑦ ᐊᑑᑎᖃᓗᐊᕋᑎᒡᓗ ᑖᒃᑯᓄᖓ 
ᑎᑎᕋᖅᑐᓄᑦ ᐊᒻᒪᓗ ᐱᔪᓄᑦ. 

73. ᓯᓚᑖᓄ ᐅᓂᒃᑳᓕᐅᕐᓂᖅ. ᒪᓕᖕᓂᐊᕐᓗᒋᑦ ᐅᓂᒃᑳᓕᐅᖃᑦᑕᕆᐊᖃᕈᑎᑦ 
ᑕᐃᒪᓐᓇᐅᔭᕆᐊᖃᕈᑕᐅᔪᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᑐᓂᓯᓯᒪᕙᒌᖅᓯᒪᔭᕆᐊᖃᓕᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᖅᓯᐅᑎᒥᖕᓂ 
ᐅᓂᒃᑳᓂᒃ ᑕᐃᔅᓱᒧᖓ 2009-10, 2010-11, ᐊᒻᒪᓗ 2011-12 
ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᖏᓐᓄᑦ. ᖃᐅᔨᓚᐅᖅᑐᒍᑦ, ᑕᐃᑲᖓᓂᑦ ᔫᓐ 2013 
ᑎᑭᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᔪᑦ ᑕᐃᒃᑯᓂᖓᑐᐊᖅ 2009-10 
ᐊᕐᕋᒍᒧᑦ ᐅᓂᒃᑳᓕᐊᒥᓂᒃ, ᑕᐃᓐᓇᓗ ᑭᖑᕙᖅᓯᒪᓚᐅᖅᓱᓂ ᐅᖓᑖᓂᒃ 
ᐊᕐᕋᒍᓪᓗᐊᕐᒥᒃ ᑐᓂᔭᐅᕝᕕᒃᓴᕆᓚᐅᖅᑕᖓᓂᒃ. 

74. ᖃᐅᔨᓚᐅᖅᑐᒍᑦᐅᑯᐊ 2009-10 ᐅᓂᒃᑳᓕᐊᖑᓯᒪᔪᑦ ᐃᓗᓕᖃᑦᑐᑦ 
ᐅᓄᓐᖏᓗᐊᖅᑐᓂᒃ ᑐᓴᕐᑎᑦᑎᔾᔪᑎᓂᒃ ᖃᐅᔨᒪᑎᑦᑎᔾᔪᑕᐅᓂᐊᖅᑐᓂᒃ ᐱᓪᓗᒋᑦ 
ᐊᑐᓕᖅᑎᑕᐅᓂᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. ᐆᒃᑑᑎᒋᓪᓗᒍ ᐅᓇ, 
ᐅᓂᒃᑳᓕᐅᖅᓯᒪᔪᖅ ᐅᖃᐅᓯᓕᒃ ᒪᓕᒃᑕᐅᔭᕆᐊᖃᖅᑐᓂᒃ ᒪᕐᕈᖕᓂ 
ᐅᖃᐅᓯᖃᖅᑐᓂᒃ ᐃᓕᓐᓂᐊᕐᑎᑦᑎᓂᕐᒧᑦ ᐃᓕᓐᓂᐊᓕᓵᖅᑐᓂᒃ ᑎᑭᓪᓗᒋᑦ 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᖁᑦᑎᖕᓂᓕᖕᒧᑦ 3-ᒧᑦ ᐃᓚᒋᔭᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓄᑦ 
ᓯᕗᓪᓕᐅᑎᑕᐅᓪᓗᓂ ᐊᒻᒪᓗ ᐊᑐᖅᑕᐅᓕᖁᔭᐅᓯᒪᓪᓗᓂ. ᑕᐃᒪᓗ ᒪᕐᕈᖕᓂ 
ᐅᖃᐅᓯᖃᖅᑐᓄᑦ ᐃᓕᓐᓂᐊᕐᑎᑦᑎᓂᖅ ᑖᒃᑯᓄᖓ ᐳᖅᑐᓂᓕᖕᓄᑦ 
ᐃᓕᓐᓂᐊᕈᑎᖏᑦ ᐳᖅᑐᓂᓕᖕᓄᑦ ᓯᕗᓕᖅᐸᐅᑎᔭᐅᖁᔭᐅᕗᖅ, 
ᐅᓂᒃᑳᓕᐊᖑᓯᒪᔪᑦ ᓇᓗᓇᐃᔭᖅᓯᒪᙱᑦᑎᐊᖅᑐᖅ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ 
ᑕᒪᓐᓇ ᑲᔪᓯᑎᓐᓂᐊᕐᒪᖔᒍ ᑐᕌᒐᕆᔭᐅᓪᓗᓂ ᐅᒡᕙᓘᓐᓃᑦ ᖃᓅᑎᒋ 
ᐃᓕᓐᓂᐊᖅᑐᓕᕆᓂᕐᒥ ᐊᑐᓕᖅᑎᑕᐅᓂᐊᓪᓚᑖᕈᓐᓇᕐᓂᐊᕐᒪᖔᑕ 
ᐱᔭᐅᔭᕆᐊᖃᕐᓂᖓᓄ ᒪᕐᕈᖕᓂ ᐅᖃᐅᓯᖃᖅᑐᓄᑦ ᐃᓕᓴᐃᔨᒃᓴᓂᒃ. 

75. ᑕᐃᒪᓕ ᒪᓕᒐᓕᐊᕐᕕᖕᒥ ᕿᒥᕐᕈᐊᖅᑕᐅᕙᒃᑲᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖅ, ᐱᒻᒪᕆᐅᓂᐊᖅᑐᖅ ᐃᓕᓐᓂᐊᕐᓂᓕᕆᔨᒃᑯᓄᑦ ᑐᓂᓯᓯᒪᓗᑎᒃ 
ᑐᓴᕈᒪᔭᖏᓐᓂᒃ ᓇᓃᓕᕐᓂᕐᒥᖕᓂᒃ ᐊᑐᓕᕐᑎᑦᑎᕙᓪᓕᐊᓗᑎᒃ, ᐊᑑᑎᖃᓂᖓᓄᑦ 
ᐅᓇ ᐱᖁᔭᐅᑉ ᒪᓕᒋᐊᖃᖅᑎᑕᖏᓐᓂᒃ, ᑲᔪᓯᑦᑎᐊᖅᑎᑕᐅᓯᒪᔪᓂᒃ 
ᑐᑭᓕᐅᕈᑎᒋᕙᓪᓕᐊᔭᒥᖕᓂᒃ. ᐅᓇ ᐊᔪᖏᑎᑦᑎᔪᖅ ᕿᒥᕐᕈᐊᖅᖢᒋᑦ ᒪᓕᒡᖢᒍ 
ᒫᓐᓇᒨᖓᑦᑎᐊᖅᑐᑦ, ᐱᔭᕇᖅᓯᒪᑦᑎᐊᖅᑐᑦ ᑐᑭᓯᒋᐊᕈᑎᑦ, ᐊᑐᖅᑕᐅᔪᓐᓇᕆᓪᓗᓂ 
ᐃᓕᓐᓂᐊᕐᓂᓕᕆᔨᒃᑯᑦ ᐊᕐᕌᒍᒥ ᐅᓂᒃᑳᓕᐊᒥᖕᓄᑦ. 

76. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐃᓱᒪᓕᐅᖅᓯᒪᔭᕆᐊᖃᖅᑐᑦ 
ᐃᒪᓐᓇ 

• ᐱᒻᒪᕆᐅᓂᖏᑦ ᑐᑭᓯᒋᐊᕈᑎᖃᕐᓗᑎᒃ ᑖᒃᑯᓇᙵᑦ ᐃᓕᓴᐃᔨᑦ 
ᐊᖓᔪᖅᑳᖏᓐᓂᑦ ᒥᐊᓂᕆᔭᐅᔪᓐᓇᕐᓂᐊᕐᒪᑕ ᐊᑐᓕᖅᑕᐅᕙᓪᓕᐊᔪᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐃᓗᐊᓂ ᐃᓕᓐᓂᐊᕐᕕᑦ, ᐊᒻᒪᓗ 

• ᐅᓂᒃᑳᓕᐅᕈᓯᕆᕙᖕᓂᐊᑕᖏᓐᓂᒃ ᐊᒻᒪᓗ ᖃᖓᐅᓕᕌᖓᑦ 
ᕿᓚᒥᐅᑎᒋᔪᓐᓇᕐᓂᖓ ᐱᐅᓛᒥᒃ ᐊᑑᑎᖃᕐᓂᐊᕐᒪᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᐅᑯᐊ 
ᐃᓕᓐᓂᐊᕐᓂᓕᕆᔨᒃᑯᑦ ᐊᙱᖅᓯᓯᒪᑦᑎᐊᕐᒪᑕ ᐋᖅᑭᐅᒪᖃᑎᒌᒃᑐᐃᓐᓇᐅᓂᐊᕐᑐᒥᒃ 
ᐃᓕᓴᐃᔨᑦ ᐊᖓᔪᖅᑳᖏᓐᓂᑦ ᑕᖅᑭᑕᒫᖅᓯᑎᑦᑎᒍᑦ ᐅᓂᒃᑳᓕᐊᕆᕙᒃᑕᖏᑦᓂᑦ 
ᐊᒻᒪᓗ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐅᓂᒃᑳᓕᐊᖏᑦ ᐊᑐᖃᑦᑕᖅᑕᖏᓐᓄᑦ 
ᓇᓗᓇᐃᖅᓯᔾᔪᑕᐅᑦᑎᐊᕐᓂᖃᕐᒪᑕ ᐅᓂᒃᑳᓕᐅᖃᑦᑕᕆᐊᖃᕈᑎᖏᑦ. 
ᐸᕐᓇᐅᑎᓕᕆᓂᕐᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐋᖅᑭᒋᐊᖅᓯᖃᑦᑕᕐᓗᑎᒃ ᒫᓐᓇᐅᔪᖅ ᐅᓂᒃᑳᓕᐅᕐᕕᒋᕙᒃᑕᖏᓐᓂᒃ 
ᐱᔭᕆᐊᖃᓕᕌᖓᒥᒃ. ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᐊᖃᑦᑕᕐᓗᒋᑦ ᐃᓗᓕᖏᑦ 
ᐅᓂᒃᑳᓕᐊᖑᓯᒪᔪᑦ, ᓲᕐᓗ ᓴᓇᔭᐅᓯᒪᔭᕆᐊᖃᕐᓂᖏᓐᓄᑦ ᐃᔾᔪᐊᒐᒃᓴᓕᐊᖑᓯᒪᔪᑦ, 
ᐱᔾᔪᑎᑕᐅᓂᖏᓐᓂᒃ, ᐊᑯᓚᐃᑦᑐᓂᒃ ᖃᖓᒃᑯᑦ ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓂᒃ, 
ᐊᒻᒪᓗ ᑐᓴᕐᑎᑦᑎᔾᔪᑎᒋᔭᖏᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᓴᖅᑭᑦᑎᓂᐊᕐᒪᑕ 
ᐊᑑᑎᖃᖅᑐᓂᒃ ᐅᓂᒃᑳᓂᒃ ᐊᒻᒪᓗ ᒥᐊᓂᕆᔾᔪᑎᒋᓗᒋᑦ 
ᐊᑐᓕᖅᑦᑕᐅᕙᓪᓕᐊᓂᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. ᐃᓚᒋᓪᓗᒍ 
ᑕᒪᑐᒧᖓ ᕿᒥᕐᕈᐊᖅᑕᐅᓂᖓᓄ, ᐃᓕᓐᓂᐊᕐᓂᓕᕆᔨᒃᑯᑦ ᐊᐱᖅᓱᕐᓗᑎᒃ 
ᖃᐅᔨᓴᕐᓂᐊᖅᑐᑦ ᐃᓕᓴᐃᔨᑦ ᐊᖓᔪᖅᑳᖏᓐᓂᒃ ᑕᐃᑲᓂ ᐊᒡᒋᑦᑐᓂ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓕᓴᐃᔨᑦ ᐊᖓᔪᖅᑳᑦ 
ᐱᔨᑦᑎᕋᕐᑎᓪᓗᒋᑦ ᐅᑭᐊᒃᓴᖓᓂ 2013. 

ᐊᒻᒪᓗᑦᑕᐅᖅ, ᐃᓕᓐᓂᐊᖅᑐᓂᒃ ᑐᑭᓯᒋᐊᕈᑎᑦ ᐊᑐᓕᖅᑎᑕᐅᓗᓂ, ᓇᓪᓕᐊᖕᓄᑦ 
ᐃᓚᓕᐅᑎᓯᒪᓗᓂ ᐃᓕᓴᐃᔨᑦ ᐊᖓᔪᖅᑳᑦ ᑕᕿᑕᒫᖅᓯᐅᑎᖏᓐᓂ ᐅᓂᒃᑳᓂ 
ᒪᓕᒃᑕᐅᓂᐊᕐᒪᑦ ᓄᐊᑦᑎᕕᐅᔪᓂ, ᐊᑦᑎᒃᓯᓯᒪᓗᓂ ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ 
ᑕᒪᒃᑯᓂᖓ ᐃᓕᓴᐃᔨᑦ ᐊᖓᔪᖅᑳᖏᓐᓂᒃ. ᓄᐊᑦᑎᕕᐅᔪᖅ ᑐᓂᓯᓯᒪᓂᐊᖅᑐᖅ 
ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐅᓂᒃᑳᓕᐊᖑᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ 
ᐊᖏᖅᓯᒪᑦᑎᐊᖅᑐᑦ ᑭᐅᓯᖃᑦᑕᕈᒪᓪᓗᑎᒃ ᐃᓕᓴᐃᔾᑦ ᐊᖓᔪᖅᑳᖏᓐᓄᑦ ᐱᓪᓗᒋᑦ 
ᐅᓂᒃᑳᓕᐊᖏᑦ, ᑐᓴᖅᑕᐅᑎᑦᑎᔾᔪᑎᒋᓗᒋᑦ ᓄᐊᑕᑎᑦ ᑕᒪᒃᑯᓇᖓᑦ 
ᐅᓂᒃᑳᓕᐊᖑᔪᓂᑦ ᑖᒃᑯᓄᖓ ᐃᓕᓴᐃᔨᑦ ᐊᖓᔪᖅᑳᓄᑦ ᐊᒻᒪᓗ ᐊᑐᖅᓯᓗᑎᒃ 
ᓄᐊᓯᒪᔭᒥᖕᓂᒃ ᐊᑑᑎᖃᑦᑎᐊᖅᑐᒃ ᐸᕐᓇᐃᔾᔪᑕᐅᓂᐊᕐᓗᑎᒃ. 

77. ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᓗᑎᒃ 
ᖃᐅᔨᒪᑎᑦᑎᔾᔪᑎᒃᓴᓂᒃ ᖃᓄᖅ ᐱᕙᓪᓕᐊᑎᐊᕐᓂᖃᕐᒪᖔᑕ 
ᐊᑐᓕᖅᑎᑕᐅᕙᓪᓕᐊᔪᑦ ᐃᓕᓐᓂᐊᕐᓂᓕᕆᓂᕐᒥ ᐱᖁᔭᖅ ᑖᒃᑯᓄᖓ 
ᒪᓕᒐᓕᐅᕐᕕᖕᒧᑦ ᕿᒥᕐᕈᐊᕐᓂᐊᕐᒪᑕ ᐱᖁᔭᕐᔪᐊᒥᒃ. ᐃᓚᖃᕐᓗᑎᒃ ᐅᑯᓂᖓ 
ᑐᑭᓯᐅᒪᔾᔪᑎᓂᒃ: 

• ᑭᓱᑦ ᐱᔭᕇᖅᑕᐅᓯᒪᕙᑦ ᐊᒻᒪᓗ ᑭᓱᑦ ᓱᓕ ᐱᔭᕇᕆᐊᖃᖅᐸᑦ 
ᐃᓕᓐᓂᐊᕐᑎᑦᑎᔾᔪᑎᒃᓴᓄᑦ ᐃᑲᔫᑎᒃᓴᓄᑦ ᐱᓪᓗᒍ 
ᐃᓕᓐᓂᐊᕈᑎᒃᓴᓕᐅᕐᓂᖅ ᐊᒻᒪᓗ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒥ, ᑕᒃᑯᐊᓗ ᖃᓄᓪᓚᑖᖑᓇᔭᕐᓂᖏᑦ 
ᐃᖅᑲᓇᐃᖅᑎᐅᔪᑦ ᐊᒻᒪᓗ ᐊᑯᓂᐅᓂᖓ ᐱᔭᕇᕋᓱᒡᓗᒋᑦ 
ᐊᒻᒪᓗ ᐃᑲᔫᑎᒃᓴᓂᒃᓯᒪᓗᓂ ᐃᓕᓐᓂᐊᕐᕕᖕᓄᑦ; 

• ᐊᒃᑐᐃᓯᒪᓂᖓ ᓯᓚᑖᓂᑦ ᐱᔭᕐᓂᓐᖏᑐᖃᖅᖢᓂ ᐃᓕᓐᓂᐊᕐᓂᓕᕆᔨᒃᑯᑦ 
ᐊᔪᖏᓂᓕᒪᖓᑕ ᐅᖓᑖᒍᑦ ᐊᑐᓕᖅᑎᑦᑎᓇᓱᒡᖢᓂ ᐱᖁᔭᕐᒥᒃ, 
ᐃᓚᒋᔭᐅᓪᓗᑎᒃ ᐅᑯᐊ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᓂ ᑖᒃᑯᓇᓂ 
ᐊᕕᒃᑐᖅᓯᒪᓂᖏᓐᓂ 79-ᒥᒃ ᑎᑭᓪᓗᒍ 83-ᒧᑦ; 

• ᑕᒪᒃᑯᓇᓂ ᐅᑯᐊ ᐃᓕᓐᓂᐊᕐᓂᓕᕆᔨᒃᑯᑦ 
ᓯᕗᓪᓕᖅᐹᐅᑎᖃᑦᑕᕆᐊᖃᖅᑕᖏᓐᓂᑦ ᐱᐅᓯᕚᓪᓕᖅᑎᓇᓱᖕᓂᐊᕐᓗᒋᑦ 
ᐃᓕᓐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ; ᐊᒻᒪᓗ 

• ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᑦᑎᓂ ᑭᙴᒪᓇᖅᑐᑦ ᒪᕐᕈᖕᓂ 
ᐅᖃᐅᓯᖃᖅᑐᓂᒃ ᐃᓕᓐᓂᐊᕐᑎᑦᑎᓂᐊᕐᓗᓂ ᐃᓕᓴᐃᔨᒃᓴᓂᒃ, ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᐃᓗᓪᓕᕈᓐᓇᕐᓂᖏᑦ ᑎᑭᐅᑎᓚᐅᖅᑎᓐᓇᒍ 
2013-ᒥᑦ 2020-ᒧᑦ ᒪᕐᕈᖕᓂ ᐅᖃᐅᓯᖃᖅᑐᓂᒃ ᐃᓕᓐᓂᐊᕐᕕᖃᕐᑎᑦᑎᓂᖅ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᖅ ᐱᖁᔭᕐᒥᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᑎᑎᖃᑦ ᐅᓪᓗᖓᓂ 
27 ᒫᔾᔨ 2012 ᐊᒻᒪᓗ 20 ᓄᕕᐱᕆ 2012-ᒥᒃ ᐊᐅᓪᓚᖅᑎᑕᐅᓚᐅᖅᑐᑦ 
ᒪᓕᒐᓕᐅᕐᕕᖕᒧᑦ. ᑎᑎᖃᑦ ᑎᑎᕋᖅᓯᒪᕗᑦ ᓇᓗᓇᐃᖅᓯᒪᓪᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᔪᒪᒐᔭᕐᒪᖔᑕ ᓇᓕᐊᖕᓂᑐᐃᓐᓇᖅ 
ᑐᓴᐅᒪᔭᕆᐊᖃᖅᑕᖏᓐᓂᒃ ᒪᓕᒐᓕᐅᕐᕕᒃ ᑕᐃᑲᓂ ᕿᒥᕐᕈᐊᕐᑎᓪᓗᒋᑦ 
ᐃᓕᓐᓂᐊᕐᓂᓕᕆᓂᕐᒥ ᐱᖁᔭᒥᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᒥᓱᓂᒃ ᐊᔾᔨᒋᔭᖏᓐᓂᒃ 
ᐱᔭᕐᓂᖏᑦᑐᓂᒃ ᑕᐃᒫᒃ ᐊᒡᓚᒡᕕᖓᑕ ᖃᐅᔨᓴᖅᑎᒻᒪᕆᐅ ᐊᑐᖅᑕᐅᖁᔭᖏᓐᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐊᒻᒪ ᖃᓄᐃᓕᐅᕈᑎᖃᖅᓯᒪᔪᑦ 

• ᐱᒋᐊᖅᑎᑕᐅᓂᖓ ᐊᖓᔪᖅᑳᖑᔪᓂ ᐱᓕᕆᖃᑕᐅᓗᑎᒃ ᑕᐃᑲᓂ 2013-ᒥ, 

• ᑐᓂᓯᓯᒪᓗᑎᒃ ᑮᓇᐅᔭᒃᓴᓂᒃ ᑖᒃᑯᓄᖓ ᓄᓇᓕᖕᓂ 
ᐃᓕᓐᓂᐊᖅᑐᓂᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔫᑎᒃᓴᓂᒃ 
ᐃᓕᓐᓂᐊᕆᐅᓴᓂᕐᒧᑦ ᐱᓕᕆᐊᖓᓄᑦ ᐅᑯᐊ ᐊᑐᖅᑎᑦᑎᔪᑦ ᐃᓄᐃᑦ 
ᐅᖃᐅᓯᖏᓐᓂ ᐊᒻᒪᓗ ᐱᐅᓯᑐᖃᖏᓐᓂᒃ, ᐊᒻᒪᓗ 

• ᓴᖅᑭᑦᑎᕙᓪᓕᐊᓇᓱᓕᕐᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦᑕ ᐊᐅᓚᑦᑎᓂᕐᒧᑦ ᒪᓕᒋᐊᖃᖅᑕᖏᑦ ᐃᑲᔫᑎᓂᐊᖅᑐᑦ 
ᓇᓗᓇᐃᖅᓯᒪᑦᑎᐊᕐᓗᑎᒃ ᐃᓂᖏᓐᓂᒃ ᐊᒻᒪᓗ ᐱᔭᒃᓴᖏᓐᓂᒃ. 

ᐊᑐᐃᓐᓇᐅᑎᑦᑎᓂᐊᖅᑐᒍᑦ ᑐᓴᐅᒪᑎᑦᑎᐅᔭᖃᑦᑕᕐᓗᑕ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖓᓂᒃ ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯ ᐊᕐᕌᒍᑕᒫᖅᓯᐅᑎᖏᑦᑎᒍᑦ 
ᐅᓂᒃᑳᓕᐊᖏᓐᓂᒃ. 

ᓄᑖᙳᖅᑎᓯᒪᔪᒥᒃ ᐅᔾᔨᕈᓱᖕᓂᖃᕐᓂᐊᖅᑐᖅ ᓄᐊᑕᐅᓯᒪᔾᔪᑎᓂᒃ ᐃᑲᔫᑎᒃᓴᓂᒃ 
ᓄᐊᑦᑎᓂᕐᒥᒃ ᐱᐅᓯᒋᐊᕋᓱᐊᕐᓗᒍ ᐊᑑᑎᖃᑦᑎᐊᕈᓐᓇᖅᑐᓂᒃ, 
ᐊᑐᕆᐊᖃᓪᓚᕆᒃᑐᓂᒃ ᑐᑭᓯᒋᐊᕈᑎᓂᒃ ᑐᕌᖓᔪᑦ ᐃᓕᓐᓂᐊᕐᓂᕐᒧᑦ 
ᐋᖅᑭᒃᓯᒪᔾᔪᑎᖏᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯ ᐊᑐᐃᓐᓇᐅᑎᑦᑎᓂᐊᖅᑐᑦ ᐅᑯᓂᖓ ᐊᑖᓂ ᑐᓴᐅᒪᑎᑎᓗᑎᒃ 
ᒪᓕᒐᓕᐅᕐᕕᖕᒧᑦ: 

• ᑐᑭᓯᓂᐊᖅᑕᐅᑦᑎᐊᕈᑎᒃᓴᒥᒃ ᒫᓐᓇᒧᑦ ᐱᔭᐅᔭᕆᐊᖃᖅᑐᓂᒡᓗ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐃᑲᔫᑎᒃᓴᓂᒃ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ 
ᐊᒻᒪᓗ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ ᐃᓕᓐᓂᐊᕐᑎᑕᒥ ᐊᒻᒪᓗ ᑖᒃᑯᓄᖓ 
ᓯᕗᒻᒧᐊᒍᑎᒃᓴᓂ ᐸᕐᓇᐅᑎᓂᒃ; 

• ᐊᒃᑐᐃᓂᖓ ᓯᓚᑖᓂᑦ ᖃᓄᐃᑦᑐᓂᑦ ᐊᑐᓕᖅᑎᑕᐅᕙᓪᓕᐊᓂᖓ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᕐᔭᖅ; 

• ᓇᓗᓇᐃᕐᓗᒋᑦ ᓯᕗᓪᓕᖅᐸᐅᑎᖁᔭᐅᔪᑦ ᐱᐅᓯᕚᓪᓕᕐᓂᐊᕐᓗᒋᑦ 
ᐃᓕᓐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ ᓲᕐᓗ: ᐃᓕᓐᓂᐊᕆᖃᑦᑎᐊᖃᑦᑕᕐᓂᖅ, 
ᓈᓴᐅᓯᕆᓂᖅ, ᑎᑎᕋᕆᐅᖅᓴᓂᑦ ᐅᖃᓕᒫᕆᐅᖅᓴᓂᖅ ᐊᒻᒪᓗ ᒪᕐᕈᖕᓂ 
ᐅᖃᓪᓚᒍᓐᓇᖅᓯᓂᖅ ᐅᖃᐅᓯᕐᓂᒃ; ᐊᒻᒪᓗ 

• ᐅᓄᕐᓂᖏᑦ ᐊᒥᓲᓂᖏᑦ ᒪᕐᕈᖕᓂ ᐅᖃᐅᓯᖃᖅᑐᓄᑦ ᐃᓕᓴᐃᔨᒃᓴᐃᑦ 
ᑭᓚᒥᐅᔪᒥᒃ ᐊᒻᒪᓗ ᐊᑯᓂᐅᓗᐊᓂᖏᑦᑐᒥᒃ ᐱᓕᕆᓂᐊᖅᑐᑦ. 

ᐊᓯᖏᓪᓗ ᑖᔅᓱᒧᖓ ᐊᒃᑐᐊᓂᖃᖅᑐᓕᒫᑦ ᐱᒻᒪᕆᐅᑕᐅᔪᑦ 
ᐊᒃᑑᑎᓂᖃᖅᑐᓕᒫᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 

78. ᒪᓕᒡᖢᒍ ᖃᐅᔨᓴᕐᓂᕆᔭᕗᑦ ᓇᓂᓯᓚᐅᖅᑐᒍᑦ ᐊᒻᒪᓗ 
ᐅᖃᖃᑎᒌᒍᑎᒋᓪᓗᑎᒍᑦ ᐊᖓᔪᖅᑳᑦ ᐊᐅᓚᑦᓯᔨᐅᔪᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖏᑦ, ᐃᓚᒋᔭᐅᓪᓗᑎᒃ ᑕᓪᓕᒪᑦ 
ᓄᓇᓖᑦ ᐳᓛᖅᑕᕗᑦ, ᓇᓗᓇᐃᖅᓯᓚᐅᖅᑐᒍᑦ ᐊᒥᓱᓂᒃ ᐊᔪᕈᑕᐅᕙᒃᑐᒥᒃ 
ᐃᓕᓐᓂᐊᖅᑐᓕᕆᒃᑯᑦ ᐊᑐᓕᕐᑎᑦᑎᓇᓱᖕᓂᖓᓄᑦ ᐱᖁᔭᕐᒥᒃ. 

79. ᐃᓕᓐᓂᐊᕆᐊᖃᖅᑕᕐᓂᖅ ᐊᒻᒪᓗ ᐊᖓᔪᖅᑳᑦ ᐃᓚᐅᑎᑕᐅᓂᖏᑦ. 
ᐃᓕᓐᓂᐊᕆᐊᖃᑦᑕᙱᓗᐊᖅᑐᑦ ᐅᓇ ᐊᖏᔪᒥᒃ ᐃᓗᐊᙱᔾᔪᑕᐅᔪᖅ ᓄᓇᕗᒻᒥ. 
ᐊᖓᔪᖅᑳᑦ ᑕᐃᒪᓐᓇᐃᑎᑦᑎᔨᐅᔪᑦ ᐅᑯᐊ ᐃᓕᓐᓂᐊᕆᐊᖅᑎᖃᑦᑕᕐᓗᒋᑦ 
ᕿᑐᕐᖓᑎᒃ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐅᖃᖅᓯᒪᔪᖅ ᖃᓄᖅ ᐊᖓᔪᖅᑳᑦ 
ᓂᕆᐅᒋᔭᐅᓂᖏᓐᓂᒃ ᖃᓄᐃᓕᐅᖃᑦᑕᕐᓗᑎᒃ. ᐅᓇ ᐆᒃᑑᑎᒋᓗᒍ, 
ᐊᖓᔪᖅᑳᑦ ᐱᔭᒃᓴᖃᖅᑐᑦ ᕿᑐᕐᖓᑎᒃ ᐃᓕᓐᓂᐊᕆᐊᖃᑦᑕᕐᓗᑎᒃ 
ᐃᓕᑦᑎᑐᐃᓐᓇᕆᐊᖃᓕᖅᓯᒪᓗᑎᒃ, ᐊᒻᒪ ᐃᓕᓐᓂᐊᕆᐊᖏᓐᓇᐅᔭᖃᑦᑕᖁᓗᒋᑦ 
ᑭᖑᕙᖃᑦᑕᓐᖏᓗᑎᒃᓗ. ᐅᓇ ᐱᖁᔭᖅ ᐱᑕᖃᕆᐊᖃᖅᑎᑦᑎᔪᖅ ᐃᓕᓴᐃᔨᓄᑦ 
ᐊᖓᔪᖅᑳᖅ ᑐᓴᖅᑎᑦᑎᖃᑦᑕᕐᓗᓂ ᐊᖓᔪᖅᑳᖑᔪᓂᒃ ᖃᓄᐃᓕᐅᕈᑎᒋᔭᖏᓐᓂᒃ 
ᐃᓕᓐᓂᐊᕐᕕᖕᒥ ᐊᒻᒪᓗ ᓴᓇᓂᕆᔭᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᑐᓕᑎᑎᓗᑎᒃ ᐱᓕᕆᑎᑦᑎᔾᔪᑕᐅᔪᓂᒃ ᐊᒻᒪᓗ 
ᖃᐅᔨᒪᑦᑎᐊᕐᑎᓪᓗᒋᑦ ᐊᖓᔪᖅᑳᖑᔪᑦ ᐃᓚᖃᖃᑦᑕᕆᐊᖃᓂᖏᓐᓂᒃ. 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔭᒃᓴᑎᒃ ᐅᖓᕙᕆᐊᕐᓗᒍ 
ᐱᔭᒃᓴᑎᒃ ᐱᕙᓪᓕᐊᑎᑦᑎᓗᑎᒃ ᐊᑐᐊᒐᕐᓂᒃ ᑎᓕᐅᕆᓗᑎᒃ ᐃᓕᓐᓂᐊᖅᑐᑦ 
ᐃᓕᓐᓂᐊᕆᐊᖃᖅᑕᖁᓗᒋᑦ, ᐊᒻᒪᓗ ᐃᑲᔪᕐᓗᒋᑦ ᐊᖓᔪᖅᑳᖏᑦ 
ᖃᐅᔨᒪᓕᕐᑎᓪᓗᒋᑦ ᐃᓕᓐᓂᐊᕆᐊᖃᑦᑕᕆᐊᖃᕐᓂᖏᓐᓂᒃ ᕿᑐᕐᖓᖏᑦ. 

80. ᐃᓱᒪᒋᔭᑎᓐᓂ, ᐱᓕᕆᐊᑦ ᐊᑐᐊᒐᐃᓪᓗ ᑖᒃᑯᐊᑐᐊᑦ—
ᐊᑐᓕᖅᑎᑕᐅᓯᒪᒐᓗᐊᕈᑎᑦ ᐊᒻᒪᓗ ᐊᑑᑎᖃᑦᑎᐊᕋᓗᐊᕐᓗᑎᒃ—ᓈᒻᒪᙱᓗᐊᕐᒪᑕᑦ 
ᑲᒪᒋᔭᖃᕆᐊᒃᓴᖅ ᐃᓕᓐᓂᐊᕆᐊᖃᑦᑕᓐᖏᓗᐊᖅᑐᓂ ᐅᕝᕙᓘᓐᓃᑦ ᐱᓪᓚᕆᐅᔪᓂᒃ 
ᐱᔾᔪᑕᐅᔪᓂᒃ. ᐊᖓᔪᖅᑳᖑᔪᑦ ᐃᓚᐅᖃᑦᑕᕆᐊᖃᕐᓂᖏᑦ ᐱᒻᒪᕆᐅᓂᖅᐹᖑᖕᒪᑦ 
ᑲᔪᓯᑦᑎᐊᕐᑎᓐᓇᓱᒡᓗᒍ ᖃᓄᑐᐃᓐᓇᖅ ᐱᓕᕆᐊᕆᓇᓱᖕᓂᐊᕈᓂᔾᔪᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐱᐅᓯᕚᓪᓕᕋᓱᒡᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. 
ᐃᓕᓴᐃᔨᑦ ᐃᓕᓐᓂᐊᖅᑎᑦᑎᔪᓐᓇᕐᓂᐊᖏᒻᒪᑕ ᐱᐅᓛᖑᒐᓗᐊᖅᑐᒥᒃ 
ᐋᖅᑭᒃᓱᖅᓯᒪᔪᒥᒃ ᐃᓕᓐᓂᐊᕈᑎᓂᒃ, ᐃᓕᓐᓂᐊᖅᑎᑦᑎᓗᑎᒃ ᑕᒪᐃᓐᓂᒃ 
ᐅᖃᐅᓯᖃᖅᑐᓂᒃ ᒪᕐᕈᐃᓕᖓᔪᓂᒃ, ᐃᓕᓐᓂᐊᖅᑐᑦ 

ᐃᓕᓐᓂᐊᕆᐊᖃᑦᑕᙱᑎᓪᓗᒋᑦ. ᐃᓕᓐᓂᐊᕆᐊᖃᑦᑕᙱᓐᓂᖅ 
ᐊᒃᑐᐃᓯᒪᓂᖃᕐᓂᐊᖅᑐᖅ ᐃᓕᓐᓂᐊᖅᑐᑦ ᐃᓕᑦᑎᔭᕆᐊᖃᖅᑕᖏᓐᓄᑦ 
ᓯᕗᒻᒧᐊᖕᓂᐊᕈᑎᒃ ᐃᓕᓐᓂᐊᕈᑎᖏᓐᓂᒃ. ᑕᐃᒪᓐᓇᕈᔪᒃᑖᐅᖅ, ᐃᓕᓴᐃᔨᑦ 
ᐃᓕᓐᓂᐊᕐᑎᑦᑎᔪᓇᕐᓂᖏᑦ ᐊᒃᑐᖅᑕᐅᓯᒪᓂᐊᕆᕗᑦ ᓱᖏᐅᓴᐃᓐᓇᕆᐊᖃᕐᓂᕈᑎᒃ 
ᐃᓕᓐᓂᐊᕐᑎᑦᑎᔪᑎᒋᔭᒥᖕᓂᒃ ᐃᓕᓐᓂᐊᖅᑐᑦ ᐃᓕᓐᓂᐊᕆᐊᕋᔪᙱᑦᑐᓂᒃ. 

81. ᐊᔪᙱᓐᓂᖃᕐᓂᖅ. ᑭᖑᓪᓕᕐᓂ ᐅᓂᒃᑳᓕᐊᕆᓯᒪᔭᖏᓐᓂ 
ᒪᓕᒐᓕᐅᕐᕕᖕᒧᑦ, ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᑉ ᐊᒡᓚᒡᕕᖓᑦ ᐅᖃᖅᓯᒪᕗᖅ 
ᐅᓄᙱᓗᐊᕐᓂᖏᓐᓄᑦ ᒐᕙᒪᒃᑯᓂ ᐃᖃᓇᐃᔭᖅᑎᑦ ᓱᒃᑲᐃᓪᓕᔾᔪᑕᐅᓪᓗᓂ 
ᓴᖅᑭᑦᑎᓇᓱᐊᕐᓂᕐᒥᒃ ᐊᑐᐃᓐᓇᕈᖅᑎᑦᑎᓂᕐᒥᒡᓗ ᐃᓚᖏᓐᓂᒃ ᐱᓕᕆᐊᓂᒃ 
ᐊᒻᒪᓗ ᐱᓕᕆᐊᖃᕆᐊᒃᓴᖅ ᐃᓚᖏᓐᓂᒃ ᐱᔭᒃᓴᓂᒃ. ᑕᒪᓐᓇ ᐱᔾᔪᑕᐅᔪᖅ 
ᐊᒃᑐᐊᓂᖃᖅᐳᖅ ᐊᑐᓕᖅᑎᑦᑎᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ. 
ᐊᐅᓚᑦᑎᔨᑦ ᑐᓴᕐᑎᑦᑎᓚᐅᖅᑐᑦ ᐊᒥᓱᑲᓪᓚᐃᑦ ᖃᓄᐃᓕᐅᕈᑎᑦ ᓲᕐᓗ 
ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ 
ᐊᒃᑐᖅᑕᐅᓯᒪᓂᖃᕐᒪᑕ ᐊᔪᙱᓐᓂᖃᕐᓂᕐᒧᑦ ᐃᓱᒫᓘᑕᐅᔪᓂᒃ. 
ᐃᓐᓄᒃᑕᐅᓯᒪᙱᑦᑐᑦ ᐃᖅᑲᓇᐃᔮᒃᓴᐃᑦ, ᐃᒡᓗᑭᒃᓴᕐᓂᖅ, ᐊᓯᑦᔨᖃᑦᑕᖅᑐᑦ 
ᐅᓄᓗᐊᕐᓂᖏᑦ, ᐊᒻᒪᓗ ᐱᔭᒃᓴᖃᓗᐊᖅᑐᑦ ᐃᖅᑲᓇᐃᔭᖅᑎᑦ ᐱᔾᔪᑕᐅᕙᒃᐳᑦ 
ᐊᔪᙱᑦᑐᓐᓂᖃᕐᓂᕐᒧᑦ ᐊᔪᕈᑕᐅᔪᓂᒃ. 

82. ᐃᓄᒃᑎᑑᕈᓐᓇᕐᓂᖅ. ᐃᓚᖏᑦ ᐃᖅᑲᓇᐃᔭᕐᑎᑦ ᐃᓕᓐᓂᐊᕐᕕᖕᓂ 
ᐅᐸᒃᓯᒪᔭᑦᑎᓂ ᖃᓪᓗᓈᑎᑑᕋᔪᖕᓂᖅᓴᐅᖕᒪᑕ ᐊᖏᕐᕋᒥᖕᓂᒃ ᐊᒻᒪᓗ 
ᐃᓄᒃᑎᑑᖃᑦᑕᕐᓂᖅ ᐊᒻᒪᓗ ᐃᓄᐃᓐᓇᖅᑎᑑᖃᑦᑕᕐᓂᖅ ᐊᒃᑐᖅᑕᐅᓯᒪᕗᑦ. 
ᑕᒪᓐᓇ ᒪᓕᑦᑎᐊᖅᑐᖅ ᖃᐅᔨᔭᐅᓯᒪᔪᓂᒃ 2006-ᒥ ᖃᐅᔨᔭᐅᓚᐅᖅᑐᓂᒃ 
ᑲᓇᑕᒥᐅᓂᒃ ᑭᒡᓕᓯᓂᐊᖅᑎᓄᑦ, ᐅᓂᒃᑳᖅᓯᒪᓪᓗᑎᒃ 65% ᐳᓴᑐᐃᓐᓇᐃᑦ 
ᓄᓇᕗᒻᒥ ᑭᐅᓯᒪᔪᑦ ᐅᖃᓪᓚᖃᑦᑕᕐᓂᕋᐃᓚᐅᖅᑐᑦ ᐊᙱᕋᒥᖕᓂᒃ. ᐃᓕᓐᓂᐊᖅᑐᑦ 
ᐃᓯᕈᑎᒃ ᐃᓕᓐᓂᐊᕐᕕᖕᒧᑦ ᐊᔾᔨᒌᓐᖏᑑᑕᐅᔪᓂᒃ ᑐᑭᓯᐅᒪᔪᓐᓇᕐᓂᖃᕐᓗᑎᒃ 
ᐃᓄᒃᑎᑐᑦ ᐃᓄᐃᓐᓇᖅᑎᑐᓪᓘᓐᓃᑦ, ᐃᓕᓴᐃᔨᑦ ᐅᖁᒪᐃᒃᓴᖅᑎᑕᐅᓕᕐᓗᑎ 
ᐃᓕᓐᓂᐊᖅᑎᑦᑎᔭᕆᐊᒃᓴᖅ ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪᓗ ᑕᐃᒫᒃᑕᐅᖅ 
ᐃᓕᓐᓂᐊᖅᑎᑦᑎᓗᑎᒡᓗ ᐅᖃᐅᓯᖏᓐᓂᒃ. 

83. ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᑦ ᑐᓂᓯᓯᒪᕗᖅ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒥᓱᓂᒃ ᐱᔭᒃᓴᓂᒃ. ᑲᑎᒪᔨᑦ 
ᓴᖅᑮᓯᒪᕗᑦ ᐊᒥᓱᐃᖅᑕᖅᖢᑎᒃ ᐃᓱᒫᓘᑎᒋᔭᒥᖕᓂᒃ ᐱᓕᕆᔪᓐᓇᙱᒻᒪᑕ 
ᑎᓕᔭᐅᔾᔪᑎᒋᓯᒪᔭᒥᖕᓂᒃ, ᐅᕝᕙᓘᓐᓃᑦ ᓇᓗᓇᐃᕐᕕᐅᑦᑎᐊᑲᓐᓂᕆᐊᓖᑦ 
ᐊᒻᒪᓗ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᐱᔭᒃᓴᖏᓐᓂᒃ. ᐅᖃᐅᑎᔭᐅᓯᒪᔪᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖏᓐᓄᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᖏᓐᓄᑦ ᐅᕝᕙᓘᓐᓃᑦ 
ᑲᒪᒋᔭᖃᕈᓐᓇᖏᑎᓪᓗᒋᑦ ᐱᔭᒃᓴᕆᔭᖏᓐᓂᒃ ᓴᖅᑮᔾᔪᑕᐅᕙᖕᒪᑦ ᐱᔭᒃᓴᑲᓐᓂᕐᓂᒃ 
ᐃᓕᓐᓂᐊᕐᕕᖕᓄᑦ ᐊᒻᒪᓗ ᓄᓇᓂ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᖕᒥ ᐊᐅᓚᑦᑎᔨᑦ 
ᓴᓇᔨᖏᓐᓄᑦ. ᐃᓗᐊᖏᔾᔪᑎ ᐱᔾᔪᑎᒋᔭᐅᖃᑦᑕᖅᐳᖅ ᐊᔪᙱᔾᔪᑕᐅᓇᔭᖅᑐᓂᒃ 
ᐊᔪᕈᑕᐅᔪᓂᒃ ᐃᓗᐊᓂ ᐃᓕᓐᓂᐊᕐᕕᒃ. 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᐃᓱᓕᑎᔾᔪᑎ 

84. ᐃᓱᓕᑦᑎᔾᔪᑎᖃᖅᐳᒍᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐊᐅᓚᑦᑎᑦᑎᐊᖅᓯᒪᙱᒻᒪᑕ ᑕᒪᕐᒥᐸᓗᒃ ᐊᑐᓕᖅᑎᑦᑎᓂᕐᒥᒃ 
ᐃᓕᓐᓂᐊᓂᓕᕆᓂᕐᒧᑦ ᐱᖁᔭᕐᒥᒃ. 

85. ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᓯᒪᔪᓂᒃ ᐸᕐᓇᐅᑎᓂᒃ ᐋᖅᑭᒃᓯᓯᒪᕗᑦ 
ᐊᑐᓕᖅᑎᑕᐅᖁᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. ᑭᓯᐊᓂᑦᑕᐅᖅ, 
ᑐᖓᐅᑎᓯᒪᓗᐊᕐᒪᑕ ᖃᓄᑎᒋ ᐱᒐᓱᐊᕆᐊᖃᖅᑕᒥᖕᓂᒃ ᐊᑐᓕᖅᑎᑦᑎᓂᐊᕐᓗᑎᒃ 
ᒪᓕᒐᒃᓴᕐᒥᒃ. ᐊᒻᒪᒃᑲᓐᓂᖅ, ᐃᓕᓐᓂᐊᕐᓂᓕᕆᔨᒃᑯᑦ ᑎᑭᐅᑎᓯᒪᙱᒻᒪᑕ ᐱᖁᔭᐅᑉ 
ᒪᕐᕈᖕᓂᒃ ᐅᖃᐅᓯᖃᕐᓂᕐᒧᑦ ᒪᓕᒋᐊᖃᖅᑎᑕᐅᔪᓂᒃ ᐊᒻᒪᓗ ᐃᓱᒪᓕᐅᕆᓯᒪᓇᑎᒃ 
ᖃᑦᓯᓂᒃ ᒪᕐᕈᖕᓂ ᐅᖃᐅᓯᖃᖅᑐᓄᑦ ᐃᓕᓴᐃᔨᒃᓴᖃᕆᐊᖃᕐᒪᖔᑕ 
ᑎᑭᐅᑎᓂᐊᕈᑎᒃ ᒪᓕᒋᐊᖃᖅᑎᑕᐅᔪᒥᒃ ᐱᖁᔭᕐᒥᒃ. 

86. ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᔪᑦ ᐃᓚᖏᓐᓂᒃ ᐱᓕᕆᔾᔪᑎᒃᓴᓂᒃ 
ᑎᑭᐅᑎᓯᒪᓂᐊᕐᓗᒍ ᒪᓕᒋᐊᖃᖅᑎᑕᐅᔪᑦ ᐱᖁᔭᒦᑦᑐᑦ, ᓲᕐᓗ ᒪᓕᒐᐃᑦ. 
ᑭᓯᐊᓂᑦᑕᐅᖅ, ᓱᓕ ᐊᒥᓲᖕᒪᑕ ᐱᓕᕆᔾᔪᑎᒃᓴᖅᑖᕆᐊᖃᖅᑐᑦ ᐊᒻᒪᓗ 
ᐃᑲᔫᑎᒃᓴᓂᒃ—ᐅᓇ ᐆᒃᑑᑎᒋᓗᒍ, ᐃᓕᓐᓂᐊᕐᑎᑦᑎᔾᔪᑏᑦ ᐃᑲᔫᑎᓂᑦ 
ᐃᓕᓐᓂᐊᕈᑎᒃᓴᖃᖅᑎᑦᑎᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᒃᑲᓐᓂᕐᓗᑎᒃ 
ᐃᓚᓕᐅᔾᔨᓂᖃᑦᑎᐊᕐᓂᐊᕐᓗᑎᒃ ᐃᓕᓐᓂᐊᖅᑎᑦᑎᓂᕐᒥ. 

87. ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᑲᓐᓂᖅᓯᒪᙱᑦᑐᑦ ᐊᑐᓕᖁᔭᐅᔪᓂᒃ 
ᐃᓕᓐᓂᐊᕐᓂᓕᕆᓂᕐᒧ ᐱᖁᔭᕐᒥᑦ. ᑕᐃᒪᓐᓇᐃᓂᖏᓄᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᖅᓯᒪᙱᑦᑐᑦ ᑐᑭᓯᒋᐊᕈᑎᓂᒃ ᓇᓗᓇᐃᕈᑎᒋᓂᐊᕐᓗᓂᔾᔪᒃ ᖃᓄᖅ 
ᐊᒃᑐᐃᓯᒪᖕᒪᖔᑦ ᐱᖁᔭᖅ ᒫᓐᓇᒧᑦ ᐱᐅᓯᕚᓪᓕᕈᑎᒃᓴᓂᒃᓘᓐᓃᑦ 
ᑲᔪᓯᓂᐊᕐᓗᒋᑦ ᐊᑐᓕᖅᑎᑦᑎᓂᕐᒧᑦ. ᐊᒻᒪᓗᑦᑕᐅᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᐅᓂᒃᑳᓕᐅᖅᓯᒪᙱᑦᑐᑦ ᒪᓕᒐᓕᐅᖅᑎᓄᑦ ᐊᑐᓕᖅᑎᑦᑎᓂᕐᒧᑦ ᐱᖁᔭᕐᒥᒃ, 
ᒪᓕᒋᐊᖃᖅᑎᑦᑕᐅᑎᓪᓗᒍ. 

88. ᖃᐅᔨᓴᓚᐅᖅᑐᒍᑦ ᓯᕗᓪᓕᕐᒥ ᐊᑐᓕᖅᑎᑦᑎᓕᖅᑎᓪᓗᒋᑦ 
ᐱᖁᔭᕐᒥᒃ. ᑕᐃᒪᓕ ᐊᒡᒋᖅᑐᖅ ᒪᓕᒐᓕᐅᕐᕕᖕᒥ ᕿᒥᕐᕈᐊᖅᑕᐅᔪᒃᓴᖏᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᕕᒃᓴᖃᕈᑕᐅᑦᑎᐊᕐᓂᐊᓕᖅᐳᑦ 
ᑕᑯᓐᓇᒃᑕᐅᒋᐊᑦᑎᐊᕐᓗᑎᒃ ᐱᕚᓪᓕᖅᐸᓪᓕᐊᓂᖏᑦ ᐊᑐᓕᖅᑎᑕᐅᓃᑦ 
ᒫᓐᓇᒧᑦ ᑎᑭᓪᖢᒍ, ᐊᒻᒪᑦᑕᐅᖅ ᐃᓗᐊᓂ ᐊᒻᒪᓗ ᓯᓚᑖᓂ ᐱᔭᕐᓂᓐᖏᑦᑐᑦ 
ᐊᑐᓕᖅᑎᑕᐅᓇᓱᐊᖅᑐᓄᑦ. 

ᖃᐅᔨᓴᖅᑕᐅᓂᕐᒨᖓᔪᖅ 

ᑕᒪᕐᒥᒃ ᖃᐅᔨᓴᕐᓂᐅᓚᐅᖅᑐᑦ ᑖᔅᓱᒧᖓ ᐅᓂᒃᑳᓕᐊᕐᒧᑦ ᐱᓕᕆᐊᖑᓚᐅᖅᐳᖅ ᒪᓕᒃᖢᒋᑦ ᐊᑐᒐᒃᓴᙳᖅᑎᑕᐅᓯᒪᔪᓕᒫᑦ 
ᑭᐅᔾᔪᑎᑦᑎᐊᕙᐅᔪᑦ ᐃᓱᒫᓗᖕᓇᖏᑦᑐᒥᒃ ᑲᑐᔾᔨᖃᑎᒌᑦᑎᐊᕐᓂᕐᒥᒃ ᐋᖅᑭᒃᑕᐅᓯᒪᔪᑦ ᐃᓗᐊᓂ ᑲᓇᑕᒥ ᑮᓇᐅᔭᓂᒃ 
ᖃᐅᔨᓴᖅᑎᓄᑦ ᑲᑐᑦᔨᖃᑎᒌᖏᓐᓄᑦ ᐅᖃᓕᒫᒐᖓᓂ—ᐃᓱᒫᓗᖕᓇᙱᓐᓂᖅ. ᑖᓐᓇ ᐊᒡᓚᒡᕕᐅᔪᖅ 
ᐊᑐᓕᖅᑎᑦᑎᒐᓗᐊᖅᑎᓪᓗᒍ ᐊᑐᒐᒃᓴᙳᖅᑎᑕᐅᓯᒪᔪᓂᒃ ᐊᑐᖅᑕᐅᔭᕆᐊᓖᑦ ᓈᒻᒪᓈᕋᓗᐊᖅᑎᓪᓗᒋᑦ ᐊᑐᕆᐊᓖᑦ 
ᖃᐅᔨᓴᕐᓂᕆᔭᑦᑎᓐᓄᑦ, ᐅᔾᔨᕈᓱᖕᒥᔪᒍᑦ ᐊᑐᕆᐊᖃᒃᑲᓐᓂᖅᑕᖏᓐᓂᒃ ᐊᑐᒐᒃᓴᕆᔭᕆᐊᖃᖅᑕᖏᓐᓂᒃ 
ᐊᑐᖃᑦᑕᕆᐊᓕᖏᓐᓂᒡᓗ ᐃᓂᖅᑎᕆᔾᔪᑎᐅᔪᓂᒃ. 

ᐃᓚᒋᖃᓯᐅᑎᓪᓗᒍ ᖃᐅᔨᓴᕐᓂᕆᖃᑦᑕᖅᑕᑦᑎᓐᓂ, ᐱᓚᐅᖅᐳᒍᑦ ᐊᐅᓚᑦᑎᔨᐅᑉ ᓇᓗᓇᐃᖅᓯᔾᔪᑎᖓᓂᒃ ᖃᐅᔨᓯᒪᔭᕗᑦ 
ᐅᓂᒃᑳᓕᐊᑉ ᐃᓗᐊᓂ ᐅᓂᒃᑳᓕᐊᕆᓯᒪᔭᑦᑎᓐᓂᒃ ᓱᓕᔫᓂᕋᖅᓗᓂᒋᑦ. 

ᑐᕌᒐᖅ 

ᑐᕌᒐᐅᔪᖅ ᑖᔅᓱᒧᖓ ᖃᐅᔨᓴᕐᓂᕐᒧᑦ ᓇᓗᓇᐃᖅᓯᔾᔪᑕᐅᓇᓱᐊᖅᖢᓂ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐊᐅᓚᑦᑎᑦᑎᐊᕋᓗᐊᕐᒪᖔᑕ ᐊᑐᓕᖁᔭᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ. 

ᐃᓗᓕᖏᑦ ᑲᒪᒋᔾᔪᑕᐅᓂᐊᕐᓂᖏᓪᓗ 

ᖃᐅᔨᓴᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ 
ᑲᒪᒋᔭᖃᕆᐊᖃᕐᒪᑕ ᐃᓕᓐᓂᐊᕐᑎᑦᑎᓗᑎᒃ ᐱᖏᐊᕐᓗᑎᒃ ᐃᓕᓐᓂᐊᓕᓵᖅᑐᓂᒃ ᑎᑭᓪᓗᒋᑦ ᖁᑦᑎᖕᓂᓕᖕᒧᑦ 
12-ᒧᑦ ᓄᓇᕗᓕᒫᒥ. 

ᖃᐅᔨᓴᓗᐊᙳᐊᓚᐅᖅᑕᕗᑦ 6-ᖑᔪᑦ ᐱᒻᒪᕆᐅᓂᖃᖅᑐᑦ ᐃᓗᐊᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ: 

• ᐃᓕᓐᓂᐊᕆᐊᖃᑦᑕᕐᓂᖅ, 

• ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᓐᓂᒃ, 

• ᒪᕐᕈᖕᓂᒃ ᐅᖃᐅᓯᖃᖅᑐᓂᒃ ᐃᓕᓐᓂᐊᕐᑎᑦᑎᓂᖅ, 

• ᐃᓚᓕᐅᔾᔨᓂᖃᑦᑎᐊᕐᓂᒃᑯᑦ ᐃᓕᓐᓂᐊᕐᑎᑦᑎᓂᕐᒥ, 

• ᐃᓕᓐᓂᐊᕐᑎᑦᑎᒍᑎᒃᓴᑦ, ᐊᒻᒪᓗ 

• ᐊᖓᔪᖅᑳᖑᔪᑦ ᐃᓚᓕᐅᔾᔨᓯᒪᓂᖏᑦ. 

ᖃᐅᔨᓴᕐᓂᖅ ᐃᓚᖃᓚᐅᖅᑐᖅ ᑕᒪᐃᓐᓂᒃ ᐱᖓᓱᓂᒃ ᓄᓇᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ. ᐳᓛᖅᖢᑕ 8-ᓂᒃ 
ᐃᓕᓐᓂᐊᕐᕕᖕᓂᒃ ᑕᓪᓕᒪᓂᒃ ᓄᓇᓕᖕᓂ ᐊᒻᒪᓗ ᕿᒥᕐᕈᐊᖅᖢᒋᑦ ᑎᑎᕋᖅᓯᒪᔪᖁᑎᖏᑦ ᑕᒪᐃᓐᓂᑦ ᐃᓕᓐᓂᐊᕐᕕᓂᒃ 
ᑖᒃᑯᓂᖓ 2009-10, 2010-11, ᐊᒻᒪᓗ 2011-12 ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᖏᓐᓂᒃ. ᖃᐅᔨᓴᐃᓚᐅᖅᑐᒍᑦ ᐊᑐᓂ 
ᐃᓕᓐᓂᐊᖅᑐᑦ ᐃᑲᔫᑎᖏᓐᓂᒃ ᐸᕐᓇᐅᑏᑦ 35-ᓄᑦ ᐃᓕᓐᓂᐊᖅᑐᓄᑦ ᐊᒻᒪᓗ 48-ᓄᑦ ᐃᓕᓐᓂᐊᖅᑐᑦ ᖃᐅᔨᓴᖅᑕᐅᓯᒪᔪᑦ 
ᑎᑎᖅᑲᖁᑎᖏᓐᓂᒃ ᓂᕈᐊᖅᓯᑐᐃᓐᓇᖅᖢᑕ ᑕᒫᖓᒥᐊᖅ ᐃᓕᓐᓂᐊᖅᑐᑦ ᐊᑎᖏᓐᓂᑦ. ᖃᐅᔨᓴᐃᓚᐅᙱᑦᑐᒍᑦ ᓄᓇᕗᑦ 
ᐃᓐᓇᐃᑦ ᐃᓕᓐᓂᐊᕈᑎᖏᓐᓂᒃ ᐅᒡᕙᓘᓐᓃᑦ ᐱᓕᕆᐊᖏᓐᓂᒃ ᑖᒃᑯᐊ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᕐᑎᑕᐅᔪᑦ. 
ᖃᐅᔨᓴᓚᐅᙱᒥᔭᕗᑦ ᐊᕕᒃᑐᖅᓯᒪᔪᓂ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

ᕿᒥᕐᕈᐊᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᑦ ᒪᓕᒐᖏᓐᓂᒃ, ᒪᓕᒋᐊᓕᖕᓂᒃ, ᐊᑐᐊᒐᖏᓐᓂᒃ, ᐊᒻᒪᓗ ᑐᑭᒧᐊᒃᑎᑦᑎᔾᔪᑎᖏᓐᓂᒃ 
ᐃᓕᓐᓂᐊᖅᑐᓕᕆᔾᔪᑎᒋᔭᒥᖕᓄᑦ. ᐊᐱᖅᓱᖅᓯᒪᓚᐅᖅᑐᒍᑦ ᐊᖓᔪᖅᑲᐅᑎᓂᒃ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᓂ ᐊᒻᒪᑦᑕᐅᖅ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂ, ᑭᒡᒐᖅᑐᕐᑎᖏᓐᓂᒡᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ, ᐊᒻᒪᓗ 
ᑎᒍᒥᐊᖅᑎᐅᔪᓂᒃ. 

ᒪᓕᒋᐊᓖᑦ 

ᖃᐅᔨᔾᔪᑎᒋᓂᐊᕐᓗᑎᒍᑦ ᖃᓄᖅ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ ᐊᐅᓚᑦᑎᑦᑎᐊᕐᒪᖔᑕ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ, ᐊᑐᓚᐅᖅᐳᒍᑦ ᐅᑯᓂᖓ ᒪᓕᒋᐊᓕᖕᓂᒃ: 

ᒪᓕᒋᐊᓖᑦ ᓇᑭᙶᕐᓂᖏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᐸᓪᓕᐊᓯᒪᕙᖏᑦ, 
ᐃᑲᔫᑎᒃᓴᖃᑦᑎᐊᕆᐊᖃᕐᓂᖅ ᐊᑑᑎᔪᓄᑦ ᐸᕐᓇᐅᑎᖏᑦ 
ᐊᑐᓕᖅᑎᑕᐅᖁᔭᖏᓐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, 
ᐃᓚᒋᓯᐅᑎᓗᒍ ᐱᕙᓪᓕᐊᓂᖓ ᖃᐅᔨᓴᖃᑦᑕᕐᓂᕐᒥᒃ, ᐆᒃᑐᕋᕐᓗᑎᒃ, 
ᐊᒻᒪᓗ ᐅᓂᒃᑳᕆᓗᒋᑦ ᐱᕙᓪᓕᐊᓂᖏᑦ. 

• ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐃᓚᖓᑦ 120, 
126(1) ᐊᒻᒪᓗ 126 (2) 

ᐃᓕᓐᓂᐊᕐᓂᓕᕆᔨᒃᑯᑦ ᐃᒪᓐᓇᐅᓯᒪᕗᑦ 

• ᒥᐊᓂᕆᓗᒍ ᐊᑐᓕᖅᑎᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 
ᐊᒻᒪᓗ 

• ᐅᓂᒃᑳᐅᓯᕆᓪᓗᒍ ᒪᓕᒐᓕᐅᕐᕕᖕᒧᑦ ᐊᑐᓕᖅᑕᐅᓯᒪᓂᖓ ᐱᖁᔭᖅ. 

• ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᐃᓚᖓᑦ 120, 
126(1) ᐊᒻᒪᓗ 126 (2) 

ᐱᒻᒪᕆᐅᓂᖏᓐᓂᒃ ᐃᓗᓕᖏᓃᑦᑐᓂᒃ ᐱᖁᔭᐅᑉ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᒪᓐᓇᐃᓕᐅᖅᓯᒪᕗᑦ 

• ᐱᓕᕆᔾᔪᖃᕐᑎᑦᑎᓯᒪᓪᓗᑎᒃ ᐊᒻᒪᓗ ᐃᑲᔫᑎᖃᕐᑎᑦᑎᓯᒪᓪᓗᑎᒃ 
ᑎᑭᐅᑎᓯᒪᓪᓗᒋᑦ ᐊᑐᖅᑕᐅᔭᕆᐊᓖᑦ ᐊᑖᒍᑦ ᐱᖁᔭᐅᑉ ᐊᒻᒪᓗ 
ᒪᓕᒋᐊᓖᑦ/ᑐᑭᒧᐊᒃᑎᑦᑎᔾᔪᑎᖑᖅᓯᒪᔪᓂᑦ, ᐊᒻᒪᓗ 

• ᐊᑐᖅᑕᐅᓗᑎᒃ ᑐᑭᓯᒋᐊᕈᑎᑦ ᓄᐊᑕᐅᓯᒪᔪᑦ 
ᐊᑐᓕᖅᑎᑦᑎᕙᓪᓕᐊᔾᔪᑎᒃᓴᓄᖅ ᐱᖁᔭᕐᒥ 
ᓇᓗᓇᐃᖅᑕᐅᑦᑎᐊᖁᓪᓗᒋᑦ ᐊᒃᑐᐃᓂᖃᖅᓯᒪᑎᒋᓂᖏᑦ ᐱᖁᔭᐅᑉ 
ᐅᓪᓗᒥᒧᑦ ᑎᑭᓪᓗᒍ ᐊᒻᒪᓗ ᐱᐅᓯᕚᓪᓕᕈᑕᐅᖁᓪᓗᒋᑦ 
ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᐊᖅᑐᑦ. 

• ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐃᓚᖓᑦ 120, 
126(1) ᐊᒻᒪᓗ 126 (2) 

ᐊᐅᓚᑦᑎᔩᑦ ᕿᒥᕐᕈᓚᐅᖅᐳᑦ ᐊᒻᒪᓗ ᑲᔪᓯᑎᑦᑎᓪᓗᑎᒃ ᐊᖏᕈᑕᐅᓪᓗᓂ ᒪᓕᒃᑕᐅᔭᕆᐊᓖᑦ ᐊᑐᖅᑕᐅᔪᑦ ᖃᐅᔨᓴᕐᓂᕐᒧᑦ. 

ᐊᑯᓂᐅᑎᒋᓂᖓ ᖃᐅᔨᓴᕐᓂᐅᑉ 

ᖃᐅᔨᓴᕐᓂᖅ ᐊᑯᓂᐅᑎᒋᓂᖃᓚᐅᖅᐳᖅ ᐊᑯᓐᓂᖓᓂᒃ 1 ᔪᓚᐃ 2009 ᐊᒻᒪᓗ 31 ᒪᐃ 2013. ᖃᐅᔨᓴᕐᓂᐅᔪᖅ 
ᑖᔅᓱᒧᖓ ᐅᓂᒃᑳᓕᐊᕐᒧᑦ ᐱᔭᕇᖅᑕᐅᓚᐅᖅᑐᖅ 31 ᒪᐃ 2013-ᖑᑎᓪᓗᒍ. 

ᖃᐅᔨᓴᖅᑎᐅᔪᑦ 

ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᐃᑲᔪᖅᑎᖓ: ᐅᓛᓂ ᑳᒻᐳ 
ᐃᓕᓴᐃᔨᓄᑦ ᐊᖓᔪᖅᑳᖅ: ᒥᓯᐅᓪ ᓵᓪᕙᐃᓪ 
ᑐᑭᒧᐊᒃᑎᑦᑎᔨ: ᔾᔫ ᐋᓐ ᓯᕚᑦᔅ 
 
ᐋᓕᒃᓵᓐᑐ ᐳᓴᐃ 
ᒪᕆᔭ ᐴᓕ 
ᔭᐃᒥ ᓯᖕ 
ᑯᓅᓪ ᔅᓚᐴᑎᓐ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒋᑦ ᑐᓴᐅᒪᔪᓕᕆᔨᒃᑯᑦ ᐅᕙᓂ 613-995-3708 ᐅᕝᕙᓘᓐᓃᑦ 1-888-761-5953 
(ᐊᑭᖃᙱᑦᑐᖅ). 

ᐃᓚᔭᐅᖃᑕᐅᓯᒪᔪᖅ  ᑎᑎᖅᑲᖅ ᓇᓗᓇᐃᔭᖅᑕᐅᓯᒪᔪᑦ ᐊᑐᓕᖁᔭᐅᔪᑦ 

ᑖᒃᑯᐊ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᓂᒃ ᐅᓂᒃᑳᓕᐊᑉ ᐃᓗᐊᓃᑦᑐᑦ. ᓈᓴᐅᑎᖏᑦ ᓯᕗᓂᐊᓂ ᐊᑐᓕᖁᔭᐅᔪᑦ 
ᓇᓗᓇᐃᖅᓯᒪᕗᖅ ᑎᑎᕋᖅᓯᒪᓂᕐᒥ ᑕᐃᒫᒃ ᑕᑯᒃᓴᐅᓪᓗᓂ ᐅᓂᒃᑳᓕᐊᑉ ᐃᓗᐊᓂ. ᖃᑉᓯᐅᓂᖏᑦ ᐅᖂᑕᙳᐊᑉ ᐃᓗᐊᓂ 
ᓇᓗᓇᐃᖅᓯᕗᖅ ᑎᑎᕋᖅᓯᒪᓂᐅᑉ ᐅᖃᐅᓯᐅᔪᒧᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

ᐱᕙᓪᓕᐊᓂᖓ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᖁᔭᕐᒥᒃ 

42.  ᐃᓕᓐᓂᐊᕐᓂᓕᕆᔨᒃᑯᑦ ᐃᒪᓐᓇᐅᔭᕆᐊᓖᑦ 

• ᖃᐅᔨᓇᓱᒍᓐᓇᕐᓂᓕᒫᒃ ᖃᐅᔨᓇᓱᒋᐊᓖᑦ 
ᓇᓕᐊᒃ ᐃᓕᓐᓂᐊᕐᕖᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐊᑐᖁᔭᐅᔪᑦ ᐃᓕᓐᓂᐊᓕᓵᖅᑐᓂ 
ᖁᕝᕙᓯᖕᓂᓕᖕᓄᑦ 3-ᒧᑦ; 

• ᖃᐅᔨᓇᓱᒡᓗᑎᒃ ᖃᔅᓯᓂᒃ ᒪᕐᕈᖕᓂᒃ 
ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ 
ᐃᓕᓴᐃᔨᑖᕆᐊᖃᕐᓂᐊᕐᒪᖔᑕ ᕿᓚᒻᒥᐊᔪᒃᑯᑦ, 
ᐊᑯᓂᐅᓗᐊᖏᑦᑐᑯᑦ, ᐊᒻᒪᓗ ᐊᑯᓂᐅᔪᒃᑯᑦ 
ᐃᓕᓴᐃᓕᐅᖃᑦᑕᕐᓂᐊᖅᑐᓂᒃ 
ᐊᖑᒻᒪᑎᑦᑎᐊᖁᓪᓗᒋᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ 
ᐊᑐᕆᐊᖃᖅᑎᑕᐅᔪᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐊᒻᒪᓗ ᖃᐅᔨᓴᕈᑎᒋᓗᒋᑦ ᐊᑐᖅᑕᐅᔭᕆᐊᓖᑦ 
ᖃᓄᑎᒋᐅᓂᐊᕐᒪᖔᑕ ᒫᓐᓇᐅᔪᒃᑯᑦ ᐊᒻᒪᓗ 
ᓂᕆᐅᒋᔭᐅᔪᑦ ᐃᓕᓴᐃᔨᕈᕐᓂᐊᖅᑐᑦ, ᐊᒻᒪᓗ 
ᓇᓗᓇᐃᕐᓗᒋᑦ ᑕᒪᐃᓐᓂᒃ 
ᐃᓄᖅᓴᐅᑎᓯᒪᓂᖏᑦ ᐊᔪᕈᑎᐅᔪᑦ; ᐊᒻᒪᓗ 

• ᖃᐅᔨᓇᓱᒡᓗᑎᒃ ᖃᓅᑎᒋ 
ᐊᕗᖓᐅᔨᓯᒪᓂᐊᕐᒪᖔᑕ ᒫᓐᓇᐅᔪᖅ 
ᐸᕐᓇᐅᑎᓕᐊᖑᓯᒪᔪᑦ ᐱᓕᕆᐊᕆᓗᒋᑦ 
ᐱᔾᔪᑕᐅᓂᖏᓐᓄᑦ ᐅᓄᖏᓗᐊᕐᓂᖏᓐᓄᑦ 
ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᑦ 
ᐃᓕᓴᐃᔩᑦ ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ 
ᐊᒻᒪᓗ ᐃᓱᒪᓕᐅᕈᑕᐅᓂᐊᖅᖢᓂ 
ᖃᓄᐃᓕᐅᑲᓐᓂᖅᑐᖃᕆᐊᖃᕐᓂᐊᕐᒪᖔᑦ 
ᐊᑐᕆᐊᖃᖅᑐᑦ ᒪᓕᒃᖢᒋᑦ. (26-41) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. 
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᔪᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᕐᓂᕐᒥᒃ ᐃᓚᓕᐅᔾᔨᓯᒪᓂᐅᔪᖅ ᓄᓇᕘᑉ 
ᑐᑭᒧᐊᒍᑎᒋᓂᐊᖅᑕᖏᓐ, ᒫᓐᓇᐅᔪᖅ ᐸᕐᓇᐅᑎᓕᐊᕆᓯᒪᔭᕗᑦ 
ᐋᖅᑭᐊᓂᒃᓯᒪᖏᒻᒪᑕ ᐋᖅᑭᒋᐊᖅᑕᐅᒃᑲᓐᓂᕆᐊᖃᖅᑐᑦ 
ᓯᕗᓪᓕᖅᐸᐅᑎᑦᑕᕆᐊᖃᕐᒪᑦ ᐊᒻᒪᓗ 
ᖃᓄᐃᓕᐅᖅᑐᖃᑲᓐᓂᕆᐊᖃᖅᐳᖅ ᓯᕗᒻᒧᐊᒍᓐᓇᕐᓂᐊᕐᓗᓂ. 

ᒫᓐᓇᐅᔪᖅ, ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᔪᑦ ᖃᔅᓯᐅᓂᖏᓐᓂᒃ 
ᐃᓕᓴᐃᔩᑦ ᐊᒻᒪᓗ ᐅᖃᐅᓯᓕᕆᔩᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐅᖃᕈᓐᓇᖅᑐᓂᒃ. ᐊᖏᖃᑎᒋᔭᑦᑎᒋᑦ ᑐᓴᐅᒪᒃᑲᓐᓂᕆᐊᖃᖅᑐᒍᑦ 
ᓇᓗᓇᐃᔭᑦᑎᐊᖅᓯᒪᑲᓐᓂᖅᑐᓂᒃ ᐊᒥᒐᓗᐊᕈᑎᐅᔪᓂᒃ 
ᐃᖅᑲᓇᐃᔭᖅᑐᓕᕆᕝᕕᑦᑎᓐᓂ ᐊᙳᑎᑦᑎᓐᓇᓱᒡᓗᒍ ᒪᕐᕈᖕᓂᒃ 
ᐅᖃᐅᓰᖕᓂᒃ ᐃᓕᓐᓂᐊᕐᑎᑦᑎᓂᖅ ᑕᐃᒪᓐᓇᐅᔭᕆᐊᖃᕐᓂᖓᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓂᐊᖅᑐᑦ ᖃᕆᓴᐅᔭᑎᒍᑦ 
ᑐᖅᑯᖅᑐᐃᕙᓪᓕᐊᕕᖕᒥᒃ ᓄᐊᑦᑎᓂᐊᖅᑐᒥᒃ ᖃᐅᔨᒪᔾᔪᑎᐅᓗᓂ 
ᐃᓕᓴᐃᔩᑦ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᑦ ᐊᔪᖏᓐᓂᖏᑦ 
ᓇᓗᓇᐃᖅᓯᒪᔪᓐᓇᕐᓂᐊᕐᓗᑎᒃ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᖅᐹᓄᑦ ᑎᑭᓪᓗᒍ 
ᐃᓕᓐᓂᐊᕐᕕᓕᒫᓂ. ᐃᓚᖃᕐᓂᐊᖅᑐᖅ ᐃᓕᓴᐃᔨᓂᒃ 
ᐃᓕᓐᓂᐊᖅᓯᒪᓂᖏᑦ ᐊᒻᒪᓗ ᐅᖃᐅᓯᓕᕆᓂᕐᒥ 
ᐊᔪᙱᑕᖃᑦᑎᐊᖅᑐᑦ ᐊᒻᒪᓗ ᓇᓂ ᐃᓄᖅᓴᐅᑎᖃᓂᖏᑦ ᐊᒻᒪᓗ 
ᓇᒧᑦ ᐃᓕᔭᐃᔪᓐᓇᕐᓂᖏᑦ ᐃᓕᓴᐃᔩᑦ ᐅᖃᐅᓯᓕᕆᔨᐅᓂᕐᒧᑦ 
ᑎᓕᔭᐅᓯᒪᓂᐊᖅᑐᑦ. ᑖᓐᓇ ᑐᓴᖅᑕᐅᕙᓪᓕᐊᔪᓂᒃ 
ᐃᑲᔫᑎᐅᓂᐊᖅᑐᖅ ᐃᓱᒪᓕᐅᕈᓐᓇᓕᕐᓗᑕ ᖃᓄᖅ 
ᑎᑭᐅᑎᔪᓐᓇᕐᓂᐊᕐᒪᖔᑦ ᒪᕐᕈᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᑕᐅᔭᕆᐊᓖᑦ ᑭᓚᒻᒥᐅᔪᒃᑯᑦ ᐊᒻᒪᓗ 
ᐊᑯᓂᐅᓗᐊᖏᑦᑐᒃᑯᑦ ᐃᓕᓐᓂᐊᕐᓇᖓᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖃᑎᒌᖃᑎᖃᕐᓂᐊᖅᑐᑦ ᓄᓇᕘᒥ 
ᐃᓕᓴᐃᔨᒃᓴᐃᑦ ᐃᓕᓐᓂᐊᕐᕕᖓᓐᓂᒃ ᓴᖅᑭᑦᑎᓗᑎᒃ 
ᑐᑭᓯᐅᒪᖃᑎᒌᒍᑎᒥᒃ ᓄᐊᑦᑎᓯᒪᕝᕕᖕᒥᒃ ᑎᑎᕋᖅᓯᔪᓂᒃ 
ᑐᓴᐅᒪᖃᑎᒌᖕᓂᕐᒧᑦ ᖃᐅᔨᒪᔾᔪᑎᒋᓂᐊᕐᒪᔾᔪᒃ ᓇᓂᑦᑎᓯᒋᓗᓂᔾᔪᒃ 

ᖃᐅᔨᓴᕐᓂᐊᕐᓗᓂᔾᔪᒃ ᒪᕐᕈᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᑦ 
ᐃᓕᓐᓂᐊᖅᑐᑦ ᐃᓕᓐᓂᐊᕆᐊᖃᑦᑕᖅᑐᑦ ᐱᔭᕇᑦᑎᐊᕐᓗᑎᒡᓗ 
ᐃᓕᓐᓂᐊᖅᑕᒥᖕᓂ ᐃᓱᓕᑦᑎᑦᑎᐊᖅᑐᑦ ᐊᕐᕌᒍᑕᒫᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ 
ᐃᓚᐅᖃᑕᐅᑦᑎᐊᕈᒪᓗᑎᒃ ᑕᒪᐃᓐᓄᑦ ᐊᒡᒋᖅᑐᓂ 
ᕿᒥᕐᕈᐊᖅᑕᐅᔪᒪᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᑖᒃᑯᓇᖓᑦ ᒪᓕᒐᓕᐅᖅᑎᓂᑦ ᐸᕐᓇᒃᑕᐅᕙᓪᓕᐊᓕᖅᐸᑦ ᐊᒻᒪᓗ 
ᐱᑐᐃᓐᓇᕆᐊᖃᓕᖅᓯᒪᕗᑦ ᐃᓱᒪᒋᑦᑎᐊᕐᓗᒋᑦ 
ᐊᓯᔾᔨᖅᑐᒃᓴᕈᑐᐃᓐᓇᕆᐊᓖᑦ ᒪᓕᒐᐃᑦ ᐃᓗᓕᖏᓐᓃᑦᑐᑦ, ᐱᓪᓗᒍ 
ᒪᕐᕈᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᑎᓂᖅ ᐱᔭᕆᐊᖃᑐᐊᖅᐸᑦ.  

45.  ᐃᓕᓐᓂᐊᕐᓂᓕᕆᔨᒃᑯᑦ 
ᓇᓗᓇᐃᖅᓯᔭᕆᐊᖃᖅᑐᑦ 
ᐃᓕᓐᓂᐊᒃᑲᓐᓂᖅᑕᐅᔭᕆᐊᖃᖅᑐᓂᒃ 
ᐅᖃᐅᓯᓕᕆᔨᒻᒪᕆᐅᔪᓄᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᐃᖅᑲᓇᐃᔮᖅᑖᖅᑎᑕᐅᔪᑦ ᐱᔪᓐᓇᖅᑎᑦᑎᓂᕐᒧᑦ 
ᐱᔪᓐᓇᐅᑎᖃᖅᖢᑎᒃ ᑎᑎᖅᑲᑎᒍᑦ 
ᐃᓐᓄᒃᑕᐅᖁᓪᓗᒋᑦ ᐃᓕᓴᐃᔨᐅᓂᕐᒧᑦ 
ᐃᖅᑲᓇᐃᔮᒃᓴᑦ. (43-44) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. ᐅᑯᐊ 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᕿᒥᕐᕈᐊᕐᓗᒋᑦ 
ᓂᕆᐅᒋᔭᐅᔪᑦ ᐊᒻᒪᓗ ᐃᓕᓐᓂᐊᑦᑲᓐᓂᕈᑎᒃᓴᓄᑦ ᐱᓕᕆᐊᒃᓴᐃᑦ 
ᐅᖃᐅᓯᓕᕆᔨᒻᒪᕆᐅᔪᓄᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᐱᔪᓐᓇᖅᑎᑕᐅᓂᕐᒧᑦ ᑎᑎᖅᑲᑎᒍᑦ ᐊᖏᖅᑕᐅᓯᒪᔪᑦ. 
ᑕᒪᓐᓇ ᐃᓚᖃᕐᓂᐊᖅᑐᖅ ᕿᒥᕐᕈᐊᖅᑕᐅᖃᑦᑕᕐᓂᐊᖅᓗᑎᒃ 
ᖃᓄᖅ ᐱᔪᓐᓇᖅᑎᑦᑎᓂᕐᒧᑦ ᐱᔪᓐᓇᐅᑎᖃᕐᓗᑎᒃ ᑎᑎᖅᑲᑎᒍᑦ 
ᑐᓂᔭᐅᕙᒃᑐᑦ ᐃᓕᓴᐃᔨᓄᑦ, ᐊᒻᒪᓗ ᖃᓄᖅ 
ᖃᐅᔨᒪᔭᐅᖏᓐᓇᕈᓐᓇᕐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᑎᑦᑎᔪᑦ 
ᐱᔪᓐᓇᖅᑎᑕᐅᓂᕐᒧᑦ ᑎᑎᖅᑲᑎᒍᑦ ᐃᖅᑲᓇᐃᔭᖅᑎᑕᐅᔪᑦ. ᑕᒪᕐᒥᒃ 
ᕿᒥᕐᕈᐊᖅᑕᐅᓂᐊᕐᓂᕐᒧᑦ ᐸᕐᓇᒃᑕᐅᓯᒪᔪᑦ ᑕᒪᑐᒪᓂ ᐊᒡᒋᖅᑐᒥ 
ᐃᓕᓐᓂᐊᕐᓇᐅᔫᑉ ᐊᕐᕌᒍᖓᓂ (2013-14-ᒥ). 

 ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕘᒥ 
ᐅᑭᐅᖅᑕᖅᑐᒥ ᓯᓚᖅᑐᖅᓴᕕᖓᓂᒃ ᐱᕚᓪᓕᖅᑎᒃᑲᓐᓂᕋᓱᒡᓗᒍ 
ᐅᖃᐅᓯᖅ ᐊᒻᒪᓗ ᐱᐅᓯᓕᕆᓂᕐᒧᑦ ᐃᓱᓕᑦᑎᔾᔪᑎᑖᕈᑏᑦ 
ᐱᓕᕆᑎᑦᑎᔾᔪᑕᐅᔪᖅ, ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᖁᓪᓗᒋᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐱᓕᕆᐊᒃᓴᓂᒃ 
ᐅᖃᐅᓯᓕᕆᔨᒻᒪᕆᐅᔪᓂᒃ ᐊᒻᒪᓗ ᐅᖃᐅᓯᓕᕆᔨᙳᕈᒫᖅᑐᓄᑦ 
ᐃᓄᖕᓄᑦ ᐃᓕᓴᐃᔨᕈᓛᖅᑐᓄᑦ. ᑖᓐᓇ ᕿᒥᕐᕈᐊᖅᑕᐅᓂᖓ 
ᐃᓚᖃᕐᓗᓂ ᐃᑲᔪᖃᑎᒌᒡᓗᑎᒃ ᓄᓇᕘᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᓇᓗᓇᐃᕐᓯᓂᐊᕐᓗᑎᒃ ᖃᓄᖅ 
ᐃᓕᑕᕆᔭᐅᔾᔪᑎᒃᓴᖅᑖᖅᑎᑦᑎᔭᕆᐊᒃᓴᖅ ᐃᓕᓐᓂᐊᑕᖏᓐᓄᑦ 
ᐃᓕᓐᓂᐊᕆᐊᖅᑳᖅᑎᓐᓇᒋᑦ, ᐊᒻᒪᓗ ᑲᓲᑎᒋᔭᖃᕐᓗᑎᒃ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᒐᒃᓴᓂᒃ. 

ᑕᒪᓐᓇ ᕿᒥᕐᕈᓂᖅ ᐃᓚᖃᕐᓂᐊᕆᕗᖅ ᓇᓗᓇᐃᔭᐃᓂᕐᒥᒃ ᖃᓄᖅ 
ᐅᖃᐅᓯᓕᕆᔨᒻᒪᕆᒃ ᐱᓕᕆᐊᖃᕐᒪᖔᑦ ᒪᕐᕉᖕᓂ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᐊᒻᒪᓗ ᖃᓄᖅ ᖁᑦᑎᖕᓂᖃᓪᓚᕆᒋᐊᖃᕐᒪᖔᑕ 
ᐃᓕᓐᓂᐊᖅᑐᓕᕆᔾᔪᑎᓂᒃ. 

52.  ᐃᓕᓐᓂᐊᕐᓂᓕᕆᔨᒃᑯᑦ 
ᖃᐅᔨᓴᑦᑎᐊᑲᓐᓂᕆᐊᖃᖅᑐᑦ ᐸᕐᓇᐅᑎᒥᖕᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐊᒥᐊᒃᑯᒋᔭᖏᓐᓂᒃ 
ᓴᓇᔭᐅᔭᕆᐊᖃᖅᑐᑦ ᓱᓕ ᐱᕚᓪᓕᕈᑎᒃᓴᐅᔪᑦ 
ᐃᓕᓐᓂᐊᕈᑎᒃᓴᓄᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ, 
ᑕᒪᓐᓇ ᐊᑐᕆᐊᖃᖅᑕᖓᑦ 
ᐅᖃᐅᓯᓕᕆᓂᕐᒨᖓᖕᒪᑦ, ᐊᒻᒪᓗ ᖃᐅᔨᓴᕐᓗᑎᒃ 
ᖃᓄᑎᒋ ᖃᖓᒃᑯᓪᓗ ᐋᖅᑭᒋᐊᖅᑕᐅᔭᕆᓖᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ. 
ᐊᓯᖏᓐᓂᒡᓗᑦᑕᐅᖅ, ᐱᕚᓪᓕᕈᑕᐅᔪᓐᓇᖅᑐᓂᒃ 
ᕿᓂᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓄᓇᕘᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᒃᓱᖅᓯᒪᔭᖏᓐᓂ. 
(46-51) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖓᑦ. ᐊᖏᕈᑕᐅᔪᖅ. 
ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᐊᖅᑐᑦ ᒫᓐᓇᐅᔪᖅ ᐸᕐᓇᐅᑎᒥᒃ 
ᓴᖅᑭᑦᑎᓂᐊᕐᓗᑎᒃ ᐃᓕᓐᓂᐊᕐᕈᑎᒃᓴᓂᒃ ᐃᑲᔫᑎᓂᒃ ᐊᒻᒪᓗ 
ᖃᐅᔨᓴᕆᐊᒃᑲᓐᓂᕐᓗᓂᔾᔪᒃ ᒪᓕᑦᑎᐊᕐᓂᖃᕐᓗᑎᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓱᒪᑦᑎᐊᖅᑐᑦ ᐊᑐᖃᑦᑕᕈᓐᓇᕐᓂᕐᒥᒃ 
ᐱᑕᖃᕇᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎᓂᒃ ᐊᓯᖏᓐᓂᒃ 
ᓄᓇᖅᑲᑎᒋᙱᑕᒥᖕᓂᒃ ᒪᓕᒡᓗᑎᒃ ᑐᑭᒧᐊᒍᑎᑦ ᑐᓂᔭᐅᓯᒪᔪᑦ 
ᒥᓂᔅᑕᒋᔭᑦᑎᓐᓂ. ᑭᓯᐊᓂᑦᑕᐅᖅ, ᓄᓇᕗᑦ ᐊᔾᔨᐅᙱᓐᓂᖃᕐᒪᑦ 
ᓄᓇᓕᐅᔪᓂᒃ ᐊᓯᖏᓐᓂᒃ, ᐃᒪᐃᓕᖓᓪᓗᐊᖅᑐᒥᒃ ᐱᐅᓯᖃᖅᖢᑎᒃ 
ᐊᒻᒪ ᐅᖃᐅᓯᕐᒧᑦ ᐱᔭᕆᐊᖃᖅᑕᖏᓐᓂᒃ ᑕᐅᑐᒡᓗᒋᑦ ᐊᓯᖏᑦ 
ᓄᓇᓕᐅᔪᑦ. ᐃᓕᓐᓂᐊᕐᓕᕆᓂᕐᒧᑦ ᐱᖁᔭᕗᑦ ᑐᑭᒧᐊᒍᑎᒋᒐᑦᑎᕗᑦ 
ᐊᑐᕐᓂᐊᕐᓗᑎᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕝᕕᒋᓪᓗᑎᕗᑦ 
ᖃᓄᐃᓕᐅᓂᓕᒫᑦᑎᓐᓂᒃ. ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔫᑎᑦ 
ᐊᓯᖏᓐᓂᒃ ᓄᓇᓕᖕᓂ ᐊᑐᖅᑕᐅᔪᓐᓇᖅᓯᑎᑕᐅᓂᐊᖅᑐᑦ ᓄᓇᕗᑦ 
ᐱᐅᓯᖏᓐᓄᑦ ᐊᒻᒪ ᐅᖃᐅᓯᓕᕆᔾᔪᑎᖏᓐᓄᑦ 
ᓯᕗᓪᓕᐅᑎᔭᕆᐊᖃᖅᑕᖏᓐᓂᒃ, ᑐᙵᕝᕕᒋᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. 

62.  ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᐃᓐᓇᐅᑎᑦᑎᔭᕆᐊᖃᖅᐳᑦ 
ᒪᓕᒃᑕᐅᓚᕆᒋᐊᖃᖅᑐᒥᒃ 
ᐃᓕᓐᓂᐊᒃᑲᓐᓂᕈᑎᒃᓴᒥᒃ ᐊᔾᔨᒌᙱᑑᑎᓂᒃ 
ᐃᓕᓐᓂᐊᕐᑎᑦᑎᔾᔪᑎᖏᓄᑦ ᐊᒻᒪᓗ ᐊᒃᑐᐊᓂᓕᖕᓂ 
ᑲᔪᓰᓐᓇᐅᔭᖅᑐᒥᒃ ᖃᐅᔨᓴᖅᑕᐅᓗᑎᒃ ᑕᒪᕐᒥᒃ 
ᓄᓇᕗᒻᒥ ᐃᓕᓴᐃᔨᐅᔪᓂᒃ ᐊᒻᒪᓗ ᐃᓕᓐᓂᐊᖅᑐᑦ 
ᐃᑲᔪᖅᑎᐅᔪᓄᑦ. (53-61) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. 
ᐃᓚᒋᓪᓗᒍ ᐱᒋᐊᖅᓯᔾᔪᑎᒋᔭᑦᑕ ᐃᓚᓕᐅᔾᔨᓂᖃᑦᑎᐊᕐᓂᕐᒥᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᐊᔾᔨᒌᓐᖏᑑᑎᓂᒃ 
ᐃᓕᓐᓂᐊᕐᑎᑦᑎᓂᕐᒥᒃ ᐊᒻᒪᓗ ᐱᓕᕆᐊᕆᓗᒋᑦ ᐊᑭᖏᓐᓂᒃ 
ᖃᐅᔨᓴᕐᓂᕐᒥᒃ ᐱᕙᓪᓕᐊᑎᑦᑎᓂᐊᕐᓂᕐᒧᑦ ᐊᒻᒪᓗ 
ᑐᓂᓯᓂᐊᕐᓂᕐᒧᑦ ᐊᔾᔨᒌᓐᖏᑑᑕᐅᔪᓂᒃ ᐃᓕᓐᓂᐊᕈᑎᓂᒃ 
ᐃᓕᓐᓂᐊᒃᑲᓐᓂᕈᑎᒃᓴᖃᖅᑎᑦᑎᓗᑎᒃ ᐃᓕᓴᐃᔨᐅᔪᓄᑦ. 
ᐃᓱᒪᒃᓴᖅᓯᐅᖅᑐᒍᑦ ᖃᓄᖅ ᑎᓕᓯᔾᔪᑎᒋᔪᓐᓇᕐᓂᑦᑎᓂᒃ 
ᐊᔾᔨᒌᓐᖏᑦᑑᑎᓂᒃ ᐃᓕᓴᐃᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᓂᒃ 
ᑕᒪᐃᓐᓄᑦ ᐃᓕᓴᐃᔨᐅᔪᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᐊᖅᑐᑦ 
ᐱᐅᓂᖅᐹᓂᒃ ᐊᑐᒐᒃᓴᐅᔪᓂᒃ ᐊᔾᔨᒌᙱᑦᑑᑎᐅᔪᓂᒃ ᐃᓕᓴᐃᓂᕐᒥᒃ 
ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐊᓯᖏᓐᓂᒃ ᓄᓇᓕᐅᔪᓂᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᕐᓂᐊᖅᑐᑦ ᐱᖓᓱᓂᒃ ᐊᕐᕌᒍᓄᑦ 
ᐱᓕᕆᔾᔪᑎᒃᓴᒥᒃ ᓴᖅᑮᓂᐊᕐᓗᓂ, ᐊᑐᓕᖅᑎᑦᑎᓗᓂ, ᐊᒻᒪᓗ 
ᖃᐅᔨᓴᕐᓗᓂᔾᔪᒃ ᐊᔨᔾᒌᙱᑦᑑᑎᑦ ᐃᓕᓴᐃᓂᕐᒥᒃ 
ᐃᓕᓐᓂᐊᒃᑲᓐᓂᕈᑎᒃᓴᓂᒃ. ᐃᓕᓴᐃᔨᑦ ᐃᓕᓂᐊᖅᑐᓄᑦ 
ᐃᑲᔪᖅᑎᖏᓐᓂᒃ ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ ᐃᓚᖃᕐᓂᐊᕐᒥᔪᑦ 
ᑕᔅᓱᒪ ᐃᓚᒋᖃᑕᐅᓗᓂᐅᒃ. 

 

 

 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

63.  ᐃᓕᓐᓂᕐᓕᕆᔨᒃᑯᑦ ᐃᒪᓐᓇᐃᓕᐅᕋᔭᖅᑐᑦ 

• ᒪᓕᒃᐸᓪᓕᐊᖏᓐᓇᕐᓗᑎᒃ 
ᐱᕙᓪᓕᐊᓂᕆᔭᖏᓐᓂᒃ ᐊᑐᓂ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ 
ᐸᕐᓇᐅᑎᓕᐊᖑᓯᒪᔪᑦ ᐊᒻᒪᓗ 
ᐊᑑᑎᖃᖅᑎᒋᓂᖏᓐᓂᒃ 
ᐃᑲᔪᕈᑕᐅᔾᔪᑎᖃᑦᑎᐊᕋᓗᐊᕐᒪᖔᑕ 
ᐱᑕᖃᕆᐊᖃᖅᑐᓂᒃ ᐃᓕᓐᓂᐊᖅᑐᓄᑦ 
ᐊᑐᐃᓐᓇᐅᑎᑕᐅᓗᓂ ᖃᔅᓯᐅᓂᖏᑦ 
ᒪᓕᒡᓗᒋᑦ; ᐊᒻᒪᓗ 

• ᑐᑭᓯᐅᒪᓇᑦᑎᐊᖅᑐᒥᒃ 
ᑐᑭᓯᐅᒪᑎᑦᑎᖃᑕᕐᓗᑎᒃ ᐱᕙᓪᓕᐊᓂᖏᓐᓂᒃ 
ᐊᑐᓂ ᐃᓕᓐᓂᐊᑎᓄᑦ ᐃᑲᔪᑎᒃᓴᐃᑦ 
ᐸᕐᓇᐅᑏᒃᓴᖏᓐᓂᒃ ᐃᓕᓴᐃᔨᓄᑦ ᐊᒻᒪᓗ 
ᐃᑲᔪᖅᑎᖏᓐᓄᑦ ᐱᓕᕆᖃᑎᖃᕐᓂᐊᖅᑐᓂᒃ 
ᐃᓕᓐᓂᐊᖅᑐᓂᒃ, ᐃᓚᒋᖃᓯᐅᑎᓗᒋᑦ 
ᑕᐃᒃᑯᐊ ᐃᑲᔫᑎᒃᓴᐃᑦ ᐊᑐᓂ 
ᐃᓕᓐᓂᐊᖅᑎᓄᑦ ᐃᑲᔪᑏᑦ ᐸᕐᓇᐅᑎᖏᓐᓂᒃ 
ᐊᑐᐃᓐᓇᐅᔪᓐᓇᕐᒪᖔᑕ, ᐊᒻᒪᓗ 
ᐊᔪᕐᓇᕐᓂᐊᕈᑎᒃ, ᐅᖃᖅᓯᒪᔭᕆᐊᖃᖅᓱᑎᒃ 
ᓲᖅ ᐊᔪᕐᓇᕐᒪᖔᑕ. (53-61) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᑕᐃᑲᓂ 
2012-13-ᒥ ᐃᓕᓐᓂᐊᕐᓂᐅᑉ ᐊᕐᕌᒍᖓᓂ, ᐃᓕᓐᓂᐊᖅᑐᑦ 
ᐃᑲᔪᖅᑎᖏᑦ ᐱᓕᕆᔨᐅᑎᑕᐅᔪᑦ ᓴᖅᑭᑦᑎᓚᐅᖅᐳᑦ 
ᑕᒪᐃᓐᓄᖓᔪᓂᒃ ᐊᔾᔨᒌᒃᑐᐃᓐᓇᐅᑎᑕᐅᔪᓂᒃ 
ᖃᓄᐃᓕᐅᕈᑎᒃᓴᖏᓐᓄᑦ ᐊᑐᓂ ᐃᓕᓐᓂᐊᑎᓄᑦ ᐃᑲᔪᑎᒃᓴᓂᒃ 
ᐸᕐᓇᐅᑎᒃᓴᓂᒃ. ᑕᒪᓐᓂᓇ ᐱᒋᐊᖅᓯᔾᔪᑦ ᓂᕈᑐᔪᒥᒃ ᓂᕆᐅᒋᔭᐅᔪᑦ 
ᑲᔪᓰᓐᓇᕋᔭᖅᑐᒥᒃ ᖃᐅᔨᓴᖅᑕᐅᕙᓪᓕᐊᓇᔭᕐᓂᖏᓐᓂᒃ ᐊᒻᒪᓗ 
ᖃᐅᔨᓴᖅᑕᐅᖃᑕᕐᓂᖏᓐᓂᒃ ᐸᕐᓇᐅᑎᓂᒃ. ᐃᓕᓐᓂᐊᕐᕕᖕᓂ 
ᐱᓕᕆᖃᑎᒌᒃᑐᒃᓴᐃᑦ ᓂᕆᐅᒋᔭᐅᔪᑦ ᕿᒥᕐᕈᐊᕈᒫᕐᓂᖏᓐᓂᒃ ᐊᑐᓂ 
ᐊᑐᓂ ᐃᓕᓐᓂᐊᖅᑎᓄᑦ ᐃᑲᔪᖅᑎᒃᓴᓄᑦ ᐸᕐᓇᐅᑎᓂᒃ 
ᑲᔪᓯᕙᓪᓕᐊᖏᓐᓇᕋᔭᖅᑐᓂᒃ ᐃᓕᓐᓂᐊᕐᓂᐅᑉ ᐊᕐᕋᒍᖓᓂ. 

ᐊᒻᒪᒃᑲᓐᓂᖅ, ᐃᖃᓇᐃᔭᕐᕕᖓᓐᓂᒃ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓂᐊᕐᓂᖃᖅᐳᖅ ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᑐᖏᓐᓂᒃ ᐊᑐᓂ 
ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᖏᓐᓂᒃ ᐊᑐᕐᓗᒋᑦ 
ᓄᑖᑦ ᓴᓇᔭᐅᓵᖅᓯᒪᓕᖅᑐᑦ ᐃᓕᓐᓂᐊᖅᑏᑦ ᒥᒃᓴᓄᑦ ᑐᑭᓯᒋᐊᕈᑎ 
ᐋᕿᐅᒪᔭᐅᓕᕐᓂᖏᓐᓂᒃ. ᑕᐃᒃᑯᐊ ᖃᐅᔨᒪᔾᔪᑎᒃᓴᐅᓂᐊᖅᑐᑦ 
ᐱᑕᖃᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᓂᒃ ᐱᔾᔪᑎᖃᖅᑐᓂᒃ 
ᐃᓕᓐᓂᐊᖅᑏᑦ ᐱᕙᓪᓕᐊᓯᒪᓂᖏᓐᓂᒃ ᑐᕌᒑᓕᐊᖑᓯᒪᔪᓂᒃ 
ᐃᓱᒪᒋᓪᓗᒋᑦ ᐋᕿᒃᑕᐅᓯᒪᔪᑦ ᐃᓗᐊᓂ ᐃᑲᔫᑕᐅᓂᖏᓐᓄᑦ 
ᐸᕐᓇᐅᑎᓃᑦᑐᓂᒃ. ᓯᓚᑎᒥᙶᖅᑐᒥᒃ ᕿᒥᕐᕈᓂᖅ 
ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐸᕐᓇᐅᑕᐅᕗᖅ, 
ᐊᒻᒪᓗ ᓇᓗᓇᐃᖅᓯᓗᓂ ᐊᑯᓐᓂᕈᑕᐅᓯᒪᔪᑦ ᐃᑲᔪᕈᑎᒥᒃ 
ᐃᑲᔪᖅᑐᐃᓂᕐᓂᒥᒡᓗ ᐃᓕᓐᓂᐊᖅᑐᓂᒃ ᐊᑐᓂ ᐃᓕᓐᓂᐊᖅᑐᓄᑦ 
ᐃᑲᔫᑕᐅᓂᖏᓐᓄᑦ ᐸᕐᓇᐅᑎᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᓂᐊᖅᑐᑦ 
ᐱᓕᕆᕝᕕᖓᓂᒃ ᐋᓐᓂᐊᖃᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᓐᓂ, ᓴᕿᑎᓂᐊᕐᓗᑎᒃ ᒪᓕᒐᒃᓴᐅᓂᐊᖅᑐᑦ 
ᑲᒪᒋᔭᖃᕐᓂᐊᕐᓗᑎᒃ ᐃᓱᒪᓘᑕᐅᔪᓄᑦ ᐱᔨᑦᑎᕋᐅᑕᐅᔪᓐᓇᖅᑐᓄᓪᓗ 
ᐃᓕᓐᓂᐊᖅᑎᓄᑦ ᐃᑲᔪᖅᑕᐅᒃᑲᓐᓂᕆᐊᖃᖅᑐᓂᒃ 
ᐃᓕᓐᓂᐊᑐᓕᕆᕝᕕᓄᑦ ᐊᑐᐃᓐᓇᐅᑎᑕᐅᔪᓐᓇᙱᑦᑐᓂᒃ. ᑕᒪᓐᓇ 
ᐱᓕᕆᐊᖑᕙᓪᓕᐊᔪᖅ ᑐᑭᓯᐅᒪᓐᓇᑦᑎᐊᖅᑐᒥᒃ ᐅᖃᐅᓯᐅᓂᐊᖅᑐᖅ 
ᐃᓕᓴᐃᔨᓄᑦ ᐊᖓᔪᖅᑳᕆᔭᐅᔪᓄᓪᓗ. 

70.  ᐃᓕᓐᓂᐊᕐᓂᓕᕆᔨᒃᑯᑦ 
ᑐᑭᓕᐅᕈᑎᒃᓴᖃᑦᑎᐊᕆᐊᖃᓕᖅᐳᑦ 
ᖃᐅᔨᒋᐊᑦᑎᐊᕐᓗᒋᑦ ᑐᑭᓯᒋᐊᕈᑎᒋᔭᖏᑦ 
ᐊᔾᔨᒌᖏᓐᓂᖃᕐᓂᖏᓐᓂᒃ 
ᓇᓗᓇᐃᒃᑯᑦᑎᖅᑕᐅᓂᕆᖃᑦᑕᖅᖏᑦ 
ᐃᓕᓐᓂᐊᖅᑏᑦ ᐃᒡᓗᕈᓯᕐᒥᓂᒃ ᖃᐅᔨᓴᕈᑎᓂᒃ 
ᐊᑐᕌᖓᑕ ᐊᒻᒪᓗ ᐃᐅᓪᐴᑕᒥ ᐊᔾᔨᖃᖅᑐᓂᒃ 
ᖃᐅᔨᓴᖅᑕᐅᓕᕌᖓᒥᒃ, ᐊᒻᒪᓗ 
ᓇᓗᓇᐃᖅᑕᐅᔭᕆᐊᖃᖅᓱᑎᒃ ᓇᐅᒃᑯᑦ 
ᐱᐅᓯᒋᐊᖅᑕᐅᔪᓐᓇᕋᔭᖅᑐᔮᕐᒪᖔᑕ ᑐᖓᕕᐅᓗᑎᒃ 
ᑐᑭᓯᐅᒪᔾᔪᑎᒋᓕᕋᔭᖅᑕᖏᑦ. (64-69) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᐅᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓯᕗᓪᓕᖅᐸᐅᑎᑕᐅᓯᒪᔪᖅ ᐊᒥᓱᓄᑦ 
ᑕᕿᓄ ᐊᓂᒍᖅᑐᓄᑦ ᐊᒻᒪ ᑐᑭᓯᐊᒋᐊᕋᓱᐊᖅᓯᒪᒐᑦᑕ ᑕᒪᒃᑯᐊ 
ᐊᔾᔨᒌᖏᓐᓂᐅᔪᑦ ᐊᕐᕌᒍᑦ ᐱᖓᓲᓕᖅᑐᓂᒃ. ᑲᒪᒋᓇᓱᐊᕐᓗᒋᑦ 
ᐊᒥᒐᕐᓂᖏᑦ ᐊᔪᕈᑎᐅᔪᑦ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥᓂ 
ᓇᓗᓇᐃᒃᑯᑦᑎᖅᑕᐅᓂᖏᑦ ᖃᐅᔨᓴᕐᓂᕐᒧᑦ, ᐅᑯᐊ ᓴᓇᖃᑎᒌᒃᑐᑦ 
ᐃᓕᓐᓂᐊᕐᓂᓕᕆᔨᒃᑯᓂ ᐱᔭᕇᖅᓯᓯᒪᓕᖅᑐᑦ ᑐᑭᒧᐊᒃᑎᑦᑎᔪᑎᒃᓴᓂᒃ 
ᖃᓄᖅ ᓇᓗᓇᐃᒃᑯᓯᕈᑎᒋᔭᑎᒃ ᐊᔾᔨᒌᓐᖏᓂᕆᔭᖏᓐᓂᒃ. ᐅᑯᐊ 
ᑐᑭᒧᐊᒃᑎᑦᑎᔾᔪᑏᑦ ᐱᔨᑦᑎᕋᐅᓂᐊᖅᑐᑦ ᐊᒡᒋᖅᑐᓂ 
ᐊᕕᒃᑐᖅᓯᒪᔪᓂᐅᔪᓂ ᐃᓴᐃᔨᑦ ᐊᖓᔪᖅᑳᖏᑕ 
ᑲᑎᒪᓂᕆᓂᐊᖅᑕᖏᓐᓂ ᐱᒋᐊᓕᓵᕐᓂᖓᓂ 2013-14 
ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᐊᓂ. 

76.  ᐃᓕᓐᓂᐊᕐᓂᓕᕆᔨᒃᑯᑦ 
ᐃᓱᒪᓕᐅᖅᓯᒪᔭᕆᐊᖃᖅᑐᑦ ᐃᒪᓐᓇ 

• ᐱᒻᒪᕆᐅᓂᖏᑦ ᑐᑭᓯᒋᐊᕈᑎᖃᕐᓗᑎᒃ 
ᑖᒃᑯᓇᙵᑦ ᐃᓕᓴᐃᔨᑦ ᐊᖓᔪᖅᑳᖏᓐᓂᑦ 
ᒥᐊᓂᕆᔭᐅᔪᓐᓇᕐᓂᐊᕐᒪᑕ 
ᐊᑐᓕᖅᑕᐅᕙᓪᓕᐊᔪᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐃᓗᐊᓂ 
ᐃᓕᓐᓂᐊᕐᕕᑦ, ᐊᒻᒪᓗ 

• ᐅᓂᒃᑳᓕᐅᕈᓯᕆᕙᖕᓂᐊᑕᖏᓐᓂᒃ ᐊᒻᒪᓗ 
ᖃᖓᐅᓕᕌᖓᑦ ᕿᓚᒥᐅᑎᒋᔪᓐᓇᕐᓂᖓ 
ᐱᐅᓛᒥᒃ ᐊᑑᑎᖃᕐᓂᐊᕐᒪᑦ. (71-75) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᐅᑯᐊ 
ᐃᓕᓐᓂᐊᕐᓂᓕᕆᔨᒃᑯᑦ ᐊᙱᖅᓯᓯᒪᑦᑎᐊᕐᒪᑕ 
ᐋᖅᑭᐅᒪᖃᑎᒌᒃᑐᐃᓐᓇᐅᓂᐊᕐᑐᒥᒃ ᐃᓕᓴᐃᔨᑦ ᐊᖓᔪᖅᑳᖏᓐᓂᑦ 
ᑕᖅᑭᑕᒫᖅᓯᑎᑦᑎᒍᑦ ᐅᓂᒃᑳᓕᐊᕆᕙᒃᑕᖏᑦᓂᑦ ᐊᒻᒪᓗ 
ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐅᓂᒃᑳᓕᐊᖏᑦ ᐊᑐᖃᑦᑕᖅᑕᖏᓐᓄᑦ 
ᓇᓗᓇᐃᖅᓯᔾᔪᑕᐅᑦᑎᐊᕐᓂᖃᕐᒪᑕ ᐅᓂᒃᑳᓕᐅᖃᑦᑕᕆᐊᖃᕈᑎᖏᑦ. 
ᐸᕐᓇᐅᑎᓕᕆᓂᕐᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᑲᑎᒪᔨᕋᓛᑦ 
ᐋᖅᑭᒋᐊᖅᓯᖃᑦᑕᕐᓗᑎᒃ ᒫᓐᓇᐅᔪᖅ ᐅᓂᒃᑳᓕᐅᕐᕕᒋᕙᒃᑕᖏᓐᓂᒃ 
ᐱᔭᕆᐊᖃᓕᕌᖓᒥᒃ. ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᐊᖃᑦᑕᕐᓗᒋᑦ 
ᐃᓗᓕᖏᑦ ᐅᓂᒃᑳᓕᐊᖑᓯᒪᔪᑦ, ᓲᕐᓗ ᓴᓇᔭᐅᓯᒪᔭᕆᐊᖃᕐᓂᖏᓐᓄᑦ 
ᐃᔾᔪᐊᒐᒃᓴᓕᐊᖑᓯᒪᔪᑦ, ᐱᔾᔪᑎᑕᐅᓂᖏᓐᓂᒃ, ᐊᑯᓚᐃᑦᑐᓂᒃ 
ᖃᖓᒃᑯᑦ ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓂᒃ, ᐊᒻᒪᓗ 
ᑐᓴᕐᑎᑦᑎᔾᔪᑎᒋᔭᖏᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᓴᖅᑭᑦᑎᓂᐊᕐᒪᑕ 
ᐊᑑᑎᖃᖅᑐᓂᒃ ᐅᓂᒃᑳᓂᒃ ᐊᒻᒪᓗ ᒥᐊᓂᕆᔾᔪᑎᒋᓗᒋᑦ 
ᐊᑐᓕᖅᑦᑕᐅᕙᓪᓕᐊᓂᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. 
ᐃᓚᒋᓪᓗᒍ ᑕᒪᑐᒧᖓ ᕿᒥᕐᕈᐊᖅᑕᐅᓂᖓᓄ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᐱᖅᓱᕐᓗᑎᒃ ᖃᐅᔨᓴᕐᓂᐊᖅᑐᑦ ᐃᓕᓴᐃᔨᑦ 
ᐊᖓᔪᖅᑳᖏᓐᓂᒃ ᑕᐃᑲᓂ ᐊᒡᒋᑦᑐᓂ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓕᓴᐃᔨᑦ ᐊᖓᔪᖅᑳᑦ 
ᐱᔨᑦᑎᕋᕐᑎᓪᓗᒋᑦ ᐅᑭᐊᒃᓴᖓᓂ 2013. 

 ᐊᒻᒪᓗᑦᑕᐅᖅ, ᐃᓕᓐᓂᐊᖅᑐᓂᒃ ᑐᑭᓯᒋᐊᕈᑎᑦ ᐊᑐᓕᖅᑎᑕᐅᓗᓂ, 
ᓇᓪᓕᐊᖕᓄᑦ ᐃᓚᓕᐅᑎᓯᒪᓗᓂ ᐃᓕᓴᐃᔨᑦ ᐊᖓᔪᖅᑳᑦ 
ᑕᕿᑕᒫᖅᓯᐅᑎᖏᓐᓂ ᐅᓂᒃᑳᓂ ᒪᓕᒃᑕᐅᓂᐊᕐᒪᑦ ᓄᐊᑦᑎᕕᐅᔪᓂ, 
ᐊᑦᑎᒃᓯᓯᒪᓗᓂ ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ ᑕᒪᒃᑯᓂᖓ 
ᐃᓕᓴᐃᔨᑦ ᐊᖓᔪᖅᑳᖏᓐᓂᒃ. ᓄᐊᑦᑎᕕᐅᔪᖅ ᑐᓂᓯᓯᒪᓂᐊᖅᑐᖅ 
ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐅᓂᒃᑳᓕᐊᖑᔪᓂᒃ. 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᑭᐅᓯᖃᑦᑕᕈᒪᓪᓗᑎᒃ 
ᐃᓕᓴᐃᔾᑦ ᐊᖓᔪᖅᑳᖏᓐᓄᑦ ᐱᓪᓗᒋᑦ ᐅᓂᒃᑳᓕᐊᖏᑦ, 
ᑐᓴᖅᑕᐅᑎᑦᑎᔾᔪᑎᒋᓗᒋᑦ ᓄᐊᑕᑎᑦ ᑕᒪᒃᑯᓇᖓᑦ ᐅᓂᒃᑳᓕᐊᖑᔪᓂᑦ 
ᑖᒃᑯᓄᖓ ᐃᓕᓴᐃᔨᑦ ᐊᖓᔪᖅᑳᓄᑦ ᐊᒻᒪᓗ ᐊᑐᖅᓯᓗᑎᒃ 
ᓄᐊᓯᒪᔭᒥᖕᓂᒃ ᐊᑑᑎᖃᑦᑎᐊᖅᑐᒃ ᐸᕐᓇᐃᔾᔪᑕᐅᓂᐊᕐᓗᑎᒃ. 

77.  ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓯᒪᓗᑎᒃ 
ᖃᐅᔨᒪᑎᑦᑎᔾᔪᑎᒃᓴᓂᒃ ᖃᓄᖅ 
ᐱᕙᓪᓕᐊᑎᐊᕐᓂᖃᕐᒪᖔᑕ 
ᐊᑐᓕᖅᑎᑕᐅᕙᓪᓕᐊᔪᑦ ᐃᓕᓐᓂᐊᕐᓂᓕᕆᓂᕐᒥ 
ᐱᖁᔭᖅ ᑖᒃᑯᓄᖓ ᒪᓕᒐᓕᐅᕐᕕᖕᒧᑦ 
ᕿᒥᕐᕈᐊᕐᓂᐊᕐᒪᑕ ᐱᖁᔭᕐᔪᐊᒥᒃ. ᐃᓚᖃᕐᓗᑎᒃ 
ᐅᑯᓂᖓ ᑐᑭᓯᐅᒪᔾᔪᑎᓂᒃ: 

• ᑭᓱᑦ ᐱᔭᕇᖅᑕᐅᓯᒪᕙᑦ ᐊᒻᒪᓗ ᑭᓱᑦ ᓱᓕ 
ᐱᔭᕇᕆᐊᖃᖅᐸᑦ ᐃᓕᓐᓂᐊᕐᑎᑦᑎᔾᔪᑎᒃᓴᓄᑦ 
ᐃᑲᔫᑎᒃᓴᓄᑦ ᐱᓪᓗᒍ 
ᐃᓕᓐᓂᐊᕈᑎᒃᓴᓕᐅᕐᓂᖅ ᐊᒻᒪᓗ 
ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒥ, ᑕᒃᑯᐊᓗ 
ᖃᓄᓪᓚᑖᖑᓇᔭᕐᓂᖏᑦ ᐃᖅᑲᓇᐃᖅᑎᐅᔪᑦ 
ᐊᒻᒪᓗ ᐊᑯᓂᐅᓂᖓ ᐱᔭᕇᕋᓱᒡᓗᒋᑦ ᐊᒻᒪᓗ 
ᐃᑲᔫᑎᒃᓴᓂᒃᓯᒪᓗᓂ ᐃᓕᓐᓂᐊᕐᕕᖕᓄᑦ; 

• ᐊᒃᑐᐃᓯᒪᓂᖓ ᓯᓚᑖᓂᑦ 
ᐱᔭᕐᓂᓐᖏᑐᖃᖅᖢᓂ ᐃᓕᓐᓂᐊᕐᓂᓕᕆᔨᒃᑯᑦ 
ᐊᔪᖏᓂᓕᒪᖓᑕ ᐅᖓᑖᒍᑦ 
ᐊᑐᓕᖅᑎᑦᑎᓇᓱᒡᖢᓂ ᐱᖁᔭᕐᒥᒃ, 
ᐃᓚᒋᔭᐅᓪᓗᑎᒃ ᐅᑯᐊ ᓇᓗᓇᐃᖅᓯᒪᔪᑦ 
ᑎᑎᕋᖅᓯᒪᔪᓂ ᑖᒃᑯᓇᓂ 
ᐊᕕᒃᑐᖅᓯᒪᓂᖏᓐᓂ 79-ᒥᒃ 
ᑎᑭᓪᓗᒍ 83-ᒧᑦ; 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓯᒪᕗᑦ. ᐊᖏᕈᑎᖃᖅᐳᑦ. ᑎᑎᖃᑦ 
ᐅᓪᓗᖓᓂ 27 ᒫᔾᔨ 2012 ᐊᒻᒪᓗ 20 ᓄᕕᐱᕆ 2012-ᒥᒃ 
ᐊᐅᓪᓚᖅᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ. ᑎᑎᖃᑦ ᑎᑎᕋᖅᓯᒪᕗᑦ 
ᓇᓗᓇᐃᖅᓯᒪᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᔪᒪᒐᔭᕐᒪᖔᑕ 
ᓇᓕᐊᖕᓂᑐᐃᓐᓇᖅ ᑐᓴᐅᒪᔭᕆᐊᖃᖅᑕᖏᓐᓂᒃ ᒪᓕᒐᓕᐅᕐᕕᒃ 
ᑕᐃᑲᓂ ᕿᒥᕐᕈᐊᕐᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒥ ᐱᖁᔭᒥᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᒥᓱᓂᒃ ᐊᔾᔨᒋᔭᖏᓐᓂᒃ 
ᐱᔭᕐᓂᖏᑦᑐᓂᒃ ᑕᐃᒫᒃ ᐊᒡᓚᒡᕕᖓᑕ ᖃᐅᔨᓴᖅᑎᒻᒪᕆᐅ 
ᐊᑐᖅᑕᐅᖁᔭᖏᓐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐊᒻᒪ 
ᖃᓄᐃᓕᐅᕈᑎᖃᖅᓯᒪᔪᑦ 

• ᐱᒋᐊᖅᑎᑕᐅᓂᖓ ᐊᖓᔪᖅᑳᖑᔪᓂ ᐱᓕᕆᖃᑕᐅᓗᑎᒃ 
ᑕᐃᑲᓂ 2013-ᒥ, 

• ᑐᓂᓯᓯᒪᓗᑎᒃ ᑮᓇᐅᔭᒃᓴᓂᒃ ᑖᒃᑯᓄᖓ ᓄᓇᓕᖕᓂ 
ᐃᓕᓐᓂᐊᖅᑐᓂᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔫᑎᒃᓴᓂᒃ 
ᐃᓕᓐᓂᐊᕆᐅᓴᓂᕐᒧᑦ ᐱᓕᕆᐊᖓᓄᑦ ᐅᑯᐊ ᐊᑐᖅᑎᑦᑎᔪᑦ 
ᐃᓄᐃᑦ ᐅᖃᐅᓯᖏᓐᓂ ᐊᒻᒪᓗ ᐱᐅᓯᑐᖃᖏᓐᓂᒃ, ᐊᒻᒪᓗ 

• ᓴᖅᑭᑦᑎᕙᓪᓕᐊᓇᓱᓕᕐᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦᑕ ᐊᐅᓚᑦᑎᓂᕐᒧᑦ ᒪᓕᒋᐊᖃᖅᑕᖏᑦ 
ᐃᑲᔫᑎᓂᐊᖅᑐᑦ ᓇᓗᓇᐃᖅᓯᒪᑦᑎᐊᕐᓗᑎᒃ ᐃᓂᖏᓐᓂᒃ ᐊᒻᒪᓗ 
ᐱᔭᒃᓴᖏᓐᓂᒃ. 

ᐊᑐᐃᓐᓇᐅᑎᑦᑎᓂᐊᖅᑐᒍᑦ ᑐᓴᐅᒪᑎᑦᑎᐅᔭᖃᑦᑕᕐᓗᑕ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐊᑐᓕᖅᑎᑦᑎᓂᕐᒧᑦ 
ᐃᓕᓐᓂᐊᕐᓂᓕᕆᔨᒃᑯ ᐊᕐᕌᒍᑕᒫᖅᓯᐅᑎᖏᑦᑎᒍᑦ ᐅᓂᒃᑳᓕᐊᖏᓐᓂᒃ. 

 

 



ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

 

• ᑕᒪᒃᑯᓇᓂ ᐅᑯᐊ ᐃᓕᓐᓂᐊᕐᓂᓕᕆᔨᒃᑯᑦ 
ᓯᕗᓪᓕᖅᐹᐅᑎᖃᑦᑕᕆᐊᖃᖅᑕᖏᓐᓂᑦ 
ᐱᐅᓯᕚᓪᓕᖅᑎᓇᓱᖕᓂᐊᕐᓗᒋᑦ ᐃᓕᓐᓂᐊᖅᑐᑦ 
ᑲᔪᓯᑦᑎᐊᖁᓪᓗᒋᑦ; ᐊᒻᒪᓗ 

• ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᑦᑎᓂ 
ᑭᙴᒪᓇᖅᑐᑦ ᒪᕐᕈᖕᓂ ᐅᖃᐅᓯᖃᖅᑐᓂᒃ 
ᐃᓕᓐᓂᐊᕐᑎᑦᑎᓂᐊᕐᓗᓂ ᐃᓕᓴᐃᔨᒃᓴᓂᒃ, 
ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐃᓗᓪᓕᕈᓐᓇᕐᓂᖏᑦ ᑎᑭᐅᑎᓚᐅᖅᑎᓐᓇᒍ 
2013-ᒥᑦ 2020-ᒧᑦ ᒪᕐᕈᖕᓂ 
ᐅᖃᐅᓯᖃᖅᑐᓂᒃ ᐃᓕᓐᓂᐊᕐᕕᖃᕐᑎᑦᑎᓂᖅ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᖅ ᐱᖁᔭᕐᒥᑦ. 
(71-75) 

ᓄᑖᙳᖅᑎᓯᒪᔪᒥᒃ ᐅᔾᔨᕈᓱᖕᓂᖃᕐᓂᐊᖅᑐᖅ ᓄᐊᑕᐅᓯᒪᔾᔪᑎᓂᒃ 
ᐃᑲᔫᑎᒃᓴᓂᒃ ᓄᐊᑦᑎᓂᕐᒥᒃ ᐱᐅᓯᒋᐊᕋᓱᐊᕐᓗᒍ 
ᐊᑑᑎᖃᑦᑎᐊᕈᓐᓇᖅᑐᓂᒃ, ᐊᑐᕆᐊᖃᓪᓚᕆᒃᑐᓂᒃ ᑐᑭᓯᒋᐊᕈᑎᓂᒃ 
ᑐᕌᖓᔪᑦ ᐃᓕᓐᓂᐊᕐᓂᕐᒧᑦ ᐋᖅᑭᒃᓯᒪᔾᔪᑎᖏᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯ ᐊᑐᐃᓐᓇᐅᑎᑦᑎᓂᐊᖅᑐᑦ ᐅᑯᓂᖓ ᐊᑖᓂ 
ᑐᓴᐅᒪᑎᑎᓗᑎᒃ ᒪᓕᒐᓕᐅᕐᕕᖕᒧᑦ: 

• ᑐᑭᓯᓂᐊᖅᑕᐅᑦᑎᐊᕈᑎᒃᓴᒥᒃ ᒫᓐᓇᒧᑦ ᐱᔭᐅᔭᕆᐊᖃᖅᑐᓂᒡᓗ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐃᑲᔫᑎᒃᓴᓂᒃ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᒻᒪᓗ ᐃᓚᓕᐅᔾᔨᓂᖃᑦᑎᐊᕐᓂᕐᒧᑦ 
ᐃᓕᓐᓂᐊᕐᑎᑕᒥ ᐊᒻᒪᓗ ᑖᒃᑯᓄᖓ ᓯᕗᒻᒧᐊᒍᑎᒃᓴᓂ 
ᐸᕐᓇᐅᑎᓂᒃ; 

• ᐊᒃᑐᐃᓂᖓ ᓯᓚᑖᓂᑦ ᖃᓄᐃᑦᑐᓂᑦ ᐊᑐᓕᖅᑎᑕᐅᕙᓪᓕᐊᓂᖓ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ; 

• ᓇᓗᓇᐃᕐᓗᒋᑦ ᓯᕗᓪᓕᖅᐸᐅᑎᖁᔭᐅᔪᑦ ᐱᐅᓯᕚᓪᓕᕐᓂᐊᕐᓗᒋᑦ 
ᐃᓕᓐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ ᓲᕐᓗ: 
ᐃᓕᓐᓂᐊᕆᖃᑦᑎᐊᖃᑦᑕᕐᓂᖅ, ᓈᓴᐅᓯᕆᓂᖅ, 
ᑎᑎᕋᕆᐅᖅᓴᓂᑦ ᐅᖃᓕᒫᕆᐅᖅᓴᓂᖅ ᐊᒻᒪᓗ ᒪᕐᕈᖕᓂ 
ᐅᖃᓪᓚᒍᓐᓇᖅᓯᓂᖅ ᐅᖃᐅᓯᕐᓂᒃ; ᐊᒻᒪᓗ 

• ᐅᓄᕐᓂᖏᑦ ᐊᒥᓲᓂᖏᑦ ᒪᕐᕈᖕᓂ ᐅᖃᐅᓯᖃᖅᑐᓄᑦ 
ᐃᓕᓴᐃᔨᒃᓴᐃᑦ ᑭᓚᒥᐅᔪᒥᒃ ᐊᒻᒪᓗ ᐊᑯᓂᐅᓗᐊᓂᖏᑦᑐᒥᒃ 
ᐱᓕᕆᓂᐊᖅᑐᑦ. 

